
ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᒪᐃ 31, 2004 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᑐᓵᔨᒃᑯᑦ): ᑐᒃᓯᐊᓚᐅᖅᑕ. 
 
>>ᑐᒃᓯᐊᓂᖅ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᓈᓴᐅᑎᓕᖓ 3. ᐊᖓᔪᖅᑳᑦ ᐅᖃᐅᓯᖏᑦ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᖅ ᐅᖃᐅᓯᖏᑦ 
 
ᐊᖓᔪᖅᑳᖅ ᐅᖃᐅᓯᖏᑦ 034 - 2(1): ᓄᓇᕗᒻᒥ ᓱᑲᑦᑐᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ 

ᑎᒥᖓᑦ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑖᒃᑯᐊ ᓄᓇᕗᒻᒥ ᓱᑲᑦᑐᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᓇᓗᓇᐃᖅᓯᕋᑖᕐᒪᑕ ᑮᓇᐅᔭᖅᑖᕐᓂᕋᑦᑐᑎᒃ ᐱᔭᕆᐊᓕᒻᒥᓂᒃ 
ᐊᔪᓐᓇᕈᓐ̀ᓃᖁᓪᓗᒍ ᑕᐃᑯᖓ ᒫᑦᓯ 2005 ᐊᑐᓂᒃ ᐊᒻᒪᓗ ᐃᓘᓇᑎᒃ ᓄᓇᓖᑦ ᓄᓇᕗᒻᒥ 
ᐊᑐᐃᓐᓇᕋᕐᓂᐊᕐᓕᕐᓂᖏᓐᓂᒃ ᓱᑲᑦᑐᒻᒪᕆᐊᓗᒻᒥᒃ ᖃᕆᑕᐅᔭᒃᑯᑦ ᑐᓴᐅᒪᖃᑎᒌᓐᓂᕐᒧᑦ ᐱᔨᑦᑎᕈᑎᓂᒃ. 
 
ᑕᒪᓐᓇ ᐱᑕᖃᑦᑎᑦᑎᓂᐊᕐᓕᖅᑐᖅ ᐱᒻᒪᕆᐊᓗᒃᒥᒃ ᐱᒋᐊᕈᑕᐅᓂᐊᕐᓕᖅᑐᖅ ᐱᕙᓪᓕᐊᓂᕐᒥᒃ ᒪᑭᒪᐅᑎᖃᕐᓂᕐᒧᑦ 
ᓄᓇᕗᓗᒃᑖᒥ, ᐊᒻᒪᓗ ᐱᓗᐊᖅᑐᒥᒃ, ᒪᑭᒪᐅᑎᖃᕋᓱᐊᕐᓂᕐᒧᑦ ᓄᓇᓕᓐᓂ. ᖃᕆᑕᐅᔭᐃᑦ ᓱᑲᑦᑐᑦ 
ᓇᒻᒥᓂᖃᑦᑎᐅᔪᓂᒃ ᐃᑲᔪᓐᓂᖅᓴᐅᓂᐊᕐᓕᖅᑐᖅ, ᐊᑕᒌᔫᒥᔪᒃᑯᑦ, ᐃᑲᔪᕐᓗᓂ ᐱᐅᓂᖅᓴᒃᑯᑦ ᐱᔨᑦᑎᕐᓂᖃᓕᕐᓗᑎᒃ 
ᐊᒻᒪᓗ ᐊᑐᕈᓐᓇᖅᓯᓗᑎᒃ ᓯᓚᕐᔪᐊᓗᒃᑖᑎᒍᑦ ᓂᐅᕐᕈᑎᖃᕝᕕᐅᕙᑦᑐᓂᒃ. 
 
ᐅᓪᓗᒥᐅᔪᖅ ᑕᒪᑐᒧᖓ ᒪᑭᒪᐅᑎᖃᕐᕋᓱᐊᕐᓂᕐᒧᑦ, ᖃᕆᑕᐅᔭᒃᑯᑦ ᑐᑭᓯᒋᐊᖅᕕᒃ ᐱᒻᒪᕆᐊᓘᓕᕐᒪᑦ 
ᐊᑐᖅᑕᐅᖃᑦᑕᖅᑐᓂ. ᐊᒥᓱᓄᑦ ᐊᕐᕌᒍᓄᑦ, ᐅᖃᐅᔾᔭᐅᖃᑦᑕᖅᓯᒪᔪᒍᑦ ᓱᑲᑦᑐᒃᑯᑦ ᖃᕆᑕᐅᔭᒃᑯᑦ 
ᑐᑭᓯᒋᐊᖅᕕᖓᑎᒍᑦ ᐱᔨᑦᑎᕈᑎᐅᔪᑦ ᐊᑭᑐᓗᐊᕐᓂᕋᑦᑕᐅᓪᓗᑎᒃ ᐃᓘᓇᑲᓴᖏᓐᓄᑦ ᓄᓇᓕᓐᓄᑦ, 
ᐊᔪᓐᓇᕐᓂᕋᑦᑕᐅᓪᓗᓂ ᐅᕙᑦᑎᓐᓄᑦ ᐊᖅᑯᑎᖃᕆᐊᔅᓴᖅ ᑐᓴᐅᒪᖃᑦᑕᐅᑎᖃᑦᑕᐅᑎᓂᒃᑯᑦ. ᓄᓇᕗᒻᒥ ᓱᑲᑦᑐᒃᑯᑦ 
ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ ᑕᒪᑐᒥᖓ ᐊᓯᔾᔩᓯᒪᓕᖅᐳᖅ. 
 
ᐅᖃᖅᑏ, ᐱᖓᓱᑦ ᐊᕐᕌᒍᐃᑦ ᐊᓂᒍᖅᑐᓂ, ᓄᓇᕗᒻᒥ ᓱᑲᑦᑐᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᓕᕆᔨᐅᔪᓂᒃ 
ᐋᖅᑮᓯᔪᖃᓚᐅᕐᒪᑦ. ᐊᑐᓕᖁᔭᐅᓯᒪᔪᖅ ᑖᒃᑯᓇᓐᖓ ᐱᓕᕆᔨᐅᔪᓂᒃ ᐱᖃᓯᐅᔾᔨᓚᐅᖅᑐᑦ ᓴᖅᑭᑕᐅᓂᖓᓂᒃ, 
ᓯᓚᑖᒍᑦ ᒐᕙᒪᒃᑯᑦ, ᑖᒃᑯᐊᑎᒍᑦ ᓄᓇᕗᒻᒥ ᓱᑲᑦᑐᒃᑯᑦ ᖃᕆᑕᐅᔭᓕᕆᓂᕐᒥᒃ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ. 
ᐊᑐᖅᑐᑎᒃ ᒐᕙᒪᒃᑯᑎᒎᖏᑦᑐᖅ ᑲᑐᔾᔨᖃᑎᒌᒥᒃ ᐱᓕᕆᔨᐅᓇᓱᐊᖅᑐᓂᒃ ᓱᑲᔪᒃᑯᑦ ᖃᕆᑕᐅᔭᓕᕆᓂᕐᒥᒃ 
ᐃᓗᓇᖏᓐᓄᑦ ᓄᓇᓕᓐᓄᑦ, ᑮᓇᐅᔭᖅᑖᕈᓐᓇᓚᐅᖅᑐᑦ ᒐᕙᒪᑐᖃᒃᑯᓐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 
ᓇᒻᒥᓂᖃᑦᑎᐅᔪᓂᒃ, ᐱᕙᓪᓕᐊᓂᖃᑦᑐᑎᒃ ᐃᑲᔪᖅᑕᐅᓂᕐᒥᓄᑦ ᒐᕙᒪᒃᑯᑦ  

ᓄᓇᕗᒻᒥᑦ. ᐅᓪᓗᒥᐅᔪᕐᓕ ᓴᖅᑮᒍᓐᓇᖅᓯᕗᑦ $9 ᒥᓕᐊᓐ ᑖᓚᔅ ᐅᐊᔭᑎᒎᖏᑦᑐᒥᒃ ᓴᑲᑦᑐᒃᑯᑦ ᖃᕆᑕᐅᔭᓕᕆᓂᕐᒥᒃ 
ᓄᓇᕗᒻᒧᑦ. 
 
ᖃᐅᔨᒪᔪᖓ ᒪᓕᒐᓕᐅᖅᑏᑦ ᑕᕝᕙᓂ ᒪᓕᒐᓕᐅᖅᕕᒻᒥ ᖁᕕᐊᓱᖃᑎᒋᓂᐊᕐᕋᒃᑭᑦ ᑖᒃᑯᓂᖓ ᐅᐱᒍᓱᓪᓗᑕ ᓄᓇᕗᒻᒥ 
ᓱᑲᑦᑐᒃᑯᑦ ᖃᕆᑕᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᓐᓂᒃ ᑲᔪᓯᑦᑎᐊᕐᓂᕆᒻᒪᕆᑦᑕᖏᓐᓄᑦ 
ᐅᖃᐅᓯᐅᕋᑖᖅᑐᒧᑦ ᒫᓐᓇᕋᑖᖅ. ᓱᑲᑦᑐᒻᒪᕆᒻᒥᒃ ᖃᕆᑕᐅᔭᒃᑯᑦ ᑐᑭᓯᒋᐊᖅᕕᒃᒥ ᐱᑕᖃᕐᓂᐊᕐᓕᖅᑐᖅ - 
ᐃᓘᓇᖏᓐᓄᑦ ᓄᓇᕗᒻᒥ! ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᑉ ᐅᖃᐅᓯᖓ 035 - 2(1): ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᓕᕆᐊᕐᒧᑦ ᑐᓴᐅᒪᔾᔪᑎ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᒍᒪᓪᓗᖓ 
ᐊᖏᖅᓯᒪᓂᕆᔭᓐᓂᒃ ᐱᐅᓂᖅᓴᒥᒃ ᑐᓴᐅᒪᖃᑦᑕᐅᑎᓕᕆᓂᕐᒥᒃ ᐊᒻᒪᓗ ᑐᓴᖅᑎᓪᓗᒋᑦ ᒪᓕᒐᓕᐅᖅᑏᑦ ᑕᕝᕙᓂ 
ᒪᓕᒐᓕᐅᖅᕕᒻᒥ ᑲᔪᓰᓐᓇᖅᑐᓂᒃ ᐱᕚᓕᖅᑎᑕᐅᓂᕐᒥᒃ ᐊᒻᒪᓗ ᐃᓕᓐᓂᐊᕈᑎᓕᕆᓂᕐᒧᑦ ᐱᓕᕆᐊᖏᓐᓂᒃ ᑖᒃᑯᐊ 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓄᓇᓕᑦᑎᒍᑦ ᑐᕌᖓᔪᑦ ᐃᓪᓗᓂᒃ ᓇᒻᒥᓂᖃᕐᓂᕐᒧᑦ. 
 
ᐅᖃᖅᑏ, ᐊᒥᓱᑲᓪᓚᓐᓄᑦ ᐊᕐᕌᒍᓄᑦ, ᐃᓗᓂᑦ ᓇᒻᒥᓂᖃᑦᑎᐅᔪᑦ ᖃᐃᖃᑦᑕᖅᓯᒪᓕᕐᒪᑕ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᐊᓪᓚᒡᕕᖏᓐᓄᑦ ᑐᑭᓯᒋᐊᕆᐊᖅᑐᖅᑐᑎᒃ ᑕᒪᑐᒧᖓ ᐃᓪᓗᓂᒃ ᓇᒻᒥᓂᖃᑦᑎᐅᓂᕐᒧᒃ ᐱᓕᕆᐊᕐᓂᒃ. 
 
ᐅᖃᖅᑏ, ᐊᓕᐊᓇᐃᒍᓱᑉᐳᖓ ᑐᓴᖅᑎᑦᑎᒍᓐᓇᕋᒪ ᐱᕚᓕᑎᑦᑎᓇᓱᐊᕐᕋᑦᑕ ᑐᓴᐅᒪᖃᑦᑕᐅᑎᓂᕆᕙᑦᑕᑎᓐᓂᒃ 
ᖃᐅᔨᒪᑦᑎᐊᕐᕋᓗᐊᕐᒪᖔᑕ ᑕᒪᒃᑯᐊ ᐃᓪᓗᓂᑦ ᓇᒻᒥᓂᖃᑦᑎᐅᔪᑦ ᐊᒻᒪᓗ ᓇᒻᒥᓂᖃᑦᑎᐅᒍᓐᓇᖅᑐᑦ ᐊᒥᓲᓂᑦ 
ᐱᓕᕆᐊᒃᓴᐅᔪᓂᒃ ᐊᑐᐅᓐᓇᐅᖅᑕᖃᓂᖓᓄᑦ ᑖᒃᑯᓄᖓ. 
 
ᐱᓇᓱᐊᕈᓯᐅᓂᐊᖅᑐᓄᑦ, ᐅᖃᖅᑏ, ᑐᑭᓯᐅᒪᔾᔪᑎᑦ ᐊᒻᒪᓗ ᐃᓕᓐᓂᐊᑲᓐᓂᕐᓂᖅ ᐱᓕᕆᐊᒃᓴᐅᔪᓕᒫᓄᑦ 
ᐊᑐᐃᓐᓇᐅᑎᑕᐅᓂᐊᖅᑐᑦ ᐃᓘᓇᖏᓐᓄᑦ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓄᑦ ᓄᓇᓕᓐᓂ ᑖᒃᑯᐊ 
ᐃᓪᓗᓕᕆᔨᕐᔪᐊᒃᑯᑦ ᐊᓪᓚᒡᕕᖃᕝᕕᒋᖏᑕᖏᓐᓂ. 
 
ᓄᓇᕗᒻᒥᐅᑦ ᐊᐱᖅᑯᑎᔅᓴᖃᑦᑐᑦ ᐃᓪᓗᓂᒃ ᓇᒻᒥᓂᖃᕐᓂᕐᒧᑦ ᐅᐸᒃᓯᖃᑦᑕᕈᓐᓇᕐᓂᐊᕐᓕᖅᑐᑦ ᓄᓇᒥᓂ 
ᐃᓪᓗᓕᕆᔨᒃᑯᑦ ᐊᓪᓚᒡᕕᖓᓂᑦ ᐊᒻᒪᓗ ᐱᑎᑕᐅᓗᑎᒃ ᐅᖃᓕᒫᒐᕐᓂᒃ, ᑐᒃᓯᕋᐅᑎᓂᒃ ᑕᑕᑎᕆᐊᓕᓐᓂᒃ ᐊᒻᒪᓗ 
ᐅᖃᖃᑎᖃᕈᓐᓇᕐᓗᑎᒃ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖓᓂᒃ ᐅᕝᕙ `ᓘᓐᓃᑦ ᐅᖄᓚᓗᓂ ᓄᓇᓖᑦ ᐊᓪᓚᒡᕕᐊᓄᑦ 
ᐃᓱᒫᓘᑎᒋᔭᒥᓂᒃ ᐅᖃᐅᓯᖃᕈᓐᓇᕐᓂᐊᕐᒪᑦ. 
 
ᐃᓚᓗᒍ, ᐅᖃᖅᑏ, ᓄᓇᓕᖏᓐᓂ ᐊᕐᕕᐊᑦ, ᐃᖃᓗᒃᑑᑎᐊᖅ, ᑭᓐᖓᐃᑦ ᐊᒻᒪᓗ ᐃᖃᓗᐃᑦ, ᐃᓪᓗᓂᑦ 
ᓇᒻᒥᓂᖃᑦᑎᐅᔪᑦ ᑎᓕᐅᖅᑕᐅᔪᑦ ᖃᐃᖁᔭᐅᓪᓗᑎᒃ ᑯᐊᐳᕇᓴᓐᑯᑦ ᐊᓪᓚᒡᕕᐊᓄᑦ ᐅᖃᕈᑎᖃᕐᓂᐊᕐᒪᑕ ᐃᓪᓗᒧᑦ 
ᓇᒻᒥᓂᖃᕐᓂᕐᒥᓂᒃ ᐊᒻᒪᓗ ᐃᓱᒫᓘᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. ᐊᖓᔪᖅᑳᑦ ᐅᖃᐅᓯᖏᑦ. ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 036 - 2(1): ᐱᐊᓂᒃᑐᐃᑦ ᐃᓕᓐᓂᐊᖅᑏᑦ ᓄᓇᕗᑦ ᓯᓚᑦᑐᕐᓴᖅᕕᒃᑯᑎᒍᑦ 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒻᒪᓗ ᑐᓐᖓᓱᒋᑦᓯ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ 
ᐊᖓᔪᖅᑳᕆᔭᐅᓪᓗᖓ ᑖᒃᑯᓄᖓ ᓄᓇᕗᒻᒥ ᓯᓚᑦᑐᕐᓴᖅᕕᑯᓐᓄᑦ ᐃᓕᑕᖅᓯᒍᒪᓪᓗᖓ ᐱᐊᓂᕋᑖᖅᑐᓂᒃ 
ᐃᓕᓐᓂᐊᖅᑎᓂᒃ ᓯᓚᑦᑐᕐᓴᖅᕕᑦ ᐃᓕᓐᓂᐊᕐᕈᑎᖏᑎᒍᑦ ᓄᓇᕗᒻᒥ. ᐱᓇᓱᐊᕈᓯᐅᕋᑖᖅᑐᓂ, 
ᐱᐊᓂᓐᓂᖃᓚᐅᖅᑐᐃᑦ ᑕᕝᕙᓂ ᐊᕕᑦᑐᖅᓯᒪᔪᑦ ᐃᓕᓴᕕᖏᓐᓂ ᐃᖃᓗᓐᓂ, ᑲᖏᖅᖠᓂᕐᒥ ᐊᒻᒪᓗ 
ᐃᖃᓗᒃᑑᑎᐊᕐᒥ, ᑖᒃᑯᐊ ᐃᓕᓐᓂᐊᖅᑏᑦ ᐸᐃᐹᖅᑖᖅᑐᑎᒃ, ᐱᐊᓂᒍᑎᒥᓂᒃ ᐊᒻᒪᓗ ᓇᓗᓇᐃᒃᑯᑕᖏᓐᓂᒃ 
ᐊᑦᔨᒌᖏᑦᑐᑦ ᐃᓕᓐᓂᐊᖅᑕᐅᕋᑖᖅᑐᓄᑦ. ᐊᒻᒪᓗ, ᖁᕕᐊᓲᑎᖃᖃᑦᑕᖅᓯᒪᒋᕗᑦ ᐊᒥᓱᑲᓪᓚᓂ ᓄᓇᓕᐅᔪᓂ 
ᐃᓕᑕᖅᓯᒍᒪᓪᓗᑎᒃ ᐱᐊᓂᒃᑎᐊᕐᓂᖏᓐᓂᒃ ᐃᓕᓐᓂᐊᖅᑏᑦ ᐱᐊᓂᒃᑐᑦ ᐃᓕᓐᓂᐊᕐᕈᑎᓂᑦ ᓄᓇᓕᓐᓂ. 
ᖁᔭᓐᓇᒦᕈᒪᓪᓗᖓ ᒫᓐᓇᐅᔪᖅ ᒪᓕᒐᓕᐅᖅᑎᒥᒃ, ᒥᔅᑕ. ᒪᑉᓴᓚᒃ, ᖃᐃᖁᔨᓚᐅᕐᒪᑦ ᐅᕙᑦᑎᓐᓂᒃ ᓇᐅᔮᓄᑦ 
ᐱᓇᓱᐊᕈᓯᐅᑉ ᓄᓐᖑᐊᓂ, ᑐᓂᐅᖅᑲᐃᒍᓐᓇᖅᓯᓚᐅᕆᓪᓗᑕᓗ ᐱᐊᓂᒍᑎᓂᒃ ᐃᓕᓐᓂᐊᖅᑏᑦ ᐱᐊᓂᒃᑐᓄᑦ 
ᓯᓚᑦᑐᕐᕕᒻᒥᒃ. 
 
ᐅᖃᖅᑏ, ᐱᐊᓂᒃᑐᐃᑦ ᐃᓚᖃᑦᑐᑦ ᓯᕗᓪᓕᖅᐹᕗᑦ ᐱᐊᓂᒃᑐᐃᑦ ᓇᓗᓇᐃᒃᑯᑕ `ᑖᖅᑐᑎᒃ ᐅᕙᓐᖓᒃ 
ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ ᐊᒻᒪᓗ ᐱᐊᓂᒃᑎᐊᑐᒻᒪᕆᐊᓘᓪᓗᑎᒃ ᓴᓂᑭᓗᐊᕐᒥ 7-ᐸᖑᔪᑦ 
ᐃᓕᓐᓂᐊᖅᑏᑦ ᐱᐊᓂᒃᑐᑦ ᐃᓕᓴᐃᒍᓐᓇᓯᔾᔪᑎᒥᓂᒃ ᑕᕝᕙᓐᖓᑦ ᓄᓇᕗᒻᒥ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᓂᒥᒃ. 
ᐊᓕᐊᓇᐃᒍᓱᓪᓚᕆᓚᐅᖅᑐᖓ ᐱᖃᑕᐅᑎᑕᐅᒍᓐᓇᕋᒪ ᓯᕗᓕᖅᑎᒧᑦ ᐊᒻᒪᓗ ᒪᓕᒐᓕᐅᖅᑎ ᓴᓂᑭᓗᐊᕐᒧᑦ ᓄᓇᓖᑦ 
ᖁᕕᐊᓲᑎᖃᑦᑎᓪᓗᒋᑦ ᐱᐊᓂᒃᑐᓂᒃ ᐊᒻᒪᓗ ᑕᐃᑲᓃᒍᓐᓇᖅᑐᖓ ᐱᐊᓂᒃᑎᓪᓗᒋᑦ. 
 
ᐅᖃᖅᑏ, ᐱᔪᓐᓇᕐᓚᕆᑦᑐᓂᒃ ᐃᖅᑲᓇᐃᔭᖅᑎᑖᓂᖅ ᐱᓪᓗᐊᑕᐅᒻᒪᑦ ᐱᕙᓪᓕᐊᓂᕐᒧᑦ ᓄᓇᕗᑦᑎᓐᓂ. ᓄᓇᕗᑦ 
ᓯᓚᑦᑐᕐᓴᖅᕕᖓ ᐱᓕᕆᖃᑎᖃᖃᑦᑕᖅᓯᒪᕗᖅ ᐊᑦᔨᒌᖏᑦᑐᓂᒃ ᑲᑐᔾᔨᖃᑎᐅᔪᓂᒃ, ᓲᕐᓗ ᒪᑯᐊ ᐱᓕᕆᕕᐊ 
ᐃᓕᓐᓂᐊᖅᑐᓕᕆᔨᒃᑯᑦ, ᐊᕕᑦᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓖᑦ ᐃᓕᓐᓂᐊᑲᓂᕐᓂᕐᒧᑦ 
ᑲᑐᔾᔨᖃᑎᒌᑦ, ᐱᑕᖃᑦᑎᑎᓪᓗᑎᒃ ᐃᓕᓐᓂᐊᑲᓐᓂᕐᓂᒥᒃ ᐱᔪᓐᓇᖅᓯᑎᑦᑎᓂᐊᖅᑐᓂᒃ ᐃᖅᑲᓇᐃᔭᖅᑎᓂᒃ 
ᐱᑕᖃᕆᐊᖃᓪᓚᕆᑦᑐᓂᒃ ᓄᓇᕗᒻᒥ. ᐊᓕᐊᓇᐃᒍᓱᑉᐳᖓ ᐃᓕᓐᓂᐊᕐᖃᑦᑕᖅᑐᐃᑦ ᓯᓚᑦᑐᕐᓴᖅᕕᒃᑯᑦ 
ᐃᓕᓐᓂᐊᕐᕈᑎᖏᒍᑦ ᖁᑦᑎᓂᖅᐹᖑᓯᒪᒻᒪᑦ ᑕᓪᓕᒪᓂ ᐊᕐᕌᒍᓂ. 
 
ᐅᖃᖅᑏ, ᐊᐱᕆᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ ᑕᕝᕙᓂ ᒪᓕᒐᓕᐅᖅᕕᒻᒥ ᐃᓕᑕᖅᓯᖃᑎᒋᔪᒪᓪᓗᒋᑦ 
ᐊᓂᒍᐃᑦᑎᐊᕐᓂᖏᓐᓂᑦ ᐃᓕᓐᓂᐊᖅᑏᑦ ᑕᐃᑲᓂ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑎᒍᑦ, ᐱᐊᓂᒃᑎᐊᓚᐅᖅᑐᑦ 
ᐃᓕᓐᓂᐊᖅᑕᒥᓂᒃ ᑕᒫᓂ ᐊᕐᕌᒍᒥ. ᐊᒥᓱᓄᑦ, ᑕᒪᓐᓇ ᐱᒋᐊᕈᑎᐅᓂᐊᕐᒪᑦ ᐃᓅᓯᖏᓐᓂ ᐃᖅᑲᓇᐃᔭᓕᕐᓗᑎᒃ, 
ᑲᔪᓯᓗᑎᓪᓘᓐᓃᑦ ᐃᓕᓐᓂᐊᑲᓐᓂᕐᓂᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐊᖓᔪᖅᑳᑦ ᐅᖃᐅᓯᖏᑦ. ᐊᒡᓗᒃᑲᒃ. 
 
ᐊᖓᔪᖅᑳᑉ ᐅᖃᐅᓯᖓ 037 - 2(1): ᐊᖓᔪᖅᑳᖅ ᐅᐸᒃᓯᒪᖏᑦᑐᖅ ᒪᓕᒐᓕᐅᖅᕕᒻᒥ 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᕕᒻᒥ ᑐᓴᖅᑎᑦᑎᔪᒪᓪᓗᖓ ᐊᖓᔪᖅᑳᖅ ᓗᐃ ᑕᐹᕐᔪᒃ 
ᐅᐸᒃᓯᒪᖏᒻᒪᑦ ᒪᓕᒐᓕᐅᖅᕕᒻᒥ ᐅᓪᓗᒥ ᐊᒻᒪᓗ ᖃᐅᑉᐸᑦ ᐅᑎᕐᓂᐊᖅᑐᓂ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᕗᓐᖓᓪᓗᑕ ᓈᓴᐅᖅᑎᖓ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 128 - 2(1): ᐱᐊᓂᒃᑐᐃᑦ ᐊᕐᕕᐊᓂ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᓪᓗᖓ ᐊᕐᕕᐊᓂ ᕿᑎᒃᑯᑦ 
ᐃᓕᓐᓂᐊᖅᕕᖓᓂᒃ ᐱᐊᓂᓚᐅᖅᑐᓂᒃ. 21-ᖑᓚᐅᕐᒪᑕ ᐱᐊᓂᒃᑐᐃᑦ ᓯᕙᑖᖅᕕᒻᒥ. ᐊᒥᓲᓂᖏᑦ ᐱᐊᓂᒃᑐᐃᑦ 
ᐊᒥᓱᕈᑉᐹᓕᖅᓯᒪᓪᓚᕆᒻᒪᑕ ᐊᒻᒪᓗ ᐅᐱᒍᓱᑦᑎᐊᖅᑐᖓ ᐊᒃᓱᕈᖅᓯᒪᑦᑎᐊᕐᒪᑕ ᐊᒻᒪᓗ ᐊᓕᐊᓇᐃᒍᓱᑦᑐᖓ 
ᑐᒡᓕᕆᔭᐅᒐᑦᑕ ᓄᓇᕗᒻᒥ ᐊᒥᓲᓂᖅᐹᓄᑦ ᐱᐊᓂᒃᑐᓄᑦ ᑕᒫᓂ ᐃᖃᓗᓐᓂ, 24-ᖑᓚᐅᕐᒪᑕ ᐱᐊᓂᒃᑐᐃᑦ ᐊᒻᒪᓗ 
ᐅᕙᒍᑦ ᑐᒡᓕᕆᔭᐅᓪᓗᑕ ᐊᒥᓲᓂᖅᐹᓄᑦ ᐱᐊᓂᒃᑐᓄᑦ. 
 
ᐃᓘᓇᑕ ᖁᕕᐊᓱᒃᑐᐃᓐᓇᐅᓚᐅᖅᑐᑦ ᐱᐊᓂᒃᑐᐃᑦ ᑲᑎᒍᑕᐅᑎᓪᓗᒋᑦ ᐊᒻᒪᓗᑕᐅᖅ ᓄᓇᓕᓐᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖓ, ᐹᑉ ᓕᐅᓇᑦ, ᐊᒻᒪᓗ ᐊᖓᔪᖅᑳᖏᑦ ᐃᓕᓐᓂᐊᖅᕕᐅᑉ ᐊᒻᒪᓗ 
ᐃᓕᓴᐃᔩᑦ, ᖁᔭᓐᓇᒦᕈᒪᔭᒃᑲ ᐊᒃᓱᐊᓗ ᐅᖃᖃᑎᖃᑦᑎᐊᕈᓐᓇᖃᑦᑕᓚᐅᕐᒪᑕ ᐃᓕᓐᓂᐊᖅᑎᓂᒃ ᐊᒻᒪᓗ 
ᐃᑲᔪᖅᑐᐃᒻᒪᕆᒃᑐᑎᒃ. ᑕᐃᒫᒃ ᐊᒥᓲᓗᐊᕐᒪᑕ ᐃᓕᓐᓂᐊᖅᑏᑦ ᐱᐊᓂᒃᑐᑦ. 
 
ᐊᒻᒪᑕᐅᖅ, ᐅᖃᕈᒪᓪᓗᖓ ᓱᓕ ᐊᒻᒪᓗ ᐃᓕᑕᕆᔪᒪᓪᓗᒋᑦ ᑎᓴᒪᑦ ᐃᕐᖑᑕᒃᑲ ᐃᓕᓐᓂᐊᕐᓂᐊᕐᓯᔪᑦ ᒍᕋᐃᑦ 11-
ᐸᒥᒃ, ᖁᑦᑎᓂᖅᓴᒥᒃ ᐃᓕᓐᓂᐊᖅᑐᓂ. ᐃᓕᓐᓂᐊᕐᕆᐊᖏᓐᓇᐅᔭᕐᒪᑕ ᐊᒻᒪᓗ ᑎᓴᒪᒃᑲᓐᓃᑦ ᐃᓕᓐᓂᐊᖅᑏᑦ, 
ᖁᑦᑎᓂᖅᓴᒧᑦ ᐃᓕᓐᓂᕐᓂᐊᕐᓕᕐᒥᔪᑦ ᐅᑭᒃᓵᖑᓂᐊᖅᑐᖅ ᐊᒻᒪᓗ ᐃᓕᑕᕆᔪᒪᔭᒃᑲᑦᑕᐅᖅ ᑕᐃᒃᑯᐊ. ᕼᐊᓘᑉᐸᒃᑲ 
ᐊᕐᕕᐊᕐᒥᐅᑦ, ᑕᑯᓐᓇᕐᓂᕈᑦᓯ, ᐅᓪᓗᒥ ᖁᕕᐊᓱᒃᑎᐊᕐᕋᒪ ᐊᒻᒪᓗ ᐃᓘᓇᑎᒃ ᖁᖓᑦᑐᑎᒃ ᐅᕙᓂ ᐊᒻᒪᓗ 
ᖁᕕᐊᒋᑦᑎᐊᕐᕋᑦᓯ ᐊᒻᒪᓗᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᒥᑭᓂᖅᐹᓂ ᐃᓕᓐᓂᐊᖅᑏᑦ, ᖁᔭᓐᓇᒦᕈᒪᔭᒃᑲ 
ᐃᓕᓴᐃᔨᓕᒫᑦ ᐊᒃᓱᒻᒪᕆᐊᓗᒃ ᐱᔪᓐᓇᑎᐊᕐᓂᖏᓐᓄᑦ ᐊᒻᒪᓗ ᑎᓕᐅᕆᓂᖏᓐᓄᑦ ᐃᓕᓐᓂᐊᖅᑎᓂᒃ. 
 
ᑕᐃᑲᓃᑐᐃᓐᓇᓚᐅᖏᒻᒪᑕ. ᑕᐃᑲᓃᓚᐅᕐᒪᑕ ᐃᑲᔪᕆᐊᖅᑐᑎᒃ ᐊᒻᒪᓗ ᑎᓕᐅᖅᓯᒋᐊᖅᑐᖅᑐᑎᒃ ᐃᓕᓐᓂᐊᖅᑎᓂᒃ. 
ᖁᔭᓕᑦᑎᐊᖅᐳᖓ ᑕᒪᑐᒧᖓ. ᐊᒻᒪᓗ ᑎᓕᐅᕆᕗᖓᑦᑕᐅᖅ ᐃᓕᓐᓂᐊᖅᑎᓂᒃ ᐃᓕᓐᓂᐊᑲᓐᓂᖁᓪᓗᒋᑦ 
ᐱᐊᓂᒃᓯᒍᓐᓇᕐᓂᐊᕐᒪᑕ ᐃᓕᓴᔭᒥᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᑭᓱᒃ. ᒪᓕᒐᓕᐅᑏᑦ ᐅᖃᐅᓯᖏᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 129 – 2(1): ᐃᓕᑕᖅᓯᓂᖅ ᕼᐊᓖᓇ ᐅᐊᒃᒪᓐᒥᑦ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᒥᐊᒍᒪᕗᖓ ᑭᓐᖓᕐᒥᐅᑕᓄᑦ 
ᖃᐃᒍᓐᓇᓚᐅᖏᓐᓇᒪ ᓄᓇᓕᓐᓄᑦ ᐱᐊᓂᓐᓂᖃᑦᑎᓪᓗᒋᑦ. 
 
ᐅᓪᓗᒥ ᓇᖏᖅᓯᕗᖓ ᐃᓕᑕᖅᓯᒍᒪᓪᓗᖓ ᑐᓄᓐᓃᑦᑐᒥᒃ, ᕼᐊᓖᓇ ᐅᐊᒃᒪᓐ ᑭᓐᖓᕐᒥᐅᑕᖅ. ᐃᓚᒋᔭᐅᓚᐅᕐᒥᔪᖅ 
ᓵᓚᖃᓚᐅᖅᑐᓄᑦ ᑖᒃᑯᓇᓐᖓ ᐃᓕᖅᑯᓯᓕᕆᔨᒃᑯᓐᓂᑦ ᐃᑲᔪᕐᓂᖓᓄᑦ. ᕼᐊᓖᓇ ᐱᓕᕆᓯᒪᔾᔪᐊᖅᑐᖅ ᐊᒻᒪᓗ 
ᓵᓚᖃᖃᑕᐅᓯᒪᓪᓗᓂ ᐊᕿᔪᓂ ᒪᕐᕈᐃᓐᓂ ᓄᓇᓖᓐᓂ.  
 



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

634 

ᐱᖃᕐᓂᑎᐊᖅᑐᖅ ᐊᒻᒪᓗ ᓯᕗᓕᖅᑎᒋᔭᐅᓪᓗᓂ ᐊᕿᔨᓄᑦ ᒪᓕᒐᓕᐅᖅᕕᐅᕕᒋᔭᓐᓂ ᐊᒻᒪᓗ ᖁᔭᓐᓇᒦᕈᒪᓪᓗᒍ. 
ᐊᒻᒪᑕᐅᖅ, ᓇᓗᓇᖏᒻᒪᑦ ᑕᐃᒪᐃᓪᓗᐊᖃᑎᒥᓄᑦ ᓇᖏᖅᑎᐅᑎᐊᕐᓂᐊᖅᑐᖅ ᐃᓘᓱᒃᑐᓄᑦ ᑎᓕᐅᕆᓂᒃᑯᑦ ᐊᒻᒪᓗ 
ᐱᕚᓕᖅᑎᕆᓂᒃᑯᑦ ᐱᓕᕆᐊᑎᒍᑦ ᐊᑑᑎᖃᑦᑐᒃᑯᑦ. 
 
ᐅᓐᓄᓴ, ᓄᖅᑲᖓᑲᐃᓐᓇᑎᓪᓗᑕ, ᐃᓇᑉᐸᔅᓯ ᐃᓕᑕᖅᓯᖃᑎᒋᔪᒪᓪᓗᓯ ᑖᒃᓱᒥᖓ ᑕᐃᑲᓂ ᓇᓄᖅ ᐃᓪᓗᕈᖓᓂ 
ᐊᒻᒪᓗ ᑐᓂᓯᓂᐊᕋᑦᑕ ᑖᒃᓱᒧᖓ ᕼᐊᓖᓇᒧᑦ ᐊᒻᒪᓗ ᐊᓈᓇᖓᓄᑦ, ᐅᓖᓴ ᐅᐊᒃᒪᓐ. ᑐᓐᖓᓱᒃᑎᒍᒪᕙᑦᓯ 
ᒪᓕᒐᓕᐅᖅᕕᒻᒧᑦ. ᖁᔭᓐᓇᒦᒃ, ᐊᖓᔪᖅᑳᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᒪᑉᓴᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 130 – 2(1): ᓇᐅᔮᑦ - ᐃᓕᑕᖅᓯᓂᖅ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᑎᒍᒪᓪᓗᓯ ᐅᕙᓂ ᐊᒃᓱᐊᓗ 
ᑲᔪᓯᑦᑎᐊᕐᓚᐅᖅᑐᒥᒃ ᐱᓇᓱᐊᕈᓯᕐᒥᒃ ᓇᐅᔮᓂ ᐊᒻᒪᓗ ᑰᒑᕈᒻᒥ ᐅᐸᒃᓯᓯᒪᑎᓪᓗᖓ. 
 
ᐅᖃᖅᑏ, ᐊᓕᐊᓇᐃᒍᓱᑉᐳᖓ ᐅᐸᒃᓯᒍᓐᓇᓚᐅᕐᕋᒪ ᑕᒫᓂ ᐱᓇᓱᐊᕈᓯᐅᑉ ᓄᓐᖑᐊᓂᐅᕋᑖᖅᑐᖅ 
ᓂᕈᐊᖅᑎᒋᓯᒪᔭᓐᓄᑦ ᑖᒃᑯᑎᒎᓇ ᓯᕗᓕᖅᑎ ᐊᒻᒪᓗ ᐊᒥᓱᐃᑦ ᐊᖓᔪᖅᑳᑦ. ᐅᖃᖅᑏ, ᓄᓇᓕᖏᑦ ᓇᐅᔮᑦ ᐊᒻᒪᓗ 
ᑰᒑᕈᒃ ᐃᑉᐱᒋᔭᐅᓱᒋᓲᖑᖏᒻᒪᑕ ᐊᒻᒪᓗ ᖁᔭᓈᖅᑕᐅᓯᒪᓱᖏᓪᓗᑎᒃ. ᑕᒪᒃᑮᒃ ᓯᐊᒪᑎᖅᕕᐅᓯᒪᖏᑐᐃᓐᓇᐅᓪᓗᑎᒃ 
ᐊᒻᒪᓗ ᐱᕈᑉᐹᓕᖅᓯᒪᖏᑐᐃᓐᓇᐅᓗᑎᒃ ᖁᕕᐊᒋᔭᐅᕙᑦᑐᓄᑦ ᐊᓯᖏᓐᓄᑦ ᓄᓇᓖᑦ. 
 
ᐅᖃᖅᑏ, ᒪᑯᐊᑎᒍᑦ ᐃᓪᓗᓕᕆᓂᖅ, ᐃᖅᑲᓇᐃᔮᓂᒃ ᓄᐃᑎᕆᓂᖅ ᐊᒻᒪᓗ ᐃᓕᓐᓂᐊᖅᑐᓕᕆᓂᖅ ᐊᒃᓱᒻᒪᕆᐊᓗᒃ 
ᐱᒻᒪᕆᐅᒪᑕ ᐅᕙᖓ ᓄᓇᓕᖁᑎᖏᓐᓄᑦ. ᐊᓕᐊᓇᐃᒍᓱᖅᑲᐅᒐᒪ ᑖᓐᓇ ᓯᕗᓕᖅᑎ ᐊᒻᒪᓗ ᐊᖓᔪᖅᑳᑦ 
ᑎᑭᖃᑕᐅᒍᓐᓇᓚᐅᕐᒪᑕ ᑕᐃᑯᖓ ᑕᑯᔭᖅᑐᖅᑐᑎᒃ ᐱᓇᓱᐊᖅᑕᐅᑲᓐᓂᕋᓱᐊᖅᐸᑦᑐᓄᑦ ᓄᓇᓕᓐᓂ. 
 
(ᑐᓵᔨᒃᑯᑦ ᐃᓱᓕᑉᐳᖅ): ᐅᖃᖅᑏ, ᑲᑎᒪᓚᐅᖅᑐᑦ ᕼᐋᓪᓚᒃᑯᑦ ᑲᑎᒪᔨᖏᓪᓗ, ᐃᓪᓗᓕᕆᔨᒃᑯᑦ ᑲᑎᒪᔨᖏᑦ, 
ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ. ᑲᑎᒪᓂᖃᑦᑎᐊᑐᒻᒪᕆᐊᓘᓚᐅᖅᑐᑦ, ᐊᒻᒪᓗ ᖁᔭᒋᕙᕋ ᒐᕙᒪᒃᑯᑦ 
ᐊᖏᖅᓯᒪᓂᕆᔭᖓᓄᑦ ᖃᓄᖅᑑᕋᓱᐊᕐᓂᕆᔭᖏᓐᓄᑦ ᑲᒪᒋᔭᖃᕋᓱᐊᕐᓂᖏᓐᓄᑦ ᐱᔪᒪᔭᑦᑎᓐᓂᒃ. 
 
ᐅᖃᖅᑏ, ᐊᓕᐊᓇᐃᒋᔭᒻᒪᕆᐊᓗᒻᒥᒃ ᐊᑐᖅᑐᖃᓚᐅᕐᒪᑦ ᑕᐃᑲᓂ ᑰᒑᕈᒻᒥ. 7-ᐸᑦ ᐃᓕᓐᓂᐊᖅᑏᑦ ᐱᐊᓂᓚᐅᖅᑐᑦ 
ᐃᓕᓐᓂᐊᖅᑕᒥᓂᒃ ᓯᓚᑦᑐᕐᓴᖅᕕᒃᑯᑎᒍᑦ. ᖁᕕᐊᒋᔪᒪᓪᓗᒍ ᔪᐃᔅ ᒪᑉᑑᒃ, ᒫᒍᓚ ᓇᓗᓐᖓᔪᒃ, ᔪᐃᔅ ᐅᔭᕋᕆᐊᖅ, 
ᐋᒡᓂᔅ ᐃᒻᒪᒃᓴᔭ, ᐱᓕᑉ ᐊᓚᑲᓐᓄᐊᖅ, ᐃᓕ ᑲᔪᑦᓈᖅ. 
 
ᐅᖃᖅᑏ, ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ ᒪᓕᒐᓕᐅᑎᓄᑦ ᐅᖃᐅᓯᕆᔭᒃᑲ ᐱᔭᕇᓂᐊᕐᒪᑕ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓘᓇᖏᓐᓄᑦ ᐱᐊᓂᕐᓂᐊᕐᒪᑦ ᐅᖃᐅᓯᕆᔭᒥᓂᒃ. ᐋᒡᒑᖅᑐᖃᑉᐸ? 
ᐱᑕᖃᖏᑦᑐᖅ. ᒪᑉᓴᓚᒃ, ᑲᔪᓯᒋᑦ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 7-ᐸᖑᔪᑦ ᐃᓕᓐᓂᐊᖅᑏᑦ ᐱᐊᓂᓚᐅᖅᑐᑦ 
ᐃᓕᓐᓂᐊᕐᓂᕐᒥᒃ ᓄᓇᕗᒻ ᓯᓚᑦᑐᕐᓴᖅᕕᒃᑯᑦ ᐃᓕᓴᕕᖓᑎᒍᑦ. ᖁᕕᐊᒋᔪᔭᒃᑲ  

ᔭᐃᔅ ᒪᑉᑑᒃ, ᒫᒍᓚ ᓇᓪᓗᓐᖓᔪᒃ, ᔪᐃᔅ ᐅᔭᕋᕆᐊᖅ, ᐊᓐᓂᔅ ᐃᒻᒪᒃᓴᔭ, ᕿᓕᖅᑎ ᐊᓚᑲᓐᓄᐊᖅ, ᐃᓚᐃ 
ᑲᔪᑦᑐᓐᓄᐊᖅ ᐊᒻᒪᓗ ᐋᑕᒻ ᕿᑐᓐᓈᖅ ᐱᐊᓂᒃᑎᐊᕐᓂᕆᓚᐅᖅᑕᖏᓐᓄᑦ. 
 
ᐱᐊᓂᒍᒪᓪᓗᖓᓗ ᖁᔭᓐᓇᒦᕐᓗᒋᑦ ᐅᑯᐊ ᓯᕗᓕᖅᑎ ᐸᐅᓗᓯ ᐅᑲᓕᖅ, ᐊᖓᔪᖅᑳᖅ ᐄᑐᐊ ᐲᑯ, ᐊᖓᔪᖅᑳᖅ ᓗᐃ 
ᑕᐹᕐᔪᒃ ᐊᒻᒪᓗ ᐊᖓᔪᖅᑳᖅ ᓯᒪᐃᓚᒃ, ᑕᐃᑯᖓᖃᑕᐅᒍᓐᓇᓚᐅᕐᒪᑕ ᓄᓇᓕᓐᓄᑦ ᐊᒻᒪᓗ ᓈᓚᒋᐊᖅᑐᖅᑐᑎᒃ 
ᐃᓄᓐᓂᒃ ᐅᕙᖓ ᑭᒡᒐᑐᖅᑕᖏᓐᓂᒃ ᓇᐅᔮᓂ ᐊᒻᒪᓗ ᑰᒑᕈᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑉᓴᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 131 - 2(1): ᓇᓪᓕᐅᑎᔪᒧᑦ ᐃᓱᒪᒋᔭᖃᕈᒪᓪᓗᖓ ᓕᓐ ᕿᓚᕝᕙᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᕗᖓ, ᐸᓂᒐ ᓕᓐ ᕿᓚᕝᕙᖅ 
ᓇᓪᓕᐅᑎᔪᑯᓘᒻᒪᑦ ᐅᓪᓗᒥ. ᐊᒻᒪᓗ ᐃᕐᓂᕋ ᔫᓯᐱ ᐊᒻᒪᓗ ᐸᓂᒐ ᔨᐊᓇ ᐃᓱᒪᒋᑦᑎᐊᕐᕆᕙᓯ, ᓄᑲᑦᑎᐅᓂᖅᓵᒃ 
ᑖᒃᑯᐊ. ᐄ, ᕿᑐᓐᖓᖃᕋᑦᑕ ᓄᓇᑦᑎᓃᑦᑐᓂᒃ ᐊᒻᒪᓗᒃᑕᐅᖅ ᑭᐊᕙᓐ, ᕼᐊᓘᕈᒪᒋᓪᓗᖓ ᕿᑐᓐᖓᕐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᐃᓱᒪᖃᑉᐸᓪᓚᐃᒐᑦᑕ ᐊᑦᔨᒌᒥᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 132 – 2(1): ᐃᖃᓗᒐᓱᐊᕐᓂᖅ ᓄᓇᕗᒻᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕙᖓᑦᑕᐅᖅ ᖁᔭᓐᓇᒦᕈᒪᓪᓗᖓ ᒪᕐᕉᒃ ᐸᓃᒃᑲ, ᐃᑕᓐ ᐊᒻᒪ ᑎᐊ 
ᐅᕙᓐᓃᒍᓐᓇᓚᐅᕐᒪᑎᒃ ᐱᓇᓱᐊᕈᓯᐅᑉ ᓄᓐᖑᐊᓂ. ᐊᐅᓚᖅᓯᒪᑲᐃᓐᓇᓚᐅᕐᕋᑦᑕ ᐊᒻᒪᓗ ᐊᑕᐅᓯᕐᒥᒃ ᓯᑭᑑᒥᒃ 
ᓱᕋᑦᑐᖃᓚᐅᕐᒪᑦ, ᑕᐃᒪᓕ ᖁᔭᓇᓕᓚᐅᖅᐳᖅ ᐳᕌᕗᕋᓛᖃᕈᓘᔭᓚᐅᕐᒪᑎᑦ, ᑲᓕᒍᓐᓇᓕᓚᐅᖅᑐᖅ, 
ᐊᑯᓂᐊᓘᓕᓚᐅᖅᑐᒍᑦ ᑭᓯᐊᓂ ᑕᒪᐅᖓᕋᓱᐊᖅᑐᑕ. ᑎᑭᓚᐅᕐᒥᔪᒍᓂᓛᒃ. ᐅᓪᓗᒥ ᐅᑎᖅᓯᒪᕗᖓ, ᐊᓕᐊᓇᐃᕐᐳᖅ. 
 
ᐅᖃᖅᑏ, ᐅᓪᓗᒥ ᓇᖏᖅᓯᒍᒪᔪᖓ ᐱᑦᔪᑎᖃᕐᓗᖓ ᐃᖃᓗᒐᓱᐊᕐᓂᕐᒥᒃ ᓄᓇᕗᒻᒥ. ᓄᓇᕗᒻ ᐱᕙᓪᓕᐊᔪᓕᕆᓂᕐᒧᑦ 
ᐋᖅᑭᓱᐃᓂᐅᔪᖅ ᓇᓗᓇᐃᖅᓯᓯᒪᒻᒪᑦ ᐃᖃᓗᒐᓱᐊᕐᓂᖅ ᐃᓚᒋᓂᕋᑦᑐᓂᐅᒃ 
ᑮᓇᐅᔭᓕᐅᕈᑎᐅᒐᓱᓗᐊᓐᖑᐊᖃᑦᑕᖅᑐᒧᑦ ᓄᓇᕗᑦᑎᓐᓂ. ᐊᒥᓱᓂᒃ ᐱᓕᕆᕕᐅᔪᖅ ᐱᓇᓱᐊᒃᑲᓐᓂᕆᐊᖃᖃᑦᑕᕐᒪᑦ. 
 
ᐅᖃᖅᑏ, ᐱᓕᕆᕕᐊ ᐊᕙᑎᓕᕆᔨᒃᑯᑦ ᑐᓴᖅᑎᑦᑎᓚᐅᖅᑐᑦ ᐋᖅᑭᒃᓱᐃᓂᕋᑦᑐᑎᒃ ᓄᓇᕗᒻᒥ ᐃᖃᓗᒐᓱᐊᕐᓂᕐᒧᑦ 
ᐋᖅᑭᓱᐃᓯᒪᔾᔪᑎᒥᒃ. ᑖᓐᓇ ᑎᑎᖅᑲᖅ ᐱᑕᖃᖅᓴᕋᐃᒋᐊᓕᐅᒐᓗᐊᖅ. ᐅᖃᖅᑏ, ᓄᓇᕗᑦ ᐋᖅᑭᒃᓱᐃᔭᕆᐊᖃᑦᑐᑦ 
ᐊᖏᔫᑎᓄᑦ ᐊᐅᓚᑦᔪᑎᓂᒃ ᐊᑐᕈᓐᓇᖃᑦᑕᕐᓂᐊᕐᒪᑕ ᐊᒥᓱᕈᑉᐸᓪᓕᐊᔪᓂᒃ ᑰᑕᖏᓐᓂᒃ ᐃᒪᐃᑦ ᐊᑦᑐᐊᔪᑦ 
ᓄᓇᕗᒻᒧᑦ.  
 
ᐅᖃᖅᑏ, ᐱᕙᓪᓕᐊᔪᑎᒍᑦ ᐅᓂᒃᑳᑦ ᐅᖃᕐᒪᑕ ᑖᒃᑯᐊ ᕿᑭᖅᑖᓗᒻᒥ ᐃᖃᓗᒐᓱᐊᖅᑏᑦ ᐱᓇᓱᐊᒡᒐᖅᓯᒪᒻᒪᑕ 
ᑕᖅᑭᐅᓚᐅᖅᑐᓂ. ᑖᓐᓇ ᐃᓱᒫᓘᑎᓪᓚᕆᐅᒻᒪᑦ, ᐊᑑᑎᖃᒻᒪᕆᑦᑐᒥᒃ ᐃᓱᒻᒥᖅᓯᓇᓱᐊᖅᑎᐅᖃᑦᑕᖅᓯᒪᔪᖅ ᐋᑐᕚᒥ. 

ᐱᓇᓱᐊᕈᓯᐅᓚᐅᖅᑐᒥ, ᐊᒥᓱᑲᓪᓚᓐᓂᒃ ᐊᐱᖅᑯᑎᖃᓚᐅᕐᕋᒪ ᐊᖓᔪᖅᑳᖓᓄᑦ ᐊᕙᑎᓕᕆᔨᒃᑯᑦ ᑐᕌᖓᔪᓂᒃ 
ᖃᓄᖅᑑᕈᑎᐅᒍᓐᓇᖅᑐᓂᒃ ᐃᖃᓗᒐᓱᐊᕐᓂᕐᒧᑦ ᐊᑦᑐᐊᓂᖃᑦᑐᑦ ᑮᓇᐅᔭᓕᐅᕋᓱᐊᕐᓂᕐᒧᑦ. ᓱᓕᒍᒪ ᐊᒥᓲᒻᒪᑕ 
ᐊᑐᖅᑕᐅᒍᓐᓇᖅᑐᑦ ᑖᕝᕙᓐᖓ ᐱᓕᕆᕕᑎᒍᑦ ᐊᒻᒪᓗ ᐃᓚᒋᔭᖓ ᖃᓄᖅᑑᕈᑎᐅᒍᓐᓇᖅᑐᐃᑦ ᐊᔭᐅᕐᓗᒋᑦ ᐃᒪᕕᒻᒥ 
ᐃᖃᓗᒐᓱᐊᖅᑎᐅᕙᑦᑐᑦ ᐃᒪᖁᑎᑦᑎᓐᓂ ᓂᐅᕋᐃᖃᑦᑕᖁᓗᒋᑦ ᐱᔭᒥᓂᒃ ᓄᓇᕗᒻᒥ. 
 
ᑕᒪᓐᓇ ᐊᑐᕆᐊᖃᕋᔭᖅᑐᖅ ᑮᓇᐅᔭᓕᐅᕋᓱᐊᕐᓂᕐᒥᒃ ᐊᖏᔫᑎᑎᒍᑦ, ᐱᖃᓯᐅᑎᓗᒍ ᓴᓇᔭᐅᓂᖓ ᐃᑎᔪᒥ 
ᑐᓚᒃᑕᕕᒻᒥᒃ. ᐅᖃᖅᑏ, ᖃᐅᔨᒪᔪᖓ ᖃᐅᔨᓴᖅᓯᒪᓕᖅᑐᖅ ᐊᔪᓐᓇᔾᔮᖏᒃᑲᓗᐊᕐᒪᖔᖅ ᐃᑎᔪᒥ ᑐᓚᑦᑕᕕᒻᒥᒃ 
ᑭᒻᒥᕈᒻᒥ ᐊᒻᒪᑕᐅᖅ ᑭᓐᖓᐅᒥ, ᑭᓯᐊᓂᓕ ᐃᑎᔪᓄᑦ ᑐᓚᖅᑕᖅᕕᒃ ᐃᖃᓗᓐᓂ ᐊᒥᓱᓂᒃ ᐃᑲᔫᑎᖃᕋᔭᒻᒪᕆᑦᑐᖅ. 
ᐅᖃᖅᑏ, ᑎᓕᐅᕆᓪᓚᕆᑦᑐᖓ ᐊᖓᔪᖅᑳᒥᒃ ᖃᐅᔨᓴᕐᓂᖃᖁᓪᓗᒍ ᐊᔪᓐᓇᔾᔮᖏᒃᑲᓗᐊᕐᒪᖔᖅ ᓴᓇᔭᐅᓂᖓᓄᑦ 
ᐃᑎᔪᒥ ᑐᓚᒃᑕᖅᕕᒻᒥᒃ ᐃᖃᓗᓐᓂ ᐃᓚᒋᓗᓂᐅᒃ ᓄᓇᕗᑦ ᐃᖃᓗᒐᓱᐊᕐᓂᕐᒧᑦ ᐋᖅᑭᓱᐃᔾᔪᑎᒥ. ᐊᒻᒪᓗ, ᐅᖃᖅᑏ, 
ᖃᐅᔨᒪᓪᓗᖓ ᓇᓕᐊᑐᐃᓐᓇᖅ ᐊᖏᔫᑎᓄᑦ ᐱᒋᐊᖅᑎᑕᐅᔪᒪᔪᖅ ᑲᑐᔾᔨᓂᒃᑯ ᐱᓕᕆᐊᖑᔭᕆᐊᖃᕋᔭᕐᒪᑦ 
ᑖᒃᑯᑎᒎᓇ ᐊᖓᔪᖅᑳᖏᑦ ᐊᕙᑎᓕᕆᔨᒃᑯᑦ, ᓄᓇᓕᓐᓂ ᒐᕙᒪᓕᕆᔨᒃᑯᑦ, ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑕᒪᒃᑯᐊᓗ ᒐᕙᒪᑐᖃᑦᑯᑎᒍᑦ ᐱᓕᕆᖃᑕᐅᕙᑦᑐᑦ. 
 
ᑎᓕᐅᕈᒪᓪᓗᒋᑦ ᐊᖓᔪᖅᑳᖑᔪᑦ ᐱᓕᕆᐊᖃᖁᓪᓗᒋᑦ ᐊᒥᓱᕈᕆᐊᖅᑕᐅᓗᑎᒃ ᐃᖃᓗᓕᕆᓂᕐᒧᑦ ᐱᕙᓪᓕᐊᓂᐅᔪᖅ 
ᓄᓇᕗᒻᒥ ᐊᒻᒪᓗ ᑭᖑᓂᐊᒍᑦ, ᑕᐃᑲᓂ. ᐊᐱᖅᓱᕈᒪᓛᕐᒥᒐᒪ ᐊᖓᔪᖅᑳᒥ ᑲᒪᒋᔭᖃᑦᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐲᑕᓴᓐ. 
 
ᒪᓕᒐᓕᐅᖅᑏᐅᑉ ᐅᖃᐅᓯᖓ 133 - 2(1): ᐃᖃᓗᒃᑑᑎᐊᕐᒥ ᐱᐊᓂᒃᑐᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᔾᔨᒍᒪᓪᓗᖓ ᒪᓕᒐᓕᐅᖅᕕᒻᒥ 
ᐱᒻᒪᕆᐅᓚᐅᖅᑐᒥᒃ ᐊᑐᖅᑕᐅᓚᐅᖅᑐᖅ ᐃᖃᓗᒃ `ᑐᑎᐊᕐᒥ ᓯᕙᑖᖅᕕᐅᕋᑖᓚᐅᖅᑐᒥ, ᒪᐃ 29.  
 
ᐅᖃᖅᑏ, ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ ᐊᒥᓱᑲᓪᓚᓂᒃ ᐅᓪᓗᓂ ᐊᑐᖃᑦᑕᕐᒪᑕ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ 
ᕿᒥᕐᕈᓂᖃᑦᑐᑎᒃ ᐱᓕᕆᕕᒃ ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᐃᑦ ᐊᑐᖅᑐᒃᓴᖏᓐᓂᒃ. ᐊᐃᕙᐅᑎᖃᑦᑎᓪᓗᑕ, 
ᐊᒥᓱᑲᓪᓚᐃᑦ ᒪᓕᒐᓕᐅᖅᑏᑦ ᐅᖃᐅᓯᖃᓚᐅᕐᒪᑕ ᖃᓄᖅ ᑎᓕᐅᕆᒍᓐᓇᕐᒪᖔᑦᑕ ᐃᓅᓱᒃᑐᓂᒃ 
ᐃᓕᓐᓂᐊᖏᓐᓇᖁᓗᒋᑦ ᐊᒻᒪᓗ ᐱᐊᓂᓪᓗᑎᒃ ᒍᕋᐃᑦ 12-ᒥᑦ.  
 
ᐅᖃᖅᑏ, ᐊᐃᕙᓂᖅ ᐱᒋᐊᓚᓕᓚᐅᕐᒪᑦ ᒐᕙᒪᓕᕆᔩᑦ ᐅᖃᐅᓯᖃᓕᕐᒪᑕ ᖃᓄᖅ ᐃᑲᔪᕈᓐᓇᕐᒪᖔᕐᒥᒃ 
ᐃᓕᓐᓂᐊᖅᑎᓂᒃ ᑮᓇᐅᔭᖃᕈᓐᓇᕐᓂᐊᕐᒪᑕ ᐃᓕᓐᓂᐊᕐᓂᕐᒧᑦ. ᓱᓕᒍᒪ ᐱᐅᓂᖅᐹᒥᒃ ᐱᔪᒪᑐᐃᓐᓇᕋᑦᑕᑦ 
ᐃᓅᓱᒃᑐᖁᑎᑦᑎᓐᓄᑦ. 
 
ᐅᖃᖅᑏ, ᐅᐱᒍᓱᒻᒪᕆᑉᐳᖓᓕ ᐅᓪᓗᒥ ᐅᖃᕈᓐᓇᕋᒪ, ᐅᖃᐅᔾᔨᒍᓐᓇᕋᒪ ᐱᒻᒪᕆᒻᒥᒃ ᓇᓗᓇᐃᖅᓯᓂᕐᒥᒃ ᑖᒃᑯᐊ 
14-ᖑᔪᑦ ᖁᑦᑎᓂᖅᓴᒥᒃ ᐃᓕᓐᓂᐊᕐᕕᒻᒥ ᐃᓕᓐᓂᐊᖅᑏᑦ ᒪᓕᒐᓕᐅᖅᕕᐅᕕᒋᔭᓐᓂ ᐱᐊᓂᒃᓯᒪᐅᕐᒪᑕ 
ᐱᓇᓱᐊᕈᓯᐅᑉ ᓄᓐᖑᐊᓂ.  
 
ᐅᖃᖅᑏ, ᐊᕐᕌᒎᒃ ᒪᕐᕉᓚᐅᖅᑑᓂ, ᑖᒃᑯ ᐃᓅᓱᒃᑐᐃᑦ ᐃᓚᐅᖃᑕᐅᓚᐅᖅᑐᑦ ᒍᕋᐃᑦ 12-ᒥᓂ 
ᐱᐊᓂᒃᓯᓂᖃᑦᑎᓪᓗᒋᑦ ᓵᖓᓂ ᐊᖓᔪᖅᑳᖏᑕ, ᐃᓐᓇᑐᖃᐃᑦ, ᐃᓚᖏᑕ, ᐱᖃᕐᓂᕆᔭᖏᑕ ᐊᒻᒪᓗ ᐊᓯᖏᑦ 
ᐃᓄᐃᑦ ᐃᖃᓗᒃ `ᑐᑎᐊᕐᒥ.  
 



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

637 

ᐅᖃᖅᑏ, ᖃᐅᔨᒪᔪᖓ ᐊᒥᓱᑦ ᐃᓅᓱᒃᑐᐃ, ᐊᒻᒪᓗ ᖃᐅᔨᒪᓪᓗᖓ ᖃᓄᑎᒋ ᐱᒡᒐᓇᖅᑎᒋᒻᒪᖔᖅ 
ᐱᐊᓂᒃᓯᓇᓱᒃᑐᓂ ᑎᑭᑕᒥᓄᑦ ᐅᓪᓗᕆᔭᒥᓄᑦ . ᐊᕐᓈᖅ ᓂᕈᐊᖅᑎᒋᓯᒪᔭᕋ ᐅᖃᓚᐅᕐᒪᑦ ᐅᕙᓐᓄᑦ 
ᐊᒥᓲᓂᕋᑦᑐᓂᒋᑦ ᖁᕝᕕᓕᐅᖅᑕᓂ ᖁᕕᐊᓗᐊᕐᓂᑯᒧᑦ. 
 
ᐅᖃᖅᑏ, ᖁᕕᐊᓱᖃᑎᒋᔪᒪᕙᒃᑲ ᐅᐱᒍᓱᒍᑎᖃᑦᑎᓪᓗᖓ ᑖᒃᑯᓂᖓ ᐃᓅᓱᒃᑐᓂᒃ:  
 
ᔭᐃᓴᓐ ᐋᑯᓗᒃ ᑭᓐᖓᐅᒥᑦ, ᐸᑎ ᐱᓴᓕᐊ, ᒍᕕᓐ ᑯᓛᑭᑦ, ᑎᐅᕆᒃ ᕼᐊᕙᓚᒃ, ᐋᓕᓴᓐ ᐃᕕᑕᓕᒐᖅ, ᑯᕇᓴ 
ᑯᐸᑎᐅᓇ, ᔮᒃ ᑲᐱᐅᓇ, ᓂᑯᓚᔅ ᓚᕋᐱ, ᐃᐊᓐ ᒪᓚ, ᑲᓖᓐ ᓕᕚᓂᐊᒃ, ᑕᒪᕋ ᐅᕼᐅᒃᑲᓐᓄᐊᖅ, ᐋᔅᓕ ᐃᑐᒃᑭᐊᒃ, 
ᔭᔅᑎᓐ ᐲᑕᔅ, ᓂᑰᓪ ᐅᐃᓪᑲᔅ. 
 
ᐅᖃᖅᑏ, ᑖᒃᑯᐊ ᓱᕈᓰᑦ ᐃᓄᓱᒃᑑᖃᑎᒥᓄᑦ ᓯᕗᓕᖅᑎᐅᑎᐊᕐᒪᑕ ᐃᓕᓐᓂᐊᕐᕕᑦᑎᓐᓂ.  
 
ᐅᖃᖅᑏ, ᐋᔅᓕ ᐃᑐᒃᑭᐊᒃ ᐱᓗᐊᕐᖑᐊᖅᑐᖅ ᐊᒃᓱᕉᑎᒋᓚᐅᖅᑕᒥᓂᑦ ᐊᓂᒍᐃᓂᖃᑦᑎᐊᕐᓚᐅᕐᒪᑦ. ᐃᓅᓚᐅᕐᒪᑦ 
ᑕᐅᑐᓐᖏᑦᑐᓂ.  
 
ᑕᐃᒪᓕ, ᐅᖃᖅᑏ, ᐃᓕᑕᖅᓯᒋᐊᖃᑦᑐᑎᑦ ᐊᒥᓱᑦ ᐱᓇᓱᐊᑦᑐᐊᕈᒪᔪᑦ ᐊᒻᒪᓗ ᐃᓕᓴᐃᔨᖏᑦ ᐊᖏᖅᓯᒪᑦᑎᐊᖅᑐᑎᒃ 
ᐃᓕᓴᐃᓚᐅᕐᒪᑕ ᓱᕈᓯᓂᒃ ᐊᒻᒪᓗ ᐊᖓᔪᖅᑳᖏᑦ ᐃᓚᖏᓪᓗ ᐃᑲᔪᖅᑐᐃᓚᐅᖅᑐᑦ ᐊᒻᒪᓗ ᑎᓕᐅᕆᓂᒃᑯᑦ 
ᐃᓕᓐᓂᐊᖏᓐᓇᖁᔨᓪᓗᑎᒃ. 
 
ᐅᖃᖅᑏ, ᐱᑖᕐᒪᑕ ᐱᒻᒪᕆᐅᓂᖅᐹᖑᖃᑕᐅᔪᒥᒃ ᐊᑐᖅᑕᐅᒍᓐᓇᖅᑐᒥᒃ ᑐᓂᒍᓐᓇᑕᑦᑎᓐᓂᒃ ᐃᓅᓱᒃᑐᓄᑦ ᓄᓇᕗᒻᒥ, 
ᐃᓕᓐᓂᐊᕐᓂᑦᑎᐊᕙᒃ ᐊᑐᖅᑕᐅᒍᓐᓇᖅᑐᑦ ᐃᖅᑲᓇᐃᔮᖅᑖᓂᕐᒧᑦ, ᐃᓕᓐᓂᐊᕐᕆᐊᒃᑲᓂᕐᓗᓂ ᓯᓚᑦᑐᕐᓴᖅᕕᒻᒧᑦ 
ᐃᓕᓐᓂᐊᕐᕕᔾᔪᐊᒧᓪᓘᓐᓃᑦ, ᐅᕝᕙᓗᓐᓃᑦ ᓴᓇᔭᕆᐅᔅᓴᓂᕐᒧᑦ ᐃᖅᑲᓇᐃᔭᕈᓐᓇᓂᕐᒧᓪᓗ ᐃᓕᓐᓂᐊᖅᕕᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᕗᓐᖓᕐᓗᑕ ᓈᓴᐅᑎᓕᒃ 4. ᑭᐅᔾᔪᑏᑦ 
ᐅᖃᐅᓯᒃᑯᑦ ᐊᐱᖅᑯᑎᓄᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ, ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 016 - 2(1): ᐃᑯᒪ II ᐅᓂᒃᑳᖅ ᐊᒻᒪᓗ ᐃᔨᖅᓯᒪᔪᖅ ᐃᑲᔫᑏᑦ 
 
ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᓇ ᑭᐅᔾᔪᑎᐅᔪᖅ ᐊᐱᖅᑯᑎᒋᓚᐅᖅᑕᖓᓄᑦ ᕼᐊᓐᑐ 
ᑐᑑᑉ ᒪᐃ 13-ᖑᑎᓪᓗᒍ ᐱᑦᔪᑎᖃᑦᑐᖅ ᐃᑯᒪ II ᐊᒻᒪᓗ ᐃᔨᖅᓯᒪᔪᑦ ᐃᑲᔫᑏᑦ. 
 
ᑭᐅᓗᒍ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ, ᐊᓕᐊᓇᐃᒍᓱᑉᐳᖓ ᐅᑯᓂᖓ ᑐᓴᖅᑎᑦᑎᒍᓐᓇᕋᒪ. 
 
ᐊᖓᔪᖅᑲᐅᑎᖏᑦ ᖁᓪᓗᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᑦ ᕿᒥᕐᕈᓂᖃᖅᓯᒪᒻᒪᕆᒻᒪᑕ ᐊᑭᓕᕋᔅᓴᓕᐊᖑᕙᑦᑐᓂᒃ 
ᐊᒻᒪᓗ ᓇᓗᓇᐃᖅᓯᓯᒪᓪᓗᑎᒃ ᐱᑕᖃᖏᒋᐊᖓᓂᒃ ᐃᔨᖅᓯᒪᔪᓂᒃ ᐃᑲᔫᑎᓂᒃ ᐃᓗᐊᓂ ᖁᓪᓕᖅ 
ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᑯᖏᓐᓂ ᐊᒻᒪᓗ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ. ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ 
ᐊᐅᓚᑦᑎᔪᑦ ᐱᔨᑦᑎᖅᑕᖏᑕ ᐃᑲᔫᑎᐅᕙᑦᑐᓂᒃ ᑕᒪᒃᑯᓄᖓ ᑮᓇᐅᔭᖅᑐᕈᑎᓕᒫᓄᑦ ᓈᒻᒪᒋᔭᐅᓯᒪᔪᓄᑦ ᑖᒃᑯᓇᓐᖓ 
ᒪᓕᒐᓕᐅᖅᑎᓄᑦ ᒪᓕᒐᓕᐅᖅᕕᒻᒥ. 
 
ᒫᓐᓇᐅᔪᖅ, ᓄᓇᕗᒻᒥ ᐆᒪᖅᑯᑎᓕᕆᔨᒃᑯᑦ ᑲᒪᒋᔭᖃᕐᒪᑕ ᐱᔨᑦᑎᖅᑕᐅᔪᑦ ᐃᑲᔫᓯᐊᖏᓐᓂᒃ ᑮᓇᐅᔭᖃᑦᑎᑕᐅᓪᓗᑎᒃ 
ᐱᓕᕆᕕᖓᑎᒍᑦ ᑮᓇᐅᔭᓕᕆᔨᒃᑯᑦ ᐆᒪᖅᑯᑎᓄᑦ ᐃᑲᔫᑎᑎᒍᑦ, ᑮᓇᐅᔭᑦ ᐊᑐᕈᒫᓐᓂᐊᖅᑐᓂᒃ ᐱᑕᖃᑦᑎᓪᓗᒍ 5 
ᒥᓕᐊᓐ  



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᑖᓚᔅᓂᑦ ᒪᑉᐱᖅᑐᒐᖓᓂ C-10 ᑕᕝᕙᓂ 2004-05 ᑮᓇᐅᔭᐃᑦ ᓇᓚᐅᑦᑖᖅᑕᐅᓯᒪᔪᓂ. ᐊᒻᒪᓗ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᑮᓇᐅᔭᑦ ᐊᑐᕈᒫᓐᓂᐊᖅᑕᖏᑦ ᐃᒪᓐᓇ 95.1 ᒥᓕᐊᓐ ᑖᓚᔅ ᐅᕙᓂ ᒪᑉᐱᖅᑐᒐᖓᓂ L-4 
2004-05 ᑮᓇᐅᔭᐃᑦ ᐊᑐᖅᑐᒃᓴᒫᓂ. ᑮᓇᐅᔭᑦ ᑕᒪᒃᑯᓄᖓ ᐊᑭᓕᖅᓱᖅᑕᐅᒍᓐᓇᖅᑐᓄᑦ ᐃᓪᓗᓄᑦ ᑐᓂᕐᕈᑎᓂᒃ 
63.7 ᒥᓕᐊᓐ ᐱᖃᓯᐅᔾᔨᔪᑦ ᐆᒪᖅᑯᑎᖏᓐᓄ ᐃᑲᔫᓯᐊᑦ ᓄᓇᓕᐅᔪᒧ ᐃᓪᓗᓕᕆᓂᕐᒧ ᑎᒥᐅᔪᒧ. 
 
ᖃᐅᔨᓴᖅᑕᐅᓂᕆᔭᖓ ᐊᑭᒋᔭᖏᓐᓄ ᐅᖅᓱᐊᓗᒻᒧ ᐊᒻᒪ ᐃᓚᒍᑕᒋᔭᖏ ᒫᓐᓇᐅᔪᒥ ᐱᓕᕆᐊᖑᕙᓪᓕᐊᔪᑦ 
ᐱᔾᔪᑎᖃᖅᑐᑦ ᐊᐅᔾᓛᖅᑕᐅᓂᕆᔭᖏ ᐅᖅᓱᐊᓗᖠᕆᔨᒃᑯᓐᓂ ᖁᓪᓕᖅ ᑯᐊᐳᕇᓴᒃᑯᓐᓄ. ᓄᓇᖠᓐᓂ ᐊᒻᒪ 
ᒐᕙᒪᒃᑯᓐᓂ ᐱᓕᕆᕕᐅᔪᖅ ᐃᖅᑲᓇᐃᔭᖃᑎᖃᖅᑐᑦ ᑮᓇᐅᔭᓕᕆᔨᒃᑯᓐᓂ ᐊᒻᒪ ᖁᓪᓕᖅ ᑯᐊᐳᕇᓴᓐ 
ᖃᐅᔨᓴᑦᑎᐊᕐᓗᑎ ᑮᓇᐅᔭᓕᕆᓂᕐᒧᑦ ᐊᑭᒋᔭᖏ ᐊᑦᑐᐊᓂᓖᑦ ᐅᖅᓱᐊᓗᓕᕆᓂᕐᒧᑦ ᓄᑕᖑᔪᒥ ᐊᖅᑭᒃᓯᒪᔪᒥ. 
ᑭᐅᓪᓚᕆᒍᓐᓇᖏᑦᑐᑦ ᑭᓯᐊᓂ ᖃᐅᔨᓴᕐᓂᐅᔪᖅ ᐱᔭᕇᑦᑎᐊᖅᑲᑦ. 
 
ᐃᑯᒪ ᖤᖤ ᐅᓂᒃᑳᓕᐊᖅ ᐱᖁᔨᓚᐅᕐᒪᑦ ᓴᖅᑭᑎᑦᑎᓗᑎ ᐆᒻᒪᖁᑎᑐᖅᑐᓂ ᐊᑭᑐᓗᐊᖏᑦᑐᓂ ᐊᒻᒪ 
ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔭᕆᐊᓖᑦ ᐱᑕᖃᓂᐊᕐᒪᑦ ᐊᕐᕌᖑᑕᒫᑦ ᑮᓇᐅᔭᓂ ᐊᑐᕐᓂᐊᖅᑐᓂ 
ᑮᓇᐅᔭᖃᖅᑎᓂᐊᕐᓗᒍ ᐱᒋᐊᖓᐅᑎᐅᔪᖅ ᐊᑐᕐᓗᑎ ᓇᓚᐅᑦᑖᖅᑕᐅᓯᒪᔪᓂ. ᐊᑭᒋᖃᑦᑕᓂᐊᖅᑕᖏ 
ᑲᒪᒋᔭᐅᓂᐊᖅᑐᑦ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᓐᓂ ᐃᓴᒪᒋᔭᐅᔭᕆᐊᖃᓂᐊᑐᖅ ᑮᓇᐅᔭᖃᖅᑎᑕᐅᓗᓂ ᓇᒻᒪᑦᑐᒥ 
ᑮᓇᐅᔭᖃᖅᑎᑕᐅᓗᓂ. ᓈᒻᒪᒃᑲᔭᖏᒻᒪᑦ ᓇᓚᐅᑦᑖᑦᑕᐅᑎᒋᓗᒍ ᑮᓇᐅᔭᖃᖅᑎᑕᐅᓂᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᒥᔅᑕ ᓯᒪᐃᓚᒃ. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᒪᐃᓚᒃ. 
 
ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 062 - 2(1): ᖃᓄᐃᓕᖓᓂᕆᔭᖓ ᐊᕐᕌᖑᓄ ᑕᓪᓕᒪᓄᑦ ᐸᕐᓇᑕᐅᓯᒪᔪᑦ 

- ᑐᓚᑦᑕᕐᕖᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐱᔾᔪᑎᖃᖅᑐᖓ ᐅᖃᐅᓯᒃᑯᑦ ᐊᐱᖅᑯᑎᐅᖅᑲᐅᔪᖅ ᒥᔅᑕ 
ᐸᓇᐸᔅᒧ ᒪᐃ 19, 2004ᒥ, ᐱᔾᔪᑎᖃᖅᑐᑦ ᖃᓄᐃᓕᖓᓂᕆᔭᖓ ᐊᕐᕌᖑᓄ ᑕᓪᓕᒪᓄᑦ ᐸᕐᓇᑕᐅᓯᒪᔪᑦ 
ᑐᓚᑦᑕᕐᕖᓄ.  
 
ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᔫᑉ ᐊᐱᖅᑯᑎᖓ. ᖁᕕᐊᑉᐳᖓ ᐃᒪᐃᑦᑐᓂ ᑐᑭᓯᑎᒋᐊᕈᓐᓇᕋᒃᑯ. 
 
ᒫᓐᓇᐅᔪᒥ ᐃᒪᕐᒥᐅᑕᓕᕆᔨᒃᑯᑦ ᑮᓇᐅᔭᖃᖅᑎᑎᒻᒪᑦ ᐃᓪᓗᔪᒧ ᐃᒪᕐᒥᐅᑕᓕᕆᓂᕐᒧᑦ ᓄᓇᕗᒻᒥ, ᐱᖃᓯᐅᑎᓪᓗᑎ 
ᒪᓪᓕᒌᒃᑯᑦ. ᑮᓇᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᓖᑦ ᐊᒻᒪ ᐃᖏᕋᔪᓕᕆᔨᒃᑯᑦ ᒫᓐᓇᐅᔪᒥ ᐅᖃᖃᑎᖃᕐᐸᓪᓕᐊᔪᑦ 
ᐃᒪᕐᒥᐅᑕᓕᕆᔨᒃᑯᓐᓂ ᑐᓚᑦᑕᕐᕕᓕᐅᕐᓗᑎ ᐅᓯᐅᓄᑦ ᒥᑭᔫᑎᓄᑦ ᑭᒡᒐᖅᑐᐃᔪᑦ ᐊᖅᑭᒃᓯᓂᐊᕐᒪᑕ 
ᑮᓇᐅᔭᑲᖅᑎᑕᐅᓂᖓ ᐃᒪᕐᒥᐅᑕᓕᕆᓂᕐᒧ ᐃᓪᓗᔪᓂ ᓄᓇᕗᓕᒫᒥ. 
 
ᒫᓐᓇᓱᓕ ᐋᖅᑭᒃᓯᓯᒪᖏᑦᑐᒍᑦ ᑮᓇᐅᔭᖃᖅᑎᑕᐅᓂᕐᒥ ᐃᒪᕐᒥᐅᑕᓕᕆᔨᒃᑯᓐᓂ. ᑭᓯᐅᓂᓕ, ᐱᓕᕆᕕᒋᔭᕋ ᐸᕐᓇᓯᒪᕗ 
ᓄᓇᓕᐅᔪᓄᓐ ᐳᓚᕋᕐᓂᐊᕐᓗᑎ ᐊᐅᔭᐅᓂᐊᕐᑐᒥ ᐱᔾᔪᑎᓖᑦ ᐊᑯᓂᐅᔪᒧ ᐃᒪᕐᒥᐅᑕᓕᕆᓂᕐᒧ ᐃᓪᓗᐃᑦ 
ᐱᑕᖃᕆᐊᓖᑦ ᖃᐅᓱᐃᑦᑐᒥ ᐊᒻᒪ ᐊᐅᓱᐃᑦᑐᒥ. ᑖᒃᑯᐊ ᖃᓄᐃᓐᓂᕆᔭᖏ ᐳᓚᕋᕐᓂᐅᔫᑉ ᐊᒻᒪ ᐋᖅᑭᒃᓯᓗᓂ 
ᑮᓇᐅᔭᖃᖅᑎᑕᐅᓂᕐᒧ ᓄᑖᖑᔪᓂ ᐃᒪᕐᒥᐅᑕᓕᕆᔨᒃᑯᓐᓂ ᐃᑲᔪᕐᓂᐊᖅᑐᖅ ᐋᒃᑭᒃᓯᓗᓂ ᓄᓇᕗᒻᒥ ᐊᕐᕌᖑᓄ 
ᐊᖏᒨᑎᓄᑦ ᐸᕐᓇᑕᐅᓯᒪᔪᓂ ᐃᒪᕐᒥᐅᑕᓕᕆᓂᕐᒧᑦ ᐊᒻᒪ ᐃᓕᔭᐅᓗᑎ ᖃᐅᓱᐃᑦᑐᒥ ᐊᒻᒪ ᐊᐅᓱᐃᑦᑐᒥ 
ᑕᕝᕙᓂᐅᔪᒥ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᓯᒪᐃᓚᒃ. ᐃᓚᖓ 4. ᐅᑎᖅᑐᑦ ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᓯᒪᐃᓚᒃ. 
 
ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 091 - 2(1): ᑲᖏᖅᑐᒑᐃᒥ ᒪᓪᓕᒌᒃᑯᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᑭᖑᓪᓕᖅᐹᖅ. ᑭᐅᔪᑎᒋᓗᒍ ᐊᐱᖅᑯᑎᐅᖅᑲᐅᔪᖅ ᒥᔅᑕ 
ᐋᕆᐊᕐᒧᑦ ᒪᐃ 25, 2004ᒥ ᐱᔾᔪᑎᖃᖅᑐᖅ ᑲᖏᕐᑐᒑᐱᒻᒥ ᒪᓪᓕᒌᒃᑯᑦ. ᑭᐅᔾᔪᑎᒋᓪᓗᒍ ᐃᓚᒋᔭᐅᔪᑉ ᐊᐱᖅᑯᑎᖓ 
ᖁᕕᐊᑉᐳᖓ ᐃᒫᒃ ᑐᓴᖅᑎᔪᓐᓇᕋᒃᑯ. 
 
ᒫᓐᓇᐅᔪᒥ, ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᑦ ᑮᓇᐅᔭᖃᖅᑎᑎᒻᒪᑕ ᐃᒪᕐᒥᐅᑕᓕᕆᓂᕐᒧ ᐃᓪᓗᓂ, ᐱᖃᓯᐅᑎᓪᓗᑎ 
ᒪᓕᒌᒃᑯᑦ. ᑮᓇᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᓖᑦ ᐊᒻᒪ ᐃᖏᕋᔪᓕᕆᔨᒃᑯᑦ ᒫᓐᓇᐅᔪᒥ ᐅᖃᖃᑎᖃᕐᐸᓪᓕᐊᔪᑦ 
ᐃᒪᕐᒥᐅᑕᓕᕆᔨᒃᑯᓐᓂ ᑐᓚᑦᑕᕐᕕᓕᐅᕐᓗᑎ ᐅᓯᐅᓄᑦ ᒥᑭᔫᑎᓄᑦ ᑭᒡᒐᖅᑐᐃᔪᑦ ᐊᖅᑭᒃᓯᓂᐊᕐᒪᑕ 
ᑮᓇᐅᔭᑲᖅᑎᑕᐅᓂᖓ ᐃᒪᕐᒥᐅᑕᓕᕆᓂᕐᒧ ᐃᓪᓗᔪᓂ ᓄᓇᕗᓕᒫᒥ. 
 
ᒪᓐᓇᓱᓕ ᐋᖅᑭᒃᓯᓯᒪᖏᑦᑐᒍᑦ ᑮᓇᐅᔭᖃᖅᑎᑕᐅᓂᕐᒥ ᐃᒪᕐᒥᐅᑕᓕᕆᔨᒃᑯᓐᓂ. ᑮᓇᐅᔭᖃᖅᑎᑕᐅᓂᐅᔪᖅ 
ᐊᖏᖅᑕᐅᑐᐊᕐᐸᑦ ᐊᒻᒪ ᐊᑐᐃᓐᓇᐅᑎᑕᐅᓕᕈᓂ ᒐᕙᒪᑐᖃᒃᑯᓐᓂ ᓴᓇᔭᐅᓇᓱᒃᑲᔭᖅᑐᖅ ᐊᕐᕌᒍᓐᓂ ᒪᕐᕉᓐᓂ. 
 
ᑖᓐᓇ ᐱᒋᐊᕐᓂᐊᕐᓂᕋᖅᑕᐅᓯᒪᔪᖅ ᐱᓕᕆᐊᖅ 2005-06ᒥ 2006-07ᒧ. ᐊᒻᒪ ᐊᑭᒋᓂᐊᕐᓂᕋᖅᑕᐅᔭᖓ 
ᐱᓕᕆᐊᒧᑦ 2ᒥᓕᐊᓐ. ᐃᖃᓗᐃᑦ ᓇᔪᕐᐸᑦᑕᖏ ᖃᐅᔨᓴᖅᑕᐅᓂᖓ ᐱᒋᐊᓛᖅᑐᖅ ᐊᐅᔭᐅᔪᒥ 
ᓱᒃᑲᓕᑎᒃᑲᓂᕐᓂᐊᕐᒪᑦ ᐱᕙᓪᓕᐊᓂᕆᔭᖓ. ᖁᔭᓐᓇᒦᒃ ᐅᖃᖅᑏ  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐃᓚᖓ 5. ᐃᓕᓴᕆᔭᐅᓂᖏ ᐳᓛᖅᑐᑦ ᒪᓕᒐᓕᐅᕐᕕᒻᒥ. 
ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 5: ᐃᓕᓴᕆᔭᐅᓂᖏ ᐳᓛᖅᑐᑦ ᒪᓕᒐᓕᐅᕐᕕᒻᒥ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐃᓕᓴᕆᔪᒪᔭᒃᑲ ᐊᓈᓇᐅᔪᖅ ᐊᒻᒪ ᐸᓂᖓ, ᕼᐊᓖᓴ ᐊᒻᒪ ᐊᓈᓇᖓ, 
ᐅᓖᓴ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᙵᓱᒋᑦ. ᐃᓕᓴᕆᔭᐅᓂᖏ ᐳᓛᖅᑐᑦ ᒪᓕᒐᓕᐅᕐᕕᒻᒥ. ᐊᓯᐊᓄᑦ ᐃᓚᖓ 6, ᐅᖃᐅᓯᒃᑯᑦ 
ᐊᐱᖅᑯᑏᑦ. ᒥᔅᑕ ᑑᑑ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 141 - 2(1) ᑐᑭᓯᒋᐊᕐᓂᖅ ᐃᖃᓗᓕᕆᓂᕐᒧ ᓄᓇᕗᒻᒥ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓱᓕᖅᑲᐅᒐᒪ, ᐊᐱᖅᑯᑎᒋᔭᕋ ᒥᓂᔅᑕᒧ ᑲᒪᒋᔭᖃᖅᑐᖅ ᐊᕙᑎᓕᕆᓂᕐᒧ ᐊᒻᒪ 
ᐃᖃᓗᓕᕆᓂᕐᒧ. 
 
ᐅᖃᖅᑏ, ᐊᐱᕆᒋᐊᓚᐅᖏᓂᓐᓂ, ᖃᐅᔨᒪᒋᐊᕆᑦ. ᐳᐃᒍᓐᓂᕋᒪ ᐅᖃᐅᓯᖃᕆᐊᔅᓴᖅ ᐃᓚᖓᓐᓂᒃ ᐅᓂᒃᑳᑦ 
ᐱᑕᖃᑉᐸᒌᖅᑐᓂᒃ, ᓇᓂᓯᕕᒻᒥ, ᐃᑎᔪᒃᑯᑦ ᑐᓚᑦᑕᕐᕕᒻᒥᒃ ᐱᑕᖃᑦᑐᖅ ᑕᑉᐱᑲᓂ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ 
ᐃᖅᑲᐃᑎᑲᐃᓐᓇᕐᒪᖓ ᐳᐃᒍᖅᑕᕐᓂᒃ. ᒪᒥᐊᓇᖅ. 

ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᖓᓐᓄᑦ ᐅᓪᓗᒥ ᐊᕙᑎᓕᕆᔨᒃᑯᑦ, ᐊᖓᔪᖅᑳᖅ ᐅᖃᐅᑎᒍᓐᓇᖅᑳᖓ ᓱᓇᓪᓚᑦᑖᒥᒃ 
ᐱᓕᕆᕕᐊ ᐃᖃᓗᓕᕆᔨᒃᑯᑦ ᐋᖅᑭᓱᐃᓂᕆᓯᒪᔭᖓᓂᒃ ᓴᖅᑮᓂᐊᕐᒪᖔᑕ ᐊᒻᒪᓗ ᐅᖃᐅᓯᐅᓗᓂ? ᖁᔭᓐᓇᒦᒃ, 
ᐊᖓᔪᖅᑳᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖓ ᐊᕙᑎᓕᕆᔨᒃᑯᑦ. ᐅᓛᔪᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ, ᐅᓂᒃᑳᓕᐅᖅᑐᒍᑦ 
ᐃᖃᓗᒐᓱᐊᕐᓂᕐᒧᑦ, ᐋᖅᑭᒃᓯᒪᓂᕆᔭᖓ ᐱᓕᕆᐊᕆᓂᐊᖅᑕᑦᑕ, ᑎᑎᕋᖅᑕᐅᕙᓪᓕᐊᒧᖅ ᒫᓐᓇᐅᔪᖅ. 
 
ᐃᓱᒪᔅᓴᖅᓯᐅᕈᑎᖃᖅᓯᒪᔪᒍᑦ ᐊᒻᒪᓗ ᕿᒥᕐᕈᓂᖃᑦᑐᑕ ᖃᓄᐃᓕᐅᕐᓂᐊᕐᒪᖔᑦᑕ ᑕᒪᑐᒧᖓ ᐊᒻᒪᓗ ᓴᖅᑭᓛᖅᑲᕗᑦ 
ᐅᓂᒃᑳᖅ ᐅᑭᐊᒃᓵᖑᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᐊᕈᑦ, ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᒻᒪᑕᐅᖅ ᐅᖃᐅᓯᕆᖅᑲᐅᔭᕋ ᐅᕙᖓ ᐅᖃᐅᓯᖏᓐᓂ, ᐃᓱᒪᑐᐃᓐᓇᖅᑐᖓ 
ᐊᖓᔪᖅᑳᖅ ᐊᖏᕋᔭᕐᒪᖔᒍ ᐃᓚᖓ ᐅᕝᕙᓘᓐᓃᑦ ᐃᓛᒃᑰᖓᓗᒍ, ᐊᔪᓐᓇᔾᔮᖏᒃᑲᓗᐊᕐᒪᖔᖅ ᖃᐅᔨᓴᕐᓂᕐᒥᒃ 
ᕿᒥᕐᕈᓗᑎᒃ ᖃᓄᖅᑑᕈᑎᐅᒍᓐᓇᖅᑐᓂᒃ ᓴᓇᔪᖃᕋᔭᕐᒪᖔᖅ ᐃᑎᔪᒥ ᑐᓚᑦᑕᕐᕕᒻᒥᒃ ᐃᖃᓗᓐᓂ ᐅᕝᕙᓘᓐᓃᑦ 
ᐃᑲᔪᕐᓂᖃᕋᔭᖏᒻᒪᖔᖅ ᐃᑲᔪᖅᑐᕐᓗᒍ ᐱᓕᕆᕕᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ ᐅᖃᖅᑏ. ᐃᖃᓗᓐᓂᓕ, ᐃᑎᔪᒥ ᑐᓚᑦᑕᕐᕕᒻᒥᒃ 
ᐃᑲᔫᑎᖃᒻᒪᕆᒃᑲᔭᖅᑐᖅ ᐃᓄᖏᓐᓄᑦ ᓄᓇᕗᒻᒥ, ᐃᖃᓗᒐᓱᐊᕐᓂᖅ ᓄᓇᕗᒻᒥ, ᐱᓕᕆᖃᑎᖃᕐᓂᐊᖅᑐᖓ 
ᐊᖓᔪᖅᑳᖓᓐᓂᒃ ᒐᕙᒪᑐᖃᒃᑯᑦ ᖃᐅᔨᓴᕐᓗᓄ ᓴᓇᒍᓐᓇᕐᒪᖔᑦᑕ ᐅᕝᕙᓘᓐᓃᑦ ᖃᐅᔨᓴᖅᑐᖃᕈᓐᓇᕐᒪᖔᖅ 
ᑕᐃᒪᓐᓇᐃᑦᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᓕᐊᓇᐃᒋᕙᕋ ᐱᓕᕆᖃᑎᖃᕈᒪᑦᑎᐊᕐᓂᕆᔭᖓ ᒐᕙᒪᑐᖃᒃᑯᓐᓂᑦ 
ᐱᓕᕆᐊᖑᒍᓐᓇᕐᒪᖔᖅ ᖃᐅᔨᒋᐊᕐᓗᑎᒃ. 
 
ᑭᓯᐊᓂᓕ ᑕᒪᓐᓇᖃᐃ ᐊᑑᕚᒥᒃ ᐱᒋᐊᖃᖏᑦᑐᒍᑦ ᐅᖃᐅᔾᔭᐅᓂᐊᕐᓗᑕ ᐱᓕᕆᐊᕆᔪᓐᓇᕐᒪᖔᑦᑎᒍᑦ 
ᐱᓕᕆᐊᕆᔪᓐᓇᖏᒪᖔᑦᑎᒍᓪᓘᓐᓃᑦ. ᐊᓯᖏᑦ ᐊᑐᖅᑕᐅᒍᓐᓇᑐᐃᓐᓇᕆᐊᓖᑦ ᑕᖅᑳᓃᑦᑐᑦ ᕿᒥᕐᕈᔭᕗᑦ, 
ᐃᓱᒪᒋᔭᖃᕆᐊᖃᑦᑐᒍᑦ ᐃᓘᓇᖏᓐᓂᒃ ᖃᓄᖅᑑᕈᑎᐅᒍᓐᓇᖅᑐᓂᒃ ᐊᒻᒪᓗ ᕿᒥᕐᕈᓗᑕ 
ᐃᑲᔫᑎᖃᕐᓂᖅᐹᖑᓂᐊᖅᑐᒥᒃ ᓄᓇᕗᒻᒧᑦ. 
 
ᑕᐃᒪᓕ, ᐊᐱᕆᔪᒪᑐᐃᓐᓇᖅᑐᒍ ᐊᖓᔪᖅᑳᖓ ᐃᓚᒋᒐᔭᕐᒪᖔᒍᑦ ᐋᖅᑭᒃᓱᐃᓂᕐᒧᑦ ᑕᒪᑐᒧᖓ ᐅᕝᕙᓘᓐᓃᑦ 
ᐃᒻᒥᒃᑯᑦ ᑖᓐᓇ ᐊᔪᓐᓇᔾᔮᖏᒃᑲᓗᐊᕐᒪᖔᖅ ᖃᐅᔨᓴᕐᓂᖅᑕᖃᕐᓗᓂ ᐃᑎᔪᒥ ᑐᓚᑦᑕᕐᕕᒻᒥᒃ ᑕᒫᓂ ᐃᖃᓗᓐᓂ 
ᑖᒃᑯᓇᓐᖓᑦ ᒐᕙᒪᒃᑯᓐᓂᑦ, ᒐᕙᒪᑐᖃᒃᑯᓂᐅᖏᑦᑐᖅ ᐃᑲᔫᑎᖃᕋᔭᕐᒪᖔᖅ ᕿᒥᕐᕈᔭᐅᖏᓪᓗᓂ. ᖁᔭᓐᓇᒦᒃ, 
ᐅᖃᖅᑏ. 
 



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

641 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᖏᓂᑦᑎᓐᓂᒃ ᐱᓕᕆᓂᐊᕐᓂᕋᓪᓗᑕ, ᐃᑎᔪᒥᒃ 
ᑐᓚᑦᑕᕐᕕᒻᒥᒃ ᐅᕙᓂ ᐃᖃᓗᓐᓂ, ᐃᓱᒪᓪᓗᖓ ᑕᑯᓇᒋᐊᖃᑦᑐᒍᑦ ᐊᓯᖏᓐᓂᑦ ᐱᓯᒪᖏᑦᑐᓂᒃ ᓄᓇᓕᓐᓂᑦ 
ᐃᑲᔫᑎᖃᕐᓂᖅᓴᐅᑐᐃᓐᓇᕆᐊᓕᒻᒧᑦ ᑐᓚᑦᑕᕐᕕᖃᓕᕈᑎᒃ ᐊᐅᔭᒃᑯᑦ ᐊᕐᕌᒍᓕᒫᕐᓘᓐᓃᑦ. 
 
ᑕᐃᒪᓕ, ᐃᓱᒪᒋᓪᓗᒐ ᐱᒻᒪᕆᐅᒋᐊᖓᓂᒃ ᐊᓯᖏᑦ ᓄᓇᓖᑦ ᐅᕝᕙᓘᓐᓃᑦ ᐊᓯᐊᒍᑦ ᐊᑐᖅᑕᐅᒍᓐᓇᖅᑐᑦ ᐱᑕᖃᑦᑐᑦ 
ᑕᖅᑳᓂ ᓄᓇᕗᒻᒥ ᐊᒻᒪᓗ, ᐱᓕᕆᖃᑎᖃᕆᐊᖃᑦᑐᖓ ᐃᖏᕐᕋᔪᓕᕆᔨᒃᑯᑦ ᐊᖓᔪᖅᑳᖓᓂᒃ ᒐᕙᒪᒃᑯᑎᓐᓂᒃ 
ᖃᐅᔨᓴᖅᑎᐊᕐᓗᑕ ᐊᔪᓐᓇᔾᔮᖏᒃᑲᓗᐊᕐᒃᒪᖔᖅ ᐊᒻᒪᓗ ᐊᑐᕈᓐᓇᑎᐊᖅᑐᒥᒃ ᑐᓚᑦᑕᕐᕕᒻᒥᒃ ᑲᔪᓯᒍᓐᓇᕋᔭᖅᑐᒥᒃ 
ᓄᓇᕗᒻᒥ. ᓱᓕᒍᒪ ᑖᒃᑯᓇᓐᖔᕆᐊᖃᕋᔭᕐᒥᔪᑦ ᒐᕙᒪᑐᖃᒃᑯᑦ ᐊᖓᔪᖅᑳᖏᓐᓂᑦ ᐋᑐᕚᒥ ᑮᓇᐅᔭᖅᑖᑲᓐᓂᕐᓂᐊᕐᓗᑕ 
ᑮᓇᐅᔭᖃᑦᑎᐊᕐᕈᒪᒍᑦᑕ ᓴᓇᓂᐊᕐᓗᑕ ᑐᓚᒃᑕᕕᒻᒥᒃ ᐃᑲᔫᑎᓂᐊᖅᑐᒥᒃ ᐅᕙᑦᑎᓐᓄᑦ ᑮᓇᐅᔭᓕᐅᕋᓱᐊᕐᓂᑎᓐᓄᑦ 
ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᑭᓱᒃ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕋᓱᐊᖏᑦᑐᖓ ᐃᑉᐱᒍᓱᒍᒪᖏᓂᕐᓄᑦ ᐊᓯᖏᓐᓂᒃ 
ᐱᖃᓚᐅᖅᓯᒪᖏᑦᑐᓂᒃ ᓄᓇᓕᓐᓂᑦ. ᑕᐃᒪᐃᑦᑕᕆᐊᖃᑉᐸᓪᓚᐃᔪᒍᑦ ᐱᐅᓂᖅᐹᓂᒃ ᐃᓱᒪᓕᐅᕋᑦᑕᕐᓂᐊᕐᕈᑦᑕ 
ᖃᐅᔨᒪᓗᑕ ᓱᓇᐅᒻᒪᖔᑕ ᖃᓄᖅᑑᕈᑎᒋᔪᓐᓇᖅᑕᕗᑦ ᐊᒻᒪᓗ ᒪᓕᓪᓗᒋᑦ ᐃᓱᒪᓕᐅᕈᑎᒋᓗᒋᑦ. 
 
ᑭᓯᐊᓂᓕ ᐊᑐᖅᑕᐅᒍᓐᓇᖅᑐᖅ ᑐᓚᒃᑕᕕᒃᑖᓗᑕ ᐅᕙᓂ ᕿᒥᕐᕈᔭᐅᖏᑉᐸᑦ, ᐊᒻᒪᓗ ᖃᐅᔨᒪᖏᑦᑐᒍᑦ 
ᐃᑲᔫᑎᖃᕐᓂᖅᓴᐅᒐᔭᒪᖔᖅ ᓴᓇᔭᐅᑉᐸᑦ ᐅᕙᓂ, ᖃᐅᔨᒪᖏᑦᑐᖓ ᑕᐃᒪᐃᓐᓂᐊᕐᒪᖔᖅ, ᑕᐃᒪᐃᓐᓂᐊᖅᑲᑦ, 
ᐃᓱᒪᓇᕐᓂᖅᓴᐅᒐᓗᐊᖅᑯᖅ ᓴᓇᔪᖃᖔᕐᓗᓂ. ᑕᐃᒪᐃᒍᒫᕐᓂᐊᑐᐊᖅᐸᑦ, ᑕᐃᒪᖃᐃ ᐊᓯᖏᑦ 
ᖃᐅᔨᒋᐊᖅᑕᐅᒍᓐᓇᕋᔭᖅᑲᑦ ᐊᓯᐊᒎᖅᕕᖃᕐᓂᖅᐸᑕ ᑕᖅᑳᓂ, ᑭᓯᐊᓂ ᖃᐅᔨᒪᑎᑕᐅᓗᑕ ᑐᑭᑖᕈᑎᒋᔪᒪᒐᑦᑎᒍ 
ᐊᒻᒪᓗ ᑕᐃᒪᐃᓐᓂᐊᕐᓗᓂ ᑭᓯᐊᓂ ᖃᐅᔨᒍᑎᓕᒫᓂᒃ ᖃᐅᔨᓗᑕ ᐊᓯᐊᒎᕐᕕᓕᒫᖏᓐᓂᒃ ᐊᑐᐊᐃᓐᓇᕐᓂᒃ 
ᐅᕙᑦᑎᓄᑦ. 
 
ᑕᐃᒪ, ᓱᒡᓕᓛᒃ, ᐊᐱᕆᒃᑲᓐᓂᕈᒪᕙᕋ ᒥᓂᔅᑕ ᑕᐃᒪᐃᒐᓱᐊᓪᓚᕆᒐᔭᑦᑕᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐄ, ᑕᐃᒪᓪᓚᕆᓛᖅᑐᒍᑦ, ᐃᖃᓗᒐᓱᐊᕐᓂᕐᓄᑦ 
ᐸᕐᓇᐅᑎᓪᓚᕿᓕᐅᓛᖅᑐᒍᑦ ᐅᑭᐊᖑᓕᖅᐸᑦ ᐊᒻᒪᓗ ᖃᐅᔨᒪᓂᐅᖅᓴᐅᓕᕐᓗᑕ ᑐᓴᖅᓯᒪᓕᖅᓴᐅᓕᕐᓗᑕ ᓇᓪᓕᐊᒃ 
ᓄᓇᓖᑦ ᐊᑑᑎᖃᕐᓂᖅᐸᐅᒐᔭᕐᒪᖔᑕ ᐊᒻᒪᓗ ᐊᑕᐅᓯᑐᐃᓐᓇᐅᖏᓪᓗᓂ ᓄᓇᓖᑦ, ᖃᐃᔨᒋᐊᕐᓗᒋᓪᓗ ᐊᓯᖏᑦ 
ᓄᓇᓖᑦ ᐱᔪᓐᓇᖅᓯᖃᑕᐅᓇᔭᖅᑐᖅ ᑐᓚᑦᑕᕐᕕᒻᒥᒃᑕᐅᖅ ᐊᑯᐃᓐᓇᐅᔪᖃᑐᐊᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 142 - 2(1): Hᐊᒻᓚᑦ ᐊᓪᓚᕕᖔ ᓄᑦᑎᕐᓗᒍ ᐋᓐᓂᐊᕐᕕᑐᖃᒥᓂᕐᒧᑦ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔭᕋ ᒥᓂᔅᑕᖓ ᐱᓕᕆᕕᖓᑕ ᓄᓇᓕᓕᕆᔩᑦ 
ᐱᔨᑦᓯᐅᑎᓕᕆᔨᖏᓪᓗ ᒐᕙᒪᒃᑲᑦ. ᑐᓴᖅᓯᒪᒐᑦᑕ ᑲᖏᖅᓯᓂᕐᒥᒃ ᑕᐃᓐᓇ ᕼᐊᒻᓚᑦᑯᑦ ᐊᓪᓚᕝᕕᖓ 
ᒥᑭᔪᕖᙶᓘᒋᐊᖓ ᓈᒻᒪᒍᓐᓃᖅᓱᓂᓗ. 

ᐊᒻᒪᓗ, ᐋᓐᓂᖓᕐᕕᒃ ᐊᑐᒃᑲᓐᓂᖅᑕᐅᓛᙱᒻᒪᑦ ᐅᑭᐊᖑᓂᐊᖅᑐᖅ ᑲᖏᖅᓯᓂᕐᒥ. ᖃᐅᔨᒍᒪᒐᓗᐊᖅᑐᖓ ᒥᓂᔅᑕ 
ᑐᑭᑖᕈᑎᖃᖅᓯᒪᑦᑕᕐᒪᖔᖅ ᑕᐃᓐᓇ ᕼᐊᒻᒪᑦᑯᑦ ᐊᓪᓚᕝᕕᖓ ᓄᑦᑎᖅᑕᐅᒍᓐᓇᕋᔭᕐᒪᖔᖅ ᐋᓐᓂᐅᕐᕕᒥᓂᑐᖃᕐᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒥᓂᔅᑕ ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᖅ ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᖃᐅᔨᒪᔪᖅ ᑲᑎᒻᒪᖃᑎᖃᕐᓂᕆᐊᒪ 
ᒪᐃᔭᖓᓂ ᐊᒻᒪᓗ ᕼᐊᒻᓚᑦᖏᑕ ᑲᑎᒻᒪᔨᖏᓐᓂᒃ ᑲᖏᖅᓯᓂᕐᒥ. ᖃᐅᔨᓚᐅᙱᓂᑦᑎᓐᓂ ᓄᑦᑎᖅᓯᒐᔭᕆᐊᖅ 
ᐊᓪᓚᕝᕕᓐᓂᒃ ᑕᐃᑯᖓ ᐋᓐᓂᐊᕐᕕᑐᖃᕐᒧᑦ, ᑕᐃᒪ ᖃᐅᔨᖅᑳᕈᒪᓯᒪᔪᒍᑦ ᓯᕗᓪᓕᕐᒥ ᑕᐃᒫᑦᓯᐊᕋᔭᕋᓗᐊᕐᒪᖔᖅ 
ᓈᒻᒪᒐᔭᕋᓗᐊᕐᒪᖔᕐᓗ ᐅᕝᕙᓗ ᐱᐅᓈᕐᓂᖅᐸᐅᒐᔭᕋᓗᐊᕐᒪᖔᖅ ᐅᕝᕙᓗ ᐊᑭᑭᓐᓂᖅᓴᐅᒐᔭᕐᒪᖔᖅ ᓄᑦᑎᕐᓗᒍ 
ᐊᓪᓚᕝᕕᖓᑦ ᑕᐃᑲᙵᑦ ᕼᐊᒻᓚᑦᑯᑦ ᐊᓪᓚᕝᕕᑐᖃᖓᓂᒃ ᐋᓐᓂᐊᕐᕕᑐᖃᕐᒨᕐᓗᒍ. 
 
ᑕᐃᒪ, ᑕᐃᒪ ᕿᒥᕐᕈᖅᑳᖅᑲᕗᑦ ᖃᐅᔨᓇᓱᐊᖅᓱᑕ ᐊᑭᑭᓐᓂᖅᐸᐅᓇᔭᕐᒪᖔᖅ ᐊᑲᐅᓈᕐᓂᖅᐸᐅᓗᓂᓘᓐᓃᑦ 
ᓄᑦᑎᕆᐊᖓ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᒋᐊᒃᑲᓐᓂᕈᒪᒻᒥᔭᕋ ᒥᓂᔅᑕ. ᖃᐅᔨᒪᔪᖓ ᐊᑭᑐᓂᖅᓴᐹᓘᒐᔭᖅᑐᖅ 
ᓴᓇᓂᐊᕐᓂᕈᑦᑕ ᓄᑖᒥᒃ 
 
ᐊᓪᓚᕝᕕᒻᒥᒃ ᕼᐊᒻᓚᑦᖓᓂᒃ ᑲᖏᖅᓯᓂᐅᑉ. ᑕᐃᒪᐃᑦᑑᑦᓱᓂ, ᐊᓪᓚᕝᕕᒻᒥ ᐊᑦᓱᓗᐊᕌᓗᒃ 
ᐃᓂᑭᓪᓕᐅᓕᖅᐸᓪᓕᐊᒻᒪᑕ. 
 
ᒫᓐᓇᐅᓂᖓᓂ, ᓂᕆᐅᑉᐸᓪᓚᐃᔪᑦ ᒥᓂᔅᑕᒥᒃ ᑐᑭᑖᕐᓂᐊᕐᓂᖓᓂᒃ ᐅᐱᓐᓇᕋᓂ ᐃᓄᒋᐊᑦᓯᕙᓪᓕᐊᓯᒪᔪᖅ 
ᑲᖏᖅᓯᓂᕐᒥ ᐊᒻᒪᓗ ᓂᓇᓕᓕᖏᑦᑎᒍᑦ ᐋᓐᓂᐊᕐᕕᑖᓛᕐᓂᐊᓕᖅᓱᓂ. 
 
ᐅᖃᐅᑎᒍᒪᔭᕋ ᒥᓂᔅᑕ ᓯᕗᓕᖅᑎᐅᒋᖃᐊᕆᖃᖓᓂᒃ ᑐᑭᑖᕈᑕᐅᑎᓪᓗᒍ ᐊᒻᒪᓗ ᐅᖃᖃᑎᖃᕐᓗᓂ ᒥᓂᔅᑕᖓᓂᒃ 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᐊᒻᒪᓗ ᓄᑦᑎᖅᑕᐅᒃᑲᕋᓱᐊᕐᓗᒋᑦ ᕼᐊᒻᓚᑦᑯᑦ ᑲᑎᒻᒪᔨᖏᑦ ᐊᓪᓚᕝᕕᖓᓗ 
ᑕᐃᑯᖓ ᐋᓐᓂᐊᕐᕕᑐᖃᕐᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒥᓂᔅᑕ ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᑎᒋᐊᑦᓯᐊᕈᒪᑐᐃᓐᓇᖅᑕᕋ ᒪᓕᒐᓕᐅᖅᑎ 
ᑕᐃᒃᑯᐊ ᕼᐊᒻᓚᑦᑯᖏᑦᑕ ᑲᑎᒻᒪᔨᖏᑦ ᑲᑎᒻᒪᖃᑎᒋᔭᒃᑲᓂ ᐊᒻᒪᓗ ᒪᐃᔭᖓ ᐊᖏᑐᐃᓐᓇᕿᐊᖃᕋᔭᒋᐊᒪ 
ᐊᑲᐅᒋᓂᖅᐹᖓᓐᓂᒃ ᓅᒋᐊᕈᑎᖓᓐᓂᒃ. 
 
ᑭᓯᐊᓂ ᑲᑎᒻᒪᖃᑎᖃᕆᐊᖃᕋᔭᖅᑐᖓ ᐊᖓᔪᖅᑲᐅᑏᑦ ᑲᑎᒻᒪᔨᖏᓐᓂᒃ ᓄᑦᑎᕐᓂᐊᕐᓗᒋᑦ ᑕᐃᑯᖓ 
ᐋᓐᓂᐊᕐᕕᑐᖃᒥᓂᕐᒧᑦ ᑭᓯᐊᓂ ᑲᑎᒻᒪᖃᑎᖃᕆᐊᖃᕋᔭᖅᑐᖓ ᒥᓂᔅᑕᓂᒃ ᐅᕝᕙᓗ ᐊᖓᔪᖅᑕᐅᑏᑦ ᑲᑎᒻᒪᔨᖏᓐᓂᒃ 
ᐊᒻᒪᓗ ᐅᖃᐅᑎᓯᒪᓕᖅᑕᕋ ᒪᐃᔭᖓᑦ ᕼᐊᒻᓚᑦᑯᓪᓗ ᑲᑎᒻᒪᔨᖏᑦ ᑕᒪᓐᓇ ᑕᐅᑐᒋᐊᕐᓂᐊᕆᐊᑦᑎᒍ 
ᖃᓄᐃᓐᓂᕐᒪᖔᑦᑕᓄ ᐅᖃᐅᑎᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᒃ. ᓱᓖ ᑰᓖ? ᐹᓇᐸᔅ. 

ᐊᐱᖅᑯᑦ 143 - 2(1): ᐅᖅᓱᐊᓗᐊᓗᖃᖅᑎᑦᓯᓂᕐᒧᑦ ᑲᓐᑐᕌᒃ - ᑐᔾᔮᑦ ᑰᐊᑉ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᑦᓴᖃᖅᑐᖓ ᑐᕌᖅᑐᒥᒃ ᑕᐃᑦᓱᒧᖓᑦᓴᐃᓐᓇᖅ ᒥᓂᔅᑕᖓᓄᑦ 
ᓄᓇᓕᓕᕆᔩᑦ ᒐᕙᒪᓂᓪᓗ ᑭᒡᒐᖅᑑᑎᓕᕆᔨᓄᑦ. ᐅᑭᐅᖅ ᓇᑉᐸᕐᓘᕙᓪᓚᐃᓕᖅᑐᖅ. 
 
ᑯᐊᐸᒃᖁᑦ ᐊᑦᓱᐊᓗᒃ ᐃᓱᒫᓘᑎᖃᕐᒪᑕ ᖃᐅᓱᐃᑦᑐᒥ ᐱᔾᔪᑎᒋᑦᓱᒍ ᐅᖅᓱᐊᓗᒻᒥᒃ ᑕᑉᐸᐅᙵᐅᔾᔨᓂᕐᒧᑦ ᑳᓐᑐᕌᑦ. 
ᑎᑎᖅᑲᐅᓯᐊᖅᓯᒪᔪᖓ ᑕᒪᓐᓇ ᐱᔾᔪᑎᒋᑦᓱᒍ. ᑕᐃᒪ ᒪᓕᒐᓕᐅᖅᑎ ᖁᑦᑎᑦᑐᒧᑦ, ᖃᐅᔨᒍᒪᕗᖓ ᒐᕙᒪᒃᑯᑦ 
ᒪᓕᑉᐸᒻᒪᖔᑕ ᒪᓕᒐᖏᓐᓂ ᑳᓐᑐᕌᑖᑎᑦᑎᒐᓱᒃᑎᓪᓗᒋᑦ ᓇᒻᒥᓂᖃᕐᑐᓂᑦ. 
 
ᐅᖃᖅᑏ, ᐊᐃᐳᕈᓪ 30-ᑎᓪᓗᒍ, ᑎᑎᕋᓚᐅᖅᓯᒪᕗᖓ ᐊᖓᔪᖅᑳᒧᑦ ᐱᔾᔪᑎᖃᕐᑐᒥᑦ ᑳᑐᓐᕌᖑᔪᖅ ᐅᖅᓱᐋᓗᒻᒥᑦ 
ᐱᖃᕐᑎᑦᑎᓂᕐᒥᑦ, ᑭᓯᐊᓂᓕ ᑎᑎᖅᑲᓂᑦ ᐱᓚᐅᖅᓯᒪᙱᓚᖓ ᑭᐅᔾᔪᑎᐅᔪᓂᑦ ᑕᕝᕙᙵᑦ ᐱᓕᕆᕕᒻᒥ. 
ᐊᖓᔪᖅᑳᖑᔪᖅ ᐊᐱᕆᔪᒪᕙᕋ ᖃᖓᒃᑯᑦ ᑭᐅᒐᔭᕐᒪᖔᖅ ᑎᑎᖅᑲᕆᓚᐅᖅᑕᓐᓂ ᐊᐃᐳᕉᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᓐᓇ ᑎᑎᖅᑲ 
ᐊᐅᓪᓚᖅᑎᑕᐅᓯᒪᓕᙱᑉᐸᑦ ᑭᐅᔾᔪᑎᒋᔭᕋ, ᒪᓕᒐᓕᐅᖅᑎᒧᑦ ᑐᓂᓂᐊᖅᑲᕋ ᑕᒫᓂ ᐱᓇᓱᐊᕈᓯᕐᒥ. ᖁᓐᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒍᒪᓕᕆᕗᖓᓕ ᐱᓕᕆᕕᐅᔪᖅ ᑭᓱᒥᑦ ᐊᑐᕐᓂᐊᕐᒪᖔᑕ 
ᖃᐅᔨᓴᓕᖅᑲᑕ, ᑕᒪᓐᓇ ᐱᔾᔪᑎᒋᔭᐅᓗᓂ ᐃᓱᒫᓘᑎᐅᔪᖅ ᑐᔾᔮᑦ ᑯᐊᐸᒃᑯᖏᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑦ ᐱᓯᒪᔭᒃᑲ ᕿᒥᕐᕈᐊᓚᐅᕐᓗᒋᑦ ᐊᒻᒪᓗ 
ᒪᓕᒐᓕᐅᖅᑎᐅᔪᖅ ᐊᐅᓪᓚᓚᐅᙱᓐᓂᖓᓂ, ᖃᐅᔨᓵᕆᓂᐊᖅᑲᒃᑲ ᐃᓱᒫᓘᑎᐅᔪᑦ ᑐᔾᔮᑦ ᑯᐊᐸᒃᑯᖏᓐᓂ, ᐊᒻᒪᓗ 
ᐅᑎᕐᕕᒋᓂᐊᖅᑲᕋ ᒪᓕᒐᓕᐅᖅᑎᐅᔪᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᐊᖓᔪᖅᑳ ᑖᔅᓱᒥᖓ ᑐᓂᓯᒍᒪᓂᖓᓄᑦ 
ᑐᑭᓯᒋᐊᕈᑎᐅᔪᓂᑦ, ᑭᓯᐊᓂᓕ ᑕᕝᕙᓂ ᑎᑎᖅᑲᒥ ᑐᔅᓯᕋᖅᓯᒪᒻᒪᑕ ᑐᑭᓯᒋᐊᕈᑎᐅᔪᓂᑦ ᑖᒃᑯᐊ ᑐᔾᔮᑦ ᑯᐊᐸᒃᑯᑦ 
ᑳᓐᑐᕌᑖᕐᓂᐊᕐᒪᖔᑕ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐃᕙᐅᑎᖃᑎᒋᒐᓱᙱᑕᕋ ᒪᓕᒐᓕᐅᖅᑎᐅᔪᖅ, 
ᑭᓯᐊᓂᓕ ᐅᖃᐅᑎᔪᒪᕙᕋ ᑖᒃᑯᐊ ᕿᒥᕐᕈᓕᕈᑦᑎᒍ ᑐᔅᓯᕌᕆᔭᐅᓯᒪᔪᑦ ᑐᔾᔮᑦ ᑯᐊᐸᒃᑯᓐᓄᑦ, ᖃᐅᔨᑎᓐᓂᐊᖅᑲᕋ. 
ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᑭᖑᓪᓕᖅᐹᖅ ᐃᓚᒋᐊᕈᑦ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑲᑎᖃᑎᒋᓂᐊᖅᑲᕋ ᐊᖓᔪᖅᑳᖑᔪᖅ, ᑭᓯᐊᓂᓕ 
ᑐᔅᓯᕋᐅᑎᑕᖃᕐᖓᑦ ᑐᑭᓯᒋᐊᕈᑎᐅᔪᒥᑦ ᐊᓯᔾᔩᓂᐊᕐᒪᖔᑕ ᑕᒪᒃᑯᓄᖓ ᐅᖅᓱᐋᓗᒻᒥ ᐱᖃᕐᑎᑦᑎᕙᑦᑐᓂᑦ, 
ᐅᖅᓱᐋᓗᓕᕆᔨᒃᑯᑦ ᓅᑕᐅᓚᐅᖅᑎᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕆᓴᒃᑯᓐᓄᑦ, ᐊᓯᔾᔩᓂᐊᖅᑳᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᔅᓱᒥᖓ ᐱᔾᔪᑎᖃᓪᓚᕆᙱᓪᓗᖓ 
ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓᓂᑦ. ᐊᐱᖅᓱᖅᑕᐅᕕᒻᒦᑎᓪᓗᖓ, ᐅᖃᐅᓯᖃᓚᐅᖅᑯᖓ ᐸᕐᓇᐅᑎᐅᔪᑦ 
ᐱᔾᔪᑎᖏᓐᓂ ᐱᓕᕆᕕᑦᑕ ᖃᐅᔨᓵᕆᓂᐊᖅᑕᖏᑦ ᐊᒻᒪᓗ ᑕᒪᓐᓇ ᐱᖃᓯᐅᑎᓂᐊᖅᑯ ᖃᐅᔨᓴᕐᓂᕐᒧᑦ. ᑕᐃᒪ, 
ᑕᒪᒃᑯᐊ ᐸᕐᓇᐅᑎᐅᔪᑦ ᐱᔭᕇᖅᑲᑕ, ᖃᐅᔨᒪᓂᐊᖅᑯᒍᑦ ᖃᓄᐃᓕᖓᓂᐊᕐᒪᖔᑕ. 
 
ᐅᖃᖅᑎ (ᑐᓵᔨᒃᑯᑦ): ᐊᓚᕋᓚᒃ. 
 
ᐊᐱᖅᑯᑦ 144 - 2(1): ᐅᖅᓱᐋᓗᖃᕐᕕᒃ ᖃᓄᐃᓕᖓᓕᕐᓂᖓ 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᖅᑯᖓ ᐊᖓᔪᖅᑳᒧᑦ ᑲᒪᔪᒧᑦ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓄᑦ ᐊᒻᒪᓗ ᓴᓇᔨᓕᕆᔨᒃᑯᓐᓄᑦ. ᐅᖃᖅᑏ, ᖃᐅᔨᒪᕗᖓ ᐊᒻᒪᓗ 
ᑕᑯᓯᒪᕗᖓ ᐅᖅᓱᐋᓗᖃᕐᕕᒻᒥ ᐱᔭᕇᖅᑕᐅᓚᐅᙱᑦᑐᒥᑦ ᑕᒫᓂ ᐃᖃᓗᓐᓂ. ᑖᓐᓇ ᐅᖅᓱᐋᓗᖃᕐᕕᐅᔪᖅ 
ᒫᓐᓇᐅᔪᖅ ᐊᑦᑐᖅᑕᐅᒃᑲᓐᓂᓚᐅᖅᓯᒪᙱᓚᖅ, ᐅᕝᕙᓘᓐᓃᑦ ᐃᖅᑲᓇᐃᔮᕆᔭᐅᒃᑲᓐᓂᓚᐅᖅᓯᒪᙱᓚᖅ. 
ᐊᒥᓱᒻᒪᕆᓐᓂ ᑮᓇᐅᔭᓂᑦ ᐊᑭᖃᖅᓯᒪᕗᖅ. 
 
ᖃᖓᑐᐃᓐᓇᒃᑯᑦ ᓴᓇᔪᖃᑦᑎᓪᓗᒍ ᐱᓕᕆᔾᔪᑎᓄᑦ ᑎᑭᖃᑦᑕᖅᑐᑦ ᓄᓇᓕᓐᓄᑦ ᐊᒻᒪᓗ ᓴᓇᔭᒃᓴᐃᑦ ᑎᑭᖃᑦᑕᕐᒥᔪᑦ 
ᓄᓇᓕᓐᓄᑦ ᑳᑦᑐᓛᑦᑕᐅᓯᒪᔪᑦ ᐱᒋᐊᕆᐊᖃᒃᑲᓂᓕᖃᑦᑕᖅᑐᑦ. 
 
ᐊᐱᕆᔪᒪᓪᓗᖓ ᓇᓕᐊᓐᓃᓕᖅᑲᓪᓕ ᒐᕙᒪᒃᑯᑦ ᐱᐊᓂᓕᖅᑎᓪᓗᒋ ᐅᖅᓱᐊᓗᖃᐅᑎᒃᓴᒥᒃ, ᐅᕝᕙᓘᓐᓃᑦ 
ᓴᓇᔪᖃᕐᓂᐊᕐᒪᖔᕐᓘᓐᓃᑦ ᑕᒫᓂ ᐊᐅᔭᒥᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᒪᐃᒋᐊᖃᑦᑐᒍᑦ ᕿᒥᕐᕈᓗᑕ 
ᐊᑐᖅᑕᐅᓚᐅᖅᑐᒥᒃ ᑕᐃᒃᑯᓱᒪᓂ ᐊᒻᒪᓗ ᐊᐱᕆᓂᐊᖅᐸᒃᑲ ᐃᖅᑲᓇᐃᔭᖅᑐᖁᑎᒃᑲ ᐅᕝᕙᓘᓐᓃᑦ 
ᑐᑭᑖᖃᑎᒋᓯᒪᓗᒋᑦ ᐃᖅᑲᓇᐃᔭᖅᑎᒃᑲ ᐊᒻᒪᓗ ᑭᐅᓗᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᐅᓂᒃᑳᖅᕕᒋᓛᖅᐸᕋ 
ᖃᓄᐃᓕᐅᖅᓯᒪᔪᖃᓕᕐᓂᖓᓂᒃ ᐅᓪᓗᒥᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᖏᒻᒪᑦ ᐊᑐᖅᓯᒪᔪᑦ ᑮᓇᐅᔭᓂᒃ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ. 
ᑐᓴᕈᒪᓪᓚᕆᑦᑐᖓ ᐊᒻᒪᓗ ᑐᑭᓯᒍᒪᑦᑎᐊᖅᑐᖓ ᑐᓴᖅᑎᑕᐅᓗᑕ ᖃᓄᖅ ᐱᓕᕆᐊᖑᓚᐅᕐᓂᖓᓂᒃ ᐅᐊᑦᑎᐊᕈ 
ᐊᒻᒪᓗ ᓇᓗᖏᓚᖓ ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᐱᒋᐊᖃᓛᕐᕋᑦᓯ ᐱᓕᕆᐊᖃᕐᓂᐊᕐᓗᓯ ᑖᒃᓱᒥᖓ. 

ᑐᓴᕈᒪᓪᓗᖓ ᑖᒃᓱᒥᖓ ᑐᑭᓯᒋᐊᕈᑎᒥᒃ ᒫᓐᓇᒫᒃᑯᑦ ᐊᔪᓐᓇᖏᑉᐸᑦ ᐱᑦᔪᑎᒋᓪᓗᒍ ᐊᐅᔭᒃᑯᑦ ᓴᓇᓂᐅᔪᖅ 
ᓇᐃᑦᑐᑯᓘᒻᒪᑦ ᐊᒻᒪᓗ ᐸᕐᓇᒍᑎᖃᕐᓂᕈᑦᓯ ᐅᕝᕙᓘᓐᓃᑦ ᓂᕆᐅᒋᔭᑦᓯᓐᓂᒃ ᖃᖓᒃᑯᑦ ᐱᐊᓂᒃᓯᓂᐊᖅᑐᒋᒻᒪᖔᑦᓯ 
ᑖᒃᓱᒥᖓ ᐊᒻᒪᓗ ᖃᐅᔨᒪᔪᖓ ᑐᓴᕈᒪᓪᓚᕆᓐᓂᐊᖅᑐᒍᑦ ᐱᓕᕆᐊᖑᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᔪᓐᓇᖏᑦᑐᖅ ᐃᓚᖓᓐᓂᖃᐃ ᒫᓃᑎᓪᓗᒋᑦ 
ᑲᑎᒪᔨᕋᓛᖏᓐᓄᑦ ᓴᖅᑭᓛᖅᑯᖓ, ᓇᓗᖏᓚᖓ ᑐᑭᓯᔾᔪᑎᓂᒃ ᐊᑐᐃᓐᓇᖅᑕᖃᓕᕐᓂᐊᖅᑐᖅ ᑕᐃᒃᓱᒪᓂ ᑕᒪᑐᒧᖓ 
ᐅᖅᓱᐊᓗᖃᐅᑎᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᕿᓚᕝᕙᖅ. ᐲᑕᓴᓐ. 
 
ᐊᐱᖅᑯᑦ 145 - 2(1): ᐅᒥᒻᒪᒃᑑᖅ ᐃᓪᓗᓂᒃ ᓴᓇᒋᐊᖅᓯᓂᖏᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᓪᓗᖓ ᐊᖓᔪᖅᑳᖓᓂ ᐃᓪᓗᓕᕆᔨᕐᔪᐊᒃᑯᑦ. 
 
ᐅᖃᖅᑏ, ᒫᓐᓇᕋᑖᖅ, ᐅᒥᒻᒪᒃᑑᒦᓚᐅᕐᕋᒪ, ᓴᓐᖏᓂᕆᔭᐅᔪᓂᒃ ᓅᑎᖅᓯᕕᐅᓯᒪᖏᑦᑐᖅ ᐅᕝᕙᓘᓐᓂᑦ 
ᓄᐊᒃᕕᐅᓯᒪᔪᖅ ᓄᓇᓕᒃ, ᑭᓯᐊᓂᓕ ᓄᓇᓕᐅᔪᖅ ᐊᒻᒪᓗ ᓂᕈᐊᖅᑕᐅᕕᒋᓯᒪᓪᓗᒍ. ᑕᐃᑲᓃᒃᑲᒪ, ᐃᓄᖏᑦ 
ᐅᖃᓚᐅᕐᒪᑕ ᐃᓪᓗᖏᑦ ᓴᓇᒋᐊᖅᑕᐅᓚᐅᖅᓯᒪᖏᒻᒪᑕ ᐊᑭᓂᐅᓕᖅᑐᖅ ᐊᕐᕌᒍᓄᑦ. ᐃᓪᓗᖏᑦ 
ᒪᑭᑎᑕᐅᑦᑎᐊᕐᕆᐊᖃᒻᒪᑕ. 
 
ᐆᑦᑑᑎᒋᓗᒍ, ᐃᓕᓯᒍᕕᑦ ᐊᖅᓴᕐᒥᒃ ᓇᑎᕐᒧᑦ ᐃᖏᕐᕋᓯᒃᑕᐅᑎᒋᒐᔭᖅᑐᖅ ᐊᒻᒧᑦ. ᐊᐱᕆᔪᒪᓪᓗᖓ ᐊᖓᔪᖅᑳᒥᒃ 
ᐱᓕᕆᑎᑦᑎᒍᓐᓇᕐᒪᖔᖅ ᐱᓕᕆᕕᖁᑎᒥᓂᒃ ᐅᒥᒻᒪᒃᑑᒧᕐᓗᑎᒃ ᐊᐅᔭᖅ ᐊᒻᒪᓗ ᒪᑭᑎᑕᐅᑦᑎᐊᕐᕆᐊᖅᑐᓪᓗᑎᒃ 
ᐃᓪᓗᖏᑦ ᐊᒻᒪᓗ ᓄᑖᓂᒃ ᐃᓚᖏᑦ ᐃᒐᑖᖅᑎᑕᐅᓗᑎᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ, ᕿᓚᕝᕙᖅ. 
 
ᐊᖓᔪᖅᑳᖓ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐋᖅᑭᒋᐊᖅᑕᐅᓂᐊᖅᑯᖓ. ᑭᓯᐊᓂᓕ, ᐅᖃᖅᑏ, ᓱᓕᒍᒪ 
ᑐᒃᓯᕋᐅᑎᑎᒎᕆᐊᓕᒃ ᐱᓕᕆᐊᒃᓴᖅ ᐅᐸᒍᒪᒐᔭᖅᑕᕗᑦ ᒪᓕᒐᓕᐅᖅᑎᐅᖃᑎᒃᑲᓗ. 
 
ᐅᖃᖅᑏ, ᑖᓐᓇ ᐊᐱᖅᑎᐅᔪᖅ ᐃᑯᓐᖓᖅᑎᒍᒪᒻᒪᕆᑦᑕᕋ ᐊᒻᒪᓗ ᕿᓂᕐᓗᖓ ᑐᒃᓯᕋᐅᑎᖓᓂᒃ ᐅᕙᑦᑎᓐᓄᑦ 
ᐱᓗᐊᖅᑐᒥᒃ ᖃᓄᐃᑦᑐᓂᒃ ᐱᓕᕆᔪᖃᕆᐊᖃᕐᓂᐊᕐᒪᖔᖅ ᑖᒃᑯᓄᖓ ᐃᓪᓗᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓪᓚᕆᖏᑦᑐᖓ ᐊᖓᔪᖅᑳᖅ ᑐᑭᓯᒻᒪᖔᖅ ᐊᐱᖅᑯᑎᓐᓂᒃ. ᐃᓪᓗᐃᑦ 
ᐅᒥᒻᒪᑦᑐᒥ ᐃᓕᔭᐅᓚᐅᖅᓯᒪᒻᒪᑕ ᐊᕐᕌᒍᑲᓪᓚᐅᓕᖅᑐᓂ ᒐᕙᒪᒃᑯᓐᓂᑦ ᐊᒻᒪᓗ ᓇᓗᔪᖓ ᐃᓄᖏᑦ, 
ᖃᐅᔨᒪᖏᑦᑐᒐᓘᓐᓃᑦ ᐃᓪᓗᓕᕆᔨᕐᔪᐊᒃᑯᑦ ᓇᒻᒥᓂᖃᑦᑎᐅᒻᒪᖔᑕ, ᑭᓯᐊᓂᓕ ᐃᓕᔭᐅᓚᐅᖅᓯᒪᔪᖅ ᒐᕙᒪᒃᑯᓐᓂᑦ. 

20-ᓂᑦ ᐃᓄᖃᕐᒪᑦ ᑕᐃᑲᓂ. ᐃᓪᓗᖏᓪᓗ ᓴᓇᒋᐊᖅᑕᐅᒋᐊᖃᑦᑐᑎᒃ ᐊᒻᒪᓗ ᓄᑖᓐᖑᖅᑎᑕᐅᒋᐊᕐᓗᑎᒃ ᐊᒻᒪᓗ 
ᐊᐱᕆᓯᒪᒻᒪᑕ ᐅᕙᓐᓄᑦ ᐊᐱᕆᖁᔨᓪᓗᑎᒃ ᐊᖓᔪᖅᑳᖓᓐᓂᒃ ᐃᓪᓗᓕᕆᔨᕐᔪᐊᒃᑯᑦ ᑕᐃᑯᖓᕈᓐᓇᖃᔭᕐᒪᖔᑕ 
ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᒪᑭᑎᑦᑎᒋᐊᕐᕆᐊᖅᑐᓪᓗᑎᒃ ᐊᒻᒪᓗ ᓴᓇᒋᐊᖅᓯᓗᑎᒃ ᐃᓪᓗᖏᓐᓂᒃ ᐊᐅᔭᖅ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᐃᓛᖃᐃ ᑖᒃᓱᒧᖓ, ᐱᐅᓂᖅᐹᖑᔪᖅ ᑭᐅᓪᓗᒍ ᓈᒻᒪᑦᑐᖅ 
ᐅᕙᓐᓄᑦ ᑖᒃᑯᐊ ᖃᐅᔨᒋᐊᖅᕕᒋᓗᒋᑦ ᐊᖓᔪᖅᑳᖑᖃᑎᒃᑲ ᑲᒪᒋᔭᖃᑦᑐᑦ ᓄᓇᓕᕋᓛᓂᑦ ᐊᒻᒪᓗ ᖃᓄᖅ 
ᐊᑲᐅᓂᖅᐹᖑᒐᔭᕐᒪᖔᖅ ᐱᓕᕆᐊᖑᒍᓂ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᙱᓚᖓᓕ ᐃᓄᐃᑦ ᐅᒥᒻᒪᖅᑑᒥᑦᑐ ᑐᓴᕈᒪᒻᒪᖔᑕ ᐊᖓᔪᖅᑳᒥᑦ 
ᐅᖃᕐᑎᓪᓗᒍ ᓄᓇᖓᑦ ᓄᓇᓕᕋᓛᖑᓂᖓᓄᑦ. ᓄᓇᓕᐅᕗᖅ, ᐃᓄᓐᓂᑦ ᐱᑕᖃᖅᑯ, ᐃᓪᓗᓂᑦ ᐱᑕᖃᖅᑯᑦ, 
ᒥᕝᕕᖃᖅᑯᑦ, ᐅᖅᓱᐋᓗᖃᕐᕕᖃᖅᑯᑦ, ᓂᐅᕕᕐᕕᖃᖅᑯᑦ, ᐋᓐᓂᐊᕕᖃᖅᑯᑦ. 
 
ᖃᐅᔨᒪᙱᓚᖓ ᐅᖃᐅᓯᕆᔪᓐᓇᕐᒪᖔᖅᐱᐅᒃ ᐅᕝᕙᓘᓐᓃᑦ ᐃᓱᒪᒋᒍᓐᓇᕐᒪᖔᖅᐱᐅᒃ ᓄᓇᓕᕋᓛᖑᑎᓪᓗᒍ, 
ᑭᓯᐊᓂᓕ ᐃᓪᓗᖏᓐᓂ ᓴᓇᔭᐅᖁᔨᓯᒪᕗᑦ ᑕᒫᓂ ᐊᐅᔭᐅᓕᖅᑐᒥ ᐊᒻᒪᓗ ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ 
ᑕᐃᒪᐃᓐᓂᐊᕐᓂᕋᕐᓗᓂ ᐊᐅᔭᐅᓕᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕋᑖᖅᑯᖓ ᑲᑎᒪᔨᐅᖃᑎᒻᒪ 
ᐱᓕᕆᕕᖓᓂᑦ ᖃᐅᔨᑎᒋᐊᕈᒪᓪᓗᒍ ᑕᒪᔅᓱᒥᖓ ᐃᖅᑲᓇᐃᔮᖃᕐᓂᐊᕐᓂᕋᕐᓗᖓ, ᖃᓄᖅ ᑕᒪᒃᑯᐊ ᐱᔭᐅᔭᕆᐊᓖᑦ 
ᐱᐅᓂᖅᐹᖑᒐᔭᕐᒪᖔᖅ ᑲᒪᒋᓗᒋᑦ ᕿᙵᐅᒻᒥ ᓄᓇᓕᓐᓂ ᐱᔾᔪᑎᖃᕐᑐᓂᑦ ᐃᓪᓗᖏᓐᓂ. 
 
ᑭᓯᐊᓂᓕ, ᐅᖃᕈᓐᓇᖅᑯᖓ ᐅᖃᕐᕕᒋᓂᐊᕐᓂᕋᕐᓗᒋᑦ ᕿᙵᐅᒻᒥ ᓄᓇᓖᑦ, ᐊᒻᒪᓗ ᖃᐅᔨᒋᐊᕐᓗᖓ 
ᖃᓄᐃᓕᐅᖅᑕᐅᔭᕆᐊᖃᕐᒪᖔᑕ. ᐅᖃᕈᓐᓇᖅᑯᖓ ᑐᓂᓂᐊᕐᓂᕋᕐᓗᒍ ᑐᑭᓯᒋᐊᕈᑎᐅᔪᖅ ᑲᑎᒪᔨᐅᖃᑎᓐᓄᑦ, 
ᑕᒪᓐᓇ ᐊᑐᐃᓐᓇᐅᓕᑐᐊᖅᑲᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐲᑕᓴᓐ, ᑭᖑᓪᓕᖅᐹᒥ ᐊᐱᖅᑯᑎᒋᓕᖅᑕᐃᑦ. 
 
ᐲᑕᓴᓐ: ᑐᑭᓯᒋᐊᖅᑎᑦᑎᔪᒪᕗᖓ ᕿᙵᐅᒻᒥ ᐅᖃᐅᓯᖃᙱᓐᓇᒪ, ᑭᓯᐊᓂᓕ ᐅᒥᖕᒪᖅᑑᒥ. ᕿᙵᐅᑦ 
ᓄᓇᓕᐅᕗᖅ, ᖃᐅᔨᒪᙱᓚᖓ ᐱᑕᖃᕐᒪᖔᖅ ᐃᓪᓗᓕᕆᔨᕐᔪᐊᑭᓐᓂᑦ ᐃᓪᓗᖅᑕᖃᕐᒪᖔᖅ ᑕᐅᓇᓂ, ᑭᓯᐊᓂᓕ 
ᐅᒥᖕᒪᖅᑑᒥ, ᓇᓗᙱᓚᖓ ᐊᑐᐃᓐᓇᐅᒻᒪᑕ... 
 
...ᐊᖓᔪᖅᑳᖑᔪᖅ ᐅᖃᖅᑐᔅᓴᐅᒐᓗᐊᖅᑯ ᐱᔪᓐᓇᓂᐊᕐᓂᕋᕐᓗᓂᑦ ᑕᒪᒃᑯᓂᖓ ᐋᖅᑭᒋᐊᖅᑕᐅᔭᕆᐊᓕᓐᓂᑦ, ᑕᒪᒃᑯᐊ 
ᐋᖅᑭᒋᐊᖅᑕᐅᔭᕆᐊᖃᒻᒪᕆᑦᑐᑦ ᐊᐅᔭᐅᓕᖅᑲᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᖃᐅᔨᒪᕗᖓ ᑕᐃᑲᓃᓕᕋᕕᑦ ᐊᑯᓂᒻᒪᕆᒃ ᐊᒻᒪᓗ ᑕᐃᒪᓐᓇ 
ᐱᓇᓱᐊᖅᓯᒪᓕᕋᕕᑦ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ. ᑖᒃᑯᐊ ᑭᐳᕋᑖᕋᒃᑭ. ᐄ, 
ᖃᐅᔨᒋᐊᕐᓂᐊᖅᑯᖓ ᖃᓄᐃᑦᑐᓂᑦ ᐱᔪᓐᓇᐅᑎᐅᓂᐊᖅᑐᓂᑦ ᓇᓂᓯᔪᓐᓇᕐᒪᖔᑦᑕ ᐊᒻᒪᓗ ᑐᑭᓯᒋᐊᖅᑎᓂᐊᖅᑲᕋ 
ᑲᑎᒪᔨᐅᔪᖅ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᒪᑉᓴᓚᒃ. 
 
ᐊᐱᖅᑯᑦ 146 - 2(1): ᓯᐅᕋᕐᓂᖅ ᐱᔭᕆᐊᖃᕐᓂᖅ ᓇᐅᔮᓄᑦ 

 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᑐᕌᖅᑎᒍᒪᕙᕋ ᐊᖓᔪᖅᑳᖑᔪᒧᑦ 
ᐃᖏᕐᕋᔪᓕᕆᔨᒃᑯᓐᓄᑦ. ᓯᕗᓪᓕᖅᐹᒥ, ᖃᐅᔨᑎᑦᑎᖃᖅᑳᕈᒪᕗᖓ ᓇᐅᔮᑦ ᒥᔅᓵᓄᑦ. 
 
ᑕᐅᕗᙵᖅᓯᒪᒻᒪᑦ ᓇᐅᔮᓄᑦ ᐊᒻᒪᓗ ᖃᐅᔨᔪᔅᓴᐅᓂᖅᑯ ᐃᓂᖃᕈᓐᓃᓕᕋᑦᑕ ᐃᓪᓗᔅᓴᓄᑦ ᐊᒻᒪᓗ 
ᓯᐅᕋᖅᑕᖃᕈᓐᓃᓕᖅᑐᓂ. ᐄ, ᓯᐅᕋᐃᒍᑎᒻᒪᕆᓕᖅᑯᒍᑦ ᓇᐅᔮᓂ. 
 
ᑕᐃᒪ, ᑕᒪᓐᓇ ᐊᐱᖅᑯᑎᒋᔪᒪᕙᕋ ᐊᖓᔪᖅᑳᒧᑦ, ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᖃᐅᔨᒋᐊᕐᓂᐊᕐᓂᕋᕐᓗᓂ ᓯᐅᕋᕐᒥᑦ 
ᐱᔪᓐᓇᓂᐊᕐᒪᖔᑦᑕ? ᐊᓯᐊᓂ ᐊᑐᕆᐊᖃᖅᑯᒍᑦ ᐅᐱᓐᓇᕋᓂ ᐃᓪᓗᔅᓴᓂᑦ ᐃᓪᓗᓕᐅᖅᑐᖃᕆᐊᖃᕐᖓᑦ ᓇᐅᔮᓂᑦ. 
ᑕᐃᒪ, ᐊᖓᔪᖅᑳᖑᔪᖅ ᐅᖃᕈᓐᓇᖅᑳ, ᒫᓐᓇᑦᑕᐅᑎᒋᐸᓗᒃ, ᖃᓄᖅ ᐱᔪᓐᓇᕐᒪᖔᑦᑕ ᐃᑲᔫᑎᐅᔪᓂᑦ ᓯᐅᕋᑖᓂᕐᒧᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳ ᐊᐅᓪᓚᖅᑐᓕᕆᔨᒃᑯᓐᓄᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᑕᑯᓚᐅᖅᑲᕋ ᓇᐅᔮᓂ ᐊᒻᒪᓗ 
ᐃᖅᑲᓇᐃᔭᖅᑏᑦ ᐊᒻᒪᓗ ᕼᐊᒻᒪᓚᒃᑯᑦ ᑲᑎᒪᔨᖏᑦ ᐅᕙᓐᓂ ᐊᐱᕆᓚᐅᖅᑯᑦ ᑕᒪᔅᓱᒪ ᒥᔅᓵᓄᑦ ᐊᒻᒪᓗ 
ᐃᖅᑲᓇᐃᔭᖅᑎᒃᑲ ᖃᐅᔨᒃᑲᓂᐊᕐᓂᕋᓚᐅᖅᑲᒃᑲ ᐊᒻᒪᓗ ᑕᒪᓐᓇ ᑲᒪᒋᕙᓪᓕᐊᕙᕗᑦ ᒫᓐᓇ ᐅᖃᕐᑎᓪᓗᑕ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᕈᒪᕙᕋ ᐊᖓᔪᖅᑳᖑᔪᖅ ᑭᐅᔾᔪᑎᒋᕋᑖᖅᑕᖓᓄᑦ. ᐄ, 
ᑕᒪᓐᓇ ᑐᐊᕕᕐᓇᑐᒻᒪᕆᐅᕗᖅ ᐊᒻᒪᓗ ᓯᐅᕋᑐᐊᕆᓚᐅᖅᑕᕗᑦ ᒐᕙᒪᒃᑯᓐᓄᑦ ᓄᓇᕗᒻᒧᑦ ᐊᑐᖅᑕᐅᓂᐊᓚᐅᖅᑯ 
ᐊᒻᒪᓗ ᐅᑎᖅᑎᑕᐅᔪᒪᓇᓂ ᐊᒻᒪᓗ ᓄᓇᓖᑦ ᐱᑕᖃᕆᐊᖃᓪᓚᕆᒃᐳᑦ ᐅᐱᓐᓇᕋᓂ ᐃᓪᓗᖃᕐᕕᔅᓴᒥᑦ 
ᐋᖅᑭᔅᓱᐃᒐᐃᒻᒪᑕ, ᐊᑭᑐᔪᒻᒪᕆᐅᕙᑉᐳᑦ. 
 
ᑕᐃᒪᓕ, ᐊᐱᖅᑯᑎᒋᔭᕋ: ᖃᖓᒃᑯᑦ ᐱᔭᕇᖅᓯᓂᐊᖅᑐᒋᕕᑦ ᐅᖃᖃᑎᒌᓐᓂᕐᒥᑦ ᐃᖅᑲᓇᐃᔭᖅᑎᓐᓂᑦ ᑕᒪᓐᓇ 
ᐱᔭᐅᒋᐊᖅᐸᓪᓕᐊᓂᐊᕐᖓᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐱᓕᕆᖁᑎᒋᔭᒃᑲ ᐅᖃᐅᑎᓂᐊᖅᑕᒃᑲ ᑕᒪᑐᒧᖓ ᒥᔅᓵᓄᑦ 
ᐅᓪᓛᖑᔪᒥ ᐊᒻᒪ ᑖᓐᓇ ᑐᐊᕕᕐᓇᖅᑐᓂ ᐊᒻᒪ ᐅᖃᖃᑎᖃᕆᐊᖃᕐᒪᑕ ᑕᒪᑐᒧᖓ ᒥᔅᓵᓄ ᓄᓇᓕᐅᔪᒧ. 
ᐊᒻᒪᓗᑦᑕᐅᖅ ᑕᒪᓐᓇ ᓯᕗᓪᓕᐅᑎᓂᐊᕋᑦᑎᒍ ᐊᒻᒪ ᐱᓕᕆᖁᑎᒋᔭᒃᑲ ᓄᓇᓕᓐᓂ ᐊᒻᒪ ᒐᕙᒪᓕᕆᓂᕐᒧ ᐱᓕᕆᕕᒻᒥ 
ᐱᖃᑕᐅᓂᐊᕐᒥᔪᑦ. ᑲᒪᒋᓂᐊᖅᑕᕗ ᓯᕗᓪᓕᐅᑎᓗᒍ. ᖁᔭᓐᓇᒦᒃ ᐅᖃᖅᑏ  

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᑐᒃ. 
 
ᐊᐱᖅᑯᑦ 147 - 2(1) ᓱᕋᒃᓯᒪᔪᖅ ᐅᖁᒪᐃᑦᑐᖅ ᓄᓇᓯᐅᑦ 
 
ᑲᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᕙᖓ ᑭᒐᑐᖅᑕᖏᓐᓂ ᐃᓱᒫᓗᓐᓇᖅᑐᓂ ᓴᖅᑭᖅᑐᖃᓂᐊᕐᒪᑦ, 
ᑕᐃᒪᐃᓐᓂᖓᓄ ᐊᐱᕆᔪᒪᔭᕋ ᒥᓂᔅᑕᐅᔪ ᓯᕗᓂᐊᒍᑦ ᓄᓇᓕᓐᓂ ᐊᒻᒪ ᒐᕙᒪᓕᕆᓂᕐᒧ ᐱᓕᕆᕕᒻᒥ 
ᑐᓴᖅᓯᒪᒻᒪᖔᖅ. ᐅᕝᕙᓘᓐᓃᑦ ᖃᐅᔨᒪᒻᒪᖔᒋᑦ ᓄᓇᔪᑦ, ᐃᓱᒪᒋᔭᕋᓕ ᑎᓴᒪᐃᓐᓇᐅᒻᒪᑕ ᓄᓇᔪᑦ ᐊᒻᒪ 
ᐅᖁᒪᐃᑦᑑᑎᑦ ᓄᓇᓯᐅᑎᑦ, ᑕᐅᕙᓃᖅᑐᖅ ᓱᕋᒃᓯᒪᒻᒪᑦ. ᖃᐅᔨᔪᒪᔪᖓ ᒥᓂᔅᑕᐅᔪᖅ ᖃᐅᔨᒪᒻᒪᖔᖅ ᑕᒪᑐᒥᖓ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᑲᑐᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᐅᑎᒋᐊᕈᒪᔭᕋ ᒪᓕᒐᓕᐅᖅᑎᐅᖃᑎᒐ 
ᑕᒪᑐᒥᖓ ᑐᓴᖅᓯᒪᖏᑦᑎᐊᕋᒪ. ᑎᑎᖅᑲᖅᑕᖃᓂᕈᓂ ᑕᒪᑐᒥᖓ ᒥᔅᓵᓄ. ᑎᑎᖅᑲᐅᓯᐊᓚᐅᖅᓯᒪᖏᑦᑐᖓ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑐᒃ. 
 
ᑲᑐᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᕗᖔ ᒥᓂᔅᑕᐅᔪᖅ ᐅᕙᓐᓂ ᐅᖃᖃᑎᖃᕐᓂᐊᖅᑐᖅ ᑕᒪᑐᒥᖓ 
ᖃᐅᔨᑐᐊᕈᓂ, ᐅᕙᓐᓂ ᐱᓕᕆᖃᑎᖃᕈᒪᕚ ᑕᒪᑐᒪ ᒥᔅᒫᓄ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑐᒃ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐅᕙᓐᓄᑦ ᑐᕌᖅᑎᒃᑯᕕᒋ ᐃᓱᒫᖣᑎᒋᔭᑎᑦ, ᐄ, 
ᑖᓐᓇ ᑕᑯᓂᐊᕈᓐᓇᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᕿᓚᕙᖅ. ᐅᖃᐅᓯᒃᑯ ᐊᐱᖅᑯᑎᑦ. ᑐᑐ. 
 
ᐊᐱᖅᑯᑦ 148 - 2(1) ᐊᑭᖏᑦ ᑕᒻᒪᓂᕐᒧ ᐊᑭᓕᐅᑎᒃᓴᓂ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒧ ᑲᒪᒋᔭᖃᖅᑐᖅ ᐆᒪᖅᑯᑎᓕᕆᔨᒃᑯᓐᓄ. ᐅᖃᖅᑏ, 
ᐱᓴᓱᐊᕈᓯᐅᓚᐅᖅᑐᒥ ᑭᒐᑐᖅᑕᒃᑲ ᐅᕙᓐᓂ ᐅᖃᐅᔨᕙᒻᒪᑕ ᐊᑭᓕᐅᑎᒃᓴᐅᔪᑦ ᐆᒪᖅᑯᑎᓄ ᓇᓗᓇᖅᑐᐹᓘᒻᒪᑕ. 
ᖃᐅᔨᒪᒐᕕ ᐱᓇᓱᐊᕈᓯᐅᓚᐅᖅᑐᒥ, ᐊᐱᕆᓚᐅᕋᖅᑯ ᒥᓂᔅᑕᐅᔪᖅ ᐆᒪᖅᑯᑎᐅᔪᑦ ᐊᑭᑦᑐᕆᐊᕐᓂᕐᒪᖔᑕ 
ᐅᐱᓐᓇᖃᓂ ᐃᓄᐃᑦ ᐅᖃᕐᐸᑦᑐᑦ ᖁᕙᕆᐊᖅᓯᒪᔫᔮᖅᑐᑎ ᐊᑭᓕᕆᐊᓖᑦ ᐆᒻᒪᖅᑯᑎᓄ. 
 
ᐅᖃᖅᑏ, ᐃᓚᖓ ᑭᒐᑐᕐᑕᕐᒪ ᐊᑭᓕᕆᐊᓕᖓ ᐊᓪᓚᕕᒻᒨᕈᑎᓚᐅᕐᒪᒍ ᐊᒻᒪ ᐊᐱᕆᓪᓗᓂ ᓱᒻᒪᑦ 
ᖁᕙᓯᓐᓂᓴᐅᒻᒪᖔᖅ ᑭᖑᓂᐊᓂᐅᕙᓚᐅᖅᑐᒥ. ᑕᑯᔭᐅᑎᐊᕆᐊᕐᒪᑦ ᐊᐅᓚᑦᑎᔨᓄ ᐊᓪᓚᕕᒻᒥ ᐆᒻᒪᖅᑯᑎᓕᕆᔨᒃᑯᑦ 
ᑕᒻᒪᖃᑦᑕᖅᓯᒪᒻᒪᑕ ᐃᑲᔫᑎᐅᔪᓂ ᐊᑭᓖᔪᑎᒃᓴᓕᒫᓄ. ᐊᒻᒪ ᑭᓯᐊᓂ ᖃᐅᔨᔭᐅᓚᐅᖅᑐᖅ ᐊᓯᔾᔨᕐᒪᑕ ᓄᑖᒧ 
ᐊᑭᓖᔪᑎᒃᓴᐅᔪᒧ. 
 
ᐊᐱᖅᑯᑎᒋᔭᕋ ᒥᓂᔅᑕᒧ, ᖃᐅᔨᔪᒪᑐᐃᓐᓇᖅᑐᖓᓕ ᒥᓂᔅᑕᐅᔪᖅ ᖃᐅᔨᒪᒻᒪᖔᖅ ᖃᓄᑎᒋ ᐊᑭᖃᖅᓯᒪᒻᒪᖔᖅ 
ᑕᒻᒪᖃᑦᑕᕐᓯᒪᓂᖏᓐᓄ ᑯᐊᐳᕇᓴᐅᔪᖅ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑐᓴᕆᐅᑦᑎᐊᖅᑕᕋ, ᑕᐃᒪᐃᓐᓂᖓᓄ ᐅᕙᓐᓄ 
ᖃᐅᔨᒃᑲᐅᑎᑐᐃᓐᓇᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕᐅᔪᖅ ᐱᒻᒪᒐ ᖃᐅᔨᒃᑲᐅᑎᐅᓪᓗᓂ ᑲᔪᓯᑐᐃᓐᓇᓕᖅᑕ. ᐊᑎᕐᓂ ᐱᓯᒪᒍᓐᓃᖅᑐᖓ. 
 
ᐊᐱᖅᑯᑦ 149 - 2(1) ᐱᑦᓯᐊᓂᕐᒥ ᐃᓕᓐᓂᐊᕐᓂᖅ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᑲᔪᓱᖅᑐᒍ ᒪᓕᒐᓕᐅᖅᑎᐅᖃᑎᒻᒪ ᐊᐱᖅᑯᑎᖓ, ᐊᒻᒪ ᑐᓴᖅᓯᒪᒻᒥᒐᒪ 
ᐃᓚᖓ ᑭᒡᒐᑐᖅᑕᒻᒪ, ᐊᑭᓕᒃᓴᖃᓚᐅᕐᒪᑦ $700ᓂ. ᑕᒪᑐᒥᖓ ᑐᑭᓯᒋᐊᒃᑲᓐᓂᕈᒪᔪᖓ. ᐊᐱᕆᔪᒪᔭᕋ ᒥᓂᔅᑕᐅᔪᖅ 
ᑲᒪᒋᔭᖃᖅᑐᖅ ᓄᓇᕗᒻᒥ ᐆᒪᖅᑯᑎᓕᕆᔨᒃᑯᓐᓄ ᐃᖅᑲᓇᐃᔭᖅᑎᐅᔪᑦ ᐃᓱᒫᓗᑉᐸᓪᓕᐊᓕᓚᐅᕐᒪᑕ ᐃᖅᑲᓇᐃᔭᖅᑏᑦ 
ᐱᓕᕆᖃᑎᒋᓐᓂᖏᓐᓂ. 
 
ᐃᒻᒪᖃᖃᐃ ᐅᖃᖃᑎᖃᕆᐊᖃᖅᑐᑎ ᐃᕝᕕᑦ ᒪᓕᒐᓕᐅᖅᑎᐅᖃᑎᑦ ᒥᓂᔅᑕᐅᔪᖅ ᐱᖅᑯᓯᓕᕆᓂᕐᒧ, 
ᐅᖃᐅᓯᓕᕆᓂᕐᒧ, ᐃᓐᓇᑐᖃᓕᕆᓂᕐᒧ ᐊᒻᒪ ᒪᒃᑯᑦᑐᓕᕆᓂᕐᒧ ᐃᓄᐃ ᐱᖅᑯᓯᖏᓐᓂ ᖃᐅᔨᑎᑦᑎᓂᕐᒧ, ᐅᐱᓐᓇᕋᓂ 
ᒫᓐᓇ ᖁᕕᐊᓇᙱᑐᖅᓯᐅᖅᑐᐹᓘᓕᕐᒪᑕ ᓄᓇᑖᖅᓯᒪᔪᑦ ᓄᓇᑖᖅᓯᒪᙱᑐᓪᓗ. ᑐᓴᖅᓯᒪᔪᖓ ᖃᒪᓂᕐᔪᐊᕐᒥ, 
ᑮᓇᐅᔭᓕᕆᔨᖓ ᓄᖅᑲᑐᐃᓐᓇᕐᓂᕆᐊᖓ ᐊᒻᒪᓗ ᐃᖅᑲᓇᐃᔭᖅᑎᑦᓯᐊᕙᒥᓂᐅᕙᓗᑦᓱᑎᒃ. ᑕᒪᑐᒥᖓ 
ᖃᐅᔨᒋᐊᖁᕙᒋᑦ ᐊᒻᒪᓗ ᒪᐃᓪᓕᐅᑦᑕᐃᓕᓂᕐᒥᒃ ᐃᓕᓐᓂᐊᖅᑎᓴᐅᒍᓐᓇᕋᔭᕐᒪᖔᑕ. ᑕᒪᓐᓇ ᑕᑯᓂᐊᕈᒪᓐᓂᕈᕕᐅᒃ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐊᑦᓱᐊᓗᒃ ᐱᒻᒪᕆᐊᑎᒋᐊᓪᓚᓪᓗᒍ 
ᓯᕗᓪᓕᐅᑎᔭᑦᓴᒫᕆᓂᐊᖅᐸᕋ ᐊᒻᒪᓗ ᑕᐃᒪᐃᑦᓴᕆᐊᑐᒐᓂ ᒫᓐᓇ, ᐄ, ᐱᒻᒪᕆᐊᑎᒋᐊᓪᓚᓪᓗᒍ 
ᓯᕗᓪᓕᐅᑎᔭᑦᓴᒫᕆᓂᐊᖅᐸᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᔭᕋ ᒥᓂᔅᑕ ᑕᒪᑐᒥᖓ ᐱᓕᕆᓂᐊᕐᒪᑦ. ᐅᖃᐅᓯᖃᕈᒪᙱᓐᓇᒪ ᐊᑎᕐᓂᒃ ᑭᒃᑰᒻᒪᖔᑕ. 
ᐅᖃᐅᑎᔪᒪᑐᐃᓐᓇᖅᑕᒋᑦ ᑕᒪᓐᓇ ᐋᖅᑭᑦᑕᐅᒋᐊᖃᕐᒪᑦ. ᐊᒻᒪᓗ ᖁᔭᓐᓇᒦᕈᒪᒻᒥᔭᒃᑲ ᓄᓇᕗᒻᒥ ᐃᑯᒪᐅᓯᕆᔩᑦ. 
ᐊᒥᓲᑦᓱᑕ ᐃᓄᐃᑦ ᐅᐊᔭᓕᕆᔩᑦ ᑭᕙᓪᓕᕐᒥ ᒫᓐᓇᐅᓚᐅᖅᑐᖅ ᐃᒃᑮᓇᕐᔪᐊᖅᑎᓪᓗᒍ ᐅᑭᐅᖅ ᐊᒻᒪᓗ ᐊᐅᓪᓚᐸᑦᓱᑎᒃ 
ᐃᓪᓗᓕᒻᒧᑦ ᐊᓯᖏᓐᓄᓪᓗ ᓄᓇᓕᓐᓄᑦ ᓄᑕᕋᒃᔭᖅᑐᖅᓱᑎᒃ ᐅᐊᔭᓂᒃ. 
 
ᐊᑦᓱᐊᓗᒃ ᐃᖅᑲᓇᐃᔭᖅᓯᑏᑦ, ᐊᒻᒪᓗ ᓱᓕᔪᖅᓴᖅᑐᖓ ᐃᖅᑲᓇᐃᔭᖃᑎᒌᑦᓯᐊᕐᓂᖅᓴᐅᔪᓐᓇᕆᐊᖏᑦ ᐊᒻᒪᓗ 
ᖃᐅᔨᑎᑕᐅᒍᒪᒐᔭᕐᒥᔪᖓ ᐅᖃᓕᒪᐅᑎᒋᒌᕈᕕᒋᑦ ᑕᒪᒃᑯᐊ ᐊᒻᒪᓗ ᐊᐅᔭᖅᑐᕆᐊᓪᓚᒻᒥᔭᒃᑲ ᐃᖅᑲᓴᐃᔭᖅᑏᑦ 
ᓄᖅᑲᖁᙱᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᒥᓂᔅᑕ ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᑕᐃᒫᒃ ᐅᖃᐅᑎᒋᖅᑲᐅᒐᒃᑯ ᑕᒪᓐᓇ ᑎᒍᓂᐊᖅᐸᕋ 
ᓯᕗᓪᓕᖅᑕᐅᑎᒐᑦᓴᕆᓗᒍ ᐊᒻᒪᓗ ᐊᑦᓱᐊᓗᒃ ᐊᒥᓱᓂᒃ ᐃᓕᓐᓂᐊᖅᓯᒪᔪᓂᒃ ᐅᐊᔭᓕᕆᔨᖃᐅᖅᑐᒍᑦ ᐊᒻᒪᓗ 
ᐅᕕᒃᑲᕐᒥᒃ ᓵᓚᖃᖅᑐᖃᕐᓂᑯ ᒪᔪᕋᖅᑳᓕᐅᑦᑐᓂ ᓇᐸᔪᓄᑦ ᐱᖃᑕᐅᑎᓪᓗᒍ ᓄᓴᕗᑦ, ᓄᓇᑦᓯᐊᖅ ᔫᑳᓐᓗ. 

ᐊᒻᒪ ᑖᓐᓇ ᐃᓄᒃ ᑲᖏᖅᓯᓂᐅᕐᒥᐅᖑᑦᓱᓂ. ᐊᑦᓱᐊᓗᒃ ᐅᐱᒋᔭᕗᑦ ᐃᓄᐃᑦ ᐃᖅᑲᓇᐃᔭᖅᑎᕗᑦ ᐊᒻᒪᓗ 
ᐅᑎᕐᕕᒋᓛᖅᐸᒋᑦ. ᑕᒪᓐᓇ ᑎᒍᓂᐊᖅᐸᕋ ᖃᐅᔨᑎᑕᐅᔾᔪᑎᑎᑐᑦ. 
 
ᐅᖃᖅᑎ (ᑐᓵᔨᒃᑯᑦ): ᑰᓕ. ᑐᑐ. 
 
ᐊᐱᖅᑯᑦ 150 - 2(1): ᓇᓗᓇᖅᑕᐅᓯᒪᑦᓯᐊᕐᓗᑎᒃ ᑎᑎᕋᖅᑕᐅᓂᖏᑦ ᐃᑯᒪᐅᑎᓄᑦ ᐊᑭᓕᕋᑦᓴᐃᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓱᒡᓕᓛᒃ ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓄᑦ ᐃᓪᓗᓕᕆᔨᕐᔪᐊᒃᑯᑦ. 
 
ᐅᖃᖅᑏ, ᖃᐅᔨᒪᔪᖓ, ᐅᖃᓕᒪᐅᑎᒋᔭᕗᓐᓂ ᕿᑯᒪᐅᑎᓄᑦ ᐊᑭᓕᕋᑦᓴᐃᑦ ᑭᒡᒍᓯᐅᓯᒪᔪᓂᒃ ᐊᒻᒪᓗ ᓄᑖᒥᒃ 
ᐋᖅᑭᑦᓯᒪᔪᖅᑕᖃᓕᖅᓱᓂ ᑕᐃᒪᐃᑦᑐᓕᕆᐅᑎᓂᒃ. ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ ᑕᐃᒃᑯᐊ ᐊᑭᓕᕋᑦᓴᕗᑦ 
ᐃᑯᒪᐅᑎᓂᒃ ᐊᑐᖅᑐᐊᖅᑎᐅᓗᑕ, ᓯᕗᓕᕆᓂᐊᖅᑕᑎᓐᓂ ᑐᑭᓯᓐᓇᑦᓯᐊᖅᑐᓂᒃ ᐅᓂᒃᑳᖅᓯᒪᖃᑦᑕᕐᓂᐊᕐᒪᖔᑕ 
ᖃᑦᒃᓯᐅᒻᒪᖔᑕ ᐃᑯᒪᐅᑎᓗᑦ, ᐃᑯᒪᐅᑏᑦ ᖃᑦᓯᐅᓗᑎᒃ ᖃᑦᓯᑐᕐᒪᖔᑕ, ᖃᑦᓯᓪᓗ ᐃᑲᔪᖅᑕᐅᔾᔪᑎᒋᒻᒪᖔᑕ, 
ᓇᓗᓇᐃᔭᖅᓯᒪᑦᓯᐊᖅᑐᓂᒃ ᑎᑎᕋᖅᑕᐅᓯᒪᓗᑎᒃ ᑕᐃᒃᑯᐊ ᐊᑭᓕᕆᐊᓖᑦ ᑕᐃᒫᒃ ᐃᓄᐃᑦ ᓇᓗᓇᙱᓈᖅᑐᒥᒃ 
 
ᓱᖅᑯᐃᖅᓯᑲᑦᑕᕐᓂᐊᕐᒪᑕ ᓱᓇᐃᑦ, ᖃᑦᓯᑐᖅᑐᓂᒃ ᐊᑭᓖᓕᕐᒪᖔᕐᒥᒃ ᖃᑦᓯᓪᓗ ᐃᑲᔪᖅᑕᐅᔾᔪᑎᒋᒻᒪᖔᕐᒥᒋᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑕᒪ8ᓇ ᓱᖅᑯᐃᒪᓗᒍ ᐱᓕᕆᐊᕆᓂᐊᖅᐸᕋ ᑕᐃᒃᑯᐊᓕᒫᑦ ᑐᓴᖅᑕᐅᒋᐊᓕᓕᒫᑦ 
ᓇᓗᓇᐃᔭᖅᓯᒪᑦᓯᐊᕐᓗᑎᒃ ᓄᑖᓂ ᐊᑭᓕᕋᑦᓴᓂ ᐃᑯᒪᐅᑎᓄᑦ ᖃᓪᓗᓈᑎᑐᑦ, ᐅᐃᕖᑎᑐᑦ ᐃᓄᑦᑎᑐᓪᓗ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᖅ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᓕᒪᐅᑎᖃᖅᑐᖓ ᐊᑭᓕᕆᐊᓕᓐᓂᒃ. ᐅᖃᓕᒪᐅᑎᖃᒃᑲᓐᓂᓯᔪᖓ 
ᐊᑭᓕᕆᐊᓕᓐᓂᒃ.  
 
ᖃᖓᐃᒃᑯᐊ ᐃᒪᐃᓛᖅᑲᑦ, ᑕᖅᑭᖃᖅᑳ ᑕᐃᒃᑯᓇᓂ ᑎᑎᕋᖅᓯᒪᓛᖅᑐᓂ ᑕᑯᑦᓴᐅᑎᑦᓯᓛᖅᑐᓂᒃ ᖃᑦᓯᐊᑦᑕᕐᒪᖔᑕ 
ᐊᑭᓕᖅᑐᒐᐃᑦ ᖃᑦᓯᐅᑕᕐᒪᖔᑕᓗ ᐃᑲᔪᖅᑕᐅᒍᑏᑦ ᑕᐃᑲᓂ ᓇᓗᓇᐃᖅᑕᐅᕕᖓᓂ ᐅᕝᕙᓗ ᑕᒪᒃᑯᐊ 
ᐊᓚᒃᑲᐅᖅᑕᐅᕙᓛᖅᑲᑦ ᐊᑭᓕᕆᐊᓕᓕᐅᖅᑐᖃᓕᕋᐃᑉᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ ᐅᖃᖅᑏ. ᐄ. ᑕᐃᒃᑯᐊᓕᒫᑦ ᑐᓴᖅᑕᐅᒋᐊᓖᑦ ᐊᑐᐃᓐᓇᐅᒍᒫᕐᓂᐊᖅᑐᑦ, 
ᑮᓇᐅᔭᐃᑦ ᐊᑐᖅᑐᑦᓴᐃᑦ ᐊᖏᖅᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᖅ.. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓇ ᒥᓂᔅᑕ ᐅᖃᖅᑐᖅ ᑕᒪᓐᓇ ᑕᐃᒪᐃᒋᐊᖃᕆᐊᖓ ᐃᓕᔭᐅᓗᓂ 
ᐃᑲᔪᖅᑕᐅᒍᑎ ᑐᙵᕕᖃᕐᓂᐊᕆᐊᖓ ᐱᑕᖃᙱᒃᑲᓗᐊᕐᐸᑦ ᐱᑕᖃᕋᓗᐊᖅᐸᓪᓘᓐᓃᑦ ᐃᑲᔪᖅᑕᐅᒍᑎᐅᑉ 
ᐱᐅᓯᒋᐊᖅᑕᐅᓂᖓ ᒪᓕᒐᓕᖓᕐᕕᒻᒥ. ᑕᒪᑐᒥᖓ ᒥᓂᔅᑕ ᐱᒋᐊᖅᑎᑦᓯᓛᖅᑲ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᓯᒪᐃᓚᖅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᖅ: ᖁᔭᓐᓇᒦᒃ ᐅᖃᖅᑏ. ᒥᓂᔅᑕᖓ ᑮᓇᐅᔭᓕᕆᔩᑦ ᐅᕙᓐᓂᒃ ᐅᖃᐅᔾᔨᔪᖅ, ᐄ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᖅ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒫᒃ ᒥᓂᔅᑕ ᓇᓗᓇᙱᓂᖅᓴᒥᒃ ᑭᐅᔭᓕᖅᐸᓪᓕᐊᑎᓪᓗᒍ ᑎᓕᔭᐅᑦᓱᓂ 
ᒥᓂᔅᑕᖓᓄᑦ ᑮᓇᐅᔭᓕᕆᔩᑦ ᒥᓂᔅᑕᐅᓚᐅᖅᓯᒪᔫᑉ ᓴᓂᐊᓂᒃ. ᓇᓗᓇᐃᑦᓯᐊᖅᓱᓂ ᓱᓕᑦᓯᐊᖅᑐᒥᒃ. 
 
ᐅᖃᖅᑏ, ᐊᖓᔪᖅᑳᖑᔪᖅ ᑐᑭᓯᓇᕐᓂᖅᓴᓂᑦ ᐅᖃᐅᔾᔭᐅᕙᓕᖅᑲ ᑮᓇᐅᔭᓕᕆᔨᒧᑦ ᐊᖓᔪᖅᑳᖑᔪᒧᑦ 
ᐊᖓᔪᖅᑳᖑᓚᐅᖅᑐᒧᑦ, ᑐᑭᓯᓇᖅᑐᓂᑦ ᐊᒻᒪᓗ ᓇᐃᑦᑑᑎᓂᑦ. 
 
ᐅᖃᖅᑏ, ᐊᐱᖅᑯᑎᒋᔭᕋ, ᑖᓐᓇ ᑮᓇᐅᔭᓄᑦ ᐊᑐᖅᑕᐅᔪᔅᓴᐅᔪᖅ ᐊᖏᖅᑕᐅᑉᐸᑦ, ᐱᓕᕆᕕᐅᔪᑦ ᑮᓇᐅᔭᓕᕆᔨᒃᑯᑦ 
ᑮᓇᐅᔭᖏᓐᓂ, ᐊᖓᔪᖅᑳᖑᔪᖅ ᓅᑦᑎᑦᑎᓂᐊᖅᑳ ᑐᔅᓯᕌᕆᔭᐅᓯᒪᔪᒥᑦ ᐅᖅᓱᐋᓗᒻᒧᑦ ᐊᑭᖓᓄᑦ 
ᐊᓯᔾᔨᓗᐊᖅᑕᐃᓕᔾᔪᑎᐅᔪᒥᑦ ᑖᒃᑯᓄᖓ ᐃᑯᒻᒪᖅᑯᑏᑦ ᐊᑭᖏᓐᓂ ᕿᒥᕐᕈᔨᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᑖᓐᓇ ᑭᖑᓪᓕᖅᐹᕆᕋᑖᖅᑕᐃᑦ ᐃᓚᒋᐊᕈᑎᒋᓪᓗᒍ. ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐅᖅᓱᐋᓗᐃᑦ ᐊᑭᖏᓐᓄᑦ ᐊᓯᔾᔨᓗᐊᖅᑕᐃᓕᒪᔾᔪᑎᐅᔪᖅ, 
ᐅᖃᐅᔾᔭᐅᕗᖓ, ᑕᕝᕗᙵᕆᐊᑐᙱᓐᓂᕋᖅᑕᐅᓪᓗᓂ ᐃᑯᒻᒪᖅᑐᑎᓂᑦ ᐊᑭᖏᓐᓄᑦ ᖃᐅᔨᓴᖅᑎᓄᑦ. ᒪᑦᓇ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 151 - 2(1): ᓄᓇᓕᓐᓂ ᖃᖓᑕᓲᒃᑯᕕᓐᓂ ᓈᓚᐅᑎᖃᕐᕕᐅᔪᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᖓᑕᓲᒃᑯᕕᐅᔪᓂᑦ, ᐱᓗᐊᖅᑐᒥ ᖁᑦᑎᑦᑐᒥ, ᖃᐅᓱᐃᑦᑐᒥ, 
ᐃᓕᓐᓂᐊᕆᐊᖃᓲᖑᒻᒪᑕ ᖃᖓᑕᓲᒃᑯᕕᒻᒥ ᓯᓚᓐᓂᐊᑎᒃᑯᓐᓂ ᐊᒻᒪᓗ ᑕᖅᑭᒐᓚᒻᒪᕆᐅᔪᓂᑦ 
ᐊᐅᓚᖅᓯᒪᒋᐊᖃᓲᖑᕗᑦ ᕗᐊᑦ ᓯᒥᑦ-ᒥ ᐃᓕᓐᓂᐊᕐᓗᑎᑦ. 
 
ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᑲᒪᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑖᓐᓇ ᓄᓇᓕᓐᓂ ᖃᖓᑕᓲᒃᑯᕕᐅᔪᓂᑦ 
ᓈᓚᐅᑎᓕᕆᓂᕐᒧᑦ ᐃᓕᓐᓂᐊᕐᓂᐅᔪᖅ, ᑕᒪᐅᙵᓂᐊᕐᒪᖔᖅ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᐹᓇᐸᔅ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐅᖃᖅᑏ. ᐄ, ᐃᓕᓐᓂᐊᕆᐊᕋᐃᒐᑦᑕ ᓄᓇᓕᓐᓂ 
ᖃᖓᑕᓲᒃᑯᒻᒥ ᓈᓚᐅᑎᖃᕐᕕᐅᔪᒧᑦ ᐱᓕᕆᐊᖑᔪᒧᑦ, ᑖᒃᑯᐊ ᐃᖅᑲᓇᐃᔭᖅᑐᑦ ᐃᓕᓐᓂᐊᕆᐊᖃᓲᖑᕗᑦ, 
ᑕᒪᐅᙵᓛᖅᑯ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᒪᐃᓚᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᖃᖓ ᑕᒪᓐᓇ ᐱᒋᐊᓛᕐᒪᖔᖅ, 
ᓄᓇᕗᒻᒥᐅᑦ ᓄᓇᕗᒻᒥ ᐃᓕᓐᓂᐊᕆᐊᖃᑦᑕᓛᓕᕐᒥᖔᑕ? ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐅᖃᖅᑏ. ᒫᓐᓇᓕ ᐅᖃᕈᓐᓇᙱᓚᖓ ᖃᖓᒃᑯᑦ 
ᑕᐃᒪᐃᒃᑲᔭᕐᒪᖔᑕ. ᐊᖏᖃᑎᖃᕋᓱᒃᐳᒍᑦ NAV Canada-ᑯᓐᓂ ᑕᒪᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᓯᒪᐃᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐲᑕᓴᓐ. 
 
ᐊᐱᖅᑯᑦ 152 - 2(1): ᖃᐅᔨᑎᑦᑎᓂᖅ ᐊᖓᔪᖅᑲᐅᑎᐅᔪᑦ ᑲᑎᒪᓂᕆᓚᐅᖅᑕᖓᓂ ᑐᕌᓐᑐᒥ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᕋ ᐊᖓᔪᖅᑳᖑᔪᒧᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ. ᐅᖃᖅᑏ, 
ᐊᖓᔪᖅᑳᖑᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐊᒻᒪᓗ ᐊᖓᔪᖅᑳᖑᔪᖅ 
ᑮᓇᐅᔭᓕᕆᓂᕐᒧᑦ ᑐᕌᓐᑐᒨᓚᐅᖅᑯ ᐅᓪᓘᓐᓂᒃ ᒪᕐᕉᓐᓂᒃ ᑲᑎᒪᖃᑎᖃᕆᐊᖅᑐᖅᑐᑎᒃ ᑲᓇᑕᒥ 
ᐋᓐᓂᐊᖃᙱᑦᑐᓕᕆᔨᒃᑯᓐᓂ ᐊᒻᒪᓗ ᐊᖓᔪᖅᑳᖑᔪᐃᑦ ᑮᓇᐅᔭᓕᕆᓂᕐᒧᑦ. 
 
ᖃᐅᔨᒍᒪᑐᐃᓐᓇᖅᑯᖓ ᐊᖓᔪᖅᑳᖑᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐅᕙᑦᑎᓐᓂ ᐅᖃᐅᔾᔨᒍᓐᓇᕐᒪᖔᖅ 
ᖃᓄᐃᓐᓂᕆᓚᐅᖅᑕᖓᓂ ᐊᒻᒪᓗ ᐃᓱᒪᓕᐅᕈᑎᐅᔪᓂᑦ ᑕᕝᕙᙵᑦ ᑲᑎᒪᓂᕐᒥᑦ ᐃᑲᔫᑎᖃᕋᔭᖅᑐᓄᑦ ᓄᓇᕗᒻᒧᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᐳᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᓱᓕᕗᖅ. ᐅᑎᕋᑖᖅᑯᒍᑦ ᑐᕌᓐᑐᒥᑦ. 
ᐊᖓᔪᖅᑳᓕᒫᑦ ᑲᓇᑕᒥ ᑲᑎᒪᓚᐅᖅᑯᑦ ᐊᒻᒪᓗ ᐃᓚᖏᑦ ᑮᓇᐅᔭᓕᕆᓂᕐᒧᑦ ᐊᖓᔪᖅᑳᖑᔪᑦ ᐱᖃᑕᐅᓪᓗᑎᓪᓗ. 
ᐅᖃᐅᓯᖃᓚᐅᖅᑯᒍᑦ ᑮᓇᐅᔭᖃᕐᑎᑦᑎᓂᕐᒥᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄ ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐳᕋᐃᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᒪᑐᐃᓐᓇᖅᑯᖓᓕ ᐊᖓᔪᖅᑳ ᐅᖃᐅᔾᔨᒍᓐᓇᕐᒪᖔᖅ ᖃᐅᔨᓐᓂᕐᒪᖔᖅ 
ᐊᑐᖅᑕᐅᓂᐊᖅᑐᓂᑦ ᐃᑲᔪᖅᑐᐃᒐᔭᖅᑐᓂᑦ ᑖᒪᒃᑯᐊ ᐋᓐᓂᐊᖃᙱᑦᑐᓕᕆᓂᕐᒧᑦ ᐊᑭᒋᕙᑦᑕᖏᑦ ᓄᓇᕗᒻᒥ, 
ᐊᑭᖏᓐᓂ ᒪᕐᕉᑎᖅᑎᓪᓗᓂᑦ ᐅᕝᕙᓘᓐᓃᑦ ᐱᖓᔪᐃᖅᑎᑦᑎᓗᓂ ᐊᕐᕌᒎᓂᐊᖅᑐᓂᑦ ᒪᕐᕉᓐᓂᒃ ᑕᓪᓕᒪᓄᑦ 
ᐊᑭᒋᓂᐊᖅᑕᖏᓐᓂ ᐊᑦᑎᓂᖅᓴᐅᑎᑦᑎᓂᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᐳᕋᐅᓐ. 
 
ᐊᖓᔪᖅᑳ ᓕᕖᓐᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᓗᐊᓚᐅᖅᑯᒍᑦ 
ᑮᓇᐅᔭᖅᑖᕈᑎᐅᕙᑦᑐᓂᑦ ᐊᒻᒪᓗ ᐊᒥᓲᓂᖅᓴᓂᑦ ᐊᕐᕌᒎᑕᒫᑦ ᐱᔪᒪᕙᒃᑲᑦᑕ ᐊᒻᒪᓗ ᐊᖏᖃᑎᒌᒐᓱᒃᐳᒍᔅᓱᓕ 
ᐊᒻᒪᓗᑦᑕᐅᖅ, ᑲᑎᒃᑲᓐᓂᓛᖅᑯᒍᑦ ᔪᓚᐃ ᓄᙳᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐳᕋᐅᓐ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖃᐅᔨᒍᒪᕗᖓᓕ ᐊᖓᔪᖅᑳᖑᔪᖅ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐅᖃᐅᔾᔨᒍᓐᓇᕐᒪᖔᖅ ᐊᔾᔨᖓᓂᑦ ᐅᓂᒃᑳᓕᐊᖑᔪᒥᑦ ᑕᒪᔅᓱᒪ ᑲᑎᒪᓂᐅᕋᑖᓚᐅᖅᑐᒧᑦ 
ᐅᖃᓕᒫᕈᓐᓇᓂᐊᖅᑕᑎᓐᓂ ᐱᔪᓐᓇᓂᐊᕐᒪᖔᑦᑕ, ᖃᓄᖅ ᐅᖃᐅᓯᖃᓚᐅᕐᒪᖔᑕ, ᑭᓱᓂᓪᓗ ᐱᖁᔭᐅᔪᓂᑦ 
ᐱᑕᖃᓚᐅᕐᒪᖔᑕ ᐊᒻᒪᓗ ᐃᒻᒪᖃ ᐅᖃᐅᑎᒍᓐᓇᕐᓗᑎᒍᑦ ᐊᖓᔪᖅᑳᖑᔪᖅ ᖃᓄᖅ ᐃᓱᒪᒋᔭᑦᑎᓐᓂ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳᖅ ᐳᕋᐅᓐ. 
 
ᐊᖓᔪᖅᑳᖅ ᓕᕖᓂᐊ ᐳᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒋᐊᕐᓂᐊᖅᐸᕋ. ᐅᓂᒃᑳᖅ 
ᑕᑯᒋᐊᕐᓂᐊᖅᐸᕋ ᕿᓂᖅᑕᐃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐳᕋᐅᓐ. ᐲᑕᓴᓐ, ᐱᐊᓂᒃᐱᑦ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᑉᓴᓚᒃ. 
 
ᐊᐱᖅᑯᑦ 153 – 2(1): ᑰᒑᕈᒃ ᐊᒻᒪᓗ ᓇᐅᔮᑦ ᐃᓕᓴᐃᔨᑖᕆᐊᓖᒃ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᕈᒪᓪᓗᖓ ᐊᖓᔪᖅᑳᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
ᖁᔭᓐᓇᒦᕈᒪᓪᓗᖓ ᑎᑭᒍᓐᓇᓚᐅᕋᕕᑦ ᓄᓇᓕᖁᑎᓐᓄᑦ. ᑐᓴᓚᐅᕋᑦᑕ ᐊᒥᓱᓂᒃ ᐃᓱᒫᓘᑎᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᑰᒑᕈᒻᒥ ᐊᒻᒪᓗ ᓇᐅᔮᓂ. 
 
ᐊᑦᔨᐸᓗᑐᐃᓐᓇᖏᓐᓂᒃ ᐃᓱᒫᓘᑎᖃᑦᑐᒍᑦ ᐃᓕᓐᓂᐊᖅᑐᓕᕆᓂᕐᒧᑦ, ᐱᓗᐊᖅᑐᒥᒃ ᐃᓕᓴᐃᔨᑖᒃᑲᓐᓂᕆᐊᖃᕐᒪᑕ. 
ᐊᒻᒪᓗ ᓄᑖᓂᒃ ᐃᓕᓴᐃᔨᑖᒃᑲᓐᓂᕈᑎᒃ, ᐃᓪᓗᖃᕆᐊᖃᕋᔭᕆᓪᓗᑎᒃ. 
 
ᐅᖃᐅᓯᕆᓚᐅᖅᑕᕋ ᑕᒪᓐᓇ ᐊᒻᒪᓗ ᒫᓐᓇᐅᔪᖅ ᐊᒥᓲᓪᓗᑎᒃ ᐃᓕᓐᓂᐊᖅᑏᑦ ᓱᓪᓗᑯᑖᖓᓃᑐᐃᓐᓇᖅᑐᑦ, 
ᐅᖃᓕᒫᒐᖃᖅᕕᒻᒥ ᐊᒻᒪᓗ ᖃᐅᔨᓴᕐᓂᕐᒧᑦ ᐃᓪᓗᕈᓯᕐᒥ ᐊᑐᖅᑕᐅᒋᐊᓕᓐᓂᒃ, ᐃᓘᓇᑎᒃ ᐃᓪᓗᕈᓰᑦ, 
ᐃᓂᖃᒡᒐᕐᓂᑯᒧᑦ. 
 
ᐊᐱᖅᑯᑎᒋᔪᒪᔭᕋ ᐊᖓᔪᖅᑳᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᑐᓴᕈᒪᓪᓗᖓ ᖃᓄᖅ ᐃᓱᒪᒋᔭᖃᕐᒪᖔᖅ 
ᑐᓴᓚᐅᖅᑕᖏᓐᓄᑦ. ᐱᑕᖃᖏᒃᑲᓗᐊᖅᑎᓪᓗᒍ ᑕᕝᕙᓂ ᑕᓪᓕᒪᓂ ᐊᕐᕌᒍᓂ ᐊᑭᑐᔪᓄᑦ ᐸᕐᓇᒍᑎᒥᒃ, 
ᑕᐃᒪᓐᓇᐃᓕᐅᕈᓐᓇᖅᑭᑦ ᓯᕗᓪᓕᖅᐹᖑᑎᓪᓗᒍ, ᐱᓗᐊᖅᑐᒥᒃ ᑰᒑᕉᒻᒧᑦ ᐊᒻᒪᓗ ᓇᐅᔮᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᑦ, ᐲᑯ. 
 
ᐊᖓᔪᖅᑳᖅ ᐄᑐᐊ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ ᖁᔭᓕᒍᒪᓪᓗᖓ ᒪᓕᒐᓕᐅᖅᑎᒥᒃ 
ᖃᐃᖁᔨᓚᐅᕐᓂᖓᓄᑦ ᐅᕙᓐᓂᒃ, ᐊᒻᒪᓗ ᐃᓚᖏᑦ ᐊᖓᔪᖅᑳᖑᔪᑦᑕᐅᖅ ᐊᒻᒪᓗ ᑕᐃᑯᖓᕈᓐᓇᓚᐅᕐᓂᓐᓄᑦ 
ᓇᐅᔮᓄᑦ ᐊᒻᒪᓗ ᑰᒑᕈᒻᒧᑦ. 
 
ᐅᖃᖅᑏ, ᓯᕗᓪᓕᖅᐹᒥ, ᐃᓱᒪᒋᓪᓗᒍ ᖃᐅᔨᔫᒥᓇᓪᓚᕆᒻᒪᑦ ᐊᒥᓱᓄᑦ ᒪᓕᒐᓕᐅᖅᑎᓄᑦ ᐊᐅᓚᕈᓐᓇᕐᓗᓂ ᐊᓯᑦᑕ 
ᒪᓕᒐᓕᐅᖅᑏᑦ ᓄᓇᓕᖏᓐᓄᑦ ᐊᒻᒪᓗ ᑕᑯᓪᓗᓂ ᐃᓚᖏᓐᓂᒃ ᐃᓱᒫᓘᑎᐅᔪᓂᒃ. ᐊᒃᓱᑦ, ᑕᑯᒃᓗᓂ ᐊᖏᔪᐊᓪᓗᒥᒃ 
ᐃᓱᒫᓘᑎᐅᔪᓂᒃ ᐱᑕᖃᑦᑐᑦ ᓄᓇᕗᓗᒃᑖᒥ. ᐃᓱᒫᓘᑎᐅᔪᑦ ᒪᑯᐊ ᓲᕐᓗ ᖃᖓᑕᓲᕐᑯᕖᑦ, ᒥᑦᑕᖅᕕᒃ, 
ᐱᑕᖃᖏᓗᐊᕐᓂᖓ ᐊᖏᔫᑎᓄᑦ ᐊᐅᓚᑦᔪᑎᓄᑦ ᐊᒻᒪᓗ , ᐃᓪᓗᓕᕆᓂᖅ. 
 
1996-97-ᐸᒥ, ᒐᕙᒪᒃᑯᑦ ᓄᓇᑦᑎᐊᕐᒥ ᓂᐅᕐᕈᑎᖃᕐᒪᑕ ᐃᖅᑲᓇᐃᔭᖅᑏᑦ ᐃᓪᓗᖁᑎᖏᓐᓂᒃ, ᓱᓕᒍᒪ, ᐅᖃᖅᑏ, 
ᑖᓐᓇ ᓅᑦᑎᒋᐊᑲᒻᒪᓐᓂᐅᓚᐅᖅᓯᒪᒻᒪᑦ ᐊᒻᒪᓗ ᑖᒃᑯᓂᖓ ᒐᕙᒪᒃᑯᓐᓂᑦ ᓄᓇᕗᒻᒥ ᐊᑲᐅᖏᑦᑐᒦᑎᑦᑎᓕᖅᑐᓂ, 
ᑭᖑᕝᕖᒍᓐᓇᖅᓯᓯᒪᖏᓇᑦᑕ ᐃᓚᖏᓐᓂᒃ ᐃᓪᓗᖁᑎᒋᔭᐅᔪᓂᒃ. ᖃᓄᐃᓕᖓᓂᐅᔪᖅ ᐃᖅᑲᓇᐃᔭᖅᑎᓄᑦ ᐃᓪᓗᒋᔭᑦ 
ᐃᖅᑲᓇᐃᔭᖅᑎᖏᓐᓄᑦ, ᐱᓗᐊᖅᑐᒥᒃ, ᑖᒃᑯᐊᓗ ᓄᓇᓖᑦ ᐅᖃᐅᓯᐅᕋᑖᖅᑐᑦᑕᐅᖅ ᐊᒻᒪᓗ ᑎᑭᕋᔾᔪᐊᖅ ᐊᒻᒪᓗ 
ᓄᓇᒋᔭᐃᑦ. ᐅᖃᖅᑏ, ᐃᓪᓗᓕᒑᕐᔪᒃ, ᐃᓱᒫᓘᑎᖃᕐᒥᔪᑦ ᐃᓪᓗᓕᕆᓂᕐᒧᑦ ᐃᓕᓴᐃᔨᖏᓐᓄᑦ. ᑕᒪᓐᓇᓗ  

ᑲᒪᒋᓇᓱᐊᖅᑕᕋᓗᐊᕗᑦ ᒫᓐᓇᐅᔪᖅ ᑖᓐᓇᓗ ᐊᖓᔪᖅᑳᖓ ᐃᓪᓗᓕᕆᔨᕐᔪᐊᒃᑯᑦ. ᐃᓛᒃ, ᓂᕆᐅᑉᐳᒍᑦ, 
ᖃᓄᐃᓕᐅᕈᓐᓇᑐᐃᓐᓇᕆᐊᖃᕋᑦᑕ ᒫᓐᓇᕈᓗᒃ. 
 
 
ᖃᐅᔨᒪᔪᒍᑦ ᑕᒪᑦᓱᒥᖓ, ᐅᖃᖅᑏ, ᐃᓱᒫᓘᑎᑕᖃᒻᒪᑦ ᑕᒪᑐᒧᖓ ᐅᒥᐊᖅᔪᐊᒃᑰᓂᕐᒥᒃ ᑖᒃᑯᓄᖓ ᓄᓇᓕᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᒪᑉᓴᓚᒃ. 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᓯᒪᔭᐃᑦ ᑖᓐᓇ, ᓇᓗᖏᓚᖓ, ᑎᑎᖅᑲᖅᑕᖃᓚᐅᕐᒪᑦ 
ᓄᓇᓕᖁᑎᓐᓂᒃ ᒪᓕᒐᖅᑎᒍᑦ ᐃᓕᓐᓂᐊᖅᑎᖃᕈᓐᓇᕐᓂᖅ ᐃᒪᓐᓇᓂᒃ ᐃᓕᓴᐃᔨ. ᒫᓐᓇᐅᔪᖅ ᐃᓕᓐᓂᐊᖅᑏᑦ 
ᒪᕐᕉᓕᖓᓕᖅᑐᑦ ᐊᒻᒪᓗ ᐱᑕᖃᕋᓂ ᐃᓕᓴᐃᔨᓄᑦ ᐃᓪᓗᓂᑦ. ᒫᓐᓇᐅᔪᖅ, ᐃᓕᓴᐃᔨᑖᕈᓐᓇᓕᖅᑐᑦ ᑭᓯᐊᓂ 
ᐱᔪᓐᓇᓚᑦᑖᖏᑦᑐᓂᒃ ᐃᓕᓴᐃᓂᐊᕐᓗᑎᒃ ᐱᑦᔪᑎᖃᑦᑐᑎᒃ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᖅᑕᖃᖏᒻᒪᑦ. 
 
ᒪᐅᓇᑐᐊᖅ, ᐅᖃᖃᐅᒐᒪ, ᐃᓕᓴᐃᔨᑖᕈᓐᓇᓕᖅᑐᒍᑦ ᐃᓕᓐᓂᐊᖅᓯᒪᖏᑦᑐᓂᒃ ᐃᓕᓴᐃᔨᐅᓂᐊᖅᑐᓂᒃ 
ᐱᑦᔪᑎᒋᓪᓗᒍ ᐃᓪᓗᑭᔅᓴᓗᐊᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐲᑯ. 
 
ᐊᖓᔪᖅᑳᖅ ᐄᑑᐊ ᐲᕕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓕᖅᑎ ᐃᖅᑲᐃᑎᑲᐃᓐᓇᕐᒪᖓ ᐊᒥᓱᐊᖅᑎ, 
ᑖᓐᓇᑎᑐ ᒥᔅᑕ. ᑐᑐ, ᓂᑯᕕᖓᓚᐅᕐᓯᒪᒻᓕᒥᒐᒪ ᒪᓕᒐᓕᐅᕐᕕᒻᒥ ᔭᓗᓇᐃᕝᒥ ᑕᐃᒃᑯᓴᒥᓂᓗ ᐅᖃᐅᑎᓪᓗᒍ 
ᐊᑲᕆᙱᑕᓐᓂᒃ ᐃᓪᓗᓕᕆᔨᒃᑯᓐᓄᑦ ᒥᓂᔅᑕᐅᓚᐅᕐᓯᒪᔪᖅ ᓂᐅᕕᖅᑕᐅᓂᖏᓐᓄᑦ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ 
ᐊᒻᒪᓗ ᓴᖅᑮᓪᓗᖓ ᐊᑎᓕᐅᕐᓯᒪᔪᓂ ᑐᒃᓯᕋᐅᑎᒥᒃ ᖃᓄᕈᓘᔭᕐᓗ ᑕᐃᒪᓕ ᒐᕙᒪᒃᑯᑦ ᑲᔪᓯᑐᐃᓐᓇᓕᓚᐅᕐᓯᕗᑦ, 
ᓯᕗᓕᖅᑎ ᐃᖅᑲᐃᑎᕋᑖᕐᖓᖓ ᑕᐃᒃᓱᒪᓂ ᖃᓄᑎᒋ ᓱᓕᑦᑎᐊᓚᐅᕋᓗᐊᕋᒪ ᐅᑭᐅᑦ 7 ᐊᓂᒍᓕᖅᑐᑦ 
ᑕᒻᒪᓚᐅᙱᓐᓇᒪ ᑭᓯᐊᓂ ᑕᒻᒪᖅᑐᒋᔭᐅᓚᐅᕋᒪ, ᑭᓯᐊᓂᓕ, ᑕᒪᓐᓇ ᐅᖃᐅᓯᕆᔾᔮᙱᑕᕋ. 
 
ᐅᖃᖅᑎ, ᐱᕕᓪᓗᖓ, ᑕᒪᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᓕᖃᖅᑎᑦᑎᓂᖅ, ᐅᐊᑦᑎᐊᕈ ᐅᖃᖅᑲᐅᒐᒪ, 
ᐋᖅᑭᒃᓯᒪᒐᑦᑎᒍᑦ, ᑕᒪᓐᓇ ᐃᓪᓗᓕᕆᓂᐅᔪᖅ ᑲᔪᓯᓗᐊᕐᓯᒪᙱᒻᒪᑦ. ᒐᕙᒪᒃᑯᑦ ᐅᒃᑐᕋᓱᐊᕐᓯᒪᒐᓗᐊᓗᕐᒪᑕ ᐊᑭᓂᒧᑦ 
ᐊᑐᖅᑐᐊᕐᓂᕐᒧᑦ ᐋᖅᑭᒃᓯᓇᓱᐊᖅᑐᑎᒃ ᐊᔾᔨᒌᙱᑦᑐᓄᑦ ᐃᓪᓗᓄᑦ ᑕᒪᒃᑯᐊ ᐃᓪᓗᖃᖅᑎᑕᐅᖁᓪᓗᒋᑦ 
ᐃᓕᓴᐃᔨᐅᔪᑦ. 
 
ᑭᓯᐊᓂ ᒪᓕᒐᓕᐅᖅᑎᐅᔪᑦ ᐅᖃᐅᓯᕆᖃᑦᑕᕐᓯᒪᔭᖏᑦ, ᑕᒪᒃᑯᐊ ᐃᓕᓐᓂᐊᖅᑐᑦ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ 
ᓄᓇᓕᓐᓂ, ᐃᓕᓴᐃᔨᖃᒃᑲᓐᓂᕆᐊᖃᕐᓂᐊᕋᑦᑕ, ᑕᒪᒃᑯᐊ ᐃᓕᓴᐃᔨᐅᔪᑦ ᑎᑭᑎᑦᑕᕆᐊᖃᕋᑦᑎᒍᑦ ᐅᐱᓐᓇᕋᓂ 
ᐊᔪᙱᑦᑐᑦ ᐃᓕᓴᐃᔨᐅᔪᑦ ᖃᑦᑎᓐᓇᐅᓗᐊᕐᒪᑕ ᓄᓇᓕᐅᔪᓂ.  
 
ᐅᖃᐅᓯᕆᔭᕗᑦ, ᐅᖃᖅᑎ, ᐃᓚᖏᓐᓂᒃ ᓄᓇᓕᓐᓂ ᐃᓕᓴᐃᔨᐅᔪᑦ ᒪᕐᕉᒃ ᐱᖓᓱᓪᓗᓐᓃᑦ ᐃᓪᓗᒥᐅᖃᑎᒌᑦᑐᑎᒃ 
ᐃᓚᖓᒍᓪᓗ, ᐅᖃᖅᑎ, ᐃᓕᓴᐃᔨᑖᕋᓱᐊᖅᐸᒃᑲᑦᑕ ᐅᐃᒌᓂᑦ ᓄᓕᐊᕇᓂᑦ, ᐅᒃᑑᑎᒋᓗᒍ, ᐃᓕᓴᐃᔨᐅᔪᓐᓇᖁᓪᓗᒋᑦ 
ᓄᓇᓕᐅᔪᓂ ᐱᔾᔪᑎᒋᓪᓗᒍ ᐃᓪᓗᑭᕐᓴᕐᓂᕗᑦ. 
 
ᑕᐃᒪᓕ ᓂᕆᐅᒃᑲᓗᐊᖅᐳᖓ, ᐅᖃᖅᑎ, ᐋᖅᑭᒃᓯᓯᒪᔪᒪᓪᓗᖓ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑖᒃᑯᓄᖓ 
ᐱᖃᓐᓇᕆᔭᑦᑎᓐᓂᒃ ᐃᓪᓗᓕᕆᔨᕐᔪᐊᒃᑯᓐᓃᖓᖅᑐᓂᒃ ᖃᓄᖅ ᑕᒪᓐᓇ ᐋᖅᑭᑲᐅᖅᑐᕈᓐᓇᓂᕐᓴᐅᒻᒪᖔᖅ. ᑕᒪᒃᑯᐊ 
ᐱᑎᑕᐃᓐᓇᕆᓇᓱᒃᑲᓗᐊᕋᑦᑎᒍᑦ ᓄᓇᓕᐅᔪᑦ ᐊᑐᓂᑦ; ᑕᐃᒃᑯᐊ ᐃᓪᓗᐃᑦ ᐊᑐᐃᓐᓇᐅᕙᑦ, ᐊᑯᓂᒧᑦ 
ᐊᑐᖅᑐᐊᕈᓐᓇᖅᐱᑕ, ᑕᐃᒪᐃᑦᑐᓐᓇᖏᒃᑯᑦᑕ, ᑕᐃᒃᑯᐊᓕ ᐃᓕᓴᐃᔨᐅᔪᑦ ᖃᓄᖅ ᐃᓪᓗᖃᖅᑎᖃᑦᑕᕐᓂᐊᖅᐱᑎᒍᑦ. 
ᐃᓛᒃ, ᐊᒥᓲᓂᕐᓴᐅᔪᓄᑦ ᐃᓕᓴᐃᔨᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓂᑦ. ᑕᒪᔾᔭ ᐊᐱᖅᑯᑎᒐ.  

ᑕᒪᒃᓱᒧᖓ ᑭᒡᒍᑎᒃᓴᖃᙱᓐᓇᒪ ᒫᓐᓇᐅᔪᖅ, ᑭᓯᐊᓂ ᑕᒪᓐᓇ ᐱᓕᕆᐊᕆᓇᓱᐊᖅᑕᕗᑦ ᐊᒻᒪ ᐄ, ᐅᖃᖅᑎ, ᑕᒪᓐᓇ 
ᑐᐊᕕᐊᕆᓇᓱᐊᖅᑕᕋᓗᐊᕗᑦ ᐊᒻᒪ ᑕᐃᒃᑯᐊ ᐱᖃᓐᓇᕆᓚᐅᖅᑕᕗᑦ 1996-ᒥ 1997-ᒥ ᐅᖃᖅᑲᐅᒻᒪᑕ ᐅᓪᓗᒥᖃᐃ 
ᑕᐃᒪᐃᑦᑐᒦᒃᑲᔭᙱᑦᑐᒍ ᒫᓐᓇᐅᔪᖅ ᑕᐃᒪᐃᒃᑲᑦᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᒪᑉᓴᓚ 
 
ᒪᑉᓴᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑐᓴᕈᒪᔪᖓ ᐊᖓᔪᖅᑳᖑᔪᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐅᖃᖅᑲᐅᒻᓕᒪᑦ ᑕᒪᓐᓇ ᑲᒪᒋᓂᐊᕐᒪᒍ ᑐᐊᕕᕐᓇᖅᑐᓗᒍ ᐃᓱᒫᓗᒋᔭᐅᔪᓄᑦ ᑭᒡᒐᖅᑐᖅᑕᕐᓄᑦ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑉᓴᓚᒃ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ, ᐅᖃᖅᑎ, ᐅᖃᖅᑲᐅᒐᒪ, ᑕᐃᒪᓕ ᓄᓇᓕᐅᔪᑦ 6-ᖑᕙᓪᓚᐃᒻᒪᑕ 
ᐊᒥᒐᕐᓯᔪᑦ ᐃᓪᓗᒃᓴᐅᔪᓂᒃ ᐃᓕᓴᐃᔨᓄᑦ.  
 
ᒪᓕᒐᓕᐅᖅᑎᐅᔪᖅ ᖃᐅᔨᒪᒻᒪᑦ ᐊᒻᒪ ᒪᓕᒐᓕᐅᖅᑎᐅᖃᑎᕗᑦ ᖃᐅᔨᒪᓪᓗᑎᒃ, ᐃᓕᓐᓂᐊᕐᕕᖁᑎᕗᑦ ᐃᓪᓗᕈᓯᖏᑦ 
ᐃᓕᓐᓂᐊᕐᕕᐅᔪᓂᑦ ᐊᑯᕐᖓᓃᒻᒪᑕ ᒪᐃ 1 ᐊᒻᒪᓗ ᔫᓂ 26. ᑕᐃᒪᓕ ᑐᐊᕕᕐᓇᕐᓗᒍ, ᑕᒪᒃᑯᐊ ᐃᓕᓴᐅᔨᐅᔪᓂᒃ 
ᐃᖅᑲᓇᐃᔭᖅᑎᑖᕆᐊᖃᕐᓂᐊᕋᑦᑕ ᐃᓕᓐᓂᐊᕐᓇᐅᔪᖅ ᐱᒋᐊᓕᕐᒥᒃᐸᑦ ᐃᓚᖏᓐᓂ ᓄᓇᓕᐅᔪᓂ ᓯᕗᓪᓕᖅᐹᖓᓂ 
ᐱᓇᓱᐊᕈᓯᕐᒥᒃ ᐊᒻᒪᓗ ᐊᓯᖏᓐᓂ ᓄᓇᓕᐅᔪᓂ, ᕿᑲᕐᓇᐅᔪᖅ ᐊᓂᒍᕇᑐᐊᖅᐸᑦ.  
 
ᑕᐃᒪᓕ, ᑐᐊᕕᕐᓇᕐᒪᑦ ᐃᓪᓗᒃᓴᓂᒃ ᕿᓂᕋᓱᐊᕋᓗᐊᖅᐳᒍ ᒪᓕᒐᓕᐅᖅᑎᐅᑉ ᓄᓇᖁᑎᖏᓐᓄᑦ ᐊᓯᖏᓐᓄᓪᓗ 
ᓄᓇᓕᐅᔪᓄᑦ ᑕᐃᒃᑯᓄᖓ ᐃᓪᓗᖃᑦᑎᐊᖏᑦᑐᓄᑦ ᐃᓕᓴᐃᖁᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑯ. ᒪᑉᓴᓚᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ. 
 
ᐊᐱᖅᑯᑦ 154 - 2(1): ᐃᓱᒪᓕᒋᔭᐅᒋᐊᖃᕐᓂᖓ ᐊᑐᖅᑐᐊᕐᓂᕐᒧᑦ ᐅᖁᒪᐃᑦᑐᓂᒃ ᐃᓪᓗᓂᒃ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᓄᓇᓕᓐᓂ ᒐᕙᒪᓕᕆᔨᒃᑯᓐᓄᑦ 
ᐱᔨᑦᑎᖅᑎᐅᔪᓄᓪᓗ. ᐱᔾᔪᑎᖃᖅᑐᖅ. ᖃᐅᔨᒪᔪᖓ ᑕᒪᓐᓇ ᐊᖓᔪᖅᑳᖑᔪᑉ ᐃᓱᒪᒃᓴᕐᓯᐅᕈᑎᒋᕙᒃᑕᖓ, ᑕᐃᒃᑯᓄᖓ 
ᒥᑭᓂᕐᓴᐅᔪᓄᑦ ᐊᑭᑐᔪᑕᐅᔪᓄᑦ ᓄᓇᓯᐅᑎᓄᑦ, ᐱᑕᖃᓗᐊᙱᒻᒪᑕ ᓄᓇᓕᐅᔪᓂ. 
 
ᑕᐃᒪᐃᒻᒥᒻᒪᑦ ᓄᓇᑦᑎᓐᓂ ᐊᒻᒪ ᐅᖓᓯᑦᑐᑲᓪᓚᕈᓘᒻᒪᑦ ᐃᒥᖅᑕᖅᑕᐅᖃᑦᑕᖅᑐᓂ ᓄᓇᓯᐅᑎᒃᑯᑦ ᐅᕙᖓ 
ᓄᓇᖓᓐᓂ. ᑕᐃᒪᓕ ᐃᓱᒪᒐᓗᐊᖅᐳᖓ ᐱᓕᕆᕕᐅᔪᖅ ᐱᔪᓐᓇᖅᐸᓪᓚᐃᒻᒪᖅ, ᓄᓇᓕᐅᔪᓂᒃ ᓂᐅᕕᐊᖑᙱᓪᓗᓂ, 
ᑕᒪᓐᓇᖃᐃ ᑳᓐᑐᕌᒃᑯᑦ ᐊᑭᑦᑐᕋᐅᑎᔾᔪᑕᐅᔪᓐᓇᖅᐸᑦ, ᐊᑐᖅᑐᐊᓰᓐᓇᑦ ᓂᐅᕕᖅᐸᓪᓕᐊᔪᓐᓇᖅᑐᑦ ᓄᓇᓯᐅᑎᓄᑦ 
ᓂᐅᕕᐊᕆᑦᑕᐅᑎᒋᙱᓪᓗᒍ ᓄᓇᓕᓐᓂ ᐱᔨᑦᓯᕈᑕᐅᔪᓐᓇᕐᓗᓂ. ᖃᐅᔨᒍᒪᒐᓗᐊᖅᑐᖓ ᑕᐃᓐᓇ ᐊᖓᔪᖅᑳᖑᔪᖅ 
ᐃᓱᒪᒋᐊᕈᓐᓇᕐᒪᖔᖅ ᐊᑐᖅᑐᐊᓯᓐᓇᑦ ᓂᐅᕕᐊᕆᕙᓪᓕᐊᓗᒍ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᖓ ᒪᓕᒐᓕᐅᖅᑎᐅᔪᑉ ᐊᒃᓱᐊᓗᒃ 
ᓇᒻᒪᓈᖅᑐᖅ ᐅᐱᓐᓇᕋᓂ ᑲᑎᒪᖃᑎᖃᓚᐅᕐᒥᒐᒪ ᑲᑎᒪᔨᐅᔪᓂᒃ ᐊᒻᒪ ᒪᐃᔭᖓᓐᓂᒃ ᖃᖏᖅᖠᓂᕐᒥᑦᑐᖓ 
ᖃᐅᔨᒪᓪᓗᖓᓗ ᑕᐃᒃᑯᐊ ᓱᓇᒃᑯᑖᖏᑦ ᐊᐅᓚᑕᐅᑎᓖᑦ ᐱᑐᖃᕈᖅᐸᓪᓕᐊᑐᐃᓐᓇᕐᒪᑕ ᓄᓇᓕᐅᔪᓂᖑ 
ᐱᔨᑦᑎᕈᑕᐅᕙᒃᑐᑎᓪᓗ ᓄᓇᓕᐅᔪᓂ.  
 
ᑭᒡᒐᖅᑐᖅᑕᖏᑦ ᐅᖃᖃᑎᒋᓪᓗᒋᑦ ᐊᐱᕆᓚᐅᖅᑕᒃᑲ ᓇᓕᐊᓐᓂ ᓱᓇᒃᑯᑖᖑᔪᓂ ᐊᐅᓚᐅᑎᓪᓕᒃ 
ᐊᓯᔾᔩᖁᔨᒐᔭᙳᐊᕐᒪᖔᑕ ᓯᕗᓪᓕᐅᔾᔨᖁᔨᓂᖏᓐᓂᒃ ᖃᓄᖅ ᐱᐅᓂᖅᐹᖑᒻᒪᖔᖅ ᓂᐅᕕᐊᕆᓂᐊᕐᓗᒍ 
ᓱᓇᒃᑯᑖᖑᔪᖅ. 
 
ᐅᖃᖃᑎᒋᔪᒪᔭᒃᑲ ᐊᖏᔪᖅᑳᖑᖃᑎᒃᑲ ᑕᒪᓐᓇ ᑲᔪᓯᑎᒋᐊᓚᐅᖏᓂᓐᓂ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. ᖁᔭᓐᓇᒦᒃ, ᑰᓕ. ᐅᖃᐅᓯᒃᑯ ᐊᐱᖅᑯᑎ. ᒥᔅᑕ ᑐᑐ. 
 
ᐊᐱᖅᑯᑦ 155 - 2(1): ᑲᓇᑕᒥ ᑮᓇᐅᔭᓂ ᖃᐅᓕᓴᖅᑎᒻᒪᕆᐅᑉ ᐱᖁᓯᒪᔭᖏ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᒥᓂᔅᑕᒧ ᑲᒪᒋᔭᖃᖅᑐᖅ ᑮᓇᐅᔭᓕᕆᓂᕐᒧᑦ, 
ᐊᐱᕆᔭᐅᓇᓵᒻᒪᕆᒻᒪᑦ. ᐊᐱᕆᓂᐊᕋᒃᑯ. 
 
ᐅᖃᖅᑏ, ᐃᓚᖓ ᐃᓲᒫᓗᑕᐅᔪᖅ ᓴᖅᑭᓚᐅᖅᑐᖅ ᑲᓇᑕᒥ ᑮᓇᐅᔭᓂ ᖃᐅᓕᓴᖅᑎᒻᒪᕆᐅᑉ ᐅᓂᒃᑳᓕᐊᖏᓐᓂ 
ᐃᓱᒫᓘᑕᐅᔪᑦ ᐸᐃᑉᐹᑦ ᐱᐅᓂᕆᔭᖏᑦ ᐊᖏᖅᑕᐅᕙᑦᑐᑦ ᑕᕝᕙᓂ ᑲᑎᒪᕕᐅᔪᒥ. 
 
ᐊᕐᕌᒍᒐᓚᐅᓕᖅᑐᓂ, ᐊᔭᐅᖅᓯᒋᐊᖅᓯᒪᒐᒪ ᒐᕙᒪᒃᑯᓐᓂ ᐱᖃᓯᐅᔨᖃᑦᑕᕐᓗᑎ ᑐᑭᓯᒋᐊᕐᕕᒃᓴᐅᔪᓂ ᐱᔾᔪᑎᖃᖅᑐᑦ 
ᑮᓇᐅᔭᖅᑐᕈᑎᐅᔪᓂ ᑮᓇᐅᔭᓂ ᐊᑐᖅᑐᓴᓂ ᐸᐃᑉᐹᓂ ᒪᓕᒐᓕᐅᖅᑎᔪᓕᒫᑦ ᑕᑯᓐᓇᑦᑎᐊᕈᓐᓇᓂᖅᓴᐅᓂᐊᕐᒪᑕ 
ᑮᓇᐅᔭᖁᑎᖏ ᓇᒧᑦ ᐊᑐᕐᒪᖔᑕ. 
 
ᓄᓇᕗᑦ ᒐᕙᒪᒃᑯᑦ ᑭᐅᓯᒪᔭᖓ ᑖᓱᒧᖓ ᐃᓱᒫᓘᑕᐅᔪᒧ ᐊᑐᓕᖅᑎᑦᑎᓂᐊᕐᒪᑕ ᐊᓯᔨᖅᑕᐅᔪᓂ ᐊᑲᐅᓕᑐᐊᕐᐸᑦ. 
ᐊᒻᒪ ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕᐅᔪᖅ ᖃᖓ ᓇᓗᓇᐃᖅᓯᓂᐊᕐᒪᖔᖅ ᑖᒃᑯᓂᖓ ᐊᓯᔾᔨᖅᑕᐅᔪᓂ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑭᓇᐅᔭᓕᕆᓂᕐᒧ, ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᑖᓐᓇᓴᐃᓐᓇᐅᔪᖅ ᐊᐱᖅᑯᑎᐅᓚᐅᕐᒥᔪᖅ ᒪᓕᒐᓕᐅᕐᕕᒻᒥ 
ᐱᓇᓱᐊᕈᓯᐅᓚᐅᖅᑐᒥ, ᐊᒻᒪ ᐊᐱᕆᓚᐅᖅᑐᑦ ᒪᓕᒐᓕᐅᖅᑎ ᐲᑐᓴᓐ ᐊᒻᒪ ᑭᐅᓚᐅᖅᑕᕋ ᑕᐃᑲᓂ ᑮᓇᐅᔭᓕᕆᔨᒃᑯ 
ᕿᒥᕈᒻᒪᑕ ᐊᔾᔨᖐᖏᑦᑐᓂ ᐊᑐᕈᕐᓇᕐᓂᖏᓐᓂ ᐅᓂᒃᑳᓕᐅᕐᓂᕐᒧ ᑮᓇᐅᔭᓕᕆᓂᕐᒧ ᒪᓕᒐᓕᐅᕐᕕᒃᔪᐊᒧ ᐊᒻᒪ 
ᐃᓗᐊᓂ ᑲᓇᑕᒥ ᑮᓇᐅᔭᓂ ᖃᐅᓕᓴᖅᑎᒻᒪᕆᐅᑉ ᐅᓂᒃᑳᓕᐊᖓᓂ ᒪᑉᐱᖅᑎᒐᖅ 19, ᐅᖃᐅᓯᖃᓚᐅᖅᑐᒍ 
ᕿᒥᕈᓂᕐᒥ ᐊᒥᓱᕈᕆᐊᖅᑕᐅᓂᖏ ᐅᓪᓗᐃᑦ ᑮᓇᐅᔭᓕᕆᓂᕐᒧ ᐅᓂᖅᑳᓕᐅᕐᓂᕐᒧ ᑮᓇᐅᔭᖅᑐᕈᑏᑦ ᑕᕝᕙᓂ. 
 
ᑕᐃᑲᓂᑦᑕᐅᖅ, ᐊᒻᒪ ᑲᒪᒋᓇᓱᐊᕐᒥᔭᕗ ᓵᒻᒪᓵᖅᑐᓂ ᐅᓂᒃᑳᓕᐅᖃᑦᑕᕐᓂ ᑕᖅᑲᐅᖓᑐᐃᓐᓇᖅ. 
ᐊᕐᕌᒍᒐᓚᐅᓕᖅᑐᓂ, ᐊᔾᔨᒋᖑᔪᓂ ᑐᓴᖅᑎᑦᑎᖃᑦᑕᖅᑐᒍ ᑐᓂᖃᑦᑕᖅᑐᒋ ᑲᑎᒪᕕᐅᔪᒧ ᒪᐃᒥ. 

ᐊᒻᒪᓗᑦᑕᐅᖅ, ᐃᓚᒋᔭᐅᔪᓕᒫᖑᔪᑦ ᖃᐅᔨᒪᒻᒪᑕ ᑖᒃᑯᐊ ᐅᓂᒃᑳᓕᐊᖑᔪᑦ ᐱᔭᐅᔭᕆᐊᖃᕐᒪᑕ ᒪᓕᒐᓕᐅᕐᕕᒻᒧ 
ᑏᓰᐱᕿᒥ ᐅᕙᓘᓃᑦ ᓯᕗᓪᓕᖅᐹᒥ ᑲᑎᒪᓂᐅᔪᒥ ᐅᓪᓗᖏᓐᓂ, ᑕᐃᒪᐃᓐᓂᖓᓄ ᐊᒥᓱᒐᓚᐅᕗᑦ ᐱᓕᕆᐊᒃᓴᐃᑦ. 
ᑕᒪᓐᓇ ᑲᒪᒋᓇᓱᐊᖅᑕᕗ, ᐊᒻᒪ ᐅᖃᓚᐅᕐᒥᒐᒪ ᑕᐃᖃᓂᐅᔪᒥ ᐊᑯᓂᐅᓂᐊᕐᒪᑦ. ᓴᖅᑭᑎᑦᑎᓚᐅᖅᑐᒍ ᐊᑐᐊᒐᐅᔪᒥ 
ᐋᖅᑭᒃᓯᒪᑦᑎᐊᖅᑐᓂ ᐊᒻᒪ ᐱᓯᒪᔭᑎᑦ ᐊᒻᒪ ᑕᑯᓂᐊᕆᐊᖃᕆᓪᓗᑕ ᐊᒻᒪ ᕿᒥᕈᓗᑕ ᐱᐅᓂᖅᐹᒥ ᐅᓂᒃᑳᓕᐅᕐᓂᕐᒥ 
ᐃᓪᓗᒧ ᑮᓇᐅᔭᓕᕆᓂᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓗᑳᖅ. ᑐᑐ  
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᐅᔨᒪᔪᖓ ᐊᐱᖅᑯᑎᐅᓚᐅᕐᒪᑦ, ᑭᓯᐊᓂᓕ ᓇᓗᓇᐃᖅᓯᓯᒪᖏᒻᒪᑦ 
ᖃᖓᐅᓛᕐᒪᖔᖅ. ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑕ, ᐊᕐᕌᒎᓂᐊᕐᑐᒥ ᓂᕆᐅᒋᔭᐅᓂᐊᕐᐸᑦ, ᐊᕐᕋᖑᓂᐊᕐᑐᒥ, ᐊᕐᕋᒍ 
ᒪᕐᕉᒃ, ᐊᕐᕌᒍ ᐱᖓᓱᑦ. 
 
ᖃᖓ ᐱᔭᐅᓂᐊᖅᑐᒋᕙ ᕿᒥᕈᑕᐅᓂᐅᔪᖅ, ᑕᑯᔪᓐᓇᕐᓂᐊᕋᑦᑎᒍ ᑐᑭᓯᒋᐊᕈᑏᑦ ᐊᒻᒪ ᐊᑭᒋᔭᖏ ᐊᑐᖅᑐᓴᐅᔪᑦ 
ᐸᐃᑉᐹᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐊᒡᓗᖄᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ, ᑲᔪᓯᓂᐊᕐᐳᒍ, ᑕᕙᓂ ᑮᓇᐅᔭᓕᕆᓂᕐᒧ ᐊᕐᕋᖑᒧ ᐊᒻᒪ 
ᑭᖑᓂᑦᑎᐊᖓᒍᑦ ᐊᑐᓕᖅᑎᑕᐅᓗᓂ, ᑭᓯᐊᓂᓕ ᑕᑯᓂᐊᕆᐊᖃᕋᑦᑕ ᓇᓕᕌᕋᒃᓴᓂ ᐊᒻᒪ ᐱᐅᓛᖑᔪᒥ 
ᑐᓴᖅᑎᑦᑎᔪᓪᓇᓂᕐᑎᓐᓂ ᓴᖅᑭᖅᑎᔪᓐᓇᖅᑕᕗ ᐅᕙᒍ ᒐᕙᒪᒋᔭᖓᓄ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒡᓗᑳᖅ. ᑐᑐ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᓐᓇ ᖁᕕᐊᒋᑦᑎᐊᖅᑕᕋ, ᐊᕐᕋᖑᓂᐊᖅᑐᒥᖃᐃ, ᑕᑯᒍᓐᓇᓂᐊᖅᑐᒍ 
ᓇᒻᒪᓂ ᓇᓚᐅᑦᑖᖅᑕᐅᓯᒪᔪᓂ. ᐊᐱᖅᑯᑎᒃᑲᓐᓂᐅᔪᖅ ᐱᔾᔪᑎᓕᒃ ᓇᓚᐅᑦᑖᖅᑕᐅᓯᒪᔪᓄ, ᐊᒻᒪ ᖃᐅᔨᒪᔪᖓ 
ᒥᓂᔅᑕᐅᔪᖅ ᐊᐱᕆᖅᑲᐅᒐᒃᑯ ᖃᓄᖅ ᐊᑐᖅᑐᒃᓴᖃᕐᒪᖔᑕ ᐅᕝᕙᓘᓐᓃᑦ ᓇᒻᒪᐃᑦ ᓴᖅᑭᖅᑎᑕᐅᔪᑦ ᐊᒻᒪ ᐊᑐᖅᑐᑎ 
ᐊᕐᕋᒍᒐᓚᐅᔪᓂ ᐱᒋᐊᖓᐅᑎᒋᓗᒋ. 
 
ᑭᓯᐊᓂᓕ ᑕᕗᖓᒃᑲᓐᓂᖅ, ᓈᒻᒪᖏᑦᑐᒥ ᑕᑯᓴᐅᑎᑦᑎᕙᓪᓚᐃᒻᒪᑦ ᐱᓕᕆᕕᐅᔫᑉ ᐱᒋᐊᓕᖏᓐᓂ. 
ᖃᐅᔨᔪᒪᑐᐃᓐᓇᖅᑐᖓᓕ, ᐊᑐᖅᑐᒃᓴᓕᐅᓂᕐᒧ, ᐱᑕᖃᖅᑎᑦᑎᓗᑎ ᓇᓗᓇᐃᖅᓯᒪᑦᑎᐊᖅᑐᒥ ᐱᓕᕆᕕᐅᔫᑉ 
ᐱᔭᕆᐊᓕᖏᓐᐹᑦᑕᑐᖅᑐᑦ ᒐᕙᒪᐅᔪᖅ ᑕᑯᓂᐊᕈᓐᓇᕐᐸᑦ ᐱᓇᓱᐊᕐᓗᑎ ᐱᑕᖃᖏᑦᑐᒥ ᐱᒋᐊᕐᓗᑎ 
ᐊᑐᖅᑐᔅᓴᓕᐅᕐᓂᕐᒧᑦ, ᐊᑐᖏᖔᕐᓗᑎ ᑭᖑᓂᕆᔭᑦᑎᓐ ᖃᐅᔨᒪᒐᕕ, ᐊᑐᐊᒐᓪᓗᐊᑕᐅᔪᑦ ᑲᔪᓯᑦᑎᐊᕈᓐᓇᖏᒻᒪᑕ 
ᐊᒻᒪ ᖃᓄᐃᓕᖓᒻᒪᖔᑕ, ᐱᓕᕆᕕᐅᔪᖅ ᑕᑯᓴᐅᑎᑦᑎᔪᓐᓇᓂᐊᕐᒪᑦ ᐱᔭᕆᐊᖃᖅᑕᖏᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᓗᐊᕆᕗᖓ, ᑕᑯᓂᐊᓂᐊᕐᐳᒍ ᓇᓖᕌᕋᒃᓴᐅᔪᓂ 
ᐱᐅᓛᖑᔪᒥ ᑐᓴᖅᑎᑦᑎᖃᑦᑕᓂᕐᒧ ᑲᑎᒪᕕᐅᔪᒧ. ᖃᐅᔨᒪᒐᕕ, ᓇᓚᐅᑦᑖᖅᑕᐅᓯᒪᔪᑦ ᓴᖅᑭᖅᑎᑕᐅᒻᒪᑕ 
ᐱᔪᓐᓇᖅᑐᓂ ᑐᕌᖅᑕᖏᓐᓂ ᐊᒻᒪ ᑮᓇᐅᔭᖅᑐᕈᑎᒋᔪᓐᓇᖅᑕᑎᓐᓂ. ᖃᐅᔨᒪᕗᑎ, ᑖᒃᑯᐊ ᑮᓇᐅᔭᐃᑦ 
ᐊᑐᖅᑕᐅᔪᔅᓴᐃᑦ ᐋᖅᑭᑦᑕᐅᕙᑉᐳᑦ, ᑖᓐᓇ ᑐᕌᕐᔪᑎᒋᒐᓱᒃᑐᒍ ᐊᒻᒪᓗ ᑭᓱᓪᓚᑦᑖᓂᑦ ᐊᑭᓖᔪᓐᓇᕐᒪᖔᑦᑕ. 
ᑮᓇᐅᔭᒃᑲᓂᕐᓂᑦ ᐲᓐᓇᕆᐊᖃᖅᑯᒍᑦ, ᖃᐅᔨᒪᕗᒍᑦ, ᑮᓇᐅᔭᖃᙱᓗᐊᕋᑦᑕ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ, 
ᑮᓇᐅᔭᖃᙱᓗᐊᖅᑯᒍᑦ ᐊᑐᖅᑕᐅᔪᔅᓴᓂᑦ ᓄᓇᓕᓐᓄᑦ  

ᐊᐅᓚᓂᖃᑦᑎᐊᖃᓪᓗᒋᑦ, ᐃᓪᓗᓕᕆᓂᕐᒧᑦ. ᑖᒃᑯᓂᖓ ᑮᓇᐅᔭᓂᑦ ᐱᓯᒪᔭᑦᑎᓐᓂ, ᐱᓇᓱᐊᖅᐸᒃᐳᒍᑦ ᐊᒻᒪᓗ 
ᑐᓂᐅᖅᑲᑎᐊᕐᓗᒋᑦ, ᒪᓕᓪᓗᒋᑦ ᐱᔭᐅᔭᕆᐊᓕᓐᓂ ᐊᒻᒪᓗ ᓯᕗᓕᖅᐹᖑᒋᐊᖃᕐᑐᓂᑦ ᐊᑭᔅᓴᐅᔪᓂᑦ ᑕᕝᕗᖓ 
ᐱᓕᕆᕕᒻᒧᑦ. 
 
ᐅᑎᕆᐊᕐᓗᑕ, ᑕᑯᓐᓇᖅᑯᒍᑦ ᑭᓱᓂᑦ ᐊᑐᕈᓐᓇᕐᒪᖔᑦᑕ ᐅᓂᒃᑳᓕᐊᖑᔪᓂᑦ ᑮᓇᐅᔭᓕᕆᓂᕐᒧᑦ ᒪᓕᒐᓕᐅᕐᕕᑎᓐᓄᑦ. 
ᑕᒪᓐᓇᓕ ᐃᖅᑲᓇᐃᔮᕆᓂᐊᖅᑲᕗᑦ ᐊᕐᕌᒎᓂᐊᖅᑐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᒡᓘᒃᑲᖅ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᐱᔪᓐᓇᕐᓂᕋᕐᒪᖔᖅ ᐊᑐᐃᓐᓇᐅᑎᑦᑎᓗᓂ 
ᒪᓕᒐᓕᐅᕐᕕᑎᓐᓄᑦ ᑎᑎᕋᖅᓯᒪᔪᓂᑦ ᑮᓇᐅᔭᓂᑦ ᐊᑐᖅᑕᐅᓯᒪᔪᓂᑦ ᐱᓕᕆᕕᓐᓄᑦ, ᑕᖅᑭᑕᒫᖅ, ᐊᒻᒪᓗ 
ᑕᑯᔅᓴᐅᑎᑦᑎᔪᒥᑦ ᓇᒧᑦ ᑮᓇᐅᔭᐃᑦ ᐊᑐᖅᑕᐅᒻᒪᖔᑕ ᐊᒻᒪᓗ ᖃᖓᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᒋᐊᖅᑳᕆᐊᖃᕋᔭᖅᑲᕋ. ᑕᐃᒪᓐᓇ 
ᐊᑐᐃᓐᓇᐅᑎᑦᑎᒐᔭᖅᑯ ᑕᖅᑭᑕᒫᑦ ᐊᑐᖅᑕᐅᕙᑦᑐᓂᑦ ᐅᓂᒃᑳᓕᐊᓂᑦ ᒪᓕᒐᓕᐅᕐᕕᑎᓐᓄᑦ. ᖃᐅᔨᒪᙱᓚᖓ 
ᑕᐃᒪᖃᑦᑕᓂᕐᒪᖔᑕ ᐅᐊᑦᑎᐊᕈ. ᐃᓱᒪᔅᓴᖅᓯᐅᕈᑎᖃᕆᐊᖃᕋᔭᖅᑯᑦ ᑮᓇᐅᔭᓕᕆᔨᒃᑯᓐᓄᑦ, ᐊᒻᒪᓗ ᐊᓯᖏᑦ 
ᐱᓕᕆᕕᐅᔪᓄᑦ, ᑕᒪᓐᓇ ᖃᐅᔨᒋᐊᕐᓂᐊᖅᑲᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᐊᒡᓘᒃᑲᖅ. ᑲᑎᒪᔾᔪᑎᔅᓇᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐹᓇᐸᔅ. 
 
ᐊᐱᖅᑯᑦ 156 - 2(1): ᐊᑲᐅᙱᓕᐅᕈᑎᐅᔪᖅ ᐅᐊᑦᑕᑯᓐᓄᑦ ᓱᓪᓗᓖᑦ ᖃᐅᓱᐃᑦᑐᒥ 

 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᓱᐃᑦᑐᒨᕋᒪ ᐊᒻᒪᓗ ᒪᓕᒐᓕᐅᖅᑎᐅᓚᐅᖅᑐ, 
ᐃᖅᑲᓇᐃᔮᕆᓯᒪᓕᖅᑲᕋ ᐊᑯᓂᑲᓪᓚᒻᒪᕆᒃ ᐱᔾᔪᑎᖃᕐᑐᖅ ᐅᐊᑦᑕᑯᓐᓄᑦ ᓱᓪᓗᓖᑦ ᖃᐅᓱᐃᑦᑐᒥ. 
ᐊᑲᐅᙱᓕᐅᕈᑎᖃᒻᒪᕆᓚᐅᖅᑯ ᐊᒥᓱᓂᑦ, ᐊᐅᔭᖏᑦ ᓇᐃᓗᐊᕐᓂᖏᓐᓄᑦ. ᐃᒪᐃᑉᐸᑉᐳᑦ ᐊᒡᒍᐊᖅᓯᑐᐃᓐᓇᖅᑐᑎᑦ 
ᓴᓇᕙᑉᐳᑦ. 
 
ᐊᐱᕆᔪᒪᕙᕋ ᐊᖓᔪᖅᑳᖑᔪᖅ ᓄᓇᓕᓐᓂᑦ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐱᔨᑦᑎᕋᖅᑎᐅᔪᓄᑦ 
ᖃᓄᐃᓕᐅᕈᑕᐅᓯᒪᓕᕐᒫᖅ ᐅᓪᓗᒥᒧᑦ ᑖᒃᑯᐊ ᐊᑲᐅᙱᓕᐅᕈᑎᐅᔪᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᑉ 
ᐊᐱᖅᑯᑎᖓᓄᑦ. ᖃᐅᔨᒪᓪᓗᖓ ᐃᖅᑲᓇᐃᔮᕆᓕᕐᖓᒍ ᐊᑯᓂᑲᓪᓚᒃ, ᐊᒻᒪᓗᑦᑕᐅᖅ ᒪᓕᒐᓕᐅᖅᑎᐅᓚᐅᖅᑑᑉ 
ᖃᐅᓱᐃᑦᑐᒧᑦ. ᐱᔾᔪᑎᒋᓪᓗᒍ ᐅᐊᑦᑕᑯᓐᓄᑦ ᓱᓪᓗᓕᐅᔪᓄᑦ, ᐅᑭᐅᒥ 2003 ᑐᐊᕕᕐᓇᖅᑐᓂᑦ 
ᑮᓇᐅᔭᖃᕐᑎᑦᑎᒋᐊᖃᓚᐅᕋᑦᑕ $225,000 ᓴᓇᔭᐅᓂᖓᓄᑦ ᓱᓪᓗᓕᖃᕐᕕᐅᔪᒥᑦ. ᐅᓪᓗᒥᓕ ᖁᕕᐊᑉᐳᖓ 
ᐅᖃᕆᐊᔅᓴᖅ, ᐅᖃᖅᑏ, ᐱᖓᓱᓄᑦ ᐊᕐᕌᒎᓂᐅᓴᔪᓄᑦ, ᐸᕐᓇᐅᑎᑕᖃᖅᑯ ᐋᖅᑭᑦᑕᐅᓯᒪᔪᖃᖅᑯ 
ᓴᓇᔭᐅᒋᐊᕐᓂᖓᓄᑦ ᓱᓪᓗᓕᖃᕐᕕᐅᔪᖅ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᓈᓗᖃᕐᕕᖓ ᑯᕕᕙᓕᕐᖓᑦ ᐃᒫᓄᑦ. 
ᖃᓄᐃᓕᐅᕈᑕᐅᓂᐊᕐᒪᖔᖅ ᑕᒪᓐᓇ ᓴᖑᑎᑕᐅᒐᓱᓪᓗᓂ ᑕᕆᐅᕐᒥᑦ. 
 
ᐅᖃᖅᑎ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᒋᐊᖅᑎᓪᓗᒍ ᒪᓕᒐᓕᐅᖅᑎᐅᔪᖅ, 
ᓯᕗᓪᓕᖅᐹᒥ. ᑖᓐᓇ ᐱᖓᓱᓄᑦ ᐊᕐᕌᒍᓄᑦ ᓴᓇᔭᐅᓂᐊᕐᓂᖓ ᓱᓪᓗᓕᖃᕐᕕᒻᒧᑦ ᖃᐅᓱᐃᑦᑐᒥ, ᐋᖅᑭᔅᓯᒪᔭᕗᑦ, 
ᓯᕗᓪᓕᖅᐹᒥ, ᑕᕝᕙᓂ ᐱᖓᓱᓄᑦ ᐊᕐᕌᒎᓄᑦ ᐸᕐᓇᐅᑕᐅᓯᒪᔪᒧᑦ, ᑮᓇᐅᔭᓂᑦ ᐱᓂᐊᖅᑯᒍᑦ ᑲᓇᑕᒥ ᐊᑐᖅᑕᐅᔪᔅᓴᑦ 
ᓄᓇᓕᓐᓄᑦ ᐊᐅᓚᓂᖃᑦᑎᐊᓂᕐᒧᑦ ᑲᓇᑕᒥ ᒐᕙᒫᒃᑯᖏᓐᓂ ᐊᒻᒪᓗᑦᑕᐅᖅ ᒐᕙᒪᒃᑯᓐᓂ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᓴᓇᔭᐅᓂᐅᓂᐊᖅᑐ ᐊᑭᑦᑐᕋᐅᑕᐅᓂᐊᖅᑳ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓚᒋᐊᕈᑎᐅᔪᖅ ᐃᖅᑲᓇᐃᔮᕆᔭᐅᔭᕆᐊᖃᕐᑐᖅ 
ᐊᑭᑦᑐᕋᐅᑎᓂᕐᒧᑦ ᐱᔭᐅᓂᐊᖅᑯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐊᐱᖅᓱᕐᓂᖅ ᓄᖑᒃᐳᖅ. ᐅᑎᕆᐊᕐᓗᑕ ᑲᑎᒪᔾᔪᑎᔅᓴᓄᑦ ᐅᓪᓗᒥᒧᑦ. 
ᑲᑎᒪᔾᔪᑎᔅᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᖓ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᐱᑕᖃᙱᑦᑐᖅ. 
ᓈᓴᐅᑎᓕᒃ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᐱᑕᖃᙱᑦᑐᖅ. ᓈᓴᐅᑎᓕᒃ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. 
ᓈᓴᐅᑎᓕᒃ 11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ. ᓈᓴᐅᑎᓕᒃ 12. ᐅᓂᒃᑳᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᓄᑦ. ᓈᓴᐅᑎᓕᒃ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐲᑕᓴᓐ.  
 

ᓈᓴᐅᑎᓕᒃ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ 026 - 2(1): ᐅᐸᓗᖓᐃᔭᖅᐸᓪᓕᐊᓂᖅ ᓄᓇᑦᑎᓐᓂ ᐊᑐᐃᓐᓇᐅᔪᑦ 
ᐱᕙᓪᓕᐊᓂᕐᒧᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓴᖅᑮᔪᒪᔪᖓ ᑎᑎᖅᑲᐅᔪᒥᒃ ᓴᓇᔭᐅᓚᐅᖅᑐᒥᒃ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐅᑭᐅᖅᑕᖅᑐᒥ ᓄᓇᒧᑦ ᐊᖓᔪᖅᑳᖑᔪᓄᑦ ᑲᑎᒪᓂᖓᓐᓄᑦ ᒪᐃ 2003. ᑎᑎᖅᑲᐅᔪᖅ 
ᐊᑎᖃᖅᑐᖅ: ᐅᐸᓗᖓᐃᔭᖅᐸᓪᓕᐊᓂᖅ ᓄᓇᑦᑎᓐᓂ ᐊᑐᐃᓐᓇᐅᔪᓄᑦ ᐱᕙᓪᓕᐊᓂᕐᒧᑦ.  
 
ᐅᖃᖅᑎ, ᓇᓗᓇᐃᕈᒪᓗᐊᓗᙳᐊᖅᑕᕋ ᐊᑐᓕᖁᔭᐅᓯᒪᔪᓄᑦ ᐱᖃᓯᐅᔾᔨᔭᕆᐊᖃᕐᓂᖏᓐᓂᒃ ᓄᓇᖃᖅᑐᑦ ᐃᓄᐃᑦ 
ᓯᕗᓂᐊᒍᑦ ᐃᓚᒋᔭᐅᖃᑕᐅᓗᑎᒃ ᐱᖃᓯᐅᑎᓗᒋᑦ ᖃᓄᐃᑦᑐᑐᐃᓐᓇᐃᑦ ᒐᕙᒪᐅᔪᑦ ᐊᒻᒪᓗ 
ᐱᕙᓪᓕᐊᑎᑦᑎᔨᐅᕙᒃᑐᑦ, ᓄᓇᖃᖅᑳᕐᓯᒪᔪᑦ ᑎᒥᐅᔪᑦ ᐊᓯᖏᓪᓗ ᑎᒍᒥᐊᖅᑎᐅᖃᑕᐅᔪᑦ. ᖁᔭᓐᓇᒦ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᓈᓴᐅᑎᓕᒃ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ, ᐲᑕᓴᓐ.  
 
ᓴᖅᑭᑕᐅᓂᖏᑦ ᑎᑎᖅᑲᐃᑦ 027 - 2(1): ᑲᓇᑕᒥ ᐊᓕᒎᔭᓕᕆᓂᕐᒧᑦ ᐸᕐᓇᒍᑕᐅᔪᖅ: ᐱᓕᕆᕕᐅᔪᑦ 
ᑭᐅᔾᔪᑎᖓᑦ 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑎ. ᓱᓕᒃᑲᓐᓂᖅ. ᐅᖃᖅᑎ, ᐅᓇ ᑎᑎᖅᑲᐅᔪᖅ ᓴᖅᑭᕈᒪᔭᖃ ᑲᓇᑕᒥ ᐊᓕᒎᔭᓕᕆᓂᕐᒧᑦ 
ᐸᕐᓇᒍᑕᐅᔪᖅ ᐊᒻᒪ ᑕᕝᕙᓂ ᑭᒡᒍᑕᐅᔪᒥᒃ, ᑖᓐᓇ ᓴᓇᔭᐅᓚᐅᖅᑐᖅ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐅᔭᕋᓕᕆᓂᕐᒧᑦ 
ᑲᑐᔾᔨᖃᑎᒌᖏᓐᓄᑦ, ᑲᓇᑕᒥ ᐅᔭᕋᓐᓂᐊᕐᓂᕐᒧᑦ ᑲᑐᔾᔨᖃᑎᒌᓄᑦ ᐊᒻᒪ ᐱᕙᓪᓕᐊᑎᑦᑎᑐᐃᓐᓇᕆᐊᖃᖅᑐᓄᑦ 
ᑲᑐᔾᔨᖃᑎᒌᖏᓐᓄᑦ ᑲᓇᑕᒥ.  
 
ᐅᖃᖅᑎ, ᑖᒃᑯᐊ ᐃᓗᓕᖃᖅᑐᑦ ᐊᒃᓱᐊᓗᒃ ᑐᑭᓯᒋᐊᕈᑎᒃᓴᑦᑎᐊᕙᐅᔪᓂᒃ ᐱᔾᔪᑎᖃᖅᑐᓂᒃ ᑲᓇᑕᒥ 
ᐊᓕᒎᔭᓕᕆᔨᓄᑦ ᐱᓕᕆᐊᓄᑦ. ᑕᒪᓐᓇ ᐱᓕᕆᐊᖑᔪᖅ ᓄᓇᕗᒻᒥ ᐊᒃᓱᐊᓗᒃ ᑖᒃᑯᓄᖓ ᐱᒻᒪᕆᐅᓛᕐᒥᒻᒪᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᓈᓴᐅᑎᓕᒃ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓈᓴᐅᑎᓕᒃ 14, ᖃᐅᔨᒃᑲᐃᓂᖅ 
ᐱᒋᐊᖅᑎᑦᑎᓂᕐᒧᑦ. ᓈᓴᐅᑎᓕᒃ 15. ᖃᐅᔨᒃᑲᐃᓂᖅ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ 
ᐱᖁᔭᒃᓴᐃᑦ. ᓈᓴᐅᑎᓕᒃ 16. ᐱᒋᐊᖅᑎᑦᑎᔾᔪᑏᑦ. ᐱᑕᖃᙱᑦᑐᖅ. ᓈᓴᐅᑎᓕᒃ 17, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 18. ᐊᐃᒃᐸᖓᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 
19, ᐃᓱᒪᒋ.ᔭᐅᓂᖏᑦ ᑲᑎᒪᑕᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᓯᖏᓪᓗ. ᐱᖁᔭᒃᓴᖅ 2 ᑮᓇᐅᔭᓄᑦ ᐊᑐᖅᑐᒃᓴᐃᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᓪᓗ ᒪᓕᒐᖅ 2004-2005. ᐋᕆᐊᒃ ᐃᒃᓯᕙᐅᑕᕆᔭᐅᓂᐊᖅᑐᖅ 
ᑲᑎᒪᑐᐃᓐᓇᖅᑎᓪᓗᒋᑦ ᓄᖅᑲᑲᐃᓐᓇᕐᓂᐊᖅᐳᒍ 10-ᒥᒃ.  
 
ᐃᖅᓱᕐᑎ 
 
ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 15:00 ᐱᒋᐊᒃᑲᓂᖅᑐᑎᒃ 15:28 

ᑲᑎᒪᔾᔪᑎᒃᓴᖅ 19: ᐃᓱᒪᔅᓴᖅᓯᐅᕈᑎᖃᕐᓂᖅ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᒻᒪᓗ ᐊᓯᖏᓐᓄᑦ 
 
ᐃᒃᓯᕙᐅᑕᖅ (ᐋᕆᐊᒃ)(ᑐᓵᔨᒃᑯᑦ): ᑲᑎᒪᔩᑦ ᑲᑎᒪᒋᐊᓯᕗᑦ. ᑖᒃᑯᓄᖓ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ, ᐱᑕᖃᑦᑐᒍᑦ 
ᒪᓕᒐᒃᓴᖅ 2. ᖃᓄᐃᓕᖓᔪᒪᕙᑦ ᑲᑎᒪᔩᑦ? ᑲᔪᓯᓂᐊᕐᕋᑦᑕ ᑖᒃᓱᒧᖓ 2004 ᐊᒻᒪᓗ 2005 ᑮᓇᐅᔭᐃᑦ 
ᓇᓚᐅᒃᑖᖅᑕᐅᓯᒪᔪᓄᑦ ᑖᒃᑯᓄᖓ ᓄᓇᓕᓐᓂ ᒐᕙᒪᓕᕆᔨᒃᑯᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ: ᐊᐱᕆᓂᐊᕐᕋᒃᑯᑦ ᕿᓚᕝᕙᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᐱᖅᓱᖅᑕᐅᕕᒻᒨᖁᓗᒋᑦ. ᕿᓚᕝᕙᖅ, 
ᓇᓗᓇᐃᕈᓐᓇᖅᑭᒋᑦ ᐃᖅᑲᓇᐃᔭᖅᑎᒋᔭᑎᑦ ᑎᑎᕋᖅᑕᐅᓯᒪᓂᐊᕐᒪᑕ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓴᐅᒥᓐᓂ, ᑐᖏᓕᕋ, ᑖᒻ ᕆᑦᔅ. ᐊᒻᒪᓗ 
ᑕᓕᖅᐱᓐᓂ, ᒪᐃᒃ ᕌᕝᑐᕐ ᑕᒫᓂᖃᑎᒋᓂᐊᕐᒥᔭᕗᑦ ᐅᓪᓗᒥ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᕿᓚᕝᕙᖅ. ᒪᑉᐱᕐᓗᓯ ᐅᕗᖓ ᒪᑉᐱᖅᑐᒐᕐᒧᑦ J-11 ᑖᒃᑯᓇᓂ 2004-2005 
ᑮᓇᐅᔭᐃᑦ ᓇᓚᐅᖅᑖᖅᑖᐅᓯᒪᔪᓄᑦ. ᐊᐱᖅᑯᑎᒃᓴᖅᑕᖃᑉᐸ ᑖᒃᓱᒧᖓ ᒪᑉᐱᖅᓯᒪᔪᒧᑦ? ᑰᓕ. 
 
ᑰᓕ (ᑐᓵᔨᒃᑯᑦ): ᐊᑎᕋ ᑎᑎᕋᕈᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᖄᖅᓯᖅᑎᐊᖅᑐᔅᓴᐅᓚᐅᖅᑯᑎᑦ ᐱᓇᓱᐊᕈᓯᐅᑉ ᓄᓐᖑᐊᓂ, ᐱᐊᓂᑲᓇᑦᑎᐊᕋᑦᑎᒍ 
ᑖᓐᓇ ᐱᓕᕆᕕᒃ, ᑭᓯᐊᓂᓕ ᒫᓐᓇᐅᔪᖅ ᒪᕐᕉᒃ, ᑕᐃᒪᖓᓂᒃ ᐅᖅᓱᐊᓗᓕᕆᓂᖅ ᐊᒻᒪᓗ ᐆᒪᖅᑯᑎᓕᕆᓂᕐᒧᑦ 
ᑲᒪᒋᔭᐅᓂᖏᑦ ᑐᓂᔭᐅᓯᒪᓕᕐᒪᑕ ᐊᓯᖏᓐᓄᑦ ᐱᓕᕆᕕᐅᔪᓄᑦ ᐊᒻᒪᓗ ᓱᓕᒍᒪ ᐊᑕᐅᓯᖅ ᐱᓕᕆᕕᐅᔪᖅ 
ᑭᐅᒍᓐᓇᓂᐊᖅᑐᔅᓴᐅᔪᖅ ᐊᒻᒪᓗ ᑭᐅᑦᑕᕈᓐᓇᕐᓗᓂ ᑕᒪᑐᒧᖓ. 
 
ᑕᐃᒃᑯᓱᒪᓂ ᓄᓇᕗᒻᒥ ᒐᕙᒪᒃᑯᑦ ᑎᒍᓯᓂᐊᖅᑎᓪᓗᒋᑦ ᑯᐊᐳᕇᓴᓐᒥᒃ, ᐸᕐᓇᒍᑎᖃᓚᐅᖏᑦᑐᑦ 
ᐱᐅᓂᖅᓴᐅᓂᐊᕐᒪᖔᖅ ᐱᒋᔭᐅᓕᖅᑲᑦ ᐊᒻᒪᓗ ᑖᓐᓇᓗ ᐃᓱᒫᓘᑎᒋᓂᐊᕐᕋᒃᑯᑦ. ᐅᖃᖅᑲᐅᒐᕕᑦ 
ᐊᖓᔪᖅᑳᖑᑎᓪᓗᑎᑦ ᐸᕐᓇᒍᑎᓕᐅᖅᐸᓪᓕᐊᓂᐊᕐᕋᕕᑦ ᐊᒻᒪᓗ ᑕᒪᓐᓇ ᖁᕕᐊᒋᓪᓗᑎᒍ, ᑭᓯᐊᓂᓕ ᑕᒪᑐᒧᖓ 
ᐱᓕᕆᐊᖃᕆᐊᓕᖅᑎᓪᓗᑎᑦ ᐊᕐᕌᒍ ᐅᕝᕙᓘᓐᓃᑦ ᐅᑭᐊᒃᓵᖑᓂᐊᖅᑐᒧᑦ ᑕᑯᓛᕐᓂᐊᖅᑐᒋᕗᒍᑦ ᐸᕐᓇᒍᑎᓂᒃ, 
ᑎᑎᕋᖅᑕᐅᓯᒪᑦᑎᐊᖅᑐᓂᒃ. 
 
ᐃᓱᒫᓘᑎᒋᔭᕋᓕ ᑭᓯᐊᓂᓕ ᒫᓐᓇᐅᔪᖅ ᐊᐅᓛᖅᓯᓂᖅ ᐱᑦᔪᑎᒋᓪᓗᒍ ᐊᑐᕐᓂᐊᕐᕋᑦᑎᒍ ᐃᒪᓐᓇᑲᓐᓂᕐᓂᒃ $500 
ᑕᐅᓴᓐ ᑖᓚᔅ ᑐᓂᕐᕈᑎᐅᓗᓂ, ᐊᐅᓛᖅᓯᓃᕐᓇᕐᒧᑦ. ᐊᐅᓛᖅᓯᔪᖃᓚᐅᖏᑉᐸᑦ, ᐊᐅᓛᖅᓯᔪᖃᓚᐅᖏᑉᐸᑦ, 
ᑮᓇᐅᔭᖅᑐᕈᑎᖃᑲᓴᓚᐅᖏᑦᑐᒍᑦ $500 ᑕᐅᓴᓐ ᑖᓚᔅᓂ. ᑕᒪᑐᒧᖓᓕ ᐅᑎᖅᑕᖅᑐᒧᑦ ᑮᓇᐅᔭᑦ ᐅᖅᓱᐊᓗᒻᒧᑦ 
ᓂᐅᕕᖅᑕᐅᓚᐅᖅᑐᑦ, ᑮᓇᐅᔭᓕᐅᓚᐅᖅᑐᑦ $86 ᒥᓕᐊᓐ ᑖᓚᔅᓂᑦ ᐊᒻᒪᓗ ᑮᓇᐅᔭᐃᔭᕈᑎᖏᑦ 
ᐅᖓᑕᐅᔾᔨᓯᓚᓪᓗᑎᒃ. 
 
ᑕᐃᒪᓕ ᐊᒥᐊᒃᑯᖃᓕᓚᐅᖅᑐᑦ $400 ᑕᐅᓴᓐ ᑖᓚᔅᓂᑦ ᐊᑭᓕᒃᓴᓂᒃ. (ᑐᓵᔨᒃᑯᑦ ᐃᓱᓕᑉᐳᖅ): 
ᓄᓇᑦᑎᐊᕐᒦᖔᖅᑐᒥᒃ, ᒥᓕᐊᓐᖑᓚᐅᖅᑐᑦ. ᐊᒥᓲᓂᖅᓴᐃᑦ ᒫᓐᓇᐅᔪᖅ. (ᑐᓵᔨᒃᑯᑦ): ᑕᒪᓐᓇ ᐱᑦᔪᑎᒋᓪᓗᒍ, ᖃᓄᕐᓕ 
ᑮᓇᐅᔭᓕᐅᓕᖅᑎᓂᐊᖅᑭᐅᒃ? 
 
ᐃᓱᒪᓇᕐᒪᑦ ᐃᖅᑲᓇᐃᔭᖅᑏᑦ ᓄᖑᑎᑕᐅᔾᔮᖏᑦᑐᑦ, ᑭᓯᐊᓂᓕ ᑮᓇᐅᔭᖅᑐᕈᑎᑦ ᖁᑦᑎᓂᖅᓴᐅᓪᓗᑎᒃ ᐊᕐᕌᓂᓂᒃ 
ᐊᒻᒪᓗ ᐅᓂᒃᑳᖓ ᓴᖅᑭᑕᐅᓚᐅᖅᓯᒪᒐᓂ ᓱᓕ. ᑖᒃᑯᐊ ᐃᓗᐊᓃᒻᒪᑕ ᒥᒃᓴᐅᓴᔅᓯᒪᔭᑦᓯ, ᑖᓐᓇ $400 ᑕᐅᓴᓐ 
ᐊᑭᓕᒃᓴᖅ, ᐊᕐᕌᒍᐊᓄᑦ 04-05, ᒪᑉᐱᖅᑐᒐᕐᒥ 17, J-17. 

ᑕᒪᓐᓇ ᐱᑦᔪᑎᒋᓪᓗᒍ, ᐅᖃᐅᑎᑐᐃᓐᓇᕈᒪᒋᒃᑭᑦ ᓄᑕᐅᓂᐅᔪᖅ ᐊᑭᑐᓗᐊᕐᓂᐊᖅᑲ ᐊᐅᓛᖅᑕᐅᓂᖏᓐᓄᑦ 
ᐃᓘᓇᑎᒃ ᐅᖅᓱᐊᓗᓕᕆᓂᕐᒧᑦ ᐊᒻᒪᓗ ᐃᓚᒋᓕᕐᓗᓂᐅᒃ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᑕ. ᐄ, 
ᑮᓇᐅᔭᓕᐅᕆᐊᓖᑦ, ᑕᐃᒪᓕ, ᓇᓗᓇᐃᖅᓯᑲᐃᓐᓇᖁᒋᑦᓯ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓᓕ ᒪᓕᒐᓕᐅᖅᑎᐅᖃᑎᒻᒪ 
ᐃᓱᒫᓘᑎᒋᔭᖏᓐᓄᑦ, ᐄ, ᑐᑭᓯᓇᖅᑐᑦ ᐊᒻᒪᓗ ᒪᓕᒃᓯᒪᑐᐃᓐᓇᖅᑐᒍᑦ ᐊᑐᖅᑕᐅᖃᑦᑕᖅᓯᒪᔪᒥᒃ, ᑐᑭᓯᔭᕋ 
ᐃᓱᒫᓘᑎᒋᔭᖓ. 
 
ᒪᓕᒃᑕᐅᒋᐊᓖᓪᓕ ᐊᐅᓛᖅᑎᕆᓂᕐᒧᑦ, ᒪᒥᐊᓇᖅ, ᓇᓂᒋᐊᖃᕐᓂᐊᕐᕋᒃᑯᑦ ᒪᑉᐱᑦᑐᒐᖓ, ᐃᒃᓯᕙᐅᑕᖅ, 
ᐊᐅᓛᖅᑕᐅᓂᖓᓄᑦ ᐅᖅᓱᐊᓗᓕᕆᓂᐅᑉ ᑖᒃᑯᓄᖓ ᖁᓪᓕᖅ ᐆᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᓄᑦ, 
ᒪᓕᒐᓕᐅᖅᑎᐅᖃᑎᒻᒪᑦ ᐃᓱᒪᓘᑎᒋᔭᖓᓄᑦ, ᐱᓕᕆᐊᖃᕐᓂᐊᖅᑯᒍᑦ ᐊᒻᒪᓗ ᑐᓴᖅᑎᑦᑎᓗᑕ ᒪᓕᒐᓕᐅᖅᑎᓂᒃ. 
ᐸᕐᓇᒍᑎᖃᑦᑐᒍᑦ ᐱᐅᓂᖅᓴᐅᑎᓐᓇᓱᐊᖅᑐᒍ ᐊᑐᖅᑕᐅᖃᑦᑕᓚᐅᖅᑐᒥᒃ ᐊᒻᒪᓗ ᑕᐃᒃᑯᐊ ᑕᑯᓇᑦᑕᐅᑎᓐᓂᐊᕐᐸᒃᑲ 
ᑮᓇᐅᔭᖅᑐᕈᑎᒥᓂᕐᓄᑦ ᐊᒻᒪᓗ ᐊᓯᖏᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᒃᑲᓐᓂᕈᒪᓪᓗᖓ. ᖃᐅᔨᒪᔪᖓ ᐅᕗᖓ ᒪᑉᐱᖅᑐᒐᕐᒧᑦ J-17-ᒧ ᑐᕌᖅᐸᓪᓕᐊᓂᖃᒻᒪᑦ. 
ᒥᔅᓴᐅᓴᑦᑕᐅᓯᒪᔪᓂ, ᐅᖓᑖᓅᖅᓯᒪᖏᑦᑐᑦ, ᐃᓱᒪᒋᓪᓗᒍ ᑖᓐᓇ, ᐃᓱᒪᒐᔭᕋᕕᑦ ᓇᓗᓇᐃᖅᓯᕕᐅᒍᒪᒐᔭᕐᓂᓐᓂᒃ, 
ᐱᓕᕆᕕᐊ ᑮᓇᐅᔭᓕᕆᔨᒃᑯᑦ ᑲᒪᒋᔭᖃᕐᒥᒻᒪᑕᑦᑕᐅᖅ ᐅᖅᓱᐋᓗᒻᒥ. 
 
ᑖᒃᑯᐊ 10 ᒥᓕᐊᓐ ᑮᓇᐅᔭᐃᑦ, ᐅᖅᓱᐋᓘᑉ ᐊᑭᖓᓄᑦ ᐊᓯᔾᔨᓗᐊᖅᑕᐃᓕᔾᔪᑎᐅᔪᖅ. ᖃᐅᔨᒪᕗᖓ 
ᑕᕝᕙᓃᑦᑐᓴᐅᙱᒻᒪᑦ ᐱᓕᕆᕕᐅᔪᒥ ᑭᓯᐊᓂᓕ ᓂᐅᕕᕐᓂᕐᒧᑦ ᐅᖅᓱᐋᓗᒻᒥ, ᑖᒃᑯᐊ ᐅᖅᓱᐋᓘᑉ ᐊᑭᖏᑦ 
ᐊᓯᔾᔨᓗᐊᕐᓂᐊᖏᒻᒪᑕ. ᑕᐃᔅᓱᒪᓂ ᐆᒻᒪᖅᑯᑎᓕᕆᔨᒃᑯᑦ ᓅᑦᑕᐅᒻᒪᑕ, ᐊᒻᒪᓗ ᐃᖅᑲᓇᐃᔭᖅᑎᑎ 
ᐃᑲᔪᕐᓂᐊᑐᔅᓴᐅᕗᑦ, ᐃᒻᒪᖃ ᐱᓕᕆᕕᒻᒨᕈᑦᑕ ᑮᓇᐅᔭᓕᕆᓂᕐᒧᑦ, ᑕᒪᓐᓇ 10 ᒥᓕᐊᓐ ᑮᓇᐅᔭᐃᑦ, ᐃᑲᔫᑎᐅᕚ? 
 
ᐊᒻᒪᓗ ᐊᐱᕆᓚᐅᖅᑯᒍᑦ ᐊᒻᒪᓗ ᑖᓐᓇ ᐊᐱᖅᑯᑕᐅᓯᒪᓪᓗᓂ ᖃᐅᔨᓴᕐᑎᒻᒪᕆᐅᔪᒧᑦ ᐅᓂᒃᑳᓕᐊᖓᓂᑦ 2000-
ᖑᓪᓗᒍ, ᑖᓐᓇ ᐅᖅᓱᐋᓗᒻᒧᑦ ᐊᓯᔾᔨᓗᐊᖅᑕᐃᓕᔾᔪᑎᐅᔪᖅ ᐊᒻᒪᓗ ᐋᖅᑭᑦᑕᐅᒋᐊᒃᑲᓐᓂᕆᐊᖃᕐᓂᐊᕆᕗᖅ 
ᐆᒻᒪᖅᑯᑎᓄᑦ ᐊᒻᒪᓗ ᖁᓚᙱᓚᖓ ᒪᓕᒐᓕᐅᖅᑏᑦ ᐊᐱᕆᓯᒪᔪᔅᓴᐅᒻᒪᑕ ᑕᒪᔅᓱᒪ ᒥᔅᓵᓄᑦ ᐃᑲᔫᓯᐊᕈᖅᑎᑕᐅᑉᐸᑦ, 
ᑕᑯᓛᕆᕙᕘᑦ ᐊᑭᓕᕆᐊᖃᕐᑕᑎᓐᓂ ᐆᒻᒪᖅᑯᑎᓄᑦ? ᐊᒻᒪᓗ ᑕᒪᓐᓇ ᐃᑲᔫᑎᐅᔪᖅ ᖃᓄᑎᒋᒧᑦ 
ᐊᐅᓚᓂᖃᕐᓂᐊᖅᑲ? 
 
ᑕᐃᒪ, ᑕᒪᓐᓇ ᑭᐅᒋᐊᑐᙱᑕᑎᑦ ᐊᐱᖅᑯᑎᐅᔪᑦ. ᑕᐃᒪᓐᓇ ᕿᒪᓪᓗᒍ ᐊᒻᒪᓗ ᖁᔭᓐᓇᒦᖅᑲᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᒻᒪ ᐅᖃᐅᓯᖏᑦ 
ᑐᑭᓯᕙᒃᑲ ᐊᒻᒪᓗ, ᐄ, ᐊᔾᔨᒌᙱᑦᑐᑦ ᐱᓕᕆᕕᐅᔪᑦ ᑲᒪᕗᑦ ᐅᖅᓱᐋᓗᓕᕆᓂᕐᒥᑦ ᐊᓯᔾᔨᓗᐊᖅᑕᐃᓕᔾᔪᑎᐅᔪᒥᑦ 
ᐊᒻᒪᓗ ᐃᖅᑲᓇᐃᔭᖃᑎᒋᓂᐊᖅᑲᒃᑲ ᑖᒃᑯᐊ ᐊᖓᔪᖅᑳᖑᖃᑎᒃᑲ. 
 
ᐅᕙᖓᑦᑕᐅᖅ ᑐᑭᓯᓇᕐᓂᖅᓴᐅᔪᓂᑦ ᐸᕐᓇᐅᑎᖃᕈᒪᕗᖓ. ᑕᒪᓐᓇᓗ ᐃᖅᑲᓇᐃᔮᕆᓂᐊᖅᑲᕗᑦ ᐅᓪᓗᒥ ᑐᓴᖅᑕᕗᑦ. 
ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᒃᑲᓐᓂᕈᒪᒧᑦ. ᖃᐅᔨᑎᑦᑎᒋᐊᑲᐃᓐᓇᓂᐊᖅᑯᒍᑦ ᒪᓐᑐᕆᐊᒥᑦ 
ᐊᒻᒪᓗ ᑐᕌᓐᑐᒥ, ᐅᓪᓗᒥᐅᔪᒧᑦ ᐅᖅᓱᐋᓗᒻᒧᑦ ᐊᑭᒋᓕᖅᑕᖓᓄᑦ .96 ᓖᑕᒧᑦ ᐊᒻᒪᓗ 2004-2005 
ᐊᑭᒋᓂᐊᖅᑕᖓᓄᑦ ᐅᖅᓱᐋᓗᒻᒧᑦ, ᖃᐅᔨᒪᕗᖓ, ᑕᒪᓐᓇ ᐊᑦᑐᐃᓂᖃᕐᓂᐊᕐᖓᑦ ᓄᓇᕗᒻᒧᑦ. ᐊᒻᒪᓗᑦᑕᐅᖅ 
ᐊᑦᑐᐃᓂᖃᕐᓂᐊᕆᕗᖅ ᐃᖏᕐᕋᔪᓕᕆᓂᕐᒧᑦ. 
 
ᑕᐃᒪ, ᑐᑭᓯᒋᐊᕈᒪᕗᖓ. ᒐᕙᒪᒃᑯᑦ ᑕᒪᔅᓱᒧᖓ ᐸᕐᓇᐅᑎᖃᖅᑳ? ᐅᕝᕙᓘᓐᓃᑦ ᐸᕐᓇᐅᑎᖃᖅᑭᓰ 
ᐃᑲᔫᑎᖃᕐᑎᓪᓗᖑ ᑕᒪᓐᓇ ᐊᑭᑦᑐᕆᐊᕐᓂᐅᔪᖅ ᐅᖅᓱᐋᓗᒻᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᕈ, ᑕᒪᓐᓇ 
ᖃᐅᔨᓵᕆᓯᒪᒐᑦᑎᒍ ᐅᖅᓱᐋᓗᒻᒥᑦ ᐊᑭᑦᑐᐸᓪᓕᐊᓂᐅᔪᖅ, ᐱᒡᒐᓇᖅᓯᒪᒻᒪᕆᑉᐳᖅ ᐊᖑᒻᒪᑎᒐᓱᒋᐊᔅᓴᖅ, ᐱᓗᐊᖅᑎᒥ 
ᑕᖅᑭᒐᓚᐅᓕᖅᑐᓂᑦ. ᐱᒡᒐᓇᖃᑦᑕᒻᒪᕆᑉᐳᖅ ᐊᖑᒻᒪᑎᒐᓱᒃᑐᓂ ᐅᖅᓱᐋᓗᐃᑦ ᐊᑭᑦᑐᐸᓪᓕᐊᓂᖏᓐᓂ ᐊᒻᒪᓗ 
ᑕᒪᓐᓇ ᐊᑭᑦᑐᐸᓪᓕᐊᓂᐅᔪᖅ ᐅᖓᑖᓅᖅᓯᒪᕗᖅ ᓂᕆᐅᒋᓚᐅᖅᑕᑎᓐᓂ. 
 
ᐄ, ᑕᒪᓐᓇ ᖃᐅᔨᓵᕆᑦᑎᐊᖅᑲᕗᖅ, ᖃᐅᔨᓴᐃᓐᓇᖅᑲᕗᑦ. ᓄᓇᓖᑦ, ᖃᐅᔨᓇᓱᐊᖅᑯᒍᑦ ᖃᓄᖅ ᑖᒃᑯᐊ 
ᐃᑲᔫᑎᖃᕐᓂᐊᕐᒪᖔᑕ ᓄᓇᓕᓐᓂᑦ ᐊᑐᖅᑎᐅᕙᑦᑐᑦ. 
 
ᐊᐱᖅᑯᑎᒋᔭᖓ ᓈᒻᒪᓈᓪᓗᐊᖅᑯ ᐊᐱᕆᒋᐊᔅᓴᖅ ᐅᐱᓐᓇᕋᓂ ᐅᓪᓗᒥ, ᒐᕙᒪᒃᑯᓐᓂ ᐊᖓᔪᖅᑳᖑᖃᑎᒃᑲ ᑲᓇᑕᒥ 
ᐅᖄᓚᐅᑎᒃᑯᑦ ᑲᑎᒪᖃᑎᒋᓪᓗᒋᑦ ᐱᔾᔪᑎᖃᕐᑐᑕ ᐊᑭᑦᑐᐸᓪᓕᐊᓂᐅᔪᓂᑦ ᐅᖅᓱᐋᓗᓐᓂ. 
ᐊᖏᖃᑎᒌᔅᓯᒪᔪᐃᓐᓇᐅᕗᒍᑦ ᐃᖅᑲᓇᐃᔭᖃᑎᒌᒋᐊᖃᕋᑦᑕ ᐊᒻᒪᓗ ᕿᓂᕐᓗᑕ ᐃᑲᔫᑎᒋᒐᔭᖅᑕᑎᓐᓂ ᐊᒻᒪᓗ 
ᐅᖃᖃᑎᒌᖃᑦᑕᙳᓱᑉᐳᒍᓱᓕ ᑕᒪᔅᓱᒪ ᒥᔅᓵᓄᑦ. 
 
ᖃᐅᔨᒪᓇᓪᓚᕆᙱᓚᖅ ᖃᓄᑎᒋ ᐊᑭᑦᑐᕆᐊᕐᓂᐊᕐᒪᖔᑕ ᐅᖅᓱᐋᓗᓐᓄᑦ, ᑭᓯᐊᓂᓕ ᖃᐅᔨᒪᕗᒍᑦ 
ᖃᑦᑎᕌᓚᐅᕐᒪᖔᑕ ᐅᑭᐊᔅᓵᖅ, ᐱᑕᖃᕐᑎᑦᑎᓚᐅᕐᓇᑕ ᓱᓕ ᐅᖅᓱᐋᓗᒻᒥ, ᐊᒻᒪᓗ ᑕᒪᒃᑯᐊ ᓇᓚᐅᑦᑖᖅᑕᐅᓯᒪᔪᑦ 
ᐊᑐᓚᐅᖅᑕᕗᑦ ᐊᕐᕌᓂᓴᕐᓂᑦ ᐊᑭᖏᓐᓂ ᐊᑐᓚᐅᖅᑯᒍᑦ. ᐊᒻᒪᓗ ᑕᒪᒃᑯᐊ ᓇᓚᑦᑖᖅᑕᐅᓯᒪᑐᐃᓐᓇᓚᐅᖅᑯᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐊᑎᖁᑎᖃᕈᓐᓃᕋᒪ. ᐅᑯᓇᓃᑦᑐᒍᑦ ᓄᓇᓕᓐᓂ 
ᒐᕙᒪᓕᕆᔨᒃᑯᑦ. ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ. $35,879,000. ᐊᖏᖅᑭᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᕗᓐᖓᓪᓗᓯ ᐊᐃᑉᐹᓄᑦ ᒪᑉᐱᖅᑐᒐᕐᒧᑦ. G-13. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓯᕗᓪᓕᖅᐹᒥ ᖁᔭᓐᓇᒦᕈᒪᓪᓗᖓ ᐊᖓᔪᖅᑳᖓᓂᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᑦ ᑕᒪᐅᖓᕈᓐᓇᕐᒪᑎᒃ, ᐊᒻᒪᓗ ᐃᓚᒋᓪᓗᓂᐅᒃ ᑖᒃᓱᒪ ᕿᓂᖅᑏᑦ ᐊᒻᒪᓗ ᐸᔅᓴᐃᔨᒃᑯᑦ. 
ᓄᓇᓕᓕᒫᑦ ᐱᖃᒻᒪᑕ ᕿᓂᖅᑎᓂᒃ ᐊᒻᒪᓗ ᐸᔅᓴᐃᔨᓂᑦ ᐊᒻᒪᓗ ᕿᓂᕆᐊᖃᑦᑐᑕ ᓄᓇᒃᑯᑦ ᐊᒻᒪᓗ ᐃᒪᒃᑯᑦ 
ᑐᐊᕕᓐᓇᕐᑐᖅᑕᖃᑦᑎᓪᓗᒍ. 
 
ᐊᐱᖅᑯᑎᒋᔪᒪᔭᕋ, ᖃᐅᔨᒪᒍᒪᓪᓗᖓ ᐃᒻᒥᒃᑰᓕᖓᓕᕐᓂᐊᕐᒪᖔᖅ ᐅᕝᕙᓘᓐᓃᑦ ᐊᓯᐊᑎᒍᑦ ᐱᓕᕆᕕᒃᑯᑦ. ᕿᓂᖅᑏᑦ 
ᐊᒻᒪᓗ ᐸᔅᓴᐃᔨᒃᑯᑦ ᑲᑎᓚᐅᕐᒪᑕ ᑲᖏᖅᖠᓂᕐᒥ ᐊᕐᕌᓂ. ᖃᓄᐃᓕᖓᓕᖅᑲᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑎᑭᑦᑐᒍ ᐅᓪᓗᒥᒧᑦ, ᖃᓄᐃᓕᖓᓕᕐᓂᖓ 
ᑕᐃᒪᐃᓕᖓᑐᐃᓐᓇᖅᑐᖅ. ᐃᒻᒥᒃᑰᓕᖓᓕᖅᑎᑕᐅᓯᒪᖏᑦᑐᖅ, ᐅᕝᕙᓘᓐᓃᑦ ᐊᐅᓛᖅᑕᐅᓂᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᕐᕌᓂ ᑲᑎᒻᒪᑕ, ᑐᐊᕕᓐᓇᖅᑐᓕᕆᔨᒃᑯᑦ ᕿᓂᖅᑎᖏᑦ ᐊᒻᒪᓗ ᐸᔅᓴᐃᔨᒃᑯᑦ ᑲᑐᔾᔨᖃᑎᒌᖏᑦ. 
ᑕᐃᒫᖑᖅᑰᖅᑐᖅ ᑕᐃᔭᐅᓂᖃᓚᐅᖅᓯᒪᔪᑦ. ᑮᓇᐅᔭᓕᐅᕋᓱᐊᖅᑎᐅᖏᑦᑐᑎᒃ ᐱᓕᕆᔨᐅᔪᑦ. 
ᐃᒻᒥᒃᑰᓕᖓᓕᕈᒪᓚᐅᖅᓯᒪᒻᒪᑦ ᐊᒻᒪᓗ ᖃᓄᐃᒋᓂᐊᖏᓚᓐᖓ ᑕᒪᑐᒧᖓ. ᖃᐅᔨᒪᔪᒍᑦ ᐱᔭᕆᐊᑐᓪᓚᕆᒻᒪᑦ 
ᕿᓂᖅᑐᖃᑦᑎᓪᓗᒍ, ᑖᒃᑯᐊᓘᓐᓃᑦ ᐅᓇᓕᒃᓴᒃᑯᑦ ᐃᓛᓐᓂᒃᑯᑦ, ᐊᑐᖃᑦᑕᕐᓂᐊᕐᕋᑦᑕ ᐅᓇᓕᒃᓴᑯᑦ 
ᖃᖓᑕᓲᖁᑎᐊᓂᒃ. ᐊᑐᖅᑕᐅᖃᑦᑕᕐᒪᑦ ᑕᒫᓂ ᕿᑭᖅᑖᓗᒻᒥ ᐃᖃᓗᓐᓅᕋᐃᒐᒥᒃ, ᕿᓂᕆᐊᖃᓕᕋᐃᒐᒥᒃ. 
ᖃᐅᔨᒪᓇᖅᑑᒐᓗᐊᖅ ᐃᓚᖏᑦ ᓄᓇᓖᑦ ᐊᑐᖃᑦᑕᖏᑦᑐᑦ ᐅᓇᓕᒃᓴᒃᑯᑦ ᖃᖓᑕᓲᖁᑎᖏᓐᓂᒃ. 
 
ᐊᑦᔨᒌᑐᐃᓐᓇᐅᕙᑦ ᐃᓘᓇᖏᓐᓂᒃ ᐊᕕᑦᑐᖅᓯᒪᔪᓂ ᐊᒻᒪᓗ ᓄᓇᓕᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᑐᖅᓯᒪᒥᔭᕋᑦᑕᐅᖅ ᐅᕙᖓ. 
ᐆᑦᑑᑎᒋᓗᒍ, ᓄᓇᓖᑦ, ᐊᔪᓐᓇᓗᐊᖅᑎᓪᓗᒍ ᐊᒻᒪᓗ ᓇᒻᒥᓂᖅ ᐱᔪᓐᓇᑎᓐᓇᒋᑦ ᖃᖓᑕᓲᖃᕆᐊᖃᖅᑲᑕ, 
ᓯᓚᑖᓅᕐᓗᑎᒃ ᓄᓇᓖᑦ. ᑕᐃᒪᐃᑦᑐᖃᕈᓂ, ᖃᓪᓗᓈᓅᖃᑦᑕᖅᑐᒍᑦ ᐅᓇᓖᑦ ᖃᖓᑕᓲᖁᑎᖓ ᕼᐆᕐᑯᓖᔅ 
ᕿᓂᖃᑕᐅᑎᑦᑐᒍ. 
 
ᑕᐃᒪᖓᓂᒃ ᐊᖓᔪᖅᑳᖑᓕᖅᑎᓪᓗᖓ ᓱᓕ ᐊᑐᓚᐅᖅᓯᒪᖏᑕᕋ, ᑭᓯᐊᓂᓕ ᐊᖏᔫᑎᐅᓂᖏᓐᓄᑦ 
ᓄᓇᓕᓐᓅᖃᑦᑕᖅᑐᖅ. ᐊᑐᖅᓯᒪᔭᕋᓕ ᕿᓂᖅᑐᖃᕆᐊᖃᑦᑎᓪᓗᒍ, ᐊᖅᑯᑎᖃᑦᑐᑎᒃ ᐅᓇᓕᒃᑯᓐᓂᑦ ᐅᕝᕙᓗᓐᓃᑦ 
ᐸᓖᓯᒃᑯᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᐃᓐᓇ ᐱᓕᕆᕕᒃ ᐅᕙᓃᖏᒻᒪᑦ. ᐊᑐᖅᑕᐅᖃᑦᑕᖅᓯᒪᔪᖅ ᐊᑕᐅᓯᐊᖏᑦᑐᓂ 
ᕿᓂᖅᑕᐅᔪᖃᕆᐊᖃᓕᕋᐃᒻᒪᑦ ᐃᓄᒻᒥᒃ ᔭᒐᐅᖅᑲᔪᒥᒃ ᑭᕙᓪᓕᕐᒥ ᐊᒥᓱᓄᑦ ᐅᓪᓗᓄᑦ, ᐊᒻᒪᓗ ᕿᓂᖅᑏᑦ 
ᐸᔅᓴᐃᔩᓪᓗ ᖃᖓᑕᓲᖓ ᑕᒫᓃᓚᐅᖅᑐᖅ ᐊᕐᕌᒍᓄᑦ 7-ᐸᓄᑦ. ᑕᑯᓯᒪᓪᓗᖓᓗ ᖃᖓᑕᓲᒥᒃ ᒪᐅᙵᖃᑦᑕᖅᓱᑎᒃ 
ᐊᑐᐅᓯᐊᑐᐃᓐᓇᕋᑎᒃ ᐊᒻᒪᓗ ᐊᒥᓱᑦ ᐃᓱᒫᓘᑏᑦ ᑕᒪᓐᓇ ᐱᑦᓯᐊᓂᖅᓴᐅᒍᓐᓇᖁᓪᓗᒍ ᖓᒻᒪᓗ ᐅᓂᒃᑲᐅᓰᑦ 
ᑐᓴᖅᑎᑕᐅᔾᔪᑎᕗᑦ, ᑕᐃᒃᑯᓇᓃᑦᑐᑦ, ᓱᖅᑲᐃᒪᒍᒪᓪᓗᒋᑦ ᐃᐱᕋᐃᓐᓇᖅᑕᐅᒪᙱᒃᑲᓗᐊᕆᐊᖏᑦ. ᐊᕐᕌᓂ 
ᑐᓴᐅᑎᒃᑰᖃᑦᑕᔪᔪᒍᑦ, ᕿᓂᖅᑏᑦ ᐅᓇᓕᑦᓴᔭᐃᓪᓗ ᐃᓄᐃᑦ 185-ᓂᒃ ᒪᐃᓕᓂᒃ ᐅᖓᓯᑦᑎᒋᑎᓪᓗᒋᑦ ᑲᖏᖅᓯᓂᕐᒥᒃ 
ᐅᑎᖁᔭᐅᓯᑦᑕᖅᑯᑦ ᐱᖅᓯᖅᑐᒥ. 
 
ᐅᖃᐅᑎᔪᔭᕗᑦ ᕿᑲᑐᐃᓐᓇᖁᑦᓱᑎᒍ, ᒪᕐᕉᒃ ᐸᓖᓰᒃ ᓈᓚᔾᔭᖏᓐᓇᒥᒃ ᐃᓄᓐᓂᒃ ᐊᕗᑎᔪᒥᓂᐅᑦᓱᑎᒃ 
ᔭᒐᐅᒪᓯᑦᑕᖅᑰᒃ. ᓱᖅᑯᐃᒪᔪᖓ ᓕᕖᓂᐊ ᐃᖅᑲᐅᒪᒋᐊᖓ, ᖁᕕᐊᓴᕝᕕᐅᙱᓗᐊᓱᖓᖅᑎᓪᓗᒍ. 
ᕿᒪᑦᑕᐅᒪᑲᐃᓐᓇᕐᓂᔪᒻᒪᑎᒃ, ᒪᕐᕉᒃ ᐸᓖᒡᓯᒃ. ᑭᓯᐊᓂᓕ, ᐃᓄᓐᓄᑦ ᓇᐃᐱᑕᐅᓐᓂᕋᒥᒃ, ᑎᑦᒥᔫᕌᓗᒃ ᐅᑯᒪᐃᑦᑐᑕᖅᑎ 
ᑖᕗᙵᖁᔭᐅᓯᔪᔪᖅ ᑕᕝᕙᑦᓴᐅᑎᒋ ᑰᔾᔪᐊᕌᓗᒻᒥᒃ. ᑕᐃᒪᐃᓲᖑᙱᑦᑐᑦ ᐃᓄᐃᑦ. 

ᐃᒃᓯᕙᐅᑕᖅ ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᔪᒍᑦ ᕿᓂᕐᑏᑦ ᐊᔾᔨᒌᙱᑦᑐᓂᒃ 
ᕿᓂᕐᓂᖃᐅᓲᖑᒻᒪᑕ. ᐃᖅᑲᐅᒪᙱᑦᑐᖓ ᑭᓇᑐᐃᓐᓇᕐᒥᒃ, ᖃᓄᐃᒻᒪᒃᑭᐊᖅ, ᑎᒻᒥᔫᖏᓕᕿᔪᒥᒃ ᐊᒻᒪᓗ 
ᑐᓴᓚᐅᖅᓯᒪᙱᑦᓯᐊᖅᓱᖓ ᕿᐱᓗᑦᑕᐅᑎᓪᓗᒋᑦ. 
 
ᑕᐃᒫᒃ ᑎᒻᒥᔫᕌᓗᒃ ᑭᓈᓕᕋᐃᒻᒪᑦ ᓇᒥᑐᐃᓐᓇᖅ ᓄᓇᐅᑉ ᐊᓯᐊᓂ ᑕᐃᒪ ᑕᒪᐅᓇ ᐊᔾᔨᒡᒋᓐᑦᑐᓂᒃ 
ᕿᓂᕈᓯᖅᑕᖃᐅᕈᑎᖓ. ᑐᓴᓚᐅᖅᓯᒪᙱᑦᑐᖓ ᕿᓂᕐᓂᒻᒥᒃ ᕿᐱᓗᑦᑕᐅᔪᖃᑦᑕᓂᕐᒪᖔᖅ. ᐄ, 
ᕿᓈᖃᑎᒋᖃᑦᑕᖅᑕᕗᑦ ᐸᓖᓯᒃᑯᑦ ᐊᒻᒪᓗ ᐅᓇᓕᑦᓴᔭᖁᑎᕗᑦ, ᖁᓯᐅᓯᔭᖅᑐᑦ ᐅᓇᓖᑦ. 
 
ᐄ, ᐋᕼᐸᓘᓇ, ᑕᒪᓐᓇ ᑕᑯᓂᐊᒃᑲᓐᓂᓛᖅᑕᕋ. ᑕᐃᒪ ᐃᓱᒫᓘᑎᑕᖃᖅᐸᑦ ᐊᔾᔨᒌᒥᒃ ᐃᓄᐃᑦ 
ᑐᙵᓱᑦᑎᑕᐅᒋᐊᖃᕆᐊᖏᑦ ᕿᓂᖅᑕᐅᔪᖃᕆᐊᖃᓕᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᐱᕆᓂᐊᖅᑯᖓ ᐊᓯᐊᓂᒃ ᐅᕙᑦᓯᐊᕈᒃᑲᓐᓂᖅᒻ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᑦᓴᖃᖅᑐᖓ ᐅᕗᖓ ᔪ-13-ᒧᑦ ᐱᔾᔪᑎᒋᑦᓱᒋᑦ 
ᑳᓐᑐᕌᑦᑎᕆᓃᑦ. ᑕᕝᕙᓂ $200,000-ᓂᒃ ᐃᓄᐃᓴᓪᓕᒋᐊᖅᑕᐅᓂᖃᕐᓂᕐᒪᑕ ᑕᐃᑲᙵᑦ. ᓱᓇᐅᓇ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓯᐊᕈᐊᐃ. ᒪᒥᐊᓇᖅ ᐃᒃᓯᕙᐅᑖᖅ. ᐄ, 
ᑳᓐᑐᕌᑦᑎᕆᓃᒃ, ᑕᒪᓐᓇ ᓱᓕᔪᖅ. ᐃᓄᐃᓴᓪᓕᒋᐊᖅᑕᐅᓯᒪᔪᑦ, 56-ᐳᓴᖏᓐᓂᒃ, $251,000. ᑕᐃᒃᑯᐊ $200,000 
ᐊᑦᓱᐊᓗᒃ ᐱᔭᕆᐊᑭᓐᓂᖅᓴᐅᒻᒪᑕ ᓄᓇᓕᓐᓅᖅᑲᕆᐊᖏᑦ, ᓄᓇᓕᓐᓂ ᐱᖁᑎᓂᒃ ᓴᐳᒪᑦᑐᐅᐊᖃᓂᖅ. ᐊᒻᒪᓗ 
$57,000-ᐃᑦ ᑕᐃᑲᙵᓴᐃᓐᓇᖅ ᐲᖅᑕᐅᔪᒻᒥᔪᑦ. ᑕᐃᑦᓱᒪᓂ ᑮᓇᔭᖅᑑᑎᑕᑦᓴᖃᓗᖃᔪᙱᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐊᐱᖅᑐᑎᑦᓴᖃᖅᑐᖓ ᐊᐱᖁᑎᒋᔪᒪᔭᓐᓂᒃ ᐊᖓᔪᖅᑳ ᐲᑕ 
ᕿᓚᕝᕙᒻᒧᑦ, ᐱᔾᔪᑎᒋᑦᓱᒋᑦ ᕿᓂᖅᑏᑦ, ᐱᒻᒪᕆᐹᓘᒻᒪᑕ ᓄᓇᓕᓐᓄᑦ, ᕿᓂᖅᑕᐅᔪᖃᕆᐊᖃᓕᕋᐃᒻᒪᑦ 
ᑭᓇᑐᐃᓐᓇᕐᒥᒃ ᐊᒻᒪᓗ ᑮᓇᐅᔭᖅᑑᑎᑦᓴᐃᓐᓂᐊᖅᓱᓂ ᐊᒥᒐᐃᓐᓇᕈᔪᒃᐸᒻᒪᑕ. ᓄᓇᑦᑎᓐᓂ ᑲᑐᔾᔨᖃᑎᒌᑕᖃᕐᒥᔪᖅ 
ᕿᒥᖅᑎᐅᔪᓂᒃ. ᐅᐊᑦᑎᐊᕈ ᐅᖃᖅᑲᐅᒐᒪ, ᑮᓇᐅᔭᖅᑖᑲᓐᓂᕈᒪᒻᒪᑕ ᐃᓕᓐᓂᐊᕈᑎᒃᓴᐅᔪᓄᑦ ᕿᓂᖅᑎᓄᑦ. 
 
ᐊᕐᕌᓂ, ᑕᐃᒃᑯᐊ ᑲᑐᔾᔨᖃᑎᒌᖑᓂᖏᑦ ᐱᔾᔪᑎᒋᓪᓗᒍ ᑕᐃᒃᑯᐊᓗ ᓄᑖᖏᓐᓇᐅᑎᓪᓗᒋᑦ 
ᒪᓕᒃᑐᐃᓐᓇᐅᖃᑦᑕᖏᒻᒪᑕ ᒪᓕᒃᑕᐅᔭᕆᐊᓕᓕᒫᓂᒃ. ᑕᑯᓐᓇᕋᑦᑕ G-13, ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᑦ 
ᖃᑦᑎᕆᓂᕐᒧᑦ ᐃᓕᓐᓂᐊᓂᕐᒧᑦ. ᐊᒻᒪᓗ ᕿᓂᖅᑎᐅᔪᑦ ᐃᓕᓐᓂᐊᕐᓯᒪᔭᕆᐊᖃᕐᒪᑕ ᕿᓂᕐᓂᕐᒧᑦ ᐊᒻᒪᓗ 
ᐱᓗᐊᖅᑐᒥᒃ ᖃᓄᐃᑦᑎᑎᑦᑕᐃᓕᒪᓂᕐᒧᑦ.  

ᖃᐅᔨᒪᑦᑎᐊᕆᐊᖃᖅᑐᒍ ᑭᓱᒥᒃ ᓇᒃᑕᕆᐊᖃᕐᓂᑎᓐᓂᒃ ᐊᒻᒪᓗ ᖃᓄᐃᓕᐅᕆᐊᖃᕐᓂᑎᓐᓂᒃ ᑎᑎᕋᖅᑕᐅᓯᒪᓗᑎᒃ 
ᑭᒃᑯᑐᐃᓐᓇᐃᑦ ᐃᓕᑦᑐᐃᓐᓇᐅᔪᓐᓇᕐᓂᐊᕐᒪᑕ. ᐊᒻᒪ ᐱᔪᓐᓇᕐᒪᑕ ᐊᓯᖏᓐᓂᒃ ᓄᓇᓕᐅᔪᓂᒃ ᒪᑭᒪᓂᖃᑦᑎᐊᖅᑐᓂᒃ 
ᕿᓂᖅᑎᖁᑎᓕᓐᓂ ᐃᓕᓐᓂᐊᖅᑎᑦᑎᔪᓐᓇᓂᐊᖅᑐᓂᒃ ᐊᓯᖏᓐᓂᒃ ᑎᒥᐅᔪᓂᒃ.  
 
ᐊᖓᔪᖅᑳᖅ, ᖃᐅᔨᔪᒪᒐᓗᐊᖅᑐᖓ ᑮᓇᐅᔭᓂᒃ ᐱᑕᖃᕐᒪᖔᖅ ᓯᕗᓂᑦᑎᓐᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᐅᒐᔭᖅᑐᓂᒃ, 
ᐅᖃᐅᑎᔪᓐᓇᕈᕕᙵ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᒪᓕᒐᓕᐅᖅᑎᐅᖃᑎᒐ, ᑕᐃᒪᙵᑦ 
ᑖᒃᑯᓄᖓ ᐊᖓᔪᖅᑳᖑᓕᕋᒪ, ᓄᑖᒥᒃ ᐊᑐᐊᒐᐅᔪᒥᒃ ᓴᓇᓯᒪᓕᖅᑐᒍ ᕿᓂᕐᓂᕐᒧᑦ. ᑕᐃᒃᑯᐊᑦᑕᐅᖅ ᑮᓇᐅᔭᖃᖅᑐᑦ, 
ᑮᓇᐅᔭᖃᖅᑎᖃᑦᑕᕐᓂᐊᖅᑕᕗᑦ ᐊᕐᕌᒍᑕᒫᑦ. ᑕᒪᓐᓇ ᑕᐃᒪᓐᓇ ᐱᒋᐊᓚᐅᖅᑕᕗᑦ ᑲᔪᓯᑎᓐᓂᐊᖅᑐᒍᓗ. 
 
ᐊᒻᒪ ᓱᓕ, ᑐᐊᕕᕐᓇᖅᑐᖃᖅᐸᑦ, ᑮᓇᐅᔭᖃᖅᑎᑕᐅᕙᒻᒥᔪᒍ ᒐᕙᒪᑐᖃᒃᑯᓐᓂᑦ. ᐱᖃᑦᑕᖅᑐᒍ ᖃᓂᒋᔭᖓᓂ 
$150,000 ᐊᔾᔨᒌᙱᑦᑐᓄᑦ ᓄᓇᓕᓐᓅᐸᑦᑐᑦ ᕿᓂᕈᑎᒃᓴᐅᔪᓂᒃ ᑐᐊᕕᕐᓇᖅᑐᓄᓪᓗ. ᐊᒻᒪ 
ᑮᓇᐅᔭᖅᑖᖅᑎᑕᐅᕙᒃᑭᓪᓗᑎᒃ ᐊᕕᒃᑐᕐᓯᒪᔪᑎᒍᑦ ᐊᓪᓚᕝᕕᖏᑎᒍᑦ. 
 
ᒫᓐᓇᐅᔪᖅ ᒪᕐᕈᐃᓕᖓᓪᓗᒍ ᐱᓕᕆᐊᕆᔭᕗᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑑᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᓂᕐᓂᕐᒧᑦ ᓄᓇᕗᑦ ᓯᓚᑖᓂ, ᖃᐅᔨᒪᔪᒍᑦ ᐊᒥᓱᐊᓗᓐᓂᒃ 
ᐊᑲᐅᙱᓕᐅᕈᑎᖃᕐᒪᑕ ᐊᓯᖏᓐᓂ ᓄᓇᓕᓐᓂ. ᐃᑲᔪᖅᑕᐅᑲᓐᓂᖃᑦᑕᕈᒪᒐᓗᐊᕐᒪᑕ ᓄᓇᓕᐅᔪᓂᒃ 
ᖃᓂᒋᔫᒥᔭᖏᓐᓂᑦ. ᕿᓂᖅᑐᖃᕆᐊᖃᓕᕋᐃᒻᒪᑦ, ᖃᐅᔨᒪᔪᒍ ᐅᐊᑦᑎᐊᕈ ᑐᓴᖃᑦᑕᕐᓯᒪᒐᑦᑕ ᑕᐃᒃᑯᐊ ᑲᓇᑕᒥ 
ᓯᑯᓯᐅᖅᑎᐅᕙᓚᐅᖅᑐᑦ, ᐃᑲᔪᖁᔭᐅᒍᑎᒃ ᓄᓇᓕᐅᔪᒥᒃ, ᕿᓂᖅᑎᐅᔪᑦ ᓄᖅᑲᕐᓗᑎᒃ ᑕᐃᒃᑯᐊ 
ᕿᓂᖅᑎᑕᐅᖔᓕᕐᓗᑎᒃ, ᑕᐃᒃᑯᐊ ᓯᑯᓯᐅᑎᓕᕆᔨᒃᑯᕙᓚᐅᖅᑐᑦ.  
 
ᑐᓴᓚᐅᖅᑐᖓ ᑕᐃᒪᐃᑦᑐᒥᓂᐅᒋᐊᖓᓂᒃ ᐊᐱᕆᒍᕕᑦ ᑲᓇᑕᒥ ᓯᑯᓯᐅᖅᑎᖏ ᑎᑭᖁᓗᒋᑦ, ᓄᓇᓕᓐᓂ ᕿᓂᖅᑏᑦ 
ᐊᒻᒪᓗ ᐸᔅᓴᐃᔩᑦ ᓄᖅᑲᕆᐊᖃᑦᑐᑦ ᑕᕝᕙᓂ ᐊᒻᒪᓗ ᑖᒃᑯᐊᖔᖅ ᑲᓇᑕᒥ ᓯᑯᓯᐅᖅᑏᑦ ᑲᒪᑎᖔᓕᕐᓗᒋᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᒃᑯᐊ ᕿᓂᖅᑏᑦ ᐊᒻᒪᓗ 
ᐸᔅᓴᐃᔩᑦ ᓄᓇᕗᑦ ᓄᓇᓕᖏᓐᓂ, ᖃᖓᑐᐃᓐᓇᖅ ᓈᓴᐅᑎᖏ ᒥᑭᓪᓕᒻᒪᕆᒃᑎᓪᓗᒋᑦ, ᐅᖄᓚᒋᐊᖃᕋᔭᖅᑐᒍᑦ 
ᐊᓯᐊᓂᒃ ᓄᓇᓕᓐᓂ ᐱᑐᐃᓐᓇᕆᐊᓕᓐᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᓯᒪᔪᑦ ᕿᓂᕐᓂᒧᑦ ᐊᒻᒪᓗ ᐸᔅᓴᐃᓂᕐᒧᑦ. 
 
ᑕᑯᓯᒪᔪᖓ ᓄᓇᒋᔭᓐᓂ ᐊᒻᒪᓗ ᐊᓯᐊᓂ ᓄᓇᓕᓐᓂ ᐱᓕᕆᖃᖅᒌᑦᑑᓐᓂᒃ, ᑭᓯᐊᓂᓗ ᑐᑭᓯᐅᒪᒋᐊᖃᑦᑐᒍᑦ 
ᐊᐅᓚᓂᕆᔭᖏ, ᐊᐅᓚᑕᐅᓂᕆᓱᖏᑦ ᑐᑭᓯᐅᒪᔭᐅᒋᐊᓖᑦ. ᐅᖄᓚᓲᖑᔪᒍᑦ ᕿᓂᖅᑐᖃᕆᐊᖃᑦᑎᓪᓗᒍ ᖃᖓᑕᓲᒧᑦ. 
ᒥᒍᓐᓇᖏᒃᑲᓗᐊᕐᕈᑎᒃ ᓄᓇᒧᑦ ᓄᓇᓕᕋᓛᒧᑦ,  

ᕿᓂᕈᓐᓇᕐᒪᑕ ᐃᓄᓐᓂᒃ ᔭᒐᓯᒪᔪᓂᒃ ᐊᒻᒪᓗ ᐊᑐᕈᓐᓇᖅᑐᑎᒍ ᕿᓂᕈᑎᐅᔪᑦ ᖃᖓᑕᓲᑦ ᐊᒻᒪᓗ ᑖᒃᑯᐊ 
ᕿᓂᖅᑎᐅᔪᑦ ᐱᓕᕆᖃᑎᖃᓕᖅᑐᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᓯᔪᖓ ᐊᖓᔪᖅᑳᑉ ᑭᐅᔾᔪᑎᖓᓂᒃ, ᑭᓯᐊᓂ ᐃᓛᓐᓂᒃᑯᑦ 
ᒪᓕᒐᖃᖃᑦᑕᖏᒻᒪᑕ, ᐃᓛᓐᓂᒃᑯᑦ ᒪᓕᒐᖃᖃᑦᑕᖏᒻᒪᑦ ᐊᒻᒪᓗ ᖃᐅᔨᒪᓂᖃᑦᑑᔮᕐᓇᑎᒃ ᓄᓇᓖᑦ ᓯᓚᑎᖓᓂᒃ. 
 
ᐊᒻᒪᓗ ᐊᔪᕆᖅᓲᑎᒍᓐᓇᖅᑕᕗᑦ ᓇᒥ ᕿᓂᕐᓂᐊᕐᒪᖔᑕ ᐃᓄᓐᓂᒃ ᔭᒐᓯᒪᔪᓂᒃ, ᑭᓯᐊᓂᓕ ᖃᐅᔨᒪᖏᓐᓇᒥᒃ 
ᓄᓇᖓᓂ, ᓄᓇᑦᑎᓐᓂᒃ ᐊᒻᒪᓗ ᓄᓇᒋᔭᑦᑎᓐᓂᒃ, ᐱᒡᒐᓇᓲᖑᒻᒥᒻᒪᑦ ᑖᒃᑯᓄᖓ. ᐅᖃᐅᓯᑐᐃᓐᓇᖅ ᑖᓐᓇ, 
ᑭᓯᐊᓂᓕ ᒪᓕᒐᓕᐅᖅᕕᐅᕕᒋᔭᓐᓂ, ᐅᖃᕈᒪᓪᓗᖓ ᐊᒥᓲᖏᑦᑐᓂᒃ ᐅᖃᓚᐅᖅᓯᒪᒐᓗᐊᕐᒥᒐᒪ ᑕᕝᕙᓂ, ᑕᒪᒃᑯᐊ 
ᕼᐋᒻᓚᒃᑯᑦ, ᐅᕝᕙᓘᓐᓃᑦ ᕿᓂᖅᑏᑦ ᐊᒻᒪᓗ ᐸᔅᓴᐃᔩᑦ ᐊᐅᓚᑦᑎᖃᑦᑕᕐᒪᑕ ᐃᖃᓗᓐᓂᑦ ᐊᕕᑦᑐᖅᓯᒪᔪᓂ ᑭᓯᐊᓂᓕ 
ᒫᓐᓇᐅᔪᖅ ᑐᓐᖓᕕᖃᑦᑐᑦ ᑭᕙᓪᓕᕐᒥᐅᓂ. ᖃᐅᔨᒍᒪᑐᐃᓐᓇᖅᑐᖓ ᖃᓄᐃᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓱᓕᔪᖅ ᐊᒻᒪᓗ ᒪᓕᒐᓕᐅᖅᑎ 
ᐃᓱᒫᓘᑎᒋᔭᒥᓂᒃ ᐅᖃᐅᓯᖃᒻᒪᑦ ᐅᕙᓐᓄᑦ ᐊᒻᒪᓗ ᐊᖏᕈᑎᐅᓯᒪᔪᖅ ᑖᒃᑯᐊ ᓄᓇᓕᖓ ᑭᒡᒐᑐᖅᑕᐅᔪᖅ 
ᐃᓚᒋᔭᐅᑎᑕᐅᓪᓗᓂ ᕿᑭᖅᑖᓗᒻᒥ ᓄᓇᓕᐅᔪᓄᑦ. ᑕᐃᒪᓕ, ᑲᔪᓯᑐᐃᓐᓇᓂᐊᖅᑐᑦ ᐊᑐᕐᓗᑎᒃ ᐃᖃᓗᓐᓂ 
ᑐᓐᖓᕕᒋᔭᖓᓂᒃ. 
 
ᐊᒻᒪᓗ ᓱᓕ, ᐃᒃᓯᕙᐅᑖᖅ, ᐃᒪᐃᖃᑦᑕᖅᑐᒍᑦ, ᕿᓂᖅᑏᑦ ᐊᒻᒪᓗ ᐸᔅᓴᐃᔨᑦ ᐱᓕᕆᖃᑎᒌᑦᑐᑎᒃ 
ᕿᓂᕆᐊᖃᓕᕋᐃᒻᒪᑕ ᑭᓇᑐᐃᓐᓇᕐᒥᒃ ᔭᒐᓯᒪᔪᒥᒃ, ᐊᒻᒪᓗ ᐊᑐᖃᑦᑕᖅᑐᑦ ᐸᓖᓯᒃᑯᓐᓂᑦ ᐊᒻᒪᓗ ᓯᔾᔭᓯᐅᖅᑎᓂᒃ 
ᑭᓇᑐᐃᓐᓇᕐᒥᒃ ᓇᓂᔭᐅᒍᓐᓇᖏᑦᑐᖃᕋᐃᒻᒪᑦ. 
 
ᑕᐃᒪᓕ, ᐃᒪᐃᖃᑦᑕᖅᑐᒍᑦ, ᐅᖃᖅᑲᐅᒐᒪᐃᓛᒃ ᐱᓕᕆᖃᑎᖃᕆᐊᖃᖃᑦᑕᖅᑐᑦ ᓄᓇᓕᓐᓂᑦ ᕿᓂᖅᑎᖏᓐᓂᒃ 
ᐸᔅᓴᐃᔨᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒧᖓᓕ ᑲᓇᑕᒥ ᓯᑯᓯᐅᖅᑏᑦ, ᒪᓕᒐᖃᑉᐸᑕ, ᒪᓕᒐᕐᓂᒃ 
ᕿᓂᕐᓂᐊᕐᑎᓪᓗᒋᑦ ᔭᒐᓯᒪᔪᒥᒃ, ᐃᒻᒪᖃ ᒪᓕᒐᖏᑦ ᐅᖃᖅᓯᒪᔪᑦ ᐱᒋᐊᓖᑦ, ᐃᒻᒪᖃ ᓄᓇᕗᒻᒥ ᒐᕙᒪᒃᑯᑦ 
ᐱᓕᕆᖃᑎᖃᕆᐊᖃᑦᑕᑦ ᓯᑯᓯᐅᖅᑎᓂᒃ. ᐊᒃᓱᐊᓗ ᐱᔭᕆᐊᑐᒻᒪᑦ ᕿᓂᖅᑐᓂ ᔭᒐᓯᒪᔪᒥᒃ ᐊᒻᒪᓗ ᖃᐅᔨᒪᒐᓂ 
ᓇᒧᓐᖓᓂᐊᕐᒪᖔᕐᒥᒃ ᖃᐅᔨᒪᖏᒃᑯᑎᒃ ᓄᓇᓕᖓᓂᒃ ᐊᒻᒪᓗ ᓴᓂᐊᓃᑦᑐᓂᒃ ᓄᓇᓂᒃ ᓯᕗᓪᓕᖅᐹᒥ. 
 
ᑕᐃᒪ, ᑕᒪᓐᓇ ᐱᔾᔪᑎᒋᓪᓗᒍ, ᒐᕙᒪᒃᑯᑦ ᓄᓇᕗᒻᒥ ᐊᒻᒪᓗ ᑲᓇᑕᒥ ᐃᒪᖓᓂ ᒥᐊᓂᖅᓯᔩᑦ 
ᐃᖅᑲᓇᐃᔭᖃᑎᒌᒋᐊᖃᖅᑯᑦ ᐸᕐᓇᐅᑎᖃᕐᓗᑎᑦ. ᐊᖏᖃᑎᒌᓐᓂᖃᕆᐊᖃᖅᑯᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 
ᑲᓇᑕᒥ ᐃᒪᕐᒥ ᒥᐊᓂᖅᓯᔩᑦ ᕿᓂᕈᓐᓇᖁᓪᓗᒋᑦ ᐃᓄᓐᓂᑦ ᔭᒐᓯᒪᔪᓂᑦ ᐊᑲᐅᓂᖅᐹᖑᒐᔭᖅᑐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑦᑐᖅ. ᑕᒪᓐᓇ ᐊᐱᖅᑯᑎᐅᕙᓪᓚᐃᖏᒻᒪᑦ. ᐊᖓᔪᖅᑳ, 
ᐅᖃᐅᓯᔅᓴᖃᕐᕕᒋᕕᐅᒃ? 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᑎᒍᒪᑐᐃᓐᓇᖅᑲᒃᑲ ᒪᓕᒐᓕᐅᖅᑏᑦ 
ᐊᒻᒪᓗ ᐅᖃᐅᓯᖃᓕᕋᐃᒐᑦᑕ ᐅᒥᐊᕐᔪᐊᓕᕆᔨᒃᑯᓐᓂ ᐊᒻᒪᓗ ᐸᓖᓯᒃᑯᓐᓂ, ᖃᐅᔨᒪᕙᓪᓕᐊᓕᖅᑯᑦ ᓄᓇᑦᑎᓐᓂ 
ᐊᒻᒪᓗ ᓯᓚᑎᖏᓐᓂ. 
 
ᐊᒻᒪᓗ ᐅᖃᕈᒪᕗᖓ ᖁᔭᓕᒍᒪᓪᓗᖓ ᐊᒻᒪᓗ ᐃᑲᔪᖅᑕᐅᔪᒪᖃᑦᑕᖅᓯᒪᕗᒍᑦ ᐊᒻᒪᓗ ᐃᓛᓐᓂᒃᑯᑦ ᐊᐱᕆᕙᑉᐸᕗᑦ 
ᐃᑲᔪᖅᑕᐅᔪᒪᓪᓗᓕᑕ ᕿᓂᕐᓂᐊᑎᓪᓗᑕ ᑭᓇᑐᐃᓐᓇᕐᒥᑦ ᔭᒐᐅᖅᑲᔪᒥᑦ ᐅᕝᕙᓘᓐᓃᑦ ᓄᓇᓕᓐᓂ ᐊᒻᒪᓗ 
ᐃᖅᑲᐅᒪᖃᑦᑕᓂᐊᖅᑯᒍᑦ ᖃᐅᔨᒋᐊᕐᕕᒋᓗᑎᒍ ᓄᓇᑦᑎᓐᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑦᑐᖅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᐱᖅᑯᑎᖃᑐᐃᓐᓇᖅᑯᖓ, ᓇᓗᓕᐸᓗᒃᑲᒪ ᐅᕙᓂ J-14 ᐊᒻᒪᓗ J-
13, ᑕᕝᕙᓂ ᓴᐳᔾᔨᓂᕐᒧᑦ ᐱᔨᑦᑎᕋᕐᓂᕐᒧᑦ ᐊᒻᒪᓗ ᐃᑲᔫᑎᐅᔪᓄᑦ ᑕᑯᔅᓴᐅᕗᑦ ᑲᑎᑦᑐᒋᑦ ᐊᕐᕌᓂ ᑮᓇᐅᔭᐃᑦ 
ᐊᑐᖅᑐᔅᓴᓂᑦ, ᐋᖅᑭᒋᐊᖅᑕᐅᔪᔅᓴᓂᑦ ᐊᒻᒪᓗ ᑕᒫᓂ ᐊᕐᕌᒎᒥ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ $99-ᑕᐅᓴᓐ-
ᖑᓪᓗᑎᑦ. 
 
ᑕᕝᕙᓂ ᑮᓇᐅᔭᐃᑦ ᐊᑐᖅᑐᔅᓴᓂᑦ ᐊᑖᓂ ᖃᑦᑎᕆᓂᕐᒥ, ᐃᓕᓐᓂᐊᕐᓂᕐᒧᑦ ᐊᒪᓗ ᐊᑐᖅᑕᐅᔪᔅᓴᓄᑦ, ᑕᑯᔅᓴᐅᕗᖅ 
$99-ᑕᐅᓴᓐ ᑕᒫᓂ ᐊᕐᕌᒎᒥ ᐊᒻᒪᓗ $224-ᑕᐅᓴᓐ ᐊᕐᕌᒎᒧᑦ. ᖃᐅᔨᒍᒪᑐᐃᓐᓇᖅᑯᖓᓕ 
ᑐᑭᓯᑎᑕᐅᒋᐊᕈᓐᓇᕐᒪᖔᕐᒪ ᓇᓕᐊ ᓱᓕᓂᖅᓴᐅᒻᒪᖔᖅ, ᑕᕝᕙᓃᑦᑐᑦ ᐸᕐᓇᐅᑎᓂ ᐅᕝᕙᓘᓐᓃᑦ ᑮᓇᐅᔭᐃᑦ 
ᐊᑐᖅᑐᔅᓴᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᐃᒃ ᕋᕝᑐ ᑭᐅᑎᓐᓂᐊᖅᑲᕋ ᑲᑎᒪᔨᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕌᕝᑐ. 
 
ᕌᕝᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑎᓂᑦ, ᑕᒻᒪᖅᓯᒪᔪᖃᖅᑯ ᐊᕐᕌᓂᓕᓴᕐᓂᑦ $125-ᑕᐅᓴᓐ ᑳᓐᑐᕌᓄᑦ 
ᐱᔨᑦᑎᕋᐅᑎᐅᔪᓄᑦ. ᑕᐃᒪ, ᑖᓐᓇ $125,000 ᐊᒻᒪᓗ $99,000 ᑲᑎᑦᑐᒍ, $224,000-ᖑᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᓯᓂᖅᓴᐅᕗᖓ. ᑕᒪᓐᓇ ᑭᐅᔾᔪᑎᑦᑎᐊᕙᒻᒪᕆᐅᕗᖅ. 
ᓇᓗᓇᐃᖅᑕᐅᖁᑐᐃᓐᓇᕋᑖᖅᑲᕋ. ᐃᒃᓯᕙᐅᑖᖅ, ᐃᒻᒪᖃ ᑕᕝᕙᓂ ᖃᑦᑎᕆᓂᕐᒥᑦ, ᐃᓕᓐᓂᐊᓂᕐᒧᑦ ᐊᒻᒪᓗ 
ᐊᑐᖅᑐᔅᓴᓄᑦ ᐊᒻᒪᓗ ᖃᑦᑎᕆᔨᒃᑯᑦ ᐊᐅᓚᑦᑎᔨᖓᑕ ᐊᓪᓚᕝᕕᖓᓃᓐᖔᖅᑐᒥᑦ ᐊᒻᒪᓗ ᖃᐅᔨᕋᑖᕋᒪ 
ᑕᕝᕙᓃᑦᑐᓂᑦ, ᐊᑭᑦᑐᕆᐊᖅᓯᒪᒻᒪᑦ ᐊᑭᓕᖅᓱᐃᓂᕐᒥᑦ ᐊᒻᒪᓗ ᐃᑲᔫᑎᐅᔪᓂᑦ. 
 
ᑭᓯᐊᓂᓕ, ᖃᑦᑏᓐᓇᕈᕆᐊᖅᓯᒪᕗᑦ ᐃᖅᑲᓇᐃᔭᖅᑏᓐᓂᒃ ᒪᕐᕉᓐᓂᒃ ᑕᕝᕗᖓ ᐊᕕᑦᑐᕐᓯᒪᔪᒧᑦ ᐊᒻᒪᓗ 
ᖃᐅᔨᒍᒪᑐᐃᓐᓇᖅᑯᖓ ᑐᑭᓯᒋᐊᖅᑎᑕᐅᔪᓐᓇᕐᒪᖔᕐᒪ ᑕᒪᓐᓇ ᓱᒻᒪᑦ ᐊᑭᑦᑐᕆᐊᖅᓯᒪᒻᒪᖔᖅ ᐊᒻᒪᓗ 
ᖃᑦᑏᓐᓇᕈᕆᐊᖅᓯᒪᑎᓪᓗᒋᑦ ᐃᖅᑲᓇᐃᔮᖑᔫᓐᓂᒃ ᒪᕐᕉᓐᓂᒃ ᐊᒪᓗ ᑕᕝᕙᙵᑦ ᑎᑎᕋᖅᓯᒪᔪᓂᑦ ᐲᖅᑕᐅᓯᒪᓪᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑐᖏᓕᕆᔭᕋ ᑭᐅᑎᒃᑯᒃᑯ ᑕᒪᔅᓱᒥᖓ 
ᐊᐱᖅᑯᑎᐅᔪᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕆᑦᔅ. 
 
ᕆᑦᔅ: ᐊᔾᔨᒌᙱᓐᓂᖓ ᐊᑭᓕᖅᑐᐃᓂᕐᒧᑦ ᐊᒻᒪᓗ ᐃᑲᔫᑎᐅᔪᓄᑦ ᑕᑯᔅᓴᐅᕗᖅ ᑖᒃᑯᐊ ᐱᓕᕆᕕᐅᓚᐅᖅᑐᑦ 
ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐊᐅᓪᓚᖅᑐᓕᕆᔨᒃᑯᑦ ᐅᐊᑦᑎᐊᕈ ᑮᓇᐅᔭᖃᙱᓗᐊᖅᑎᑕᐅᓪᓗᑎᑦ 
ᐃᖅᑲᓇᐃᔮᔅᓴᖃᓚᐅᕐᖓ. ᑕᐃᒪ, ᑖᒃᑯᐊ ᖃᑦᑏᓐᓇᐅᓗᐊᕐᓂᖏᑦ ᑎᑎᖅᓯᒪᑦᑎᐊᓚᐅᙱᓚᑦ ᑮᓇᐅᔭᓄᑦ 
ᐊᑐᖅᑕᐅᔪᔅᓴᓄᑦ. 
 
ᑕᐃᒪ, ᑕᒫᓂ ᐊᕐᕌᒎᒥ ᐃᒪᐃᓕᐅᓚᐅᖅᑯᒍᑦ ᑕᒪᓐᓇ ᐋᖅᑭᒋᐊᖅᑐᒍ ᓱᓕᔪᒥᑦ ᑎᑎᖅᓯᒪᓂᐊᕐᖓᑦ ᑖᔅᓱᒧᖓ 
ᐃᖅᑲᓇᐃᔮᖑᔪᑦ ᐊᒻᒪᓗ ᖃᐅᔨᒋᐊᒃᑲᓂᕐᓂᐊᖅᑯᖓ ᑖᒃᑯᓂᖓ ᐃᖅᑲᐅᒪᑦᑎᐊᖏᓐᓇᒪ ᓇᓕᐊᓐᓂ 
ᐃᖅᑲᓇᐃᔮᖑᓚᐅᖅᑑᓐᓂ. 
 
ᑕᐃᒪ, ᖃᐅᔨᕗᖓ. ᑖᒃᑯᐊᖑᓚᐅᖅᑰᒃ ᐅᑭᐅᖅᑕᕐᑐᒥ ᐊᐅᓚᑦᑎᓂᕐᒧᑦ ᑲᒪᔩᓐᓂᒃ, ᐃᓐᓄᓚᐅᙱᑦᑐᒥᑦ ᐊᒻᒪᓗ 
ᐊᐃᑉᐸᕆᓪᓗᓂᐅᒃ ᓄᓇᕗᒻᒥ ᑐᐊᕕᕐᓇᖅᑐᒥ ᑲᒪᔨᐅᔪᒥᑦ, ᐊᒻᒪᓗᑦᑕᐅᖅ ᐃᓐᓄᓚᐅᙱᒻᒥᔪᖅ ᐊᒻᒪᓗ ᑖᒃᑯᐊ 
ᐃᖅᑲᓇᐃᔮᔅᓴᐅᔫᒃ, ᐃᓐᓄᓚᐅᖅᖏᑦᑑᒃ ᐱᓕᕆᕕᒻᒧᑦ, ᐊᒻᒪᓗᑦᑕᐅᖅ ᑮᓇᐅᔭᖃᙱᓗᐊᖅᑎᑕᐅᓚᐅᖅᑯ ᐊᒻᒪᓗ 
ᑖᒃᑯᐊ ᐱᔾᔪᑎᒋᓪᓗᒋᑦ, ᑖᒃᑯᐊ ᐲᖅᑕᐅᓚᐅᖅᑯ ᐃᖅᑲᓇᐃᔮᔅᓴᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᒻᒪᕋᒪ, ᐱᖓᓲᓚᐅᖅᑐᑦ ᐃᓂᐊᔪᑦ ᐱᑕᖃᖏᑦᑐᐃᑦ ᑕᕝᕙᓐᖓᑦ. 22-
ᖑᓚᐅᖅᑐᑦ ᐊᕐᕌᓂ, ᑖᒃᑯᑎᒎᓇ ᓴᐳᔾᔨᓂᒃᑯᑦ , 19-ᖑᑐᐃᓐᓇᖅᑐᑎᒃ ᑕᒫᓂ ᐊᕐᕌᒍᒥ. ᑕᐃᒪᓕᑭᐊᖅ ᐊᐃᑉᐸᖓ 
ᖃᓄᐃᑦᑑᕙ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᔅᑕ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑕᐅᓯᒪᔪᖓ ᐊᐃᑉᐸᖓ ᐃᓂᐅᔪᖅ ᑕᐃᔭᐅᓂᖃᓚᐅᖅᑐᖅ ᐱᑦᔭᐃᖅᓯᒪᓂᕐᒧᑦ 
ᐊᒻᒪᓗ ᓴᐳᔾᔨᓯᒪᓂᕐᒧᑦ ᐱᔨᑦᑎᕈᑎᑦ. ᓱᓕ, ᐃᓄᖃᖏᑦᑐᖅᑕᐅᖅ ᐃᓂᐅᔪᖅ ᑮᓇᐅᔭᖃᓗᐊᕌᓗᓚᐅᕐᕋᓂᓗ. 
ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓱᒪᒋᓪᓗᒋᑦ ᖃᓄᐃᓕᐅᕈᓘᔭᕐᓂᐅᕋᑖᖅᑐᑦ, ᓴᖅᑭᑕᐅᓚᐅᖅᑐᑦ 
ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐅᓂᒃᑳᖓ ᐊᒻᒪᓗ ᐃᓚᖏᑦ ᐊᓯᖏᑦᑕᐅᖅ ᐱᓕᕆᐊᖑᓯᒪᔪᑦ. ᐃᓱᒪᑐᐃᓐᓇᖅᑐᖓ 
ᑕᐃᒃᑯᐊ ᐱᓕᕆᐊᖑᔪᓄᑦ ᐊᒻᒪᓗ ᑲᒪᒋᔭᐅᔪᓄᑦ ᐃᖅᑲᓇᐃᔮᓄᑦ ᐊᐅᓚᓂᖃᕆᐊᖃᓚᐅᕋᓗᐊᖅᑲᑦ. ᑭᓇᓕ 
ᐱᓕᕆᐊᖃᑉᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓴᖅᑎᒃᑲᔭᖅᑕᕋ ᑕᐃᒃᑯᐊᓴᐃᓐᓴᐃᑦ ᐃᖅᑲᓇᐃᔭᖅᑏ 
ᐱᓕᕆᖃᑦᑕᖅᓯᒪᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐱᖓᓱᑦ ᐃᓄᖃᖏᑦᑐᑦ ᐃᖅᑲᓇᐃᔮᑦ ᐱᓯᒪᓕᖅᑕᕗᑦ 
ᐱᓕᕆᐊᒃᓴᖃᓚᐅᖅᑐᑦ, ᐱᓗᐊᖅᑐᒥᓪᓕ ᑭᖑᓪᓕᖅᐹᖅ ᐅᖃᐅᓯᕆᔭᐃᑦ, ᖃᐅᔨᓴᕐᓂᖅ ᐊᒻᒪᓗ ᑕᐃᒪᓐᓇᐃᑦᑐᑦ. 
ᑭᐅᓕ ᑲᒪᒋᔭᕆᓕᖅᑲᐃᑦ ᖃᐅᔨᓴᖃᑦᑕᕐᓗᓂ ᐱᓕᕆᐊᖑᒐᓗᐊᕐᒪᖔᑕ. ᐅᖃᕋᓱᐊᖅᑐᖓ ᖃᓄᐃᑐᒥᒃ 
ᐃᖅᑲᓇᐃᔮᒥᒃ, ᑭᓇ ᐃᖅᑲᓇᐃᔭᖅᑲ ᑕᐃᒃᑯᐊ ᐃᓂᐅᔪᑦ ᐊᑐᐃᓐᓇᐅᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᐃᓐᓇᕆᒍᓐᓂᕋᒃᑯᑦ ᑭᐅᑎᓐᓂᐊᕐᕋᒃᑯᑦ 
ᒥᔅᑕ. ᕆᑦᔅ. 
 
ᐃᒃᓯᕙᐅᑕᖅ: ᒥᔅᑕ. ᕆᑦᔅ.  
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᔭᖓ ᐱᑦᔪᑎᐊᑕ ᐋᖅᑭᒃᑎᕆᓕᖅᑕᐅᓂᖓᓄᑦ ᐱᓕᕆᐊᖑᓚᐅᖅᑐᖅ ᑕᕝᕙᓂ 
ᐱᓕᕆᕕᐊ ᓴᐳᔾᔨᓂᒃᑯᑦ ᐱᔨᑦᑎᕈᑎᒃᑯᑦ ᐱᓕᕆᐊᖃᕐᓗᑎᒃ ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᐊᓪᓚᕕᐊᓂᒃ ᐊᒻᒪᓗ 
ᑐᐊᕕᓐᓇᖅᑐᓕᕆᔨᒃᑯᑦ ᐊᓪᓚᕕᐊᓂᒃ ᑕᐃᑲᓂ ᐱᑐᖃᐅᔪᒥᒃ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, ᑖᓐᓇᓗ ᖃᐅᔨᓴᕐᓂᕐᒧᑦ ᐱᔨᑦᑎᕈᑎᑦ ᐊᓪᓚᒡᕕᖓ ᓴᓇᔪᓕᕆᔨᒃᑯᓐᓂ. ᐃᓚᒋᔭᖓ 
ᐊᑐᖅᑕᐅᒍᓐᓇᖅᑑᑉ ᑲᑐᔾᔨᖃᑎᒌᓐᓂᒃᑯᑦ ᑐᓂᓯᒻᒪᑦ ᐊᒥᓱᓂᕐᓴᓂᒃ ᐃᓄᓐᓂᒃ ᐱᓕᕆᔪᓐᓇᖅᑐᓂᒃ ᐱᒻᒪᕆᐅᔪᓂᒃ 
ᖃᐅᔨᓴᕐᓂᕐᒧᑦ ᐱᔨᑦᑎᕈᑎᓄᑦ ᐊᒻᒪᓗ ᐱᓕᕆᐊᒃᓴᐅᕙᑦᑐᓄᑦ. 
 
ᒥᔅᓴᐅᓴᑦᑕᐅᓯᒪᔪᑦ ᐊᒥᓲᓂᖏᓐᓄᑦ ᐃᖅᑲᓇᐃᔭᖅᑏᑦ ᐱᓕᕆᕕᑐᖃᐅᔪᒥᒃ ᑐᓐᖓᕕᖃᓚᐅᖅᑐᑦ ᐃᓱᒪᒋᔭᐅᔪᓂᒃ 
ᖃᓄᐃᑦᑐᓂᒃ ᑮᓇᐅᔭᔅᓵᒃᓴᓂᕐ ᐊᑐᐃᓐᓇᖅᑕᖃᕆᐊᖓᓂᒃ. ᑕᐃᒃᑯᐊ ᐊᑐᐃᓐᓇᐅᖏᑎᓪᓗᒋᑦ ᐊᒻᒪᓗ 
ᐅᐊᑦᑎᐊᕈᖃᑦᑕᓚᐅᖅᑐᖅ ᐊᑐᐃᓐᓇᐅᖃᑦᑲᓚᐅᖏᑦᑐᑦ, ᐃᓱᒪᓕᓚᐅᖅᓯᒪᔪᒍᑦ ᓂᕈᐊᕈᑎᖃᕈᒪᓪᓗᑕ ᓱᓕᑦᑎᐊᑐᒃᑯᑦ 
ᖃᓄᐃᑦᑐᓂᒃ ᐃᖅᑲᓇᐃᔮᖑᔪᓂᒃ ᑮᓇᐅᔭᖃᑦᑎᑕᐅᔪᖃᒻᒪᖔᖅ. 
 
ᐱᑕᖃᑦᑐᖅ, ᐊᒻᒪᓗ ᐱᑕᖃᕆᐊᖃᑉᐸᑦ ᐃᓚᒋᐊᕈᑎᐅᒍᓐᓇᕐᒥᔪᖅ ᐱᔨᑦᑎᕈᑎᓄᑦ, ᐊᐃᑉᐹᑎᒍᓪᓕ, 
ᐊᒥᓱᕈᕆᐊᖅᓯᓯᒪᔪᒍᑦ ᓈᓴᐅᑎᖏᓐᓂᒃ ᖃᐅᔨᓴᖃᑦᑕᕐᓂᐅᑉ ᐊᕐᕌᒎᓚᐅᖅᑐᒥᒃ ᐱᓕᕆᖃᑎᒌᓂᓴᐅᓗᑕ. ᓯᕗᓂᐊᒍᑦ 
ᑲᑎᖓᑎᑕᐅᓂᖏᑎᒍᑦ ᐱᓕᕆᕕᖓ ᓴᓇᔪᓕᕆᔨᒃᑯᑦ, ᐊᑐᖅᓯᒪᒥᔭᕗᑦᑕᐅᖅ ᐱᓇᓱᐊᖅᑕᐅᓂᖅᓴᐅᖁᓪᓗᒍ 
ᐊᕕᑦᑐᖅᓯᒪᔪᓂ ᐊᓪᓚᒡᕕᖏᑦ ᐊᒥᓲᓂᖅᓴᓄᑦ ᐱᔨᑦᑎᕈᑎᓄᑦ. 
 
ᐊᖏᓪᓕᒋᐊᖅᓯᓯᒪᔪᒍᑦ ᖃᑦᑎᕆᔨᒃᑯᑦ ᖃᐅᔨᓴᕐᓂᖏᓐᓂᒃ ᐱᓗᐊᖅᑐᒥᒃ, ᑮᓇᐅᔭᖃᑦᑎᑦᑎᓂᒃᑯᑦ, ᐊᒻᒪᓗ 
ᐃᓐᓄᑕᐃᓐᓇᖅᑐᒍ ᐊᐃᑉᐸᖓ ᐃᖅᑲᓇᐃᔮᖅ ᕿᑭᖅᑖᓗᒻᒥ, ᕿᑭᖅᑖᓗᒻᒥᐅᑦ ᐱᓗᐊᖅᑐᒥᒃ ᐃᑲᔪᖅᑕᐅᓂᑭᓚᐅᕐᒪᑕ. 
ᒫᓂ 45-ᐳᓴᖓᓂᒃ ᐃᓄᖃᓚᐅᖅᑐᑦ ᕼᐋᒻᓚᒃᑯᑦ, ᑭᓯᐊᓂᓗ ᑕᐃᒪᓐᓇᓴᐃᓐᓇ ᐊᒥᓲᓪᓗᑎᒃ ᖃᑦᑎᕇᔨᒃᑯᑦ 
ᐃᖅᑲᓇᐃᔭᖅᑎᖏᑦ ᐊᕕᑦᑐᖅᓯᒪᔪᑎᑐᑦ. ᒫᓐᓇᐅᔪᕐᓕ ᖃᑦᑎᕆᔨᒃᑯᑦ ᐃᓂᑕᖃᒃᑲᓐᓂᓕᖅᑐᑦ. ᑕᐃᑲᓂ 
ᐃᓄᖃᓕᖅᑐᒥᒃ ᐃᖅᑲᓇᐃᔮᒥ ᐊᕕᑦᑐᖅᓯᒪᔪᓂ, ᐱᑕᖃᓚᐅᖏᑦᑑᒐᓗᐊᓕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᕿᒥᕐᕈᒐᒪ ᐃᓘᓇᖓᓂᒃ ᖃᐅᔨᓴᕐᓂᕐᒧᑦ ᐊᒻᒪᓗ ᐊᓯᖏᑦ. 
ᐃᖅᑲᐅᒪᔪᖓ, ᓈᓚᐅᑎᒃᑯᑦ, ᐊᕐᕌᓂ, ᐊᐅᔭᐅᑎᓪᓗᒍ ᐃᑭᑦᑐᐊᓘᓕᖅᑎᓪᓗᒍ ᔫᒥ ᐃᓕᓐᓂᐊᖅᕕᖓ, ᐃᓕᓐᓂᐊᖅᕕᒃ 
ᐃᑭᒻᒪᑦ, ᔭᒐᐃᓚᐅᕐᕋᑦᑕ ᐃᓕᓐᓂᐊᕐᕕᒻᒥᒃ. ᐅᖃᐅᓯᕆᓚᐅᖅᑕᖓ ᐃᓚᖓ, ᑐᑭᓯᔭᕋ, ᑕᐃᒃᓱᒪ ᖃᑦᑎᕆᔨᒃᑯᑦ 
ᐊᖓᔪᖅᑳᖓᑕ ᖃᐅᔨᓴᕈᓐᓇᕐᓚᐅᖏᓐᓇᒥ ᐃᖏᕐᕋᖃᑦᑕᓂᕐᒧᑦ ᑮᓇᐅᔭᖁᑎᖃᖏᓐᓇᒥ. 
 
ᐃᓱᒪᑐᐃᓐᓇᖅᑐᖓ ᖃᓄᖅ ᖃᐅᔨᒪᒻᒪᖔᕐᐱᑦ ᕿᒥᕐᕈᓪᓗᒋᑦ ᑮᓇᐅᔭᑦ ᐅᑯᐊ, ᑮᓇᐅᔭᖃᑦᑎᑕᐅᓚᐅᖅᑐᖅ 
ᐃᒪᓐᓇᓂᒃ $588,000 ᐊᕐᕌᓂ ᐊᒻᒪᓗ ᐃᒪᓐᓇᐅᓪᓗᑎᒃ $557,000 ᑕᒫᓐᓂ ᐊᕐᕌᒍᒥ. ᐃᓱᒪᑐᐃᓐᓇᖅᑐᖓ 
ᖃᓄᕐᓕ ᐃᑲᔪᕈᓐᓇᓚᐅᕐᒪᖔᑦᓯᐅᒃ ᐃᖅᑲᓇᐃᔮᒥᒃ ᐱᓕᕆᓂᐊᕐᓗᓂ ᐊᒻᓴᒪᓗ ᖃᐅᔨᓴᕐᓂᖃᕐᓗᓂ. 
ᒥᑭᓪᓕᒋᐊᓂᖃᓚᐅᖅᑲᑦ ᑮᓇᐅᔭᖁᑎᖏᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓱᒧᖓ ᐋᖅᑭᒋᐊᕈᑎᑕᓕᒃ, ᐊᐅᔾᓚᕐᓂᐅᔪᖅ 
ᖃᓪᓗᓈᓂ ᐅᑭᐅᑕᖅᑐᒧ ᐋᖅᑭᒋᐊᖅᑕᐅᓯᒪᔪᖅ ᐊᒻᒪ ᒥᑭᓪᓕᒋᐊᖅᑕᐅᓯᒪᓪᓗᓂ ᐊᐅᓪᓚᖃᑦᑕᕐᓂᐅᔪᖅ ᖃᓪᓗᓈᓂ 
ᐅᑭᐅᑕᖅᑐᒧ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᑦᑎᕆᔨᒃᑯᑦ ᑮᓇᐅᔭᖃᖅᑎᑕᐅᒃᑲᓂᕐᓂᐊᕐᑲᑦ ᖃᐅᔨᓴᒃᑲᓂᖃᑦᑕᓂᐊᕐᒪᑕ 
ᐅᑭᐅᑕᖅᑐᒥ ᐱᑕᖃᕆᐊᓕᓐᓄ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖ. ᐄ, ᒫᓐᓇᐅᔪᒥ ᐋᖅᑭᒃᓯᒪᔪᖅ ᐱᒻᒪᕆᐅᔪᓄ 
ᐃᓄᓐᓄ ᐊᓯᒋᓚᐅᕐᒥᔭᖏ ᐊᓯᖏ ᖃᐅᔨᓴᖅᑏᑦ ᐊᑕᐅᓯᕐᒦᓕᖅᑐᑦ ᐱᓕᕆᕕᒻᒥ ᑲᒪᒋᔪᓐᓇᑎᐊᖅᑕᕗ ᐊᒻᒪ 
ᐱᐅᓂᖅᓴᒥ ᐱᔪᒪᔭᖏᓐᓂ ᐱᑎᓪᓗᒋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖ, ᐊᑕᐅᓯᒃᑲᓐᓂᖅ ᐊᑖᓃᑦᑐᖅ ᐊᑎᓕᐅᕐᓂᐅᔪᖅ ᖃᑦᑎᕆᔨᓄ 
ᓄᓇᓕᐅᔪᓂ ᓄᓇᕗᓕᒫᒥ. ᑭᓇ ᐃᓕᓐᓂᐊᑎᑦᑎᕙᑉᐸ ᖃᑦᑎᕆᔨᓂ, ᖃᖅᑎᕆᔨᓂ ᐊᖏᔪᖅᖄᖑᕙ, ᐊᒻᒪ 
ᐃᑲᔪᖅᑎᖓ ᐃᓕᓐᓂᐊᑎᑦᑎᖃᑦᑕᖅᑐᑦ? ᑳᓐᑐᐹᖅᑕᐅᕙᑉᐸ ᑖᒃᑯᐊ ᐱᓕᕆᐊᖑᔪᑦ ᓯᓚᑖᓄ 
ᐃᓕᓐᓂᐊᑎᑦᑎᖃᑦᑕᖅᑐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᐅᔪᒥ ᒪᕐᕉᓂ ᐃᓕᓐᓂᐊᕋᒃᓴᖁᑎᖃᖅᑐᒍ ᓄᓇᓕᓐᓄ 
ᐃᓕᓐᓂᐊᓂᕐᒧ ᑎᒥᐅᔪᓄ ᐊᒻᒪ ᓯᕗᓪᓕᐸᖃᓚᐅᕐᑐᑦ ᖃᑦᑎᕆᓂᕐᒧ ᐱᓕᕆᐊᑦ ᐃᖃᓗᓐᓃᓚᐅᖅᑐᑦ 25ᐸᓗᐃᑦ 
ᐃᓕᓐᓂᐊᓚᐅᖅᑐᑦ. ᐊᒻᒪ ᑖᓐᓇ ᑲᔪᓯᑦᑎᐊᓚᐅᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᕋᑖᖅᑐᖓ, ᑭᓇ ᐃᓕᓐᓂᐊᑎᑦᑎᕙᑉᐸ? ᐊᒻᒪ ᖃᖓᐅᓚᐅᖅᐸ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓚᐅᖃᑕᐅᓚᐅᕋᒪ ᐱᔭᕇᖅᑎᓪᓗᒋ 
ᐅᑉᐱᖁᓱᓕᖅᑎᑕᐅᓚᐅᕋᒪ ᐊᒥᓱᒐᓚᐅᔪᑦ ᐃᓚᐅᓚᐅᕐᒪᑕ ᓴᖅᑭᑎᑦᑎᓂᕐᒥ ᐊᒻᒪ ᑲᑎᖅᑐᐃᓂᕐᒥ 
ᐊᑐᖅᑕᐅᔪᓐᓇᖅᑐᓂ ᑕᐃᑲᓂ ᐱᓕᕆᐊᖑᔪᒥ, ᑭᓯᐊᓂᓕ ᐊᐱᕆᑐᐃᓐᓇᓂᐊᖅᑕᕋ ᒥᔅᑕ ᕆᔅ 
ᓇᓗᓇᐃᖅᓯᑲᓐᓂᖁᓗᒍ ᑕᒪᑐᒥᖓ ᖃᓄᐃᑦᑐᑦ ᑎᒥᐅᔪᑦ ᐊᑐᖅᑕᐅᓚᐅᕐᒪᖔᑕ ᐊᐅᓚᑕᐅᓂᖓᓄ ᐱᓕᕆᐊᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕆᑦᔅ. 
 
ᕆᑦᔅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐃᖅᑲᓇᐃᔭᖅᑎᖃᖅᑐᒍ ᐃᓕᓐᓂᐊᑎᑦᑎᔨᒥ. ᐃᓚᒋᔭᖓ ᐃᑲᔪᖅᑎᖓ 
ᐊᖏᔪᖅᖄᑉ ᖃᑦᑎᕆᔨᓂ, ᑲᒪᒋᔭᖃᓗᐊᖅᑐᖅ ᐃᓕᓐᓂᐊᑎᑦᑎᓪᓗᓂ ᐃᖃᓗᓐᓂ ᐊᒻᒪ ᑲᒪᒋᔭᖃᕆᓪᓗᓂ 
ᐃᑲᔪᖅᑐᓂ ᓴᖅᑭᑎᑦᑎᓗᑎ ᐃᓕᓐᓂᐊᕋᒃᓴᐅᔪᓂ ᓄᓇᕗᒻᒧ. 
 
ᐊᒻᒪᓗᑦᑕᐅᖅ ᐋᖅᑭᒃᓯᒪᖃᑎᖃᕐᒥᔪᒍᑦ ᒫᓂᒪᑐᐸᒥ ᖃᑦᑎᕆᔨᒃᑯᑦ ᐊᓪᓚᕕᖓᓂ. ᑕᐃᒪᐃᓐᓂᖓᓄ, 
ᐱᔪᓐᓇᐅᑎᖃᖅᑐᒍ ᐊᑐᕐᓗᑕ ᓱᓇᑦᑯᑖᓂ ᐊᒻᒪ ᐃᓕᓐᓂᐊᕋᒃᓴᐅᔪᓂ ᐊᒻᒪ ᐱᓕᕆᐊᓂᑦ ᓴᖅᑭᒃᑎᓯᒪᔭᖏᓐᓂ ᐊᒻᒪ 
ᐊᑐᖅᑐᒋ ᓄᓇᕗᒻᒥ. 
 
ᐃᓕᓐᓂᐊᕐᓂᐅᔪᖅ ᐱᔾᔪᑎᒋᓗᐊᖅᑲᐅᔭᖓ ᒥᓂᔅᑕᐅᑉ ᓴᖅᑭᖅᑎᑕᐅᓚᐅᖅᑐᖅ ᐊᕐᕋᖑᓗᐊᕋᔪᑦᑐᒥ ᐃᖃᔪᖅᑎᖓᓄ 
ᐊᖏᔪᖅᑲᒃ ᑲᑎᕆᔨᓄ ᐊᑐᖅᑐᑎ ᒫᓂᑐᐸᐅᑉ ᐱᓕᕆᐊᖓᓂ. ᐃᑲᕐᕋᓂᒃ 80ᓂᑦ ᐃᓕᓐᓂᐊᕈᑎᐅᔪᖅ 
ᓯᕗᓪᓕᐹᖅᓯᐅᑎᐅᓪᓗᓂ. 
 
ᓴᖅᑭᖅᑎᑕᐅᓂᕆᔭᖏ ᐃᓕᓐᓂᐊᕐᓂᐅᔪᑦ, ᐃᓕᓐᓂᐊᑎᑦᑎᔨᐅᔪᑦ ᐃᓕᓐᓂᐊᕋᒃᓴᒧ ᐊᖏᖃᑎᒌᒃᓯᒪᓪᓗᑎ ᑎᒥᐅᔪᑦ 
ᐱᖃᓯᐅᑎᓪᓗᑎ ᑕᒪᕐᒥ, ᐃᑲᔪᖅᑎᖏ ᐊᖏᔪᖅᑲᑉ ᖃᑦᑎᕆᔨᓂ ᓄᓇᕗᒻᒥ ᐊᒻᒪᓗᑦᑕᐅᖅ ᐃᓚᒋᔭᐅᔪᑦ ᐃᖃᓗᐃᑦ 
ᖃᑦᑎᕆᔨᒃᑯᖏᓐᓂ ᑖᒃᑯᓂᖓ ᐃᓕᓐᓂᐊᕇᖅᓯᒪᔪᑦ ᐃᑲᔪᓚᐅᕐᒥᔪᑦ ᐃᓕᓐᓂᐊᑎᑦᑎᓂᕐᒥ. 
 
ᐊᓯᖏᑎᒍᑦᑕᐅᖅ ᐃᓕᓐᓂᐊᑎᑦᑎᓕᕋᐃᒐᑦᑕ ᐱᓕᕆᐊᓂ ᑎᑭᑎᑦᑎᔪᓐᓇᖅᑐᒍ ᓇᓗᓇᐃᖅᓯᒪᔪᓂ ᖃᐅᔨᒪᓂᖃᖅᑐᓂ 
ᐊᒻᒪ ᐃᑲᔪᖅᑎᖓ ᐊᖏᔪᖅᑳᑉ ᖃᑦᑎᕆᔨᐅᑉ ᐃᓕᓐᓂᐊᑎᑦᑎᕙᒻᒥᔪᑦ ᖃᐅᔨᒪᓂᕆᔭᖏᓐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ):ᖁᔭᓐᓇᒦᒃ, ᒥᔅᑕ ᕆᑦᔅ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᓴᕈᒥᓇᒻᒪᕆᑦᑐᖅ ᐃᑲᔪᖅᑎᖓ ᐊᖏᔪᖅᑳᑉ ᖃᑦᑎᕆᔨᓂ ᐃᓕᓐᓂᐊᑎᑦᑎᕙᑦᑐᖅ 
ᖃᑦᑎᕆᔨᓄ ᐊᒻᒪ ᐊᖏᔪᖅᖄᖑᔪᖅ ᖃᑦᑎᕆᔨᓂ ᐅᖃᖅᑐᓂ ᓈᒻᒪᖏᒻᒥᕋᐃᓪᓗᓂ ᐃᓕᓐᓂᐊᖅᓯᒪᔭᖏᓐᓂ. 
 
ᖃᐅᔨᔪᒪᑐᐃᓐᓇᖅᑲᐅᔪᖓᖃᐃ ᖃᓄᖅ ᓈᒻᒪᐸᒻᒪᖔᖅ ᐅᕝᕙᓘᓐᓃᑦ ᐋᖅᑭᒃᓯᒪᒻᒪᖔᖅ ᐊᒻᒪ ᖃᐅᔨᒪᒐᕕ 
ᓇᓗᓇᐃᖅᑕᐅᓯᒪᔪᑦ ᓯᓚᑖᒍ ᓇᓗᓇᐃᖅᓯᒪᖏᒻᒪ ᖃᑦᑎᕆᔨᓄ ᐊᖏᔪᖅᖃᒧ ᐅᓂᒃᑳᓕᐊᖏᓐᓂ 
ᐱᔭᕆᐊᖃᖅᑕᐅᔪᓂ ᖃᑦᑎᕆᔨᑦᑎᓐᓄ ᓄᓇᕗᒻᒥ ᐊᒻᒪ ᐊᖏᓪᓕᒋᐊᖅᑕᐅᓯᒪᓐᓇᓂ ᖃᑦᑎᕆᓂᕐᒧ ᐃᓕᓐᓂᐊᕐᓂᖅ.  

ᐃᓱᒪᑐᐃᓐᓇᖅᑐᖓ ᖃᓄᖅ ᐅᓂᒃᑳᕆᔪᓐᓇᖅᑭᐅᒃ ᑖᓐᓇ ᐊᒻᒪᓗ ᐸᕐᓈᖃᓛᕐᓂᐊᖅᑭᓯ 
ᐃᓕᓐᓂᐊᑎᑦᓯᒍᑎᑦᓴᑲᓐᓂᕐᓂᒃ ᖃᑦᑎᕆᔨᓄᑦ ᖃᑦᑎᕆᑦᓯᐊᖃᑦᑕᕋᔭᕐᒪᑕ ᐊᑦᑕᓇᙱᓂᖅᓴᐅᓗᑎᓪᓗ? ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᕙᑦᓯᐊᕈᒋᐊᖅ, ᑕᒫᓂ 
ᐃᓕᓐᓂᐊᑎᑦᓯᓂᐅᔪᔪᖅ ᐱᓇᓱᐊᒃᑲᓐᓂᑦᓯᐊᕋᓱᐊᔪᔪᖅ ᐊᒥᓱᓂᒃ ᐱᔾᔪᑎᓂᒃ ᐊᒻᒪᓗ ᖁᑦᓯᓐᓂᓕᕇᓕᓐᓂᒃ 
ᐃᓕᓐᓂᐊᕐᓃᑦ ᑕᐃᒃᑯᐊ ᐊᔾᔨᒌᙱᑦᑐᑦ ᖃᑦᑎᕆᔩᑦ ᐅᑯᐊᖑᔪᒻᒪᑕ ᑐᖓᓂᓕᖏᑦ ᖃᑦᑎᕆᔩᑦ ᐊᖓᔪᖅᑳᖏᑕ 
ᐊᖏᔪᖅᖄᖏᓪᓘᓐᓃᑦ ᖃᓄᐃᑦᑐᑐᐃᓐᓇᐅᓲᖑᓚᖓᒻᒪᑕ ᐊᒻᒪᓗ ᑕᐃᒪᐃᒐᔪᐊᑦᑑᒐᓂ, ᐱᓗᐊᖅᑐᒥᒃ ᑕᒫᓂ 
ᓄᓇᕗᒻᒥ, ᑕᐃᒃᑯᐊ ᐃᓄᐃᑦ ᑲᓄᑐᐃᓐᓇᖅ ᐃᓕᓐᓂᐊᖅᓯᒪᔪᑦ ᐊᐱᕆᔭᐅᓲᖑᓂᐊᕐᒪᑕ ᐃᑲᔪᕆᐊᕈᓐᓇᕐᒪᖔᑕ 
ᐃᓕᓐᓂᐊᑎᑦᓯᒍᓐᓇᕐᒥᓗᑎᑦᑕᐅᖅ, ᐱᓗᐊᖅᑐᒥᒃ ᖃᐅᔨᒪᔭᐅᔾᔪᑎᖃᕐᓗᑎᒃ ᐃᓕᓐᓂᐊᑎᑦᓯᔨᐅᒍᓐᓇᓂᕐᒧᑦ ᐊᒻᒪᓗ 
ᓇᐅᒃᑯᑦ ᐊᑲᐅᓂᖅᐹᖓᒍᑦ ᐱᐅᓯᕚᓪᓕᕆᐊᕈᓐᓇᕐᒪᖔᑕ ᐊᒻᒪᓗ ᐃᓄᐃᑦ ᐃᓕᓐᓂᐊᖅᑎᑕᐅᓯᒪᔪᑦ, 
ᐊᐱᕆᔭᐅᓯᒪᒻᒥᔪᑦ ᐃᓕᓐᓂᐊᑎᑦᓯᒍᓐᓇᓚᖏᒃᑲᓗᐊᕐᒪᖔᑕ ᐃᓚᖏᓐᓂᒃ ᑕᒪᒃᑯᐊ ᐃᓕᓐᓂᐊᒐᐃᑦ. 
 
ᑕᐃᒪ, ᓱᓕᓛᒃ, ᐃᒃᓯᕙᐅᑖᖅ, ᖃᑦᑎᕆᔩᑦ ᐊᑦᓱᐊᓗᒃ ᐃᖏᕐᕋᓚᖓᔪᑦ ᖃᓄᑐᐃᓐᓇᖅ, 
ᐃᓕᑕᕆᔭᐅᓂᐊᕐᓂᖏᒃᑲᓗᐊᖅᐸᑕ ᐃᓕᓐᓂᐊᕋᑖᔪᔭᖏᑦ, ᓇᓗᓇᐃᖅᓯᒻᒥᓗᑎᒃ ᑭᙴᒪᓇᖅᑐᓂᒃ 
ᐃᓕᓐᓂᐊᕆᐊᖃᖅᑐᕆᔭᒥᓐᓂᒃ ᐃᖅᑲᓇᐃᔮᖏᓐᓅᖓᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒪᑐᐃᓐᓇᖅᑐᖓ ᐃᓚᖓᑦ ᐃᓱᒫᓘᑎᒪ ᐊᒻᒪᓗ ᖃᐅᔨᒪᔭᕋ ᒪᓕᒐᓕᐅᖅᑎ, 
ᖃᑦᑎᕆᔩᑦ ᓂᕈᐊᖅᑕᐅᓯᒪᕕᓐᓃᙶᖅᑐᑦ ᐃᖃᓗᒻᒥᐅᑕᐃᓐᓇᐅᑦᓱᑎᒃ ᐊᒻᒪᓗ ᓱᖅᑯᐃᒪᔪᖓ ᐊᓯᖏᑦ ᖃᑦᑎᕆᔩᑦ, 
ᐊᑭᓕᖅᑐᖅᑕᐅᒐᑎᒃ ᖃᑦᑎᕆᔩᑦ ᓄᓇᓄᓕᒫᒥ ᐱᐅᑦᓴᖏᑦᑐᕖᙶᓘᔪᑦᓴᐅᔪᔪᑦ ᐅᖃᐅᔾᔭᐅᒋᐊᖅ 
ᐱᔪᓐᓇᑦᓯᐊᖏᑦᑐᓂᒃ ᖃᑦᑎᕆᔨᖃᐅᕆᐊᖓ ᓄᓇᕗᒻᒥ ᑕᐃᒃᑯᓄᖓ ᑎᒥᓄᑦ ᐃᓕᓐᓂᐊᑎᑦᓯᖃᑦᑕᕆᐊᓕᓐᓄᑦ 
ᓱᖅᑯᐃᒪᓇᓱᐊᕆᐊᓕᓐᓄᑦ ᖃᑦᑎᕆᔨᐅᑦᓯᐊᕈᓐᓇᓕᕐᒪᖔᑕ ᖃᐅᔨᒪᖢᑎᒃ. 
 
ᑕᒪᓐᓇᐅᒻᒪᑦ, ᐃᓗᓪᓕᑲᓐᓂᕋᓱᐊᓛᖅᑭᓯᐅᒃ ᐊᒥᓱᙱᕆᐊᕐᓗᒋᑦ ᑮᓇᐅᔭᐃᑦ ᖃᑐᖅᑐᑦᓴᐅᑦ, ᐃᓛᓂᐅᙱ 
ᐃᒃᓯᕙᐅᑖᖅ, ᑮᓇᐅᔭᖅᑕᑦᓰᑲᓐᓂᕐᓗᓯ ᑮᓇᐅᔭᓄᑦ ᐊᑐᖅᑐᑦᓴᓂ ᐃᓕᓐᓂᐊᑎᑦᓯᑲᓐᓂᕈᑎᑦᓴᓂᒃ 
ᖃᐅᔨᒪᓂᖅᓴᐅᒋᐊᓕᓐᓄᑦ ᖃᑦᑎᕆᔨᐅᓂᕐᒥᒃ ᐃᒪᐃᒍᓐᓇᖅᓯᓇᔭᕐᒪᑕ, ᒪᓕᓪᓗᒍ ᖃᓄᐃᑦᑑᓂᖓ, 
ᐃᓕᓐᓂᐊᖅᓯᒪᑦᓯᐊᑐᐊᕈᑎᒃ ᐱᔪᓐᓇᕋᔭᑯᓪᓗᒋᑦ ᖃᑦᑎᕆᔨᐅᓂᕐᔪᑎᒥᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᖏᕐᕋᓯᒪᓪᓚᕆᑉᐸᓪᓚᐃᔪᒍᑦ ᑕᒪᐅᓇᑦᓯᐊᖅ 
ᐊᖅᑯᑎᒃᑯᑦ ᐱᓕᕆᖃᑎᒋᑦᓱᒋᑦ ᒐᕙᒪᓛᓂ ᐃᓕᓐᓂᐊᓂᕐᓄᑦ ᐱᓕᕆᕕᖏᑦ ᓇᐅᐱᑦᓯᒍᓐᓇᓂᖅᓴᐅᓲᖑᒻᒪᑕ ᓯᓚᑎᓂ 
ᓱ0ᔪᑎᑦᓴᓂᒃ ᑮᓇᐅᔭᓂᓪᓗ ᐱᐅᓂᖅᓴᓂᒃ ᐃᓕᓐᓂᐊᕈᑎᑦᓴᑕᖃᖁᓪᓗᒍ. 
 
ᐊᒻᒪ ᐱᓪᓗᒍ ᑕᒪᓐᓇ ᐃᓕᓐᓂᐊᕐᓂᐅᓯᒪᔪᖅ ᐊᒥᓱᓂᒃ ᐃᑯᐊᓚᓯᒪᔪᓂᒃ ᓄᓇᕗᒻᒥ, ᐅᖃᓯᕆᓗᒋ ᐃᓚᐃᓐᓇᖏᑦ, 
ᑲᖏᖅᓱᒑᐱᒻᒥ, ᓇᐅᔮᓂ ᒫᓂ ᐃᖃᓗᓐᓂ ᑕᒪᒃᑯᐊ  
 
ᐊᑦᓱᕈᓐᓇᑐᒃᑯᑦ ᐃᓕᓐᓂᐊᕈᑕᐅᓯᒪᔪᑦ ᐃᓘᓐᓇᑎᓐᓄᑦ ᐊᒻᒪᓗ ᐃᓕᑉᐸᓪᓕᐊᒍᑎᒋᓯᓐᓪᓈᖅᓱᒋᑦ ᑕᐃᒃᑯᐊ 
ᐃᑯᐊᓚᓯᒪᔪᑦ, ᐅᕙᑦᑎᓐᓄᑦ ᖃᐅᔨᒍᑎᒋᓗᐊᙳᐊᖅᑐᑦ ᓱᓇᐃᑦ ᑭᙴᒪᓇᓪᓚᕆᒻᒪᖔᑕ, ᑕᒪᒃᑯᐊ ᒐᕙᒪᓛᑦ 
ᐃᓕᓐᓂᐊᕋᑦᓴᓕᕆᔨᖏᑕ ᐊᑦᓱᐊᓗᒃ ᓇᓗᓇᐃᔭᑦᓯᐊᖃᑦᑕᖅᓯᒪᔭᒋᑦ ᐊᒻᒪᓗ ᑳᓐᑐᕌᑎᕆ0ᔪᑎᒋᑦᓱᒋᑦ 
ᐱᓕᕆᖃᑎᒋᓂᐊᖅᑕᒥᓐᓂᒃ ᐃᓕᓐᓂᐊᑲᓐᓂᕈᑎᑦᓴᓕᐅᖃᑎᒋᑦᓱᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ, ᑕᒪᒃᑐᑯᐊ ᐃᑲᔪᖅᑕᐅᒍᑏᑦ ᐱᑕᑦᓯᖅᓯᒪᔪᑦ ᐃᑯᐊᓪᓚᑦᑐᖃᖃᑦᑕᕇᖅᓯᒪᓕᖅᑎᓪᓗᒍ 
ᑕᐃᒫ ᒫᓂ ᐊᒻᒪᓗ ᐊᑕᐅᓯᖅ ᓄᓇᓕᖏᓐᓂ ᐃᑯᐊᓚᓐᓂᖅᓱᓂ. ᒥᓂᔅᑕ, ᐃᓕᓐᓂᐊᕕᒃ ᐸᓐᓂᖅᑑᒥ, ᐃᑯᐊᓪᓚᒻᒪᑦ, 
ᖃᐅᔨᒪᔪᖓ ᐅᔭᑦᓯᐊᕈᒐᓛᖑᓕᖅᑐᖅ. 
 
ᑐᑭᓯᔭᒃᑰᕙᖓ ᑕᐃᓐᓇ ᐃᓚᖓᑦ ᐊᑲᐃᓪᓕᐅᕈᑎᒥᓂᖓᑕ ᓇᓗᓇᐃᖅᑕᐅᓚᐅᖅᓯᒪᔪᖅ ᑕᐅᓇᓃᕈᓗᓐᓂᕐᒥᔪᖅ ᐃᓘᑉ 
ᓇᑎᖓᑕ ᐃᑭᐊᖓᓂ ᐹᖕᕐᖑᕆᐊᒥ, ᑕᐅᓇᓂ ᐅᒃᑯᐊᖅᓯᒪᔪᒥ ᐃᑐᐊᓪᓚᓯᑉᐸᑦ ᑎᒻᒥᑳᓯᓲᓂᒃ ᑎᒻᒥᑳᔫᖃᙱᑦᑐᒥ 
ᐊᒻᒪᓗ ᐊᑐᓕᑯᔨᓇᓱᐊᖅᓯᒪᔪᖃᔪᒻᒥᔪᖅ ᑕᒪᓐᓇ ᓇᓗᓇᐃᖅᑕᐅᖁᔭᐅᑦᓱᓂ ᖃᑦᓯᐅᑦᑕᓕᖅᑐᓂᒃᑯᐊ ᐊᕐᕌᒍᐃᑦ 
ᐊᓱᐃᓪᓛᒃ ᐊᕐᕌᓂᐅᓯᑦᑕᕆᕗᖅ, ᐃᑭᑦᑐᖃᒃᑲᓐᓂᖅᓱᓂ, ᑕᐃᒫᑦᓴᐃᓐᓇᓪᓗᐊᑦᓯᐊᖅ. 
 
ᑕᒪᒃᑯᓂᖓ ᐅᓂᒃᑳᖑᔪᓂᒃ ᓴᖅᑮᔭᕋᐃᒻᒪᑕ ᐃᓚᖃᖅᑐᓂᒃ ᐊᑐᓂᖁᔭᐅᔪᓂᒃ, ᖃᓄᐃᓕᔭᐅᕙᒃᐸᑦ? ᑕᒪᒃᑯᐊ 
ᕿᑲᖅᑎᑕᐅᑐᐃᓐᓇᖅᐸᒃᐸᑦ ᖃᓄᕐᓕ ᑕᐃᒃᑯᐊ ᑲᒪᒋᔭᐅᕙᒃᐸᑦ ᑕᐃᒪᐃᑦᑕᕆᐊᖃᖅᑐᑦ ᓴᖅᑭᑕᐅᔭᕆᐊᖃᖅᑐᑦ 
ᑕᐃᒪᐃᑕᐅᓂᐊᙱᒻᒪᑕ, ᓴᓇᖃᑦᑕᖏᒻᒪᑕ ᐸᐃᒃᐹᓂ ᓴᖅᑭᑲᓐᓂᕈᒪᔪᑦ. ᐃᓛᒃ ᑕᐃᒃᑯᐊ ᐃᓚᖏᑦ ᐱᒻᒪᕆᐅᒻᒪᑕ 
ᐊᑐᓕᖁᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᐊ ᐅᖃᖃᑎᒋᒍᑎᒋᓯᒪᔭᒃᑲ 
ᐊᖓᔪᖅᑲᐅᑕᐅᓂᕐᓴᐅᔪᓄᑦ ᐃᖅᑲᓇᐃᔭᖅᑎᓄᑦ ᐊᒻᒪ ᑕᒪᒃᑯᐊ ᓴᖅᑭᖃᑦᑕᕐᓯᒪᔪᑦ ᑲᒪᒋᔭᐅᓯᒪᙱᑦᑐᑦ ᐃᑭᓐᓂᕐᒧᑦ 
ᑐᕌᖓᔪᑦ ᖃᐅᔨᓴᕐᓂᕐᒧᓪᓗ, ᑕᐃᒃᑯᐊ ᒪᕐᕉᔪᒃ ᐅᓂᒃᑳᖑᔪᒃ ᐱᓯᒪᔭᕗᑦ ᐊᒻᒪᓗ ᑕᐃᒃᑯᐊ ᑐᑭᓯᒋᐊᕈᑎᒃᓴᐅᔪᑦ 
ᐱᔭᐅᓚᐅᖅᑐᑦ ᐅᓂᒃᑳᑎᒍᒋᑦ ᐅᖃᖃᑎᒋᒍᓐᓇᕐᓯᓯᒪᔭᕗᑦ, ᑲᑐᔾᔨᖃᑎᖃᖔᓕᖅᑐᑕ ᓄᓇᓕᓐᓂ 
ᐃᓕᓐᓂᐊᖅᑎᑦᑎᔨᐅᔪᓄᑦ ᓇᓗᓇᐃᕐᓯᑦᑎᐊᒃᑲᓐᓂᕋᓱᐊᖅᑐᑕ ᐃᓕᓐᓂᐊᖅᑕᐅᑲᓐᓂᕆᐊᖃᖅᑐᓂᒃ ᐊᒻᒪᓗ 
ᐱᕕᖃᕈᓐᓇᕐᓯᓯᒪᓪᓗᑕ ᑲᒪᒋᒃᑲᓐᓂᕈᓐᓇᕐᓗᒋᑦ ᖃᓄᐃᑦᑑᒻᒪᖔᑕ ᑎᒻᒥᑳᕈᑕᐅᔪᑦ ᐃᑭᑦᑐᖃᖅᑎᓪᓗᒍ ᐊᒻᒪ 
ᖃᓄᐃᑦᑐᓂᒃ ᑕᐃᒃᑯᐊ ᐊᑑᑎᖃᕈᒫᕐᓂᐊᕐᒪᖔᑕ.  
 
ᑕᐃᒪᓕ, ᑕᕝᕙᙵᑦ ᐅᓂᒃᑳᖑᔪᓂ ᑕᐃᓐᓇ ᒪᓕᒐᓕᐅᖅᑎᐅᔪᖅ ᑎᑎᕋᖃᑦᑕᕐᓯᒪᒐᑦᑕ ᓇᓗᓇᐃᕐᓯᔾᔪᑕᐅᔪᓂᒃ 
ᑕᐃᒪᓕ, ᐱᖃᑦᑕᕐᓗᑕ ᒫᓐᓇᐅᔪᖅ ᑐᑭᓯᒋᐊᕈᑎᒃᓴᐅᔪᓂᒃ ᖃᓄᐃᑦᑐᓂᒃ ᐃᓪᓗᖁᑎᖃᕐᒪᖔᑦᑕ ᑕᒫᓂ ᓄᓇᕗᒻᒥ 
ᑕᐃᒪᓕ ᑕᒪᒃᑯᐊ ᐅᐸᓗᖓᐃᔭᕐᓯᒪᑦᑎᐊᕐᓂᖏᑦ ᖃᑦᑎᕆᔨᐅᔪᑦ ᐱᔪᓐᓇᕐᓂᕆᔭᖏᑦ ᓄᓇᕗᒻᒥ 
ᓴᖅᑭᐸᓪᓕᐊᓯᒪᓕᖅᑐᑦ ᐊᒻᒪᓗ ᐱᐅᔪᓂᒃ ᓴᖅᑭᖅᑐᖃᕐᓯᒪᓪᓗᓂ ᑕᖅᑭᓂᒃ ᐊᒥᓲᙱᑦᑐᓂᒃ, ᐱᓗᐊᖅᑐᒥᒃ ᐊᕐᕌᒍᒥ, 
ᕿᒥᕐᕈᒐᒃᑭᑦ ᐊᒥᓲᓂᖏᑦ ᐃᑭᖃᑦᑕᕐᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᓗᒋᑦ ᐅᓂᒃᑳᖑᔪᑦ, ᑕᐃᒪᓕᖃᐃ, ᕿᒥᕐᕈᔭᕋᐃᒻᒪᑕ ᒪᓕᒃᑕᐅᔭᕆᐊᖃᖅᑐᓂᒃ 
ᐊᒻᒪ ᐊᓯᖏᓐᓂᒃ ᐱᑕᖃᕆᐊᖃᖅᑐᓂᒃ, ᖃᐅᔨᒪᒻᒥᒐᒪ ᐆᒃᑑᑎᒋᓗᒍ, ᖃᐅᔨᒪᔭᓯ ᑕᐃᓐᓇ ᒫᓐᓇᕐᓂᓴᐅᓛᖑᔪᖅ 
ᐃᖃᓗᓐᓂ ᔫᒥ ᐃᓕᓐᓂᐊᕐᕕᒃ. 
 
ᑕᐃᓐᓇ ᒪᑐᐃᕐᕕᖓ ᐸᕐᖑᕐᕕᖓᓂᒃ ᑕᐃᑲᙵᑦ ᐃᑭᒋᐊᙵᖅᑐᒋᔭᐅᓚᐅᕐᒪᑦ ᐅᖓᓯᑦᑐᑲᓪᓚᐅᒻᒪᑦ, 15 ᒥᑕᒥᖅᑲᐃ 
ᐅᖓᓯᓐᓂᖃᖅᑐᖅ ᐊᑖᓂ ᐃᓕᓴᕕᐅᑉ, ᓂᕈᑭᑦᑐᒻᒪᕆᑯᓘᓪᓘᓂ ᖃᑦᑎᕆᔨᒧᑦ ᐅᐸᑦᑕᐅᔭᕆᐊᖃᖅᑐᖅ ᓇᒻᒪᒃᑐᒧᑦ 
ᐊᓂᕐᓵᖅᑐᑕᐅᔪᒥᒃ ᐅᐸᓐᓇᓱᐊᕐᓗᒍ. 

ᖃᐅᔨᒪᒍᒪᔪᖓ ᑕᒪᒃᑯᐊ ᐋᖅᑭᒋᐊᖅᑕᐅᓇᓱᐊᖃᑦᑕᕋᓗᐊᕐᒪᖔᑕ, ᕿᒥᕐᕈᓪᓗᒋᑦ ᐊᓯᔾᔩᒋᐊᕈᒪᔪᑦ 
ᒪᓕᒃᑕᐅᔭᕆᐊᖃᖅᑐᓂᒃ ᑕᐃᒪᐃᑦᑐᒥᒃ ᖃᐅᔨᔭᐅᔪᓂᒃ ᑕᒪᓐᓇᓗ ᐱᔾᔪᑕᐅᑐᐃᓐᓇᕆᐊᖃᕐᒪᑦ ᑕᐃᒫᒃ ᖃᑦᑎᕆᔨᒧᑦ 
ᐅᐸᒃᑕᐅᒍᓐᓇᖏᔾᔪᑎᒋᓗᓂᐅᒃ ᐃᕐᕈᑎᓇᓱᐊᕐᓗᑎᒃ ᖃᒥᑦᑎᓇᓱᖃᕐᓗᓂ ᑕᐃᑲᓂ. 
 
ᒪᓕᒃᑕᐅᔭᕆᐊᖃᖅᑐᓄᑦ ᐊᓯᔾᔨᕆᐊᓕᓐᓄᑦ, ᐊᑐᓕᖁᔭᐅᔪᓂ ᐃᒪᐃᓕᒻᒪᑦ, ᑕᒪᒃᑯᐊ ᑕᐃᒪᐃᑦᑐᑦ 
ᐋᖅᑭᒃᑕᐅᔭᕆᐊᖃᕐᒪᑕ. ᖃᓄᕐᓕ ᑕᒪᒃᑯᐊ ᑲᒪᒋᓱᕆᕕᓯᐅᒃ? ᑕᒪᓐᓇ ᑲᒪᒋᔭᐅᑐᐃᓐᓇᖅᐸ ᒪᓕᒃᑕᐅᔭᕆᐊᖃᖅᑐᓄᑦ 
ᐋᖅᑭᒃᑕᐅᒋᐊᕈᓐᓇᖅᐸᖅ ᐊᑐᐊᒐᖅᑎᒍ ᐅᕝᕙᓗ ᐱᑕᖃᖅᐸ ᐊᒃᑕᕐᓇᖅᑕᐃᓕᒪᓂᕐᒧᑦ ᒪᓕᒐᑎᒍᑦ 
ᐊᔾᔨᐸᓗᐊᓂᓘᓐᓃᑦ ᑕᐃᒪᐃᒃᑲᓂᕐᓂᐊᖏᒻᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᔪᐃᓐᓇᕋᓱᐊᕐᓂᑎᓐᓄᑦ ᑕᐃᒪᐃᒃᑲᓐᓂᖁᓇᒍ 
ᐃᒃᑭᑦᑐᖃᒃᑲᓐᓂᖁᓇᒍ ᑕᐃᒪᒃᓴᐃᓐᓇᖅ ᐅᓂᒃᑳᒥ ᓴᖅᑭᓚᐅᖅᑐᒥᒃ, ᐊᒥᓱᑲᓪᓚᐅᔪᓂᒃ ᓴᖅᑭᖅᑐᖃᕐᓯᒪᓕᕐᒪᑦ. 
 
ᐃᓚᖓᑦ ᓇᓗᓇᙱᑦᑎᐊᖅᑐᖅ ᑕᒪᒃᑯᐊ ᐃᓕᓐᓂᐊᕐᕕᓕᒫᑦᑎᐊᖑᔪᑦ ᓄᓇᕗᒻᒥ ᖃᐅᔨᓴᖅᑕᐅᓯᒪᓕᖅᑐᑦ ᐅ�ᕙᓗ 
ᖃᐅᔨᓴᖅᑕᐅᔪᐃᓐᓇᐅᓂᐊᖅᑐᖅ ᐊᐅᔭᐅᔪᖅ ᑕᐃᒃᑯᐊᓗ ᐋᖅᑭᒋᐊᕆᐊᖃᖅᑐᑦ ᐋᖅᑭᒋᐊᖅᑕᐅᓪᓗᑎᒃ 
ᐃᑭᑦᑐᖃᒃᑲᓐᓂᖁᓇᒍ ᓇᓗᓇᐃᕐᓗᒍᓗ, ᐃᒃᓯᕙᐅᑕᖅ, ᒪᓕᒃᑕᐅᔭᕆᐊᖃᖅᑐᑦ ᐊᑐᐊᒐᖏᓐᓃᑦᑐᑦ 
ᓇᓗᓇᐃᕆᐊᕈᒪᑐᐃᓐᓇᖅᑕᕋ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᑐᑐ. ᑭᖑᓪᓕᖅᐹᖅ ᐊᐱᖅᑯᑦ. 
 
ᑐᑐ: ᒫᓐᓇᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᑭᖑᓪᓕᖅᐹᕆᑲᐃᓐᓇᓕᖅᑕᕋ. ᑕᐃᒪᓕᖃᐃ, ᑐᑭᓯᐅᒪᒐᒪ 
ᒪᓕᒃᑕᐅᔭᕆᐊᖃᖅᑐᑦ ᐊᑐᐊᒐᖏᓐᓂᒃ ᐊᓯᑦᔨᖅᑕᐅᔪᓐᓇᕐᒪᑕ ᐅᖃᐅᓯᖃᓕᕆᓪᓗᑕᓗ ᐃᓗᐊᓃᑦᑐᓂᒃ 
ᐊᓯᐊᓄᖓᕆᐊᖏᑕ ᐃᓱᒪᒋᓪᓗᒋᑦ ᐊᑐᐃᓐᓇᐅᔪᓐᓇᓂᕐᓴᒧᑦ ᒪᓕᒃᑕᐅᔭᕆᐊᓕᒻᒥ ᐱᑕᖃᕆᓪᓗᓂ ᖃᓄᖅ ᑕᐃᒃᑯᐊ 
ᐃᓯᕐᕕᐅᔪᓐᓇᖅᑐᑦ ᓴᓐᓂᕈᐊᖃᕐᕕᖏᑦ ᖃᓄᑭᐊᖅ ᐊᑎᓪᓚᕆᓕᐅᒐᓗᐊᑦ ᐊᑦᑕᕐᓇᐃᕐᓯᒪᔪᓐᓇᕐᒪᖔᑕ ᑕᐃᒃᑯᐊ 
ᑮᖃᖅᐸᑦ, ᑕᐃᒃᑯᐊ ᐊᑦᑐᖏᕐᓯᒪᑲᐃᓐᓇᖅᐸᒃᐸᑦ ᐲᕆᐊᑭᑦᑐᓄᑦ ᐱᖃᖅᑳᑦ? ᖃᐅᔨᒪᕖᑦ, ᐃᓗᐊᓃᑉᐹᑦ ᐅᕝᕙᓘᓐᓃᑦ 
ᓯᓚᑖᓂ? ᐱᑕᖃᖅᑳ ᐅᖃᕐᓯᒪᔪᒥᑦ ᓇᓕᐊᒃᑯᑦ ᑮᖃᕆᐊᖃᕐᒪᖔᑕ ᖃᖓᑐᐃᓐᓇᒃᑯᑦ ᑭᓇᑐᐃᓐᓇᖅ 
ᐃᓯᕆᐊᖃᕐᑐᖃᖅᑲᑦ, ᐱᔪᓐᓇᓂᐊᕐᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔾᔪᑎᖃᓪᓚᕆᙱᓐᓇᒪᓕ ᒪᓕᒐᓕᐅᖅᑎᐅᖃᑎᓐᓄᑦ 
ᓱᓕᔪᒥᑦ ᐅᕝᕙᓘᓐᓃᑦ ᑕᐃᒪᓐᓇᓪᓚᕆᒃ. ᑕᐃᒪ, ᑐᖏᓕᕋ ᑭᐅᑎᓐᓂᐊᖅᑲᕋ ᐊᐱᖅᑯᑎᐅᔪᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓯᕐᕕᐅᔪᓂᑦ ᐱᑕᖃᖅᑯ ᐊᑖᓅᖓᔪᓂᑦ ᐱᑕᖃᕆᐊᖃᕐᑐᑎᓪᓗ ᒪᓕᒐᐅᔪᓂᑦ. 
ᑕᒪᒃᑯᐊ ᐱᔾᔪᑎᖃᖅᑯ ᑮᓯᒪᒋᐊᖃᕐᓂᖏᓐᓂ ᐃᓯᕐᕕᐅᔪᑦ ᐃᓗᐊᓃᒋᐊᖃᕐᓗᑎᑦ ᐱᔾᔪᑎᒋᓪᓗᒍ 
ᐃᓵᖅᓴᖅᑕᐅᒐᓱᓐᓂᕐᒧᑦ ᐊᒻᒪᓗ ᑕᒪᓐᓇ ᐊᑐᖅᑕᐅᖃᑦᑕᖅᑯ ᓈᒻᒪᒋᔭᐅᓪᓗᓂ. ᒪᓕᒐᖓᓕ ᐅᖃᖅᓯᒪᓪᓚᕆᙱᓚᖅ 
ᐃᓗᐊᓃᒋᐊᖃᕐᒪᖔᖅ ᓯᓚᑖᓂᓘᓐᓃᑦ. 

ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ ᖃᑦᑎᕆᔨᒃᑯᑦ ᐃᓕᓐᓂᐊᕐᓂᕆᔭᖓᓂᑦ ᐊᑐᖅᑕᐅᕙᑦᑐᓂᑦ ᐱᖃᖅᑯ ᐲᖅᓯᒍᓐᓇᕐᖓᑕ 
ᐃᓯᕐᕕᐅᕙᑦᑐᓂᑦ. ᑕᐃᒪᐃᒍᓐᓇᕆᕗᑦ. ᐊᒻᒪᓯᔾᔪᑎᒥᑦ ᐱᖃᖅᑯᑦ ᐱᔪᓐᓇᐅᑎᐅᔪᒥᑦ ᓱᕋᔅᓯᔪᓐᓇᕐᓗᑎᑦ 
ᑮᓯᒪᒐᓗᐊᖅᑲᑕ ᐃᓗᐊᓂᑦ ᐅᕝᕙᓘᓐᓃᑦ ᓯᓚᑖᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕈᒪᑐᐃᓐᓇᖅᑯᖓ ᐊᑕᐅᓯᐅᙱᑑᓐᓂᒃ. ᕿᓂᖅᑎᓂᑦ, ᐊᒥᓱᒻᒪᕆᐅᕗᑦ 
ᐅᒥᐊᕐᔪᐊᓕᕆᔨᓂᑦ ᐃᑲᔪᖃᑦᑕᖅᑯ, ᐃᓛᓐᓂᒃᑯᑦ ᐊᑭᓕᖅᑕᐅᓯᒪᔪᓂᑦ ᖃᖓᑕᓲᓂᑦ. 
 
ᐆᑦᑑᑎᒋᓗᒍ, ᐃᖃᓗᒃᑑᑎᐊᕐᒥ, ᐊᑭᓕᖅᑕᐅᓯᒪᔪᓄᑦ ᖃᖓᑕᓲᖃᕋᑦᑕ, ᑕᒪᓐᓇᓗ ᐃᑲᔪᖅᑐᐃᕗᖅ 65-ᓂᑦ 100-
ᑕᐅᓴᓄᑦ ᑮᓇᐅᔭᓂᑦ ᐊᕐᕌᒎᑕᒫᑦ. ᑕᐃᒃᑯᓄᖓ ᐅᖄᓚᐅᑎᓯᐅᑎᓄᑦ ᐊᑭᓕᕋᔅᓴᐅᑎᑦᑎᕙᙱᒻᒪᑕ, ᑕᒪᓐᓇ 
ᐃᑲᔪᖅᑐᐃᔪᓐᓇᒻᒪᕆᒃᐳᖅ ᐱᒻᒪᕆᐅᔪᓄᑦ ᑭᓱᑐᐃᓐᓇᕐᓄᑦ. 
 
ᐊᐱᕆᔪᒪᕙᕋᓕ ᐊᖓᔪᖅᑳ, ᐃᒃᓯᕙᐅᑖᖅ, ᖃᐅᔨᓴᖅᑕᐅᓂᖏᓐᓄᑦ ᒐᕙᒪᒃᑯᑦ ᐃᓪᓗᖁᑎᖏᓐᓂ ᐊᒻᒪᓗ ᕼᐊᒻᒪᓚᒃᑯᑦ 
ᐃᓪᓗᖁᑎᖏᓐᓂ. ᐊᕐᕌᒎᓚᐅᖅᑑᓐᓂ, ᐃᓪᓗᖁᑎᒋᔭᐅᔪᓂᑦ ᐃᑭᑦᑐᖃᓚᐅᖅᑯ ᐊᒻᒪᓗ ᖃᐅᔨᓚᐅᖅᑯᒍᑦ 
ᐊᑭᓪᓚᕆᒋᙱᑕᖏᓐᓄᑦ ᖃᐅᔨᓵᖑᓯᒪᓪᓗᑎᑦ. ᐊᒻᒪᓗ ᕿᓂᓕᓚᐅᕆᕗᒍᑦ ᐊᑭᖏᓐᓄᑦ ᖃᐅᔨᓴᕐᓂᕐᒥᑦ ᖃᐅᔨᓴᖅᑏᑦ 
ᕿᒥᕐᕈᐊᖅᑕᒥᓂᖏᓐᓂ ᖃᐅᔨᓚᐅᖅᑯᒍᑦ ᑖᒃᑯᐊ ᖃᐅᔨᓴᖅᑎᐅᔪᑦ ᐊᑭᑭᓗᐊᖅᑎᑦᑎᔪᒥᓂᐅᒋᐊᔅᓴᖅ 
ᖃᐅᔨᓵᖃᕐᑎᓪᓗᖏᑦ ᐃᓪᓗᖁᑎᒋᔭᐅᔪᓂᑦ ᕼᐊᒻᒪᓚᒃᑯᓐᓄᑦ ᐊᒻᒪᓗ ᐊᑕᖏᐸᓗᑦᑐᓂᑦ ᓄᓇᕗᒻᒥ, 
ᖃᐅᔨᒍᒪᓕᕆᕗᖓᓕ, ᐃᒃᓯᕙᐅᑖᖅ, ᐊᖓᔪᖅᑳᖑᔪᑦ ᐅᖃᐅᔾᔨᒋᐊᕈᓐᓇᖅᑲᑦ ᐅᕝᕙᓘᓐᓃᑦ ᐅᖃᕈᓐᓇᖅᑲᑦ ᑕᒪᒃᑯᐊ 
ᐃᓪᓗᖁᑎᒋᔭᐅᔪᑦ, ᐱᖃᓯᐅᑎᓗᒋᑦ ᒐᕙᒪᒃᑯᑦ ᐃᓪᓗᖁᑎᒋᔭᖏᑦ, ᓇᓪᓕᐅᑯᒫᒧᑦ ᑎᑎᖅᑕᐅᓯᒪᒐᓗᐊᕐᒪᖔᑕ 
ᐅᑭᐅᖅᑕᕐᑐᒥ ᓴᓇᔭᓂᖏᓐᓄᑦ ᐊᑭᖏᓐᓂᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᔾᔪᑎᒋᒐᔭᖅᑕᖏᑕ ᐊᑭᖏᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᐅᔪᖅ, ᑖᒃᑯᐊ ᖃᐅᔨᓵᖑᔪᑦ ᖃᓄᐃᓐᓂᖏᓐᓂ 
ᐃᓪᓗᐃᑦ ᓱᓕ ᒫᓐᓇᒧᑦ ᑲᒪᒋᔭᐅᕗᑦ, ᐊᒻᒪᓗ ᐊᑭᖏᓐᓂ ᓱᓕ ᐱᓯᒪᑦᑎᙱᓚᖓ ᐅᓪᓗᒥᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒻᒪᕆᐅᕗᖅ ᐃᖅᑲᓇᐃᔮᕆᓗᒍ. ᑐᐊᕕᕐᑎᑕᐅᓗᑎᑦ 
ᐱᔭᕇᖅᑕᐅᔭᕆᐊᖃᕋᓗᐊᖅᑯᑦ ᐊᖏᔪᒻᒪᕆᐅᔪᒥᑦ ᔭᒐᐃᓐᓂᕈᑦᑕ, ᐅᖃᐅᓯᕆᓚᐅᖅᑕᕗᑦ ᑲᑎᒪᑎᓪᓗᑕ. 
ᐋᖅᑭᔅᓱᕋᓱᒃᑲᑦᑎᒍ ᕼᐊᒻᒪᓚᐅᔪᑦ. ᖃᓄᐃᓐᓂᖃᓚᐅᕆᕗᒍᑦ ᐃᖃᓗᒃᑑᑎᐊᕐᒥ ᖃᖓᒃᑯᑦ ᔭᒐᐃᓐᓂᕈᑦᑕ, 
ᔭᒐᐃᒍᓐᓇᖅᑯᒍᑦ 16-ᒥᓕᐊ ᐅᕝᕙᓘᓐᓃᑦ 20-ᒥᓕᐊᓐ ᑮᓇᐅᔭᓂᑦ ᐃᓪᓗᖁᑎᒋᔭᐅᔪᓄᑦ. ᐃᓱᒪᓕᕐᓇᖅᑯ, ᑕᐃᒪ, 
ᑕᒪᒃᑯᐊ ᐃᓪᓗᖁᑎᒋᔭᕗᑦ ᐊᑭᑭᓗᐊᖅᑐᓂᑦ ᐊᓯᔾᔩᕈᑎᖃᕐᒪᖔᑕ ᐊᒻᒪᓗ ᑐᐊᕕᕐᓇᑐᒃᑯᑦ ᐱᓴᕋᐃᒐᓱᒃᑯᑦᑕ ᑕᒪᒃᑯᐊ 
ᐊᓯᔾᔨᕆᐊᖃᕐᑕᖏᓐᓂ ᐊᑭᓪᓚᕆᒐᔭᖅᑕᖏᓐᓂ ᔭᒐᐃᓪᓚᕆᓚᐅᙱᓂᑦᑎᓐᓂ. 
 
ᑭᓯᐊᓂᓕ ᐅᖃᐅᓯᖃᕐᓂᖅᓴᐅᕗᖓ ᖃᐅᔨᓴᖅᑕᐅᓂᖏᓐᓂ ᐃᓪᓗᖁᑎᐅᔪᓂᑦ. ᐱᖃᖃᑦᑕᓕᖅᑯᒍᑦ ᐃᓗᐊᒍᑦ 
ᑭᓱᕈᓘᔭᓕᓐᓂ ᐃᓪᓗᖁᑎᐅᔪᓂᑦ ᓄᓇᕗᒻᒥ. ᐱᖃᓕᖅᑯᒍᑦ ᑎᒻᒥᑳᕈᑎᓂᑦ ᐃᓪᓘᑉ ᐃᓗᐊᓂ ᐊᒻᒪᓗ 
ᐃᑭᑦᑐᖃᓕᕐᓂᖅᑲᑦ ᖁᖁᐊᕈᑎᐅᔪᓂᑦ ᐊᒻᒪᓗ ᐃᓱᒪᒋᒐᔭᙱᑕᕗᑦ ᐱᒡᒐᓇᖅᑑᒋᐊᔅᓴᖅ, ᑭᓯᐊᓂᓕ 
ᐱᑕᖃᕆᐊᖃᕐᖓᑦ ᐊᔾᔨᒌᙱᑐᒻᒪᕆᒻᒥ ᖃᐅᔨᓴᕐᓂᕐᒥᑦ. 
 
ᖃᓪᓗᓈᑦ ᓄᓇᖓᓐᓃᖔᖅᑐᓂᑦ ᑎᑭᑎᑦᑎᒋᐊᖃᓚᐅᖅᑯᑦ ᖃᐅᔨᒪᔪᒻᒪᕆᐅᔪᓂᑦ ᐊᒻᒪᓗ ᖃᐅᔨᓴᖅᑎᐅᔪᓂᑦ 
ᐃᓪᓗᖁᑎᒋᔭᐅᔪᓄᑦ ᐊᒻᒪᓗ ᑕᒪᓐᓇ ᐊᑭᑦᑐᕈᓐᓇᒻᒪᕆᑉᐳᖅ ᐊᒻᒪᓗ ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ  

ᐱᓕᕆᕕᖓ ᐃᖅᑲᓇᐃᔭᖃᑎᖃᕐᒪᖔᖅ ᕼᐊᒻᒪᓚᒃᑯᓐᓂ ᐊᒻᒪᓗ ᐃᒻᒪᖃ ᐱᓕᕆᕕᖓ ᓇᒻᒥᓂᖅ 
ᐃᖅᑲᓇᐃᔮᖃᕐᒪᖔᖅ ᑕᒪᒃᑯᐊ ᑎᒻᒥᑳᕈᑎᐅᔪᑦ, ᖁᖁᐊᕈᑎᐅᔪᑦ ᓄᓇᕗᒻᒥ ᖃᐅᔨᓴᖅᑕᐅᕙᒻᒪᖔᑕ ᐊᒻᒪᓗ 
ᐋᖅᑭᒋᐊᖅᑕᐅᕙᒻᒪᖔᑕ ᐱᑐᖃᕈᓚᐅᙱᓐᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᑎᑦᑎᑲᐃᓐᓇᕐᓂᐅᓴᕗᖓ ᒫᓐᓇ, 
ᐃᒃᓯᕙᐅᑖᖅ. ᐃᓘᓇᑎᐅᖏᑦᑐᖅ ᐃᓪᓗᓕᒫᑦ ᒪᓕᒋᐊᖃᑦᑐᑦ ᒪᓕᒐᖏᓐᓂᒃ ᐊᒻᒪᓗ ᐊᕐᕌᒍᑕᒫᑦ 
ᖃᐅᔨᓴᕐᓂᖃᖃᑦᑕᖅᑐᒍᑦ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ. ᑕᐃᒪᓐᓇ ᖃᐅᔨᒪᓇᓱᐊᖃᑦᑕᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᒃᑑᑎᐊᕐᒥᓕ, ᕼᐋᒻᓚᒃᑯᑦ ᑳᑦᑐᓛᒃᑕᐅᓯᒪᔪᑦ ᓴᓇᔪᓕᕆᔨᒃᑯᑎᒍᑦ 
ᖃᐅᔨᓴᖃᑦᑕᕆᐊᖃᑦᑐᑎᒃ ᐃᓘᓇᖏᓐᓂᒃ ᓴᓇᔪᓕᕆᔨᒃᑯᑦ ᐃᓪᓗᖁᑎᖏᓐᓂᒃ, ᐱᖃᓯᐅᑎᓪᓗᒋᑦ ᓇᒻᒥᓂᕆᔭᖏᑦ 
ᐃᓪᓗᐃᑦ. ᐱᑕᖃᖏᓇᑦᑕ ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᐱᔪᓐᓇᕐᓂᖃᑦᑐᓂᒃ ᖃᐅᔨᓴᕐᓂᕐᒥᒃ ᖁᕕᓲᑦ 
ᑎᒻᒥᑳᑦᑎᑦᑎᔾᔪᑎᒥᒃ ᐊᒻᒪᓗ ᖁᖁᐊᕈᑎᖏᓐᓂᒃ. 
 
ᐊᒻᒪᓗ ᐅᐊᔭᓕᕆᔨᖃᖏᒃᑯᕕᑦ ᓄᓇᑦᓯᓐᓂ, ᐅᐊᔭᓕᕆᔨᒃᑯᑦ ᑲᑉᐸᓂᖓ ᐊᔪᓐᖏᑦᑐᖅ ᖃᐅᔨᓴᖃᑦᑕᕐᓗᓂ 
ᑕᒪᒃᑯᓂᖓ ᐊᒻᒪᓗ ᑎᑭᑎᒋᐊᖃᖃᑦᑕᖅᑐᒋᑦ ᓯᓚᑖᓂᒃ, ᐃᐊᑦᒪᑕᒦᖔᓲᑦ. ᓇᒥᑭᐊᖅ ᓄᓇᕗᒻᒥ, ᕿᓚᒥᐊᓗᒃ 
ᑲᑎᑲᐅᑦᑐᕈᓐᓇᖅᑐᑦ, $20, $24 ᑕᒪᐅᖓ $30,000 ᐊᑭᓕᕆᐊᓕᓐᓂᒃ. ᑭᓯᐊᓂᓕ, ᐱᓕᕆᐊᕆᖏᒃᑯᕕᐅᒃ, 
ᔭᒐᐃᓂᐅᒐᔭᖅᑐᖅ ᐊᖏᔪᒻᒪᕆᐊᓗᒻᒥᒃ ᐊᒻᒪᓗ ᐃᓕᓐᓂᓄᑦ ᐊᑲᐅᖏᓕᐅᕈᑎᒍᓐᓇᖅᑐᓂᒃ, ᐋᖅᑭᓂᐊᕐᓗᒍ 
ᓇᓪᓕᐊᒃᑯᒫᖃᕐᓂᖅ.  
 
ᐃᓱᒪᑐᐃᓐᓇᖅᑐᖓ ᐊᖓᔪᖅᑳᖅ ᓂᓪᓕᐅᑎᖃᕈᓐᓇᕐᒪᖔᖅ ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ,. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᖃᕈᓐᓇᑐᐃᓐᓇᖅᑐᖓ 
ᒪᓕᒐᓕᐅᖅᑎᒥᒃ ᖃᐅᔨᓴᖅᑎᖃᓚᐅᕋᑦᑕ ᐱᑕᖃᕆᐊᖃᑦᑐᓂ, ᑭᓯᐊᓂᓕ ᐃᓚᖏᓐᓂ, ᖃᐅᔨᓴᖅᑏᑦ 
ᑎᑭᑎᑕᐅᖃᑦᑕᖅᓯᒪᔪᖅ ᔨᐊᓗᓇᐃᒥᑦ. ᒫᓐᓇᐅᔪᖅ ᐋᖅᑭᒃᑎᕆᕙᓪᓕᐊᒥᔪᒍᑦ ᐊᑐᖅᑕᐅᖃᑦᑕᓂᐊᖅᑐᒥᒃ 
ᖃᐅᔨᓴᕈᑕᐅᓗᑎᒃ ᖃᓄᐃᓕᖓᓂᕆᔭᖏᓐᓂᒃ ᐃᓪᓗᐃᑦ, ᐱᓗᐊᖅᑐᒥᒃ ᑕᑯᓗᒍ ᐱᑐᖃᐅᓂᖓ, ᖃᓄᐃᓕᖓᓂᖓ 
ᐊᒻᒪᓗ ᖃᑦᑎᐊᖅᑎ ᖃᐅᔨᓴᖅᑕᐅᖃᑦᑕᖅᓯᒪᒻᒪᖔᖅ ᑖᒃᑯᐊ ᐃᓪᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊᓅᑲᐃᓐᓇᕈᒪᓪᓗᖓ ᐅᖃᐅᓯᕆᔭᒪ, ᐅᖃᐅᓯᖃᕐᓗᖓ ᖃᖓᑕᓲᒃᑯᕕᓂᒃ 
ᐊᒻᒪᓗ ᑐᐊᕕᓐᓇᖅᑐᓕᕆᓂᕐᒥᑦ. ᐃᖃᓗᒃ `ᑑᑎᐊᕐᒥ, ᖃᖓᑕᓱᒃᑯᕕᖃᕋᑦᑕ, ᖃᐅᔨᒪᓪᓚᕆᖏᑦᑐᖓ 
ᑕᐃᒪᓐᓇᐃᒻᒪᖔᖅ ᓄᓇᕗᓕᒫᒥ, ᑭᓯᐊᓂᓕ ᐃᖃᓗᒃᑑᑎᐊᕐᒥ, ᖃᖓᑕᓲᒃᑯᕕᖓ ᐃᓗᐊᓃᒻᒪᑦ ᓄᓇᓖᑦ 
ᑭᓪᓕᒋᔭᖓᓂ. 

ᑲᒪᒋᔭᐅᕙᓪᓚᐃᔪᖅ ᓄᓇᕗᒻᒥ ᖃᖓᑕᓲᓕᕆᔨᓄᑦ, ᑭᓯᐊᓂᓕ ᐃᑲᔪᖅᑎᑕᖃᑦᑐᒍᑦ ᖃᑦᑎᕆᔨᓂᒃ ᐃᖃᓗᒃᑑᑎᐊᕐᒥ 
ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐃᑭᑦᑐᖃᓕᖅᑲᑦ ᖃᒥᑦᑎᒐᓱᐊᕐᓂᕐᒥᒃ ᐃᑭᑦᑐᖃᑦᑎᓪᓗᒍ ᓄᓇᓕᓐᓂ, ᑭᓯᐊᓂᓕ 
ᐃᒪᐃᑦᑐᖃᓕᕐᓂᖅᑲᑦ ᑭᐅᔭᕆᐊᖃᑦᑐᖃᓕᕐᓂᖅᑲᑦ ᖃᖓᑕᓲᒥᒃ ᑲᑕᑦᑐᒥᒃ ᐊᒻᒪᓗ ᐅᖅᓱᐊᓗᖓᓄᑦ ᐃᑭᓕᖅᑐᒥᒃ 
ᖃᖓᑕᓲᑯᕕᒻᒥ, ᐃᓄᖁᑎᕗᑦ ᐃᓕᓐᓂᐊᖅᑎᑕᐅᓯᒪᖏᒻᒪᑕ ᑕᐃᒪᓐᓇᐃᑦᑐᓄᑦ ᑐᐊᕕᓐᓇᖅᑐᓄᑦ. ᐅᖃᐅᓯᖃᑦᑎᓪᓗᑕ 
ᑕᒪᑐᒥᖓ ᐊᕐᕌᒍᓚᐅᖅᑐᓂ, ᖃᓄᐃᒃᑲᔭᖅᐸ ᐃᑲᔪᖅᑎᕗᑦ ᐃᑲᔪᕆᐊᖃᓕᕐᓂᖅᑲᑕ ᐃᑭᑦᑐᖃᓕᕐᓂᖅᑲᑦ 
ᑲᖓᑕᓲᒃᑯᕕᒻᒥᒃ, ᓇᓕᐅᒃᑯᒫᑎᒍᑦ ᐃᓚᓕᐅᔾᔭᐅᓯᒪᒐᔭᖅᐸᑦ, ᐃᓕᓐᓂᐊᖅᑎᑕᐅᓯᒪᒐᔭᒻᐸᑦ, ᑖᒃᑯᑎᒎᓇ 
ᐃᖅᑲᓇᐃᔭᖅᑎᓄᑦ ᐃᑲᔫᓯᐊᑎᒍᑦ ᐃᓗᐊᓃᖃᓯᐅᔾᔭᐅᒐᔭᖅᐸᑦ. ᑕᒪᒃᑯᐊᕈᓘᔭᐃᑦ. ᑭᐅᔭᐅᓚᑦᑖᓚᐅᖅᑰᖏᓐᓇᑦᑕ 
ᑕᒪᑐᒧᖓ. 
 
ᑭᐅᒍᓐᓇᖅᑲᖃᐃ, ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᓱᓐᓇᐅᖅᑲᐅᑉᐸᑦ, 
ᑲᒪᒋᒋᐊᕈᒪᓂᐊᖅᑲᐅᔭᕋ, ᐊᓯᐊᓂᓕ ᐃᒃᓯᕙᐅᑖᖅ, ᐊᐱᕆᓂᐊᕐᕋᒃᑯ ᑐᖏᓕᕋ ᓇᓗᓇᐃᖅᓯᒍᓐᓇᕐᒪᖔᖅ ᑕᒪᑐᒧᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᑕᐅᖃᑦᑕᖅᓯᒪᔪᖅᑎ ᖃᖓᑐᐃᓐᓇᒃᑯᑦ ᑖᒃᑯᓇᓐᖓᑦ ᐊᑦᔨᒌᖏᑦᑐᓄᑦ 
ᑲᑎᒪᔨᐅᔪᓄᑦ ᑲᒪᒋᔭᖃᑦᑐᖅ ᖃᖓᑕᓲᒃᑯᕕᓂᒃ, ᒫᓐᓇᐅᔪᖅ ᐅᑯᐊᒍᔪᑦ ᐱᓕᕆᕕᐊ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ ᑕᒪᒃᑯᓂᖓ ᐃᑭᑦᑐᓕᕆᓂᕐᒧᑦ. 
 
ᖃᑦᑎᕆᔨᒃᑯᑦ ᓄᓇᓕᓐᓂ, ᒥᑭᔫᒐᓗᐊᖅᐸᑦ ᕼᐋᒻᓚᒃᑯᑦ, ᐅᕝᕙᓗᓐᓃᑦ ᐊᖏᓂᖅᓴᐅᔪᓂ, ᐃᑲᔪᖃᑦᑕᐅᑎᒍᓐᓇᖅᑐᐃᑦ. 
ᐃᒫᖔᖃᐃ ᐆᑦᑑᑎᖃᕈᒪ, ᖃᖓᑕᓲᓕᕆᔨᒃᑯᑦ ᐃᑭᑦᑐᓕᕆᔨᖏᑦ ᐃᑲᔪᖅᑕᐅᖃᑦᑕᖅᑐᑦ ᐃᖃᓗᐃ 
ᖃᑦᑐᕆᔨᒃᑯᖏᓐᓂᒃ ᔫᒥ ᐃᓕᓐᓂᐊᖅᕕᖓ ᐃᑭᑦᑎᓪᓗᒍ. ᐊᒻᒪᓗ ᑕᒪᓐᓇ ᐊᓯᔾᔩᒐᓂ ᐊᑭᓕᕆᐊᓕᓕᒫᓂᒃ. 
ᐊᔪᓐᖏᑎᑲᐅᔪᑦ ᐅᕝᕙᓘᓐᓃᑦ ᓈᒻᒪᒋᔭᐅᓯᒪᔪᑦ ᑕᐃᒪᐃᑦᑑᓗᑎᒃ, ᖃᑦᑎᕆᔩᑦ. 
 
ᑕᒪᑐᒧᖓ ᐃᖅᑲᓇᐃᔭᖅᑐᐃᑦ ᐃᑲᔫᓯᐊᖏᓐᓄᑦ, ᑭᐅᒍᓐᓇᖏᑦᑐᖓ ᑕᒪᑐᒧᖓ. ᐅᕙᓐᓄᑦ ᐅᖃᐅᓯᐅᓯᒪᖏᒻᒪᑦ 
ᐃᓱᒪᓘᑎᒋᔭᐅᒋᐊᖓᓂᒃ. ᑐᑭᓯᐅᒪᔾᔪᑎᑕᖃᑉᐸᑦ, ᐃᓱᒪᒋᔭᐅᔪᓂᓪᓘᓐᓃᑦ ᐊᑲᐅᖏᓕᐅᕈᑎᑕᖃᕆᐊᖓᓂᒃ, 
ᖃᓄᐃᔅᓴᕋᔭᖏᑎᐊᖅᑐᒍᑦ ᐱᓕᕆᐊᕆᓗᑎᒍ ᑖᒃᑯᑎᒎᓇ ᐃᖅᑲᓇᐃᔭᖅᑏᑦ ᐃᑲᔫᓯᐊᖏᑎᒍᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᖃᐃ ᐃᓱᒪᒋᔭᖃᓂᐊᖅᑯᖓ ᓯᕗᓂᒃᓴᒥᒃ ᐱᑦᔪᑎᒋᓪᓗᒍ ᐃᖃᓗᒃᑑᑎᐊᕐᒥ 
ᖃᐅᑕᒫᑦ ᓱᐱᔪᓄᑦ ᑎᑭᑕᐅᖃᑦᑕᕋᑦᑕ ᓄᓇᓕᑦᑎᓐᓄᑦ, ᑭᓯᐊᓂᓗ ᖃᑦᑎᕆᓲᓂᒃ ᐱᑕᖃᕋᑕ ᖃᖓᑕᓲᑯᕕᒻᒥ, 
ᐱᓕᕆᔾᔪᑎᖃᕋᑕᓗ ᐃᑭᑦᑐᖃᓕᕐᓂᖅᑲᑦ ᖃᖓᑕᓲᒥᒃ, ᐅᖅᓱᐊᓗᒻᒧᓘᓐᓃᑦ ᐃᑭᑦᑐᖃᓕᕐᓂᖅᑲᑦ ᖃᖓᑕᓲᒃᑯᕕᒻᒥ. 
ᐊᒻᒥᓱᐊᓘᒻᒪᑦ ᐅᖅᓱᐊᓗᖃᐅᑏᑦ ᓴᓂᐊᓃᑦᑐᑦ, ᐱᓂᕐᓗᒃᑐᖃᕈᓐᓇᒻᒪᕆᒻᒪᑦ ᐊᒃᓱᑲᓪᓚᒃ. 
 
ᓄᓇᓕᑦᑎᓐᓂ ᖃᑦᑎᕆᔨᐅᔪᑦ, ᓄᓇᓯᐅᑎᒋᔭᕗ ᖃᑦᑎᕆᔪᑏᑦ ᐃᒥᕐᑐᕐᒪᑕ. ᑕᐃᒪᐃᓐᓂᖓᓄ, ᖃᑦᑎᕆᔨᐅᔪᑦ, 
ᑭᖑᓪᓕᕐᒥ ᐊᐱᖅᑯᑎᒋᓂᐊᖅᑕᓅᖅᑐᑦ, ᐃᒃᓯᕙᐅᑖ. 
 
ᑐᐊᕕᕐᓇᖅᑐᓂ ᐸᕐᓇᐃᓯᒪᕕᑖ? ᖃᐅᔨᒪᔪᑎᑦ, 25 ᓄᓇᓕᐅᔪᑦ ᓄᓇᕗᒻᒥ, ᐊᑐᓂ  

ᓄᓇᓕᐅᔪᑦ ᑐᐊᕕᕐᓇᖅᑐᒧ ᐸᕐᓇᐃᓯᒪᔮᑦ ᐸᕐᓇᐃᓂᐊᕐᓗᑎ, ᐱᓂᕐᓗᐊᕿᔪᓄ, ᐊᑐᐃᓐᓇᐅᕚᑦ ᐊᒻᒪ ᐅᓪᓗᒧᑦ 
ᑎᑭᓯᒪᕙᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᓚᒋᔭᖏᖅᑲᐃ, ᐊᑕᖏᖏᑉᐸᑕ, ᑕᐃᑲᓃᒍᓐᓇᖅᑐᑦ, 
ᐊᖏᓪᓕᒋᐊᑐᐃᓐᓇᕐᓗᒋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐲᑐᓴᓐ. 
 
ᐲᑐᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᐃᓕᖓᓂᖅᑲᑦ ᐃᖃᓗᑦᑑᑎᐊᕐᒥ ᖃᖓᑕᓲᒃᑯᕕᐅᔪᖅ ᓄᓇᓕᒻᒧ 
ᓇᒻᒥᓂᕆᔭᐅᖏᒻᒪ, ᒪᕐᕉᓂ ᑐᐊᕕᕐᓇᑐᖅᓯᐅᑎᖃᕋᔭᖅᑐᑦ ᐸᕐᓇᑕᐅᓯᒪᔪᑦ. ᐊᐃᑉᐸᖓ ᑐᕌᖓᒍᓐᓇᖅᑐᖅ 
ᕼᐊᒻᒪᓚᒃᑯᓐᓄ ᐊᒻᒪ ᐊᐃᑉᐸᖓ ᖃᖓᑕᓲᒃᑯᕕᒻᒧ. 
 
ᑕᐃᒪᐃᓐᓂᖓᓄ, ᖃᐅᔨᔪᒪᔪᖓ ᒥᓂᔅᑕᐅᔪᖅ ᖃᓄᑎᒋ ᑐᐊᕕᕐᓇᑐᒃᓯᐅᑎᒥ ᐸᕐᓇᐃᓯᒪᒻᒪᖔᑕ 
ᒪᕐᕉᓗᐊᑐᐃᓐᓇᕆᐊᖃᖅᑎᓪᓗᒋ ᓄᓇᓕᐅᔪᖅ ᑲᒪᒋᔭᐅᓗᓂ ᐊᔾᔨᒋᖏᑦᑐᓄ ᑎᒥᐅᔪᓄ ᓇᓪᓕᐊ ᓯᕗᓪᓕᐅᔨᒐᔭᖅᑲ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᖓᑕᓲᑯᕕᐃᓚᒋᐊᕈᑎᑦ ᐱᕙᓪᓕᐊᔪᓕᕆᔩᑦ 
ᐊᒻᒪ ᐳᓚᕋᖅᑐᓕᕆᔩᑦ ᑲᒪᒋᔭᖃᖅᑐᑦ ᖃᖓᑕᓲᒃᑯᕕᓂ ᐊᒻᒪ ᑕᐃᑲᓃᑦᑐᑎ ᐃᑲᔪᕐᓂᐊᕐᓗᑎ ᓄᓇᓕᐅᔪᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐸᐃᖅᑯᑎᒃᓴᖅᑕᖃᒃᑲᓂᖅᑳ, ᐲᑐᓴᓐ? 
 
ᐲᑐᓴᓐ: ᐅᖃᓱᖓᐅᑎᓪᓗᖓ ᑖᓱᒥᖓ. ᒪᕐᕉᔫ ᐱᓕᕆᕕᐅᔫᒃ ᐱᓕᕆᖃᑎᒌᒃᑲᔭᖅᑲ ᐊᑐᓂ ᓄᓇᓕᐅᔪᑦ 
ᐸᕐᓇᐃᓯᒪᓗᑎ ᑐᐊᕕᕐᓇᖅᑐᓕᕆᓂᕐᒧ ᐃᑲᔪᖃᑎᒌᓐᓂᐊᕐᓗᑎ ᐊᒻᒪ ᓇᓗᓇᐃᖅᓯᓗᑎ ᓇᓪᓕᐊ ᓯᕗᓪᓕᐅᔨᓂᐊᕐᓗᓂ 
ᐱᓂᕐᓗᑦᑐᖃᓂᕐᐸᑦ ᖃᖓᑕᒨᒃᑯᕕᒻᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓂᒃᑲᓐᓂᐊᓅᕐᓗᖓ, 
ᐱᓕᕆᖃᑎᖃᕐᓂᐊᖅᑐᒍ ᓄᓇᓕᐅᔪᓂ ᑕᒪᓐᓇ ᐊᑐᖅᑕᐅᓂᐊᕋᓗᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᒃᓴᖃᒃᑲᓂᖅᑮᑦ? ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐅᔭᐅᓂᕆᖅᑲᐅᔭᕐᓄᑦ ᑐᖏᓕᖓᑕ ᒥᓂᔅᑕᐅᑉ, ᓇᓗᓇᐃᖅᓯᖃᐅᒻᒪᑦ 
ᒪᑐᐃᕈᓐᓇᐅᑎᖓ ᑮᒃᓯᒪᓚᐅᕐᒪᑦ ᐃᓗᐊᓂ ᐊᒻᒪᖃᓐ ᖃᓄᐃᑦᑐᒥᒃᑭᐊ ᓱᓇᒃᑯᑖᒥ ᐅᖃᐅᓯᖃᖅᖃ, ᓱᓇᒃᑯᑖᖅ 
ᐅᕝᕙᓘᓐᓃᑦ ᑭᓱᑭᐊᖅ ᒪᑐᐃᕈᓐᓇᕿᐊᓕᐅᒐᓗᐊᖅ. 

ᑐᑭᓯᒐᒪ ᒪᕉᒃ ᐱᒐᓱᓪᓘᓐᓃᑦ ᐃᓯᒐᑎᑦ ᐆᑦᑐᖅᑐᒋ ᐊᑕᓅᕐᕕᓴᐅᑦᑎᐊᕋᓂ ᖃᑦᑎᕆᔨᓄ ᐊᑕᓄᕆᐊᖃᖅᑐᑎ 15ᒥᑕᓂ 
ᓴᑐᐃᕈᓐᓇᓂᐊᕐᓗᒍ. ᖃᐅᔨᒪᒐ ᓱᓇᒃᑯᓵᖃᕐᒪᑕ ᑕᐃᒪᐃᑦᑐᓄ, ᑖᓐᓇ ᐊᐅᓚᑕᔅᓴᐅᕙ ᒥᑭᔫᓪᓗᓂ ᐊᒻᒪ ᑕᐃᒪᐃᑦᑐᒥ 
ᐱᓕᕆᕕᔅᓴᐅᕙ, ᐃᓂᑭᑦᑐᒥ? ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᖏᑦᑐᖓ ᐱᑕᖃᕐᒪᖔᖅ ᑐᑭᓯᒋᐊᕐᕕᒃᓴᐅᔪᓂ 
ᓵᑦᑎᓐᓂ ᓇᓗᓇᐃᖅᓯᓂᐊᖅᑐᒥ ᑕᐃᒪᐃᑦᑐᑕᖃᓚᐅᕐᒪᖔᖅ ᒥᑭᔪ ᓱᓇᒃᑯᑖᖅ ᑕᐃᑲᓂ ᖃᓄᐃᓐᓂᐅᓚᐅᖅᑐᒥ. 
 
ᑭᓯᐊᓂᓕ, ᐅᖃᖃᑎᖃᖅᑐᖓ ᐃᖅᑲᓇᐃᔭᖅᑎᒥ, ᐅᑉᐱᕈᓱᓚᐅᖅᑐᖓ ᐃᓂᑭᑦᑑᔪᖅ ᐊᐱᖅᑯᑎᐅᔪᖅ, 
ᒪᓕᒐᕐᓃᓚᐅᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖ, ᖃᐅᔨᒪᒐᒪ ᐅᖃᖃᑎᖃᖅᑐᖓ ᒪᓕᒐᓕᐅᖅᑎᐅᖃᑎᓐᓂ 
ᐃᖃᓗᑦᑑᑎᐊᕐᒥᐅ, ᐱᓕᕆᖃᑎᖃᕈᓐᓇᑐᖅᑲᐃ ᓄᓇᓕᐅᔪᓂ ᐊᒻᒪ ᐃᓱᒪᑐᐃᓐᓇᖅᑐᖓ ᖃᓄᐃᑦᑐᒥ ᐊᑐᐊᒐᕐᒥ, 
ᐱᑕᖃᕈᓂ, ᖃᑦᑎᕆᔨᒃᑯᑦ ᐊᓪᓚᕕᖓ, ᐊᖏᔪᖅᑳᖑᒐᔭᕐᒪᖔᖅ ᖃᑦᑎᕆᔨᓂ ᐅᕝᕙᓘᓐᓃᑦ ᑐᖏᓕᖓ, 
ᑭᓇᐅᒐᓗᐊᑭᐊᖅ ᐅᖃᕈᓐᓇᕿᐊᖃᕋᔭᕐᕋ ᐊᖏᔪᒥᑦ ᐃᑭᑦᑐᖃᓕᕐᐸᑦ ᓄᓇᓕᐅᔪᒥ ᖃᑦᑎᕆᔨᓂ ᐃᑲᔪᖅᓯᓗᑎ, 
ᐊᑐᐊᒐᑦᑕᖃᖅᐸ ᖃᓄᐃᑦᑐᑐᐃᓐᓇᕐᒥ? 
 
ᖃᑦᑎᕆᔨᒃᑯᑦ ᑲᒪᖏᖓ, ᑐᖏᓕᖓᓗ ᓱᓇᐅᕝᕙ, ᐱᔪᓐᓇᐅᑎᖃᖅᑯ, ᐊᒻᒪᓗ ᐃᖅᑲᓇᐃᔭᕐᓂᑰᕗᒃ, ᐱᔪᓐᓇᖅᑯ, 
ᐅᖃᐅᔾᔨᒋᐊᖅᑎᑦᑎᓂᕐᒥᑦ ᑐᓂᓯᔪᓐᓇᕐᓗᑎᑦ ᖃᑦᑎᕆᔨᒃᑯᓐᓄᑦ, ᖃᐅᔨᒪᕗᖓ. 
 
ᖃᐅᔨᒍᒪᑐᐃᓐᓇᖅᑯᖓᓕ, ᒪᓕᑦᑕᐅᔭᕆᐊᓕᓐᓃᑦ ᐱᑕᖃᖅᑳ ᑕᐃᒪᓐᓇ ᖃᓄᐃᓕᓐᓂᖅᑲ ᐊᒻᒪᓗ ᑕᐃᒪᐃᓲᖑᕙ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ 
ᐃᖅᑲᓇᐃᔭᖃᑎᖃᕐᓯᒪᓂᖅᓴᐅᒻᒪᑦ ᐃᑭᑦᑐᓄᑦ ᒥᔅᓵᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓚᑦᑎᔨᖃᕐᓂᖅ ᖃᑦᑎᕆᓂᕐᒧ ᑲᒪᒋᔭᐅᕗᖅ ᓄᓇᓕᓐᓂ ᖃᑦᑎᕆᔨᒃᑯᓐᓄᑦ 
ᑲᒪᔨᐅᔪᖅ ᖃᑦᑎᕆᓂᐊᖅᑐᓂᑦ, ᐅᕝᕙᓘᓐᓃᑦ ᑎᓕᔭᐅᓯᒪᔪᒥᑦ ᐃᑭᑦᑐᖃᓕᖅᑲ ᖃᑦᑎᕆᓂᐊᖅᑐᓂᑦ, ᓄᓇᓕᓐᓂ 
ᖃᑦᑎᕆᔨᓄᑦ ᑲᒪᔨᐅᔪᖅ, ᐅᕝᕙᓘᓐᓃᑦ ᑐᖏᓕᖓ ᑲᒪᓂᐊᖅᑐ. 
 
ᓯᓚᑖᓂ ᐃᓄᓐᓂᑦ ᐊᑐᐃᓐᓇᐅᔪᓂᑦ, ᐃᑲᔪᕈᓐᓇᖅᑐᑦ, ᓱᕐᓗ ᑐᖏᓕᖓ ᖃᑦᑎᕆᔨᒃᑯᓐᓄᑦ ᐊᐅᓚᑦᑎᔨᓂᑦ, 
ᐅᕝᕙᓘᓐᓃᑦ ᖃᑦᑎᕆᔨᒃᑯᑦ ᐊᐅᓚᑦᑎᔨᖓᑦ, ᐊᒻᒪᓗ ᐃᑲᔪᖅᑕᐅᔪᒪᑉᐸᑕ ᓄᓇᓕᓐᓂ ᖃᑦᑎᕆᔨᒧᑦ, ᐱᔪᓐᓇᖅᑯᑦ 
ᐊᒻᒪᓗ ᐃᑲᔪᕐᓂᐊᖅᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᐅᓯᒃᑲᓂᖅᑕᐅᖅ ᓴᖅᑭᑕᐅᓚᐅᖅᑐ ᐊᐱᖅᑯᓯᐅᔪᓂᑦ 
ᒪᓕᒐᓕᐅᖅᑎᐅᖃᑎᒻᒪ ᐃᖃᓗᒃᑑᑎᐊᕐᒥ ᐊᖓᔪᖅᑳᖑᔪᖅ ᐊᒻᒪᓗ ᑐᖏᓕᖓ ᐅᖃᐅᓯᖃᕐᖓᑦ ᖃᑦᑎᕈᑎᒃᑯᕕᓂᑦ 
ᖃᖓᑕᓲᒃᑯᕕᒻᒥ. ᑐᑭᓯᕗᖓᓕ ᐱᑕᖃᕐᖓᑕ ᐊᑭᓕᒻᒥ $1-ᒥᓕᐊᓐ ᖃᑦᑎᕈᑎᒥ ᑕᐅᕙᓃᑦᑐᒥᑦ, ᐊᒻᒪᓗ ᐊᒥᓱᓄᑦ 
ᐊᑐᖅᑕᐅᔭᕆᐊᓕᓐᓄᑦ, ᐃᓄᖏᓪᓗ. 
 
ᖃᐅᔨᒍᒪᑐᐃᓐᓇᖅᑯᖓᓕ ᖃᓂᑦᑐᒦᓂᖅᑲᑦ, ᐅᖃᕈᓐᓇᓗᖓ, ᓄᓇᓕᓐᓂ ᖃᑦᑎᕈᑎᖃᕐᕕᐅᔪᖅ, ᐊᒻᒪᓗ 
ᐱᖃᙱᓗᐊᕐᓂᑯᖏᓐᓄᑦ ᑕᒪᒃᑮᓐᓄᑦ ᓄᓇᓕᓐᓂ ᐊᒻᒪᓗ ᖃᑦᑎᕈᑎᓂᑦ ᑮᓇᐅᔭᖃᙱᓗᐊᕐᓂᑯᖏᓐᓄᑦ ᐱᓕᕆᕕᒻᒥ, 
ᐃᓱᒪᕗᖓ ᖃᖓᑕᓲᒃᑯᕕᒻᒥ ᖃᑦᑎᕈᑎᖃᕐᕕᐅᔪᖅ ᑕᐃᒪᓐᓇᓪᓗᐊᖅ ᐊᑲᐅᙱᓕᐅᕈᑎᓂᑦ ᐱᖃᕐᑐᒋᓪᓗᒍ 
ᑮᓇᐅᔭᖃᙱᓗᐊᕐᓂᕐᒧᑦ ᐊᐅᓚᑎᑦᑎᒐᓱᓐᓂᕐᒥᑦ. 
 
ᐃᓱᒪᔅᓴᖅᓯᐅᕈᑕᐅᓚᐅᖅᑳ ᑲᑎᑎᑦᑎᓗᒋᑦ ᖃᑦᑎᕈᑎᐅᔪᓂᑦ ᐊᑕᐅᑦᑎᒃᑯᑦ ᐊᒥᓲᓂᖅᓴᐅᔪᓂᑦ ᐊᑐᖅᑕᐅᔭᕆᐊᓕᓐᓂ 
ᐊᒻᒪᓗ ᐃᓄᓐᓂᑦ ᐊᑲᐅᓂᖅᓴᒥᑦ ᖃᒥᑦᑎᑦᑎᒐᓱᒋᐊᖃᓕᕐᓂᖅᑲᑕ ᑕᒫᓂ ᐃᖃᓗᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᓐᓂᐊᕋᒃᑯ ᐊᐱᖅᑯᑎᒋᔭᖓᓂᑦ. 
 
ᐃᒃᓯᕙᐅᑕᖅ: ᕆᑦᔅ. 
 
ᕆᑦᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒌᓐᓂᖃᖅᑯᑦ ᐊᒻᒪᓗ ᖃᓄᐃᓕᖓᓂᕐᒥᑦ ᐊᖏᖃᑎᒌᔅᓯᒪᕗᑦ ᓄᓇᓕᓐᓂ 
ᖃᑦᑎᕆᔨᒃᑯᑦ ᐊᒻᒪᓗ ᖃᖓᑕᓲᒃᑯᕕᒻᒥ ᖃᑦᑎᕆᔨᒃᑯᑦ. ᐊᑕᐅᓯᕐᒥᑦ ᐱᒡᒐᓇᐅᑎᖃᖅᑯᑦ ᑲᑎᒪᓗᑎᑦ ᖃᑦᑎᕆᓂᕐᒥᑦ 
ᒫᓐᓇᐅᔪᖅ ᖃᑦᑎᕆᔨᒃᑯᑦ, ᖃᖓᑕᓲᒃᑯᕕᒃᑯᑦ ᐱᖃᑕᐅᓕᕐᓂᖅᑲᑕ ᐃᑭᑦᑐᖃᓕᖅᑲ, ᑕᒪᓐᓇ ᐊᓯᔾᔩᓂᖃᖅᑯ 
ᖃᖓᑕᓲᒃᑯᕕᒃᑯᑦ ᖃᑦᑎᕆᔨᒃᑯᑦ ᖃᖓᑕᓲᒃᑯᕕᒻᒧᑦ ᐊᑐᐃᓐᓇᐅᓂᖓᓂᑦ. 
 
ᐆᑦᑑᑎᒋᓗᒍ ᐊᕐᕌᓂᐅᓚᐅᖅᑐ ᐃᑭᑦᑐᖃᓕᕐᖓᑦ ᓄᓇᓕᐸᐅᔭᒥ ᐊᐅᔭᐅᑎᓪᓗᒍ, ᖃᖓᑕᓲᒃᑯᕕᒃᑯᑦ ᖃᑦᑎᕆᔨᒃᑯᖏᑦ 
ᐱᖃᑕᐅᓚᐅᖅᑯᑦ, ᖃᐅᔨᑎᑦᑎᒋᐊᖃᓚᐅᖅᑯᑦ ᖃᖓᑕᓲᓕᕆᔨᒃᑯᓐᓂ ᐊᑐᐃᓐᓇᐅᖏᓐᓂᖏᓐᓂ ᖃᑦᑎᕈᑎᓂᑦ. 
ᖃᑦᑎᕈᑎᐅᔪᑦ ᐊᑐᐃᓐᓇᐅᓚᐅᙱᓚᑦ ᖃᖓᑕᓲᒃᑯᕕᒻᒥ ᐃᑭᑦᑐᒥᑦ ᑲᒪᓂᖓᓄᑦ ᓄᓇᓕᐸᐅᔭᒥ. 
 
ᑕᒪᓐᓇ, ᐱᒡᒐᓇᕈᑎᐅᓕᖅᑯ. ᐄ, ᑲᑐᑎᓂᕐᒥᑦ ᖃᑦᑎᕈᑎᖏᓐᓂ ᐱᑕᖃᖅᑯ, ᐊᒻᒪᓗ ᑲᑐᑎᓂᑕᖃᕈᓐᓇᖅᑯ 
ᐊᑐᖅᑕᐅᔭᕆᐊᓕᓐᓂ, ᑭᓯᐊᓂᓕ ᐊᑕᐅᓯᕐᒥᑦ ᑭᐅᔾᔪᑎᖃᕆᐊᖃᖅᑯᑦ ᖃᖓᑕᓲᒃᑯᕕᒻᒥ, ᐱᑕᖃᐃᓐᓇᕆᐊᖃᕐᓂᖓᓄᑦ 
ᖃᖓᑕᓲᒃᑯᕕᐅᔪᑦ ᐱᔭᔅᓴᖃᓗᐊᕐᓂᖓᓄᑦ ᐃᖃᓗᓐᓂ, ᐊᒻᒪᓗ ᐊᑕᐅᑦᑎᒃᑯᑦ ᑭᐅᔭᐅᒋᐊᓕᖏᑦ 
ᐱᑕᖃᐃᓐᓇᕆᐊᖃᖅᑯ ᑕᒫᓂ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑕᒪᒃᑮᑦ ᑲᑎᑎᕐᓗᒋᑦ, ᐊᒥᓲᓂᖅᓴᓂᑦ ᐃᓄᓐᓂᑦ 
ᐃᖅᑲᓇᐃᔭᖅᑎᖃᕋᔭᖅᑯᓯ ᐊᒻᒪᓗ ᐃᓕᓐᓂᐊᕈᑎᖃᕐᓗᓯ ᐊᒻᒪᓗ ᖃᑦᑎᕈᑎᐅᔪᓂᑦ ᐊᑐᕐᓂᖅᓴᐅᓗᓯ. ᐊᒥᓲᓂᖅᓴᐃᑦ 
ᐃᓄᐃᑦ, ᑕᐃᒪᓐᓇᔪᙱᓚᖅ ᐃᑭᑦᑐᖃᓕᖅᑲᑦ ᐊᑕᖏᕐᓗᒋᑦ ᖃᑦᑎᕆᔩᑦ ᑭᐅᔪᐃᓐᓇᐅᓗᑎᑦ. ᖃᖓᑕᓲᒃᑯᕕᒻᒥ 
ᖃᑦᑎᕈᑎᑕᖃᖅᑯᖅ ᑕᐃᑲᓃᑦᑐᒥᑦ, ᑕᐃᑲᓃᖏᓐᓇᖅᑐᒥᒃ ᐊᒻᒪᓗ ᐃᓄᖏᑦ ᑕᐃᑲᓃᑎᓪᓗᒋᑦ ᐃᓪᓗᒥ 
ᐃᑭᑦᑐᖃᓕᕐᓂᖅᑲᑦ, ᐊᓯᖏᓐᓂ ᓄᓇᓯᐅᑎᑕᖃᖅᑯᖅ. 
 
ᐱᔪᓐᓇᐅᑎᖃᖅᑯᓯ ᓱᓕ ᑭᐅᓂᕐᒥᑦ ᑕᒪᒃᑮᓐᓄᑦ ᐱᑕᖃᕆᐊᖃᓕᕐᓂᖅᑲᑦ. ᐃᓱᒪᕗᖓᓕ, ᐱᔪᓐᓇᐅᑎᑕᖃᖅᑯᖅ 
ᐊᒥᓲᓂᖅᓴᓂᑦ ᐃᓄᓐᓂᑦ, ᐊᒥᓲᓂᖅᓴᓂᑦ ᖃᑦᑎᕈᑎᓂᑦ ᐊᒻᒪᓗ ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᑕᒪᒃᑯᐊ 
ᐊᑐᐃᓐᓇᐅᔪᑦ ᑲᑎᓪᓗᒋᑦ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᑕᐃᒃᑯᐊ ᑲᔪᖏᕐᓂᖃᑦᑎᐊᕐᒪᖔᑕ ᑕᒪᓐᓇ ᕿᒥᕐᕈᓗᒍ ᐅᑭᐅᖑᓂᐊᖅᑐᓂᒃ 
ᐱᓕᕆᕕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ. ᐄ. ᐊᒻᒪ ᓱᓕ ᐃᖃᓗᐃᑦ ᓯᓚᑖᓂ, 
ᒥᑭᓂᕐᓴᐅᔪᓂ ᓄᓇᓕᐅᔪᓂᒃ ᑲᔪᓯᑎᑕᐅᓚᐅᕐᒥᔪᑦ ᑕᒪᒃᑯᐊ ᐱᖁᑎᖏᓐᓂᒃ ᖃᐅᔨᓴᑦᑎᐊᓂᕐᓴᐅᖁᔭᐅᓪᓗᑎᒃ, 
ᐊᒻᒪᓗ ᖃᐅᔨᓇᓱᐊᕐᓗᑎᒃ ᖃᓄᖅ ᐃᓕᓐᓂᐊᑎᑦᑎᓂᕐᒥᒃ ᐱᐅᓯᑎᑦᑎᑲᓐᓂᕈᓐᓇᕐᒪᖔᑕ ᓄᓇᓕᐅᔪᓂ ᐊᓯᖏᓐᓂᓪᓗ 
ᑲᑐᔾᔨᖃᑕᐅᔪᒪᑐᐃᓐᓇᕆᐊᖃᖅᑐᓂᒃ. ᑕᒪᓐᓇ ᕿᒥᕐᕈᒋᐊᓪᓚᕆᓐᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᔪᖓ ᑕᒪᓐᓇ ᐱᐅᔪᒻᒪᑦ ᕿᓂᕋᓱᐊᕈᓐᓇᕋᑦᑕ ᖃᓄᖅ ᑮᓇᐅᔭᓂᒃ 
ᐊᑐᙱᓂᕐᓴᐅᔪᓐᓇᕐᓂᕐᒧᑦ ᐱᔨᑦᑎᑦᑎᐊᕐᓂᕐᓴᐅᓂᐊᕋᑦᑕ ᑕᒪᓐᓇ ᕿᒥᕐᕈᓗᒍ ᑕᒪᓐᓇ ᑕᐃᒪᐃᒍᒪᓪᓚᕆᑦᑕᕗᑦ, 
ᑭᓯᐊᓂᓕ ᓴᙱᓂᖅᑖᑦᑎᓂᐅᔭᕐᒪᑦ ᐊᒻᒪᓗ ᑕᒪᒃᑯᓂᖓᒃᓴᐃᓐᓇᖅ ᐱᔨᑦᓯᕐᓂᐅᔮᖅᑐᓂ. ᐃᓚᖓᒍᑦ 
ᐊᑐᓗᐊᖅᑕᐃᓕᒪᓂᕐᒥᒃ ᕿᓂᕋᓗᐊᖅᑎᓪᓗᑕ. ᑕᐃᒪᓕ ᐊᔪᕐᓇᕋᔭᙱᓚᖅ ᐊᑐᓗᐊᖅᑕᐃᓕᒪᓂᕐᒧᑦ ᐊᑲᐅᓂᕐᓴᒥᒃ 
ᐱᔨᑦᑎᕐᓗᑕ, ᖁᕕᐊᒋᓗᒍᓗ. 
 
ᑭᖑᓪᓕᖅᐹᒥᒃ ᐊᐱᖅᑯᑎᒋᔭᕐᓂᒃ ᖃᑦᑎᕆᔨᒃᑯᑦ ᐊᖓᔪᖅᑳᖓ ᐊᓪᓚᕕᖓᓐᓂᒃ ᒪᕐᕈᐊᖅᑎᓗᐊᑲᓴᒻᒪᕆᒻᒪᑦ 
ᐱᓕᕆᕕᐅᔪᓂᒃ ᐸᕐᓇᒍᑕᐅᔪᓂᒃ. ᑕᑯᒃᓴᐅᑎᑦᑎᒻᒪᑦ $580,000 ᐊᕐᕌᓂ ᐊᒻᒪᓗ $941,000 ᑕᒫᓂ ᐊᕐᕌᒍᒥ. 
ᖃᐅᔨᒍᒪᒐᓗᐊᖅᑐᖓ ᑕᒪᒃᓱᒧᖓ ᐊᒥᓱᕈᕆᐊᕐᓂᖓᓄᑦ ᓇᓗᓇᐃᕐᓯᕕᐅᔪᓐᓇᕐᒪᖔᕐᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
ᐅᕙᓃᑦᑐᖅ J-24 ᐱᓕᕆᓂᕐᒧᑦ ᐸᕐᓇᒍᑕᐅᔪᒥ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᒪᒥᐊᓇᖅ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑐᐊᕕᕐᓇᖅᑐᓕᕆᔨᒃᑯᑦ ᒥᑭᓪᓕᒋᐊᖅᑕᐅᓯᒪᓕᖅᑐᑦ ᐊᒻᒪ ᐊᐃᒃᐸᖓᓂ ᐊᖏᓂᕐᓴᐅᓪᓗᓂ, ᑖᒃᑯᐊ 
ᒪᓕᑦᑎᐊᕋᓱᐊᑐᐃᓐᓇᖅᑐᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕᒃᑲᓐᓂᖅ. ᖃᐅᔨᒪᔪᖓ ᓱᓕᔪᒥ ᐱᔾᔪᑎᖃᓚᐅᖅᑐᖅ. ᖃᑦᑎᕆᔨᒃᑯᑦ 
ᖃᑦᑎᕈᑎᖏᓐᓄᑦ, ᐃᒪᓐᓇᐅᒻᒪᑦ $54,000 ᑕᐃᒃᑯᐊ ᐊᓯᖏᓐᓄᑦ ᖃᑦᑎᕈᑎᒃᓴᐅᔪᓄᑦ ᖃᑦᑎᕈᑎᓄᑦ ᓄᓇᓯᐅᑎᓄᑦ 
ᐊᒻᒪᓗ ᐃᓱᒪᒋᓪᓗᒍ ᐊᒥᓱᓂᒃ ᖃᑦᑎᕈᑎᑖᕈᓐᓇᑐᒃᓴᐅᒻᒪᑦ $54,000. 
 
ᖃᐅᔨᒪᔪᖓ ᐃᓚᖓᑦ ᐊᑲᐅᙱᓕᐅᕈᑕᐅᔪᖅ ᑕᕝᕙᓂ ᐊᓂᕐᓵᖅᑑᑎᓄᑦ ᑕᐃᒪᐃᑦᑐᕈᔪᓐᓄᑦ. ᖃᓄᕐᓕ 
ᐊᕕᒃᑐᑦᑎᐊᕋᓱᐊᕋᔭᖅᐸ ᐃᒪᓐᓇᑐᐃᓐᓇᕐᓄᑦ $54,000-ᑐᐃᓐᓇᕐᓄᑦ, ᐃᓱᒪᒋᓇᓱᐊᖅᑐᒍ ᓇᓗᓇᕐᖓᑦ ᑕᐃᒃᑯᐊ 
ᐱᑕᖃᕆᐊᖃᓪᓚᕆᒻᒪᑕ ᐊᑭᖃᖅᑐᑎᓪᓗ, ᐊᕗᖓᐅᔨᓗᐊᕈᑎᒋᔪᓐᓇᕋᑦᓯᐅᒃ.  
 
ᑕᐃᒪᓕ ᖃᓄᖅ ᖃᐅᔨᕙᒃᐱᓯ, ᓇᒧᙵᖅᑕᐅᓂᐊᕐᒪᖔᑦ, ᑕᐃᒃᑯᐊ ᓯᕗᓪᓕᖅᐸᐅᑐᐃᓐᓇᖅᑐᑦ ᐱᑎᑕᐅᖃᑦᑕᖅᐸᑦ 
ᐅᕝᕙᓗ ᓯᕗᓪᓕᖅᐸᐅᖁᔭᒃᓯᓐᓂᒃ ᐋᖅᑭᒃᓯᓯᒪᕕᓯ ᐸᕐᓇᒍᑕᐅᔪᓂᒃ ᑕᒪᒃᑯᐊ ᖃᑦᑎᕈᑎᓄᑦ ᓱᓇᒃᑯᑖᖃᕆᐊᖃᖅᑐᑦ 
ᐱᐅᙱᓂᖅᐸᐅᔪᓂᒃ ᐱᖃᖅᑐᑦ ᓯᕗᓪᓕᐅᔾᔭᐅᔪᒫᕐᓂᐊᖅᑐᑎᒃ ᑕᐃᒫᒃ ᑭᖑᓕᕆᑦᑕᐸᓪᓕᐊᓂᐊᕐᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ ᐱᔭᕆᐊᖃᖅᑐᑦ ᐱᓕᕆᐊᒥᑦᑐᑦ ᐊᒻᒪ 
ᓯᐊᕐᒪᑦᑎᓐᓇᓱᐊᖅᐸᒃᑕᕗᑦ ᓄᓇᓕᓐᓄ ᐊᒥᓱᓇᓱᐊᖅᑐᓄᑦ ᐊᔪᕐᓇᖏᑉᐸᑦ. ᐱᓕᕆᐊᒧᑦ ᑮᓇᐅᔭᐃᑦ ᒥᑭᓂᕐᓴᐅᔪᓄᑦ 
ᓯᓂᕕᐅᔪᓄᑦ, ᖁᖁᐊᕈᑎᓄᑦ, ᓈᓚᐅᑎᓄᑦ, ᒥᓪᓗᐊᕈᑎᓄᑦ ᓱᓪᓗᓕᓐᓄᑦ ᓄᓇᓯᐅᑎᓄᑦ. ᑕᒪᒃᑯᐊ 
ᑲᒪᒋᓇᓱᐊᖅᐸᒃᑕᕗᑦ ᓯᐊᒻᒪᖅᑎᓐᓇᓱᐊᖅᑐᒋᑦ ᐊᒥᓱᒐᓱᐊᖅᑐᓄᑦ ᓄᓇᓕᐅᔪᓄᑦ ᐊᔪᙱᑯᑦᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒪᓐᓇᐃᑦᑑᓯᒪᔪᖅ $54,000 ᐊᕐᕌᒍᓂᒃ ᐊᑕᐅᓯᐅᖏᑦᑐᓂᒃ. ᐃᓛᑦᑕᐅᖅ, 
ᐊᓯᖏᓐᓂᑦᑕᐅᖅ, ᓈᓴᐅᑎᖏᑦ ᒥᑭᓪᓕᒋᐊᖅᓯᒪᔪᑦ ᐅᕝᕙᓘᓐᓃᑦ ᐊᖏᓪᓕᒋᐊᖅᓯᒪᔪᑦ ᐅᐊᑦᑎᐊᕈᓐᓂᓴᕐᒧᑦ 
ᐊᑐᖅᑕᐅᓂᖓᓄᑦ ᐱᓕᕆᐊᖑᔪᑦ, ᐱᓕᕆᐊᖑᒧᑦ ᐊᑐᖅᑕᐅᖃᑦᑕᖅᓯᒪᑦᑎᐊᖅᑲᑦ. ᑕᐃᒪᐃᖏᑉᐸᑦ, ᐊᒥᓲᓂᖅᓴᐅᑉᐸᑕ 
ᑐᒃᓯᕋᐅᑏᑦ ᑮᓇᐅᔭᖁᖏᓂᖅᓴᐅᓗᓂ, ᐅᓇ ᐃᓱᒪᒋᔭᐅᑐᐃᓐᓇᖅᑐᑦ ᖃᑦᑎᐅᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᓐᓇᖅᑐᖓ ᒪᓕᒐᓕᐅᖅᑎᐅᖃᑎᓐᓄᑦ 
ᐊᒥᓱᒃᑲᓂᕐᓂᒃ ᐊᑐᕈᓐᓇᖅᑐᒍᑦ. ᐊᖑᑎᓯᒪᓂᐊᕐᓗᓂᓕ ᐱᔪᒪᔭᐅᔪᓂᒃ ᑕᖅᑳᖓᑦ ᒫᓐᓇᐅᔪᖅ 
ᕿᒥᕐᕈᔭᕆᐊᖃᖅᑰᑦᑐᒍᑦ ᐊᒥᓲᓂᖃᑦᑎᒋᔪᒥᒃ $250,000 ᐊᕐᕌᒍᒥ ᐱᔪᒪᔭᐅᔪᑦ ᐊᓐᖑᑎᓯᒪᓂᐊᕐᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᕆᔪᒪᓪᓗᖓᑦᑕᐅᖅ ᐱᑦᔪᑎᖃᑦᑐᒥᒃ ᖃᑦᑎᕆᔨᓂᒃ. ᓱᓇᐅᕙ, ᓇᒦᓚᐅᖅᑐᖑᓇ 
ᑎᑎᕋᐅᔭᖅᑕᐅᓯᒪᔪᖅ ᑐᐊᕕᓐᓇᖅᑐᖅᓯᐅᑎᓄᑦ ᓄᓇᓯᐅᑎᓄᑦ, ᐅᑯᑎᒎᓇ ᐱᕙᓪᓕᐅᓂᒃᑯᑦ $510,000, $140,000 
ᑕᒫᓂ ᐊᒻᒪᓗ ᐃᒪᐃᓯᒪᓪᓗᓂ. ᖃᓄᐃᒻᒪᑦ ᑭᖑᕙᕆᐊᖅᑕᐅᓯᒪᓚᐅᖅᑲ. ᖃᓄᐃᒻᒪᑦ ᑭᖑᕙᕆᐊᖅᑕᐅᓚᐅᖅᑲᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒪᒋᕋᑖᖅᑕᕋ ᓴᖑᑲᐃᓐᓇᕐᒪᑦ. ᐅᓇ 
ᑖᒃᑯᓴᓐᖓᑦ ᐊᑭᑐᔪᑎᓄᑦ ᐸᕐᓇᒍᑎᒥᒃ. ᒪᒥᐊᐳᖓ ᑕᕝᕘᓇ, ᑕᑯᓯᒪᖏᓇᒃᑯᑦ ᑖᓐᓇ ᒫᓐᓇᕋᑖᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᐸᕐᓇᒍᑎᑕᖃᓚᐅᖅᑐᖅ. ᐱᓕᕆᐊᖑᓚᐅᖅᐸᓪᓚᐃᔪᖅ ᐅᑭᐅᒃᓵᖅ, ᐊᐱᖅᓲᑎᖃᓚᐅᖅᑐᑦ 
ᐃᑭᑦᑐᓕᕆᓂᕐᒧᑦ ᐃᓕᓐᓂᐊᕐᓂᕐᒥᒃ ᒥᑭᓗᐊᖅᑐᒥᒃ ᑕᒪᒃᑯᓄᖓᓘᓐᓃᑦ ᓄᓇᓯᐅᑎᓄᑦ ᑐᐊᕕᓐᓇᖅᑐᖅᓯᐅᑎᑦ. 
ᐱᐅᒐᔭᕐᒪᑦ ᑕᑯᓗᓂ ᑖᓐᓇ ᐊᑐᓕᖅᑎᑕᐅᑎᓪᓗᒍ ᐅᑭᐊᒃᓵᖅ ᑐᐊᕕᓐᓇᖅᓯᓕᕐᓂᖓᓄᑦ. ᖃᐅᔨᒪᒍᒪᔪᖓ 
ᐃᓕᓐᓂᐊᕐᕋᔅᓴᐅᑎᓕᕐᓂᐊᖅᑭᐅᖅ ᑕᒪᓐᓇ ᐱᑕᖃᖏᓐᓂᖓᓄᑦ ᐃᓕᓐᓂᐊᖅᕕᐅᒍᓇᖅᑐᒥᒃ. 
ᐋᖅᑭᒃᑕᐅᓯᒪᔭᕇᓚᐅᖅᑐᖅ, ᓱᓇᐅᕝᕙ. ᑐᓴᖅᓯᒪᕕᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎᐅᖃᑎᒐ. 
ᑲᑎᖃᑎᖃᓚᐅᕋᑦᑕ ᒪᐃᔭᓂᒃ ᐊᒻᒪᓗ ᐊᓪᓚᒃᑎᖏᓐᓂᒃ. ᓇᓗᓇᐃᖅᓯᒍᒪᑐᐃᓐᓇᖅᑐᖓ ᑲᑎᒪᖃᑎᖃᓚᐅᕋᑦᑕ 
ᒪᐃᔭᓂᒃ ᐊᒻᒪᓗ ᐊᓪᓚᒃᑎᓂᒃ. ᑐᑭᓯᐅᒪᖃᑎᒌᓐᓂᖅᓴᐅᓕᖅᑐᑕᓗ ᐊᒻᒪᓗ ᐱᓕᕆᖃᑎᒌᓕᖅᑐᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐊᖏᖃᑎᖃᑉᐲᑦ ᐅᑭᐊᒃᓵᒧᑦ ᓴᓇᔭᐅᓂᐊᕐᒪᑦ ᐅᕝᕙᓘᓐᓃᑦ ᐊᕐᕌᒍᒧᑦ. 
 
ᐊᓯᐊᓅᕐᓂᐊᕐᓕᕐᒥᒐᒪ ᐅᑯᓇᓂ ᐱᓕᕆᓂᕐᒧᑦ ᐸᕐᓇᒍᑎᓂ J-26, ᓯᑯᓯᐅᑎᒃᑯᑦ ᑕᕆᐅᒥᐅᑕᓄᑦ 
ᓇᓗᓇᐃᒃᑯᑕᖅᑖᓂᕐᒧᑦ ᐱᓕᕆᐊᖑᔪᖅ. ᑭᓇᐅᓕ ᑲᒪᒋᕚ, ᐆᓇ ᓚᐃᓴᓕᕆᔪᖅ ᐅᕝᕙᓘᓐᓃᑦ ᐅᒥᐊᖅᐸᓂᒃ. 
ᓇᓕᐊᑐᐃᓐᓇᖅᓯ ᐃᖅᑲᓇᐃᔭᖅᑎᓯ, ᐅᕝᕙᓗᓐᓃᑦ ᐃᕝᕕᑦ ᐅᖃᐅᓯᖃᕈᓐᓇᖅᑭᑦ ᑕᒪᑐᒧᖓ ᖃᖓᒃᑯᑦ 
ᐱᒋᐊᓛᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᓯᒪᒐᒃᑭᑦ ᐃᖅᑲᓇᐃᔭᖅᑎᒃᑲ ᑭᓯᐊᓂᓕ 
ᓇᓗᓇᐃᖅᓯᓯᒪᔪᖃᖏᑦᑐᖅ ᒫᓐᓇᐅᔪᖅ. ᐱᓕᕆᐊᕆᓂᐊᖅᑕᕗᑦ, ᐃᓕᓐᓂᐊᑲᓐᓂᕐᓂᕐᒧᑦ ᑐᐊᕕᓐᓇᖅᑐᓕᕆᓂᕐᒧᑦ 
ᑐᕌᖓᔪᓂᒃ ᐊᒻᒪᓗ ᓇᓗᓇᐃᒃᑯᑎᑖᕐᓂᕐᒧᑦ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ 
 
ᑰᓕ (ᑐᓵᔨᒃᑯᑦ): ᐄ, ᑕᒪᓐᓇ ᐱᒻᒪᕆᐅᑦᓱᓂ ᐃᓱᒫᓗᓐᓇᖅᑐᖅ ᐅᐱᓐᓇᕋᓂ ᐅᒥᐊᖅᑐᕈᑎᓂᒃ 
ᓚᐃᓴᓐᓯᖃᕆᐊᖃᖅᑐᒍᑦ. ᐱᒻᒪᕆᐊᓘᓕᕐᒪᑕ ᒫᓐᓇ, ᐱᓗᐊᖅᑐᒥᒃ ᐅᒥᐊᖅᑐᖃᑦᑕᓂᖅᓴᐅᓕᓪᓗᒋᑦ ᑰᔾᔪᐊᕌᓗᒻᒧᑦ 
ᐊᒻᒪ ᑕᒪᓐᓇ ᐱᔭᕆᐊᑦᑐᖅᑐᕖᙶᓘᑦᓱᓂ ᑐᑭᓯᒪᑦᓯᐊᓂᖅᓴᐅᒍᒪᑦᓱᑕᓗ. 
 
ᑭᓇᒥᒃ ᐊᐱᖅᓱᕈᓐᓇᖅᐱᑕ ᐱᓇᓱᐊᖅᓯᒪᒌᕐᓂᐊᕋᑦᑕ? ᑖᓐᓇ ᐃᓚᖓ ᓯᕗᓪᓕᐊᑎᒋᐊᓕᑦᑕ. ᑕᐃᒪ ᐅᕗᙵᕈᑦᑕ (-
25-ᒧᑦ ᓯᕗᓪᓕᕐᓄᑦ ᓯᕗᓪᓕᐅᑎᒋᐊᓕᓐᓄᑦ 2004-2005-ᒥ ᐅᒥᐊᕐᓅᖓᔪᓂ. ᐃᓚᒋᐊᕈᒪᑐᐃᓐᓇᖅᑕᕋ ᑖᒃᑯᐊ 
ᐊᕐᕌᒍᐃᑦ ᑕᓪᓕᒪᑦ  

ᖄᖏᖅᑐᑦ, ᐋᖅᑭᒋᐊᕇᖅᓯᒪᔪᕐᔫᔮᓕᖅᑑᒃ ᑕᒪᕐᒥᒃ ᕿᑭᖅᑖᓗᒻᐅᑦ ᑭᕙᓪᓕᕐᒥᐅᓪᓗ. ᐊᑦᓱᐊᓗᒃ ᐱᒻᒪᕆᐅᒻᒪᑦ ᖃᓄᖅ 
ᐅᒥᐊᖅᑐᕈᓐᓇᕿᐊᖃᕆᐊᖅ ᐅᒥᐅᙱᓪᓗᓂ, ᐱᑕᖃᕐᓗᑎᓪᓗ ᐳᑦᑕᖅᑯᑏᑦ, ᑕᒪᒃᑯᐊ ᐱᖁᐅᔪᒻᒪᑕ ᐃᓕᓐᓂᐊᕐᓗᒋᑦ 
ᐊᒻᒪᓗ ᑐᐊᕕᐊᖑᒋᐊᓕᐅᒐᓗᐊᖅ ᑐᐊᕕᕐᓇᓪᓚᕆᑦᑐᑎᑐᑦ ᐅᐱᓐᓇᕋᓂ ᐃᓄᐃᑦ ᐊᒻᒨᒪᔾᔨᐊᖅᓱᑎᒃ, 
ᐳᑦᑐᖅᑯᓯᔭᓲᖑᙱᑦᑐᑦ. 
 
ᑕᐃᒪ ᐱᑕᖃᕐᓂᕐᐸᑦ ᐃᑲᔪᖅᑐᕈᑎᓂᒃ, ᐃᒃᑐᐊᑎᑐᑦ ᐆᒪᔪᕐᓂᐊᖅᑏ ᑲᒧᑕᐅᔭᖅᑖᖅᑎᑦᓯᒍᑎᖏᑎᑐᑦ, 
ᐱᒧᓐᓇᖅᓯᓗᒋᑦ ᓄᓇᕗᑦ ᑐᙵᕕᒃᑯᑎᒍᑦ ᐳᑦᑕᖅᑯᑏᑦ ᐱᔪᒐᖅᓴᐅᑕᐅᒃᑲᓐᓂᕆᐊᓕᐅᒐᓗᐊᑦ 
ᐃᓚᙵᐅᑎᒋᕙᓐᓂᐊᙱᓇᑦᑎᒍ ᐃᐱᔪᓂᒃ. 
 
ᐃᓱᒪᔪᖓ ᑕᒪᓐᓇ ᐅᖃᓕᒪᐅᑕᐅᒃᑲᓐᓂᕆᐊᖃᕆᐊᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓕᓐᓂᐊᑎᑦᓯᖃᑦᑕᐃᓐᓇᕈᒪᔪᒍᑦ ᐅᕝᕙᓗ 
ᐸᐃᑉᐹᓂᒃ ᖃᐅᔨᒪᔭᐅᔾᔪᑎᑖᕋᓱᐊᕐᓃᑦ ᐊᒻᒪᓗ ᖁᔭᓐᓇᒦᖅᑕᕋ ᒪᓕᒐᖠᐅᖅᑎ. ᐱᓗᐊᖅᑐᒥᒃ, ᐊᑦᓱᐊᓗᒃ 
ᐊᑐᕐᓂᖃᕈᓐᓇᕐᒪᑕ ᐃᓄᓐᓄᑦ ᐊᓯᕙᖅᑐᓄᑦ, ᐱᑎᑕᐅᓗᑎ ᐱᔪᒪᔭᓕᒫᒥᓂᒃ ᐊᓐᓇᐅᒪᒋᐊᕈᑎᓂᒃ. 
 
ᐃᓱᒪᒋᓗᒋᓪᓗ ᐱᐅᔪᐊᓘᒋᐊᖏᑦ ᑐᐊᕕᕐᓇᖅᓯᑉᐸᑦ, ᐱᐅᔪᓂᒃᑯᐊ ᑐᐊᕕᕐᓇᖅᓯᔪᖃᕐᓂᕐᐸᑦ ᐊᒻᒪᓗ 
ᐊᓯᕙᖅᓯᒪᓕᕈᕕᑦ ᓄᓇᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖅᓯᓯᒪᒍᓐᓃᖅᑐᖓ. ᒫᓐᓇ G-13-ᒦᑦᑐᒍᑦ. ᓄᓇᓕᓐᓂ ᒐᕙᒪᓂᓗ ᐱᔨᑦᓯᐊᑏᑦ. 
ᓇᐃᓪᓕᑎᖅᓯᒪᔪᑦ. ᓱᐳᒪᑦᓯᔾᔪᑏᑦ. 
 
ᑲᑎᑦᓱᒋᑦ ᐊᐅᓚᑦᓯᓂᕐᓗᑦ ᒪᑭᒪᑦᓯᓂᕐᓄᓪᓗ. $2,762.000. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: G-15. ᐊᑭᑐᔫᑎᓄᑦ ᐸᕐᓇᐅᑎᑦ ᖃᐅᔨᒪᒋᐊᓕᓐᓄᓪᓗ ᐱᔨᑦᓯᕋᐅᑏᑦ. ᐊᐱᖅᑯᑎᑦᓴᖃᕐᕕᐅᕚ ᑖᓐᓇ 
ᒪᑉᐱᒐᖅ? ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐅᑯᓇᓂ $36-ᒥᓕᐊᓂ, ᓇᓕᖅᑲᖅᑕᓕ $36-ᒥᓕᐊᓂᒃ, ᑖᒃᑯᐊ ᑮᓇᐅᔭᕆᓐᓂᖅᖃᑦ 
ᑎᒍᓚᐅᙱᑕᐃᓐᓂ ᐃᖅᑲᓇᐅᔭᖅᑎᓕᕆᕕᒃ. ᑖᒃᑯᐊ ᒪᕐᕈᓐᓈᓐᓄᖓᕙᑦ ᐱᓕᕆᓐᓅᑦ ᑲᑎᓐᓂᑰᓐᓄᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ ᒪᕐᕉᓐᓄᑦ ᐱᓕᕆᕖᓐᓄᑦ 
ᑎᒍᒥᐊᓂᖅᑕᓐᓄᑦ ᒫᓐᓇ, ᐃᖅᑲᓇᐃᔭᖅᑐᓕᕆᕖᑦ ᓄᓇᓕᓐᓂᓗ ᒐᕙᒪᓕᕆᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐊᖓᔪᖅᑳᖅ. ᓇᐃᑦᑐᑯᓗᒃ ᐊᐱᖅᑯᑎ. ᓇᓗᓇᐃᖅᓯᕋᑖᕋᕕᑦ ᐊᕐᕌᒍᓚᐅᖅᑐᓂ ᐃᒪᓐᓇᓂᒃ 
$350 ᒥᓕᐊᓐ ᑖᓚᔅᓂᒃ ᓄᓇᓖ ᐊᖏᔫᑎᖏᓐᓄᑦ ᐊᑭᓕᒃᓴᐅᔪᓂᒃ, ᐱᑐᖃᐅᓕᖅᑐᓂᒃ ᐊᒥᓱᓂᒃ 
ᐊᖏᔫᑎᖃᓚᐅᕐᕋᑦᑕ. ᐱᓕᕆᕕᓯ ᐊᑐᓂᒃ ᓄᓇᓕᑦᑎᒍᑦ ᕿᒥᕐᕈᓯᒪᕙᑦ ᓇᓗᓇᐃᖅᑎᕆᓯᒪᓪᓗᑎᓪᓗ ᐃᓛᒃᑯᑦ 
ᐊᖏᔫᑎᖏᓐᓂᒃ ᓄᓇᓖᑦ, ᖃᓄᐃᑦᑑᓕᕐᒪᖔᑕ ᐊᑯᓂᐅᓂᕆᔪᓐᓇᖅᑕᖏᑦ ᓱᓕ, ᖃᖓᒃᑯᑦ 
ᑭᖑᕝᕕᖅᑕᐅᔭᕆᐊᖃᓕᕐᒪᖔᑕ ᐅᕝᕙᓘᓐᓃᑦ ᖁᔭᓈᖅᑕᐃᓗᓂ. ᐃᒪᓐᓇ ᓱᓕ ᐊᑐᕈᓐᓇᓂᐊᖅᑐᖅ, ᐳᐃᒍᖅᑲᕋᓕ 
ᐅᖃᐅᓯᕆᓂᐊᖅᑲᐅᔭᕋ, 5-ᒨᖓᑦ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒦᑦᑐᒋᓕᖅᑭᐅᓪᓕ ᓂᐊᖁᕋ ᑕᓪᓕᒪᓄᑦ ᐃᑲᕐᕋᓄᑦ 
ᐊᐱᖅᓱᖅᑕᐅᓕᕋᒪ.  
 
>>ᐃᓪᓚᖅᑐᑦ 
 
ᐱᓪᓚᑖᕐᓗᖓ, ᐃᒃᓯᕙᐅᑖᖅ, ᐱᓕᕆᕕᒃ ᑲᑎᖅᓱᐃᓯᒪᔪᖅ ᐱᓕᕆᐊᒃᓴᓂᒃ ᑎᑎᕋᖅᑕᐅᒍᓐᓇᕐᓗᑎᒃ ᐃᓗᓇᑎᒃ 
ᐊᖏᔫᑎᓄᑦ ᐊᐅᓚᑦᑎᔾᔪᑎᑦ ᓄᓇᓕᑦᑎᒍᑦ. ᑕᐃᒪᓕ, ᒫᓐᓇᐅᔪᖅ ᐱᓕᕆᐊᕆᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᐃᕗᖓ ᐅᖃᐅᓯᕆᓂᐊᖅᑲᐅᔭᓐᓂᒃ. ᐅᖃᐅᓯᔅᓴᖃᑦᑐᖓ ᐃᒥᕐᒧᑦ 
ᓱᓪᓗᓕᑦᑎᓐᓂᒃ ᐃᖃᓗᒃᑑᑎᐊᕐᒥ. ᐊᕐᕌᒍᖃᓕᖅᑐᖅ 26 ᐃᒻᒪᖅ 27-ᐸᓂᒃ ᐊᒻᒪᓗ ᐱᓕᕆᖃᑦᑕᖅᓯᒪᒻᒪᕆᑦᑐᒍᑦ 
ᑭᖑᕝᕕᖅᑕᐅᖁᓪᓗᒍ ᐊᒻᒪᓗ ᑭᖑᕝᕕᖅᑕᐅᓂᐊᖅᑐᖅ ᑕᒫᓂ ᐊᕐᕌᒍᒥ ᑭᓯᐊᓂᓕ ᐅᒡᒍᐊᓇᖅᑑᒐᓗᐊᖅ ᖁᐊᓚᐅᕐᒪᑦ 
ᑎᓯᐱᕆᒥ ᐊᒻᒪᓗ ᐊᒃᓱᕈᓐᓇᑲᓐᓂᓕᖅᑐᓂ ᓄᓇᓕᑦᑎᓐᓄᑦ. 
 
ᑕᐃᒪᑦᑐᓂ ᖃᐅᔨᒪᐃᓐᓇᖃᑦᑕᕆᐊᖃᕋᑦᑕ ᑕᒪᒃᑯᐊ ᐊᖏᔫᑎᑦ ᐊᐅᓚᑦᑎᔾᔪᑕᐅᔪᑦ ᓱᕋᒐᐃᑉᐸᑕ 
ᐊᑭᑦᑐᑐᒻᒪᕆᐊᓘᒍᓐᓇᕐᒪᑕ. ᐃᓱᒪᖅᑲᐅᕗᖓ ᐅᖃᐅᓯᖃᕈᒪᓪᓗᖓ ᑖᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇᖃᐃ ᑭᖑᓪᓕᖅᐹᕆᔭᐃᑦ ᐅᖃᐅᓯᕆᔭᐃᑦ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓴᖅᑐᒍᑦ ᒪᓕᒐᓕᐅᖅᑎᐅᑉ 
ᐅᖃᓯᕆᔭᖓᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓂᕋᒪ ᑎᑎᕋᖅᓯᒪᔪᖁᑎᓐᓂ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒃᑲᓐᓂᕈᒪᓪᓗᖓ. ᖃᐅᔨᒪᔪᖓ ᐃᓱᒪᒋᔭᐅᓯᒪᔪᖅ ᐊᒻᒪᓗ 
ᑕᒪᑐᒧᖔᖓᔪᖅ ᐊᖏᔫᑎᓄᑦ ᐊᐅᓚᑦᑎᔾᔪᑎᓄᑦ ᓲᕐᓗ ᒪᑯᐊ ᐋᓐᓂᐊᕖᑦ ᐊᒻᒪᓗ ᐃᓕᓐᓂᐊᖅᕖᑦ ᐊᔪᓐᖏᑦᑐᑦ 
ᑖᒃᑯᖅᑎᒍᓇ.. 
 
ᐅᖃᕆᐊᕈᒪᑐᐃᓐᓇᖅᑐᖓ ᐊᖓᔪᖅᑳᒧ ᐱᑕᖃᕆᐊᖃᕐᓂᖓᓂᒃ ᐃᓄᓐᓄᑦ ᓇᒻᒥᓂᖃᑦᑐᓄᑦ ᐱᓕᕆᖃᑎᖃᕐᓂᕐᒥᒃ 
ᐃᓱᒪᒋᔭᐅᓗᓂ. ᒪᑯᐊᑎᑐᑦ ᐃᓚᖏᑦ ᐃᓄᐃᑦ ᐃᓱᒪᖃᑦᑕᕐᒪᑕ ᑎᒍᒥᐊᖅᑕᐅᓕᕐᓂᖓᓂᒃ ᓇᒻᒥᓂᖃᑦᑎᐅᔪᓄᑦ 
ᐊᑭᑐᓂᖅᓴᐅᓂᐊᕐᓕᖅᑐᓂᓗ ᑭᓯᐊᓂᓕ ᐅᕙᓐᓄᑦ ᑕᐃᒪᓐᓇᐅᖏᒻᒪᑦ. 

ᒐᕙᒪᒃᑯᑦ ᐊᑭᑐᔪᓄᑦ ᑮᓇᐅᔭᐃᔭᕐᓂᖏᑦ, ᐊᓯᔾᔨᖔᕈᓐᓇᕈᑦᑎᒍ ᐃᒪᐃᑦᑑᖔᓕᕐᓗᑎᒃ ᐊᑐᖅᑐᐊᓂᕐᒧᑦ 
ᐊᑭᓖᔾᔪᑎᑎᒍᑦ, ᐃᒻᒪᖃ ᐊᕐᕌᒍᓄᑦ ᖁᓕᓄᑦ, ᐊᒻᒪᓗ ᑕᐃᒪ ᒐᕙᒪᒃᑯᑦ ᑮᓇᐅᔭᖁᑎᒥᒍᑦ ᐱᓕᕆᓂᖅᓴᐅᒍᓐᓇᖅᑐᑦ. 
ᑕᒪᓐᓇ ᐃᓱᒪᔅᓴᖅᓯᐅᕈᑕᐅᒍᓐᓇᖅᑲᑦ ᐱᓕᕆᕕᒃᑯᓐᓂᑦ ᐃᒻᒪᖃ ᑐᒃᓯᕋᐅᑎᑕᖃᕐᓂᒃᑯᑦ ᐅᕝᕙᓘᓐᓃᑦ ᐱᑕᖃᖁᔨᓗᓂ 
ᑐᒃᓯᕋᐅᑎᓂᒃ ᑕᐃᒪᓐᓇᕈᓘᔭᖅ.ᐊᑭᖏᓐᓂᒃ ᐊᑦᔨᒌᓕᖅᑎᑦᑎᑐᐃᓐᓇᕐᓂᐊᕐᓗᓂ. 
 
ᑕᐃᒫᒃ ᒐᕙᒪᒃᑯᑦ ᑮᓇᐅᔭᓕᐅᕈᓐᓇᓂᖅᓴᐅᔪᑦ ᐊᒻᒪᓗ ᐃᒻᒪᖃ ᖃᐅᔨᒋᐊᑐᐃᓐᓇᕐᓗᑎᒃ ᐊᑲᐅᓂᖅᐹᒃᑯᑦ 
ᐊᑐᖅᑕᐅᒍᓐᓇᖅᑐᒥᒃ ᒐᕙᒪᒃᑯᓐᓄᑦ ᑮᓇᐅᔭᒥᓂᒃ ᓄᖑᑎᑦᑎᓴᕋᐃᖏᓪᓗᑎᒃ, ᐊᓯᐊᑎᒍᑦ ᐊᓐᓂᐊᖅᑐᓕᕆᓂᕐᒧᑦ 
ᐃᓪᓗᐃᑦ. ᐃᓱᒪᑐᐃᓐᓇᖅᑐᖓ ᖃᓄᖅ ᐃᓱᒪᒋᔭᖃᒻᒪᖔᖅ ᐊᖓᔪᖅᑳᖅ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᑕᖃᓚᐅᕐᒥᔪᖅ ᐊᑦᔨᐸᓗᐊᓂᒃ, 
ᐅᖃᐅᓯᕆᔭᖓᓄᑦ ᑰᓕᐅᑉ. ᓯᕗᓕᖅᑎᓄᑦ ᑲᑎᒪᔨᐅᓪᓗᑕ, ᐃᓱᒪᔅᓴᖅᓯᐅᕈᑎᖃᕈᒪᓚᐅᖅᑐᒍᑦ ᑕᒪᑐᒥᖓ. 
ᐅᖃᐅᑎᒍᒪᔭᕋ ᒪᓕᒐᓕᐅᖅᑎ ᐊᖏᖅᓯᒪᔪᖓ ᐃᓱᒪᔅᓴᖅᓯᐅᕈᑎᒋᓗᒍ ᐅᖃᐅᓯᕆᔭᖓ ᒪᓕᒐᓕᐅᖅᑎᐅᑉ ᖃᓄᖅ 
ᐊᑲᐅᓂᖅᓴᐅᒍᓐᓇᕐᒪᖔᖅ. 
 
ᑕᐃᒪ, ᐃᖅᑲᓇᐃᔭᖃᑎᖃᕐᓂᐊᖅᑯᖓ ᐊᖓᔪᖅᑳᖑᖃᑎᓐᓂ ᖃᐅᔨᒐᓱᓐᓂᕐᒥᑦ ᐱᐅᓂᖅᓴᐅᔪᓂᑦ ᐊᑐᕐᓂᕐᒥᑦ 
ᑮᓇᐅᔭᐅᔪᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᒪᒃᐱᖅᑐᒐᖓᓃᑉᐳᒍᑦ, ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐊᒻᒪᓗ ᐱᔨᑦᑎᕋᖅᑐᓕᕆᔨᒃᑯᓐᓂ. ᓄᓇᓕᓐᓄᑦ ᐸᕐᓇᐅᑎᐅᔪᓂᑦ ᐊᒻᒪᓗ ᓴᓇᔪᓕᕆᓂᕐᒧᑦ 
ᐱᔨᑦᑎᕋᐅᑎᐅᔪᓂᑦ, $19,065,000. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒻᒪ G-16, ᑐᑭᓯᒋᐊᕈᑎᐅᔪᖅ ᐅᖅᓱᐋᓗᓕᕆᔨᒃᑯᓐᓄᑦ ᐊᒻᒪᓗ G-17 
ᐊᒻᒪᓗᑦᑕᐅᖅ ᑐᑭᓯᒋᐊᕈᑎᐅᔪᖅ ᐅᖅᓱᐋᓗᓕᕆᔨᒃᑯᓐᓄᑦ ᐅᑎᖅᑐᔅᓴᓂᑦ ᑮᓇᐅᔭᐃᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᒪᓐᓇ ᑐᑭᓯᒋᐊᕈᑎᑐᐃᓐᓇᐅᑎᓪᓗᖑ, ᐊᐱᖅᑯᑎᖃᕈᒪᕗᖓ ᑖᔅᓱᒪ ᒪᒃᐱᖅᑐᒐᖓᓃᑦᑐᒥᑦ. 
ᐃᒪᐃᑦᑑᔮᖅᑯᑦ ᓇᓚᐅᒃᑖᖅᓯᓯᒪᔫᔮᖅᑯᑦ ᑕᕝᕗᖓ ᑮᓇᐅᔭᓄᑦ ᐅᑎᖅᑐᔅᓴᓄᑦ, ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᔅᓴᐃᑦ 
ᐱᓚᐅᖅᑎᓪᓗᓯᐅᒃ ᑲᑎᑦᑎᒋᑦ ᐃᓯᖅᑐᑦ ᐊᑭᑦᑐᕆᐊᓚᐅᖅᑎᓐᓇᒋᑦ ᐅᖅᓱᐋᓗᒻᒧᑦ ᐊᑭᐅᔪᑦ ᑲᓇᑕᒥ. 
ᑕᐃᒪᐃᓕᖓᕚᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐊᑭᒋᓚᐅᖅᑕᖏᓃᓐᖔᖅᑯ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᒪᓐᓇ ᐊᕐᕌᓂᓴᕐᒥᑦ ᑲᑎᓐᓂᖓ ᐱᓯᒪᔫᔮᖅᑯ, ᑭᓯᐊᓂᓕ ᒫᓐᓇᐅᔪᖅ ᓯᓚᕐᔪᐊᕐᒥ ᐊᑭᖏᑦ 
ᐊᑭᑦᑐᖅᓯᒪᓕᕐᖓᑦ, ᐊᓪᓛᑦ ᓂᐅᕕᕐᑎᓅᓚᐅᖅᑎᓐᓇᒋᑦ, ᐊᑭᖏᑦ ᐊᑭᑦᑐᕆᐊᖅᓯᒪᓕᖅᑯᑦ. ᑲᑎᑦᑐᒍ ᐃᓯᖅᑐᔅᓴᑦ 
ᑮᓇᐅᔭᐃᑦ ᐊᒻᒪᓗ ᑲᑎᑦᑐᒋᑦ ᐊᑐᖅᑕᐅᔪᔅᓴᐃᑦ ᐊᑭᑦᑐᕆᐊᕐᓂᐊᑐᔅᓴᐅᕗᑦ. ᑕᐃᒪᐃᓐᓂᐊᖅᑳᑦ? 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦ, ᐃᒃᓯᕙᐅᑖᖅ. ᐄ, ᑲᑎᒪᔨ ᓱᓕᕗᖅ. ᑕᒪᒃᑯᐊ ᐅᑭᐅᔅᓵᓂᑦ 
ᓈᓴᐅᑎᐅᕗᑦ. ᑕᐃᒪ, ᑕᑯᓐᓇᕐᓗᒋᑦ ᑲᑎᑦᑐᒋᑦ ᐃᓯᖅᑐᔅᓴᐃᑦ ᐊᒻᒪᓗ ᑲᑎᑦᑐᒋᑦ ᐊᑐᖅᑕᐅᔪᔅᓴᐃᑦ, 
ᐱᑕᖃᕐᓂᐊᑐᔅᓴᐅᕗᖅ ᐊᑭᑦᑐᕆᐊᕐᓂᕐᒥᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑕᑯᓪᓗᒋᑦ ᐊᕐᕌᓂᓕᓴᐃᑦ ᑲᑎᓐᓂᖏᑦ, ᐱᑕᖃᕐᑐᔅᓴᐅᕗᖅ $435,000 ᐊᑭᑦᑐᕆᐊᕐᓂᕐᒥᑦ. ᑕᒪᓐᓇ 
ᐊᑐᓗᐊᕐᓂᑰᔪᖅ ᐊᒥᓱᕈᒃᑲᓂᖅᑲᑦ, ᑕᒪᓐᓇ ᐊᒥᓱᕈᒃᑲᓂᕐᓂᐊᖅᑳ? ᑕᐃᒪᐃᑦᑑᕚᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᒻᒪᕆᒃᐳᖅ ᖃᓄᖅ ᒫᓐᓇ ᐅᖃᕆᐊᔅᓴᖅ. 
ᖃᐅᔨᒪᓇᓪᓚᕆᙱᓚᖅᓱᓕ ᐊᒥᓱᕈᒃᑲᓂᕐᓂᐊᕐᒪᖔᖅ ᐅᕝᕙᓘᓐᓃᑦ ᐊᑐᓗᐊᕐᓂᑰᓂᐊᕐᒪᖔᖅ. ᓯᕗᓪᓕᖅᐹᒥ, 
ᐃᒃᓯᕙᐅᑖᖅ, ᐅᖃᕈᒪᕗᖓ ᐅᖃᐅᓯᕆᖅᑳᕋᑖᖅᑕᖓᓄᑦ, ᐊᑭᐅᔪᑦ ᐅᖅᓱᐋᓗᒻᒧᑦ ᐊᑭᑦᑐᕆᐊᖅᑲᑕ, ᓂᕆᐅᑉᐳᒍᓪᓕ 
ᐅᖃᓪᓚᕆᔪᓐᓇᖏᓐᓇᑦᑕ ᖃᐅᔨᒪᙱᓂᑦᑎᓐᓄᑦ ᖃᓄᐃᓕᖓᓂᐊᕐᒪᖔᑕ. ᑕᐃᒪ, ᐊᕐᕌᒎᒧᑦ ᖃᐅᔨᓛᕆᕗᑦ 
ᑭᓱᓪᓚᑦᑖᖑᓛᕐᒪᖔᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑕᒪᓐᓇ ᐅᖃᐅᓯᕆᓗᐊᔮᙱᑲᓚᐅᖅᑲᕋ ᒫᓐᓇᐅᔪᖅ, ᑭᓯᐊᓂᓕ ᓯᓚᕐᔪᐊᕐᒥ ᐊᑭᐅᔪᑦ 
ᐊᑭᑦᑐᕆᐊᖃᑕ ᐊᒻᒪᓗ ᓱᓕᔾᔮᙱᓚᖅ ᐅᖃᕆᐊᔅᓴᖅ ᐅᖅᓱᐋᓗᒻᒧᑦ ᐊᑭᐅᔪᑦ ᐊᑭᑦᑐᕆᐊᔾᔮᖏᒻᒪᑕ ᓄᓇᕗᒻᒥ, 
ᐅᐱᓐᓇᕋᓂ ᓯᓚᕐᔪᐊᒥ ᐊᑭᐅᔪᓄᑦ, ᐊᒻᒪᓗ ᑕᑯᒍᕕᒋᑦ ᓂᐅᕕᐊᔅᓴᐅᔪᑦ ᐊᑭᖏᑦ ᐊᑭᑦᑐᕆᐊᖅᓯᒪᓕᖅᑎᓪᓗᒋᑦ, 
ᖃᐅᔨᒪᕗᖓ ᓯᓚᕐᔪᐊᕐᒥ ᐊᑭᖏᑦ ᐊᑭᑦᑐᑐᔅᓴᐅᓂᕐᖓᑕ, ᖁᓚᕐᓇᙱᓚᖅ ᓄᓇᕗᒻᒥ ᐊᑭᖏᑦ 
ᑕᐃᒪᐃᓐᓂᐊᕆᕗᑦᑕᐅᖅ. ᓄᓇᕗᒻᒥᐅ ᖃᐅᔨᒪᒋᐊᖃᖅᑯ ᐅᖅᓱᐋᓗᐃᑦ ᐊᑭᖏᑦ ᐊᑭᑦᑐᕆᐊᕐᓂᐊᕐᖓᑕ. ᑕᐃᒪ, 
ᐊᒻᒪᓗ ᓇᓗᓇᙱᓚᖅ ᓴᐳᔾᔭᐅᙱᓐᓇᑦᑕ ᓄᓇᕐᔪᐊᒥ ᐊᑭᓕᐊᓄᑦ. ᓴᐴᓗᑕᖃᙱᑦᑐᒍᑦ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᓂᕆᐅᓇᖅᑐᖅ ᐊᑭᑦᑐᐸᓪᓕᐊᓂᐊᕆᐊᖏᑦ. 
ᐊᓪᓛᑦ ᑕᐃᒪᐃᑦᑕᕋᓗᐊᕐᐸᑦ, ᐃᓱᒪᓇᓱᐊᕆᐊᖃᕐᑐᒍ ᐊᑭᑭᓐᓂᖅᓴᓂᒃ ᐅᑦᓯᔾᐅᓂᕐᓂᒃ. ᑕᐃᒪ ᓂᕆᐅᒋᔭᕗᑦ 
ᐅᓯᓂᕐᓅᖓᔪᑦ ᐊᑭᑭᓐᓂᖅᓴᐅᓇᔭᖅᐸᓪᓚᐃᒋᐊᖓ, ᑭᓯᐊᓂ ᓱᖅᑯᐃᒪᑦᓯᐊᕌᐱᙱᑦᑐᒍᑦ. ᐃᓛᖃᐃ 
ᐊᑐᙱᑐᐃᓐᓇᕆᐊᓕᕗᑦ. ᑕᐃᒃᑯᐊ $20-ᒥᓕᐊᓐ, ᐅᕙᑦᓯᐊᕈᕐᒥᑖᕆᒋᐊᓯᑐᐃᓐᓇᕆᐊᓕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᖅᑯᑎᑕᖃᒃᑲᓐᓂᖅᑳ, ᑰᓕ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᑦᓴᖃᕐᕕᒃᑲ ᐅᓇ ᒪᑉᐱᒐᖅ. ᓯᕗᓪᓕᕐᒥ 
ᓇᓗᓇᕈᓐᓃᐸᓪᓕᐊᓕᕐᒪᑦ, ᐃᑉᐸᑦᓴᐅᕙᓪᓚᐃᔪᕆᓐᓇ, ᐅᓪᓗᒥᐅᑦᑕᖏᑉᐸᑦ ᑕᐃᒃᑯᐊ ᐅᖅᓱᐊᓗᐃᑦ ᐊᑭᑦᑐᐸᓪᓕᐊᔪᑦ 
ᐊᒻᒪᓗ ᐃᓘᓐᓇᓕᒫᖏᑦ ᓄᓇᓖᑦ ᐅᖅᓱᐊᓗᑦᑖᕆᐊᖃᓛᖅᓱᑎᒃ. ᓂᕆᐅᓕᖅᐸᓪᓕᐊᓕᖅᑐᒍ ᐅᖅᓱᐊᓗᐃᑦ 
ᐊᑭᑦᑐᓛᕆᐊᖏᑦ ᓯᕗᓂᑦᑎᓐᓂ ᑭᓯᐊᓂ ᐊᐱᕆᔪᒪᔭᕋ ᒥᓂᔅᑕ ᑕᒪᑐᒪ ᒥᑦᓵᓄᑦ, ᐅᖅᓱᐊᓗᒃ.  

ᐅᑭᐅᖑᓂᐊᖅᑐᖅ, ᖃᐅᔨᒪᔪᖓ ᓅᕕᒻᕙᒥ ᑏᓴᒻᕙᒥᓘᓐᓃᑦ ᓇᓚᐅᑦᓵᕈᓐᓇᑐᑦᓴᐅᔭᕋᓗᐊᕗᑦ. 
 
ᐃᓛᖃᐃ ᐅᓂᒃᑳᓂᒃ ᐱᑎᑦᓯᔪᓐᓇᕈᕕᑦ ᒪᓕᒐᖠᐅᖅᑎᓂᒃ ᓈᑉᐸᑕ ᐱᐊᓲᔪᖅᑐᑦ ᑕᖅᑮᑦ ᓂᕆᐅᓐᓂᐊᕐᒪᖔᕐᐱᑦ 
ᐊᑭᑦᑐᕆᐊᕐᓂᖓᓂᒃ ᐅᖅᓱᐊᓘᑉ ᐅᕝᕙᓗ ᑮᓇᐅᔭᐃᑦ ᖄᖏᐅᑦᑐᕕᓂᐅᑉᐸᑕ ᐊᑭᓕᖅᑑᑎᒋᓗᒋᑦ. ᐅᓂᒃᑳᓕᐅᓲᖑᕖᑦ 
ᒪᓕᒐᓕᐊᖅᑎᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ, ᖃᓂᙳᕐᓇᐅᑏᑦ ᖃᒥᓐᐊᔪᒥᓂᐅᒻᒪᑦ ᐊᑯᓐᓂᖓᓂ 
ᑐᓴᕈᓐᓇᑲᐃᓐᓇᖏᓐᓇᑦᑎᒋᑦ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐅᓐᓃᑦ ᑐᓴᕈᓐᓇᑲᐃᓐᓇᖏᒃᑲᓗᐊᕐᓗᒍ 
ᐊᐱᖅᑯᑎᖓᑕ ᐃᓚᖓ, ᑭᓯᐊᓂ ᑭᐅᔭᐅᖁᑐᐊᕈᕕᐅᒃ ᐊᐱᖅᑯᑎᖓ, ᑭᐅᒐᓱᐊᕈᓐᓇᖅᑕᕋ. 
 
ᐃᒃᓯᕙᐅᑖᖅ, ᐅᑭᐊᖑᓛᖅᑐᖅ ᐅᓂᒃᑳᓕᐅᓪᓚᕆᓛᖅᑐᒍᑦ ᑭᓯᐊᓂ ᐅᑭᐊᑐᐅᖅ ᐱᔾᔪᑎᒋᓗᒋᑦ ᐅᖅᓱᐊᓗᑦᑑᑎᑦᓯᓃᑦ. 
ᐊᑭᑐᓂᖅᓴᐅᓛᕐᒪᖔᖅ ᐊᑭᑭᓐᓂᖅᓴᐅᓛᕐᒪᖔᕐᓘᓐᓃᑦ, ᑕᐃᒪ ᐅᓂᒃᑳᓕᐅᕐᕕᒋᓛᖅᐸᑦᑎᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓱᒃᑲᐃᓂᖅᓴᐅᕌᕐᔪᐱᒋᐊᓯᔪᖓ. ᐄ, ᐃᓱᒫᓗᑦᑐᖓ ᐱᔾᔪᑎᒋᑦᓱᒋᑦ 
ᓄᓇᓕᓕᒫᑦ ᕼᐊᒻᓚᐃᑦ ᓄᓇᕗᒻᒥ ᐅᐱᓐᓇᕋᓂ ᑐᓂᓯᔭᐅᕙᑦᑐᑦ ᑭᓪᓛᓕᑦᓯᒪᔪᓂᒃ ᓱᔾᔪᑎᑦᓴᖏᓐᓂᒃ ᐊᒻᒪᓗ 
ᖄᖏᐅᑎᒍᓐᓇᙱᑦᓯᐊᒻᒪᕆᑦᓱᑎᒃ ᑮᓇᐅᔭᓂ ᐊᑐᕋᑦᓴᒥᓐᓂ ᐊᒻᒪᓗ ᑮᓇᐅᔭᖅᑖᓲᖑᑦᓱᑎᒃ ᑖᒃᓰᔭᐃᓂᒃᑯᑦ. ᐊᒻᒪᓗ 
ᐊᒥᓲᓂᖅᓴᐃᑦ ᒐᕙᒪᓛᑦ ᑮᓇᐅᔭᑎᒍᑦ ᖄᖏᐅᑎᓯᒪᔪᑦ. ᖃᓄᐃᑦᑐᖃᕋᔭᖅᑲ ᐅᖅᓱᐊᓗᐃᑦ ᐊᑭᑦᑐᕆᐊᖅᐸᑕ. 
ᐱᑎᑦᓯᔪᓐᓇᕋᔭᖅᑮᑦ ᖃᓄᐃᑦᑐᒐᓚᓐᓂᒃ ᐃᑲᔪᕈᑎᓂᒃ ᐊᑭᓄᑦ ᒐᕙᒪᓛᒃᑯᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᕿᓚᕝᕙᒃ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓗᓇᙱᑦᑐᖅ, ᐄ, ᐅᖅᓱᐊᓗᐃᑦ 
ᐊᑭᑦᑐᕆᐊᕐᓂᐊᑐᐊᖅᐸᑕ ᕿᒥᕐᕈᖏᐊᖃᓯᒐᔭᖅᑕᕗᑦ ᐱᕙᓪᓕᐊᓂᖓ ᓱᖅᑯᐃᒪᒋᐊᕐᓗᑕ ᐊᑭᓕᖅᑐᖅᑕᕗᑦ 
ᖄᖏᐅᑎᓕᙱᒃᑲᓗᐊᕐᒪᖔᑕ, ᐊᒻᒪᓗ ᐊᖏᕆᐊᖃᕋᔭᖅᓱᑎᒍ ᒐᕙᒪᓛᑦ ᕿᒥᕐᕈᓗᒋᑦ ᐅᖅᓱᐊᓗᐃᑦ ᐊᑭᖏᑦ 
ᑐᓂᔭᐅᓚᐅᖅᑎᓪᓗᒋᑦ ᐅᖅᓱᐊᓗᐃᑦ. 
 
ᐊᑦᑐᖅᑕᐅᓂᓕᐹᓘᓚᖓᑐᐊᖅᐸᑕ ᓄᓇᓖᑦ, ᐱᑎᑦᓯᒐᔭᖅᐳᖓ ᐅᓂᒃᑳᓕᐊᕆᓯᒪᔪᓂᒃ ᑐᓴᖅᑕᐅᒋᐊᓕᓐᓂᓪᓗ 
ᑕᐃᒃᑯᓂᖓ ᑕᐅᑐᓐᓇᓱᐊᕐᓗᒋᓪᓗ ᐊᓯᐊᒎᕐᕕᒋᔪᓐᓇᖅᑕᖏᑦ ᑕᒪᓐᓇ ᖃᓄᖅ ᐱᓕᕆᐊᕆᔪᓐᓇᕐᒪᖔᑦᑎᒍ 
ᐸᕐᓇᐅᑎᓕᐅᕐᓗᒍ ᐸᕐᓇᐅᑎᓕᐅᙱᒃᑲᓗᐊᕐᓗᒍᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᑭᐊᓵᒧ ᑲᑎᒪᓂᕆᓂᐊᖅᑕᑎᓐ ᓄᕕᐱᕆᒥ ᐅᕝᕙᓘᓐᓃᑦ 
ᑏᓰᐱᕆᒥ, ᐱᔭᕇᓚᐅᖏᒃᑲᓗᐊᖅᑎᓪᓗᒍ ᑲᑎᒪᓂᐅᔪᖅ ᑕᑯᒍᒪᓂᐊᖅᑕᕋ ᐅᓂᒃᑳᓕᐊᖑᔪᖅ ᐅᑭᐊᒃᓵᖅ 
ᑲᑎᒪᓚᐅᖅᑎᓐᓇᑕ, ᐅᓂᒃᑳᓕᐊ ᐅᖅᓱᐊᓗᒃ ᐊᐅᓚᖅᑕᐅᓂᖓ ᖃᓄᐃᓚᐅᕐᒪᖔᖅ ᐊᒻᒪ ᑮᓇᐅᔭᖅᑐᕈᑎᐅᔪᑦ 
ᖃᓄᐃᓚᐅᕐᒪᖔᑕ ᐊᒻᒪ ᐊᑲᐅᓇᓱᒋᔭᕋ ᐸᕐᓇᐃᕙᓪᓕᐊᓕᕐᓗᓂ ᐅᑭᐊᒃᓴᒧ ᑲᑎᒪᓂᐅᓂᐊᖅᑐᒧ ᐅᓂᒃᑳᓕᐅᕐᓗᑎ. 
ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᓚᕋᓚᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎᐅᖃᑎᓐᓄ ᐊᐱᖅᑯᑎᖓ. 
ᐅᑭᐊᒃᓵᖅ ᑲᑎᒪᓂᐅᓚᐅᖅᑎᓐᓇᒍ ᐅᕝᕙᓘᓐᓃᑦ ᐅᑭᐊᒃᓵᖅ ᑲᑎᒪᓕᖅᐸᑕ, ᐊᓯᐊᒍᑦ ᐱᔭᒃᓴᖅᑕᖃᓂᖏᑉᐸᑦ. ᐄ, 
ᐊᔪᐃᓐᓈᕿᓂᐊᖅᑕᒃᑲ ᐊᑐᐃᓐᓇᐅᑎᒐᓱᐊᕐᓗᒋ ᐅᓂᒃᑳᓕᐊᑦ.ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᓚᕋᓚᒃ. 
 
ᐊᓚᕋᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᓯᐊᓂ ᐅᖃᐅᓯᒃᓴᖃᒃᑲᓂᖏᑦᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕᐅᔪᖅ ᐱᔾᔪᑎᖃᖅᑐᖅ ᐅᑎᖅᑕᖅᑐ ᑮᓇᐅᔭᑦ. 
ᐃᒻᒪᖃᖃᐃ ᐱᓂᐊᕈᕕᑦ $20ᒥᓕᐊᓂ ᐊᑐᖏᓗᐊᖅᑐᓂ ᐅᑎᖅᑕᖅᑐ ᑮᓇᐅᔭᐃᑦ ᒥᑭᓗᐊᕋᔭᕐᒪᑕ $75ᒥᓕᐊᓄ 
ᑎᑭᓐᓂᕈᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒪᒥᐊᑉᐳᖓ ᓇᓗᓇᐃᒃᑲᓐᓂᕆᐊᕐᓗᒋ ᐊᕐᕋᖑᓂ 
ᐱᖓᓲᓕᖅᑐᓂ, ᐊᕐᕋᖑᑕᒫᑦ, ᐊᑐᖏᓂᖅᓴᐅᖃᑦᑕᕐᓂᐊᕋᑦᑕ $6ᒥᓕᐊᓂ ᐱᔾᔪᑎᒋᓪᓗᒍ ᐊᐅᓪᓚᖅᑕᐅᓂᖓ. 
ᐅᐱᓐᓇᖃᓂ ᐅᖅᓱᐊᓘᑉ ᐊᑭᑦᑐᐸᓪᓕᐊᓂᖓᓄ ᐊᒻᒪ ᐅᖃᖅᓯᒪᒻᒥᒐᑦᑕ ᐱᖃᕆᐊᖃᕋᑦᑕ $20ᒥᓕᐊᓂ ᐊᒃᕋᖑᓄ 
ᐱᖓᓱᓄ. ᓇᓚᐅᑦᑖᖅᑕᐅᓯᒪᔪ ᐊᕐᕋᖑᓄ ᐱᖓᓱᓄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᕆᔪᒪᔭᕋ ᒥᓂᔅᑕ ᐃᕕ ᓇᒻᒥᓂᖃᕐᓂᕐᒧᑦ ᐸᕐᓇᓯᒪᔭᖏᓐᓂ 
ᐅᖃᖅᓯᒪᒻᒪ ᐊᑖᓂ ᒪᑉᐱᖅᑐᒐᑦ ᔪ-28 ᑖᒃᑯᐊ $20ᒥᓕᐊᙳᔪᑦ, ᐱᔪᒪᔾᔪᑎᑕᖃᕐᒪᑦ ᐊᖏᔾᓕᒋᐊᕈᑎᒃᓴᓂ 
$90ᒥᓕᐊᓐᓄ. ᖁᕙᕆᐊᕐᓂᐊᕈᕕᐅ ᐅᑎᖅᑕᖅᑐᑦ ᑮᓇᐅᔭᐃᑦ, ᓇᑭᑦ ᓇᓂᓯᓂᐊᕋᕕᑦ $58ᒥᓕᐊᓂ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ $15ᒥᓕᐊᖑᔪᑦ, ᖃᐃᔨᒪᔪᖓ 
ᓇᓂᓯᔾᔮᖏᑦᑐᒍ $15ᒥᓕᐊᓂ, ᑭᖑᓂᐊᒍ ᑕᑯᓗᒍ ᑭᓯᐊᓂᓕ ᐆᑦᑑᑎᒋᓗᒍ ᐊᑐᕈᓐᓇᕐᓂᖃᕋᑦᑕ $75ᒥᓕᐊᓂ, 
ᐱᓇᓱᐊᖅᑎᓪᓗᑕ $90ᒥᓕᐊᓂ. ᑭᓪᓕᒋᔪᓐᓇᖅᑕᖓ ᖁᕙᕆᐊᕋᓱᑦᑕᕗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᐱᓐᓇᕋᓂ ᐅᑎᖅᑕᖅᑐᑦ ᑮᓇᐅᔭᐃᑦ ᐱᒻᒪᕆᐅᒻᒪᑦ. ᐋᖅᑭᒃᑕᐅᔪᒻᒪᓂ, 
ᑕᐃᒫᒃᑭᓯᐊᓂ ᐊᑭᓖᔪᓐᓇᕐᓂᐊᕋᑦᑕ ᐅᖅᓱᐊᓗᒻᒧ 

ᐊᑕᐅᓯᖅ ᐅᖃᐅᓯᕆᓗᐊᓲᕗᑦ ᐊᑭᖓ. ᖁᓚᒎᕐᓂᐊᕐᐸᑦ ᐊᒻᒪ ᖁᓚᒍᕐᑐᑦ ᒥᑭᓐᓇᓱᐊᖅᑐᒋ. ᐅᖅᓱᐊᓗ 
ᓂᐅᕕᐊᖑᔭᕋᐃᒻᒪᑦ ᐊᒻᒪ ᖃᐅᔨᒪᔪᖓ ᑕᒪᑐᒥᖓ, ᑕᐃᒪᐃᑦᑕᕆᐊᖃᕋᔅᓯ, ᖁᕙᕆᐊᕆᐊᖃᕐᒪᑦ ᐅᖅᓱᐊᓗ 
ᓂᐅᕕᐊᖑᓂᐊᕐᐸᑦ ᑕᐃᒪᒃ ᑮᓇᐅᔭᓕᐅᕐᓂᐊᕋᕕᑦ ᑕᒪᓐᓇ ᐱᔭᕇᖅᓯᒪᓕᖅᑎᓪᓗᒍ ᒐᕙᒪᒃᑯᑦ ᐊᑭᓖᕙᑦᑐᑦ 
ᐅᖅᓱᐊᓗᒻᒧ. 
 
ᑖᓱᒧᖓ ᐱᔾᔪᑎᒋᓪᓗᒍ, ᐊᑭᖓ ᖁᕙᕆᐊᖅᑐᓂ ᐊᒻᒪ ᐊᒃᐸᕆᐊᒃᑲᓐᓂᕆᐊᖃᖅᑐᓂ. ᑮᓇᐅᔭᐃᑦ ᐊᑐᓚᐅᖅᑕᑎ ᐊᒻᒪ 
ᐅᖅᓱᐊᓗᓕᕆᔨᒃᑯᑎᒍᕆᐊᖃᖅᑐᑎ. ᐊᐅᓪᓛᖅᑕᐅᓂᐊᕋᓗᐊᖅᑎᓪᓗᒍ. ᐱᐅᓂᖅᐹᒥ ᕿᓂᕐᓂᐊᖅᐱᑦ 
ᐱᔪᓐᓇᕐᓂᕆᔭᕐᓂ ᐊᑭᐅᔪᑦ ᖁᓛᒎᖅᑐᑦ ᐊᑦᑎᑎᓇᓱᐊᕐᓗᒋ ᐊᒻᒪ ᐊᒥᓲᓗᐊᖅᑐᓂᒃ ᐃᖅᑲᓇᐃᔭᖅᑎᑖᖏᓪᓗᑎᒃ. 
ᐃᓱᒪᔅᓴᖅᓯᐅᕈᑎᖃᕐᓂᐊᖅᑭᑦ ᑕᒪᒃᑯᓂᖓᓕᒫᖅ ᑕᑯᓪᓗᓂ ᐱᓕᕆᐊᕐᒧᑦ ᐸᕐᓇᒍᑎᒥᒃ ᐅᕙᓂ J-28, ᑮᓇᐅᔭᖓ 
ᐅᑎᕆᐊᖃᒻᒪᑦ ᓂᐅᕐᕈᑎᖃᕐᓂᒃᑯᑦ ᐅᖅᓱᐊᓗᒻᒥᒃ. 
 
ᑕᐃᒫᖏᓐᓇ ᐊᐱᖅᓱᖅᑯᖓ ᐊᖓᔪᖅᑳᒥᒃ ᐱᑦᔪᑎᖃᑦᑐᖓ ᐃᓄᐃᑦ ᑐᓵᒻᒪᑕ ᑕᖅᑳᓃᑦᑐᑦ. ᐊᐱᕆᔪᒪᓪᓗᖓ 
ᐅᐊᑦᑎᑦᑎᐊᖁᓪᓗᑎᑦ ᐃᓛᒃᑯᑦ ᐊᐅᓚᓂᖃᕐᓂᐊᕐᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎᐅᖃᑎᒻᒪᑦ ᐅᖃᐅᓯᖏᑦ 
ᐃᑉᐱᒋᑦᑎᐊᐸᒃᑲ ᐊᒻᒪᓗ ᐊᖏᖅᑐᒋᑦ. ᐊᒻᒪᓗ ᑖᓐᓇ ᐱᓕᕆᓂᕐᒧᑦ ᐸᕐᓇᒍᑎ, ᖃᐅᔨᒪᔪᖓ ᑕᑯᓇᒃᑲᑦᑕᕐ 
ᖃᓄᖅᑑᕈᑎᒃᓴᓂᒃ ᐊᑐᖅᑕᐅᒍᓐᓇᖅᑐᓂᒃ ᐊᑲᐅᓂᖅᐹᒧᑦ. 
 
ᐅᖃᕈᒪᓪᓗᖓᑦᑕᐅᖅ, ᐃᒃᓯᕙᐅᑖᖅ, ᓇᓗᓇᐃᖅᓯᖅᑲᐅᒐᓗᐊᖅᑎᓪᓗᖓ ᐅᐊᑦᑎᐊᕉᖃᐅᔪᑦ, ᓯᕗᓪᓕᕐᒥ 
ᐅᖃᐅᓯᖃᑦᑎᓪᓗᖓ ᒫᓐᓇᕋᑖᖅ ᑲᑎᒪᓂᖃᓚᐅᕐᒪᑕ ᐃᓘᓇᑎᒃ ᐊᖓᔪᖅᑳᖑᔪᑦ ᑲᓇᑕᒥ ᐊᒻᒪᓗ ᐊᖏᕋᔭᖅᑐᑕ 
ᐱᓕᕆᐊᒃᓴᓕᐅᕐᓗᑕ ᐊᒻᒪᓗᖃᐃ ᐃᑲᔪᖅᑕᐅᒋᖃᒃᑲᓐᓂᕈᑦᑕ, ᐊᐱᕆᔪᓐᓇᖅᑕᕗᑦ ᐃᑲᔪᖅᑕᐅᔪᒪᓗᑕ, ᑭᓯᐊᓂᓕ 
ᓇᓗᓇᐃᖅᓯᑲᓐᓂᕐᓗᖓ ᐱᓕᕆᖃᑎᖃᕋᑦᑕ ᓄᓇᓕᕐᔪᐊᑦ ᐊᕕᒃᑐᖅᓯᒪᔪᑦ ᐊᖓᔪᖅᑳᖏᓐᓂᒃ ᐃᓱᒻᒥᖅᓯᓇᓱᐊᖅᑐᑕ 
ᐊᒻᒪᓗ ᐱᓕᕆᐊᖃᓪᓗᑕ ᑭᒡᒐᖅᑐᐃᓗᑕ ᒐᕙᒪᑦᑎᓐᓂᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᕈᒪᑐᐃᓐᓇᕆᒃᑭᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᕙᓃᑦᑐᒍᑦ ᒪᑉᐱᖅᑐᒐᕐᒥ J-18. ᑐᑭᓯᐅᒪᔾᔪᑎᓄᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᑖᓐᓇ ᐅᑎᖅᑕᖅᑐᖅ ᑮᓇᐅᔭᖅ. ᐃᓱᒪᓚᐅᖅᓯᒪᕕᑦ ᑖᓐᓇ ᓇᒻᒥᓂᒃᑰᓕᖓᓕᕐᓗᓂ 
ᐊᑭᑭᓐᓂᓴᐅᓂᐊᕐᒪᑦ. ᐅᓇᑎᑐᑦ ᐅᑎᖅᑕᖅᑐᖅ ᑮᓇᐅᔭᖅ ᐊᑐᖅᑕᐅᓚᐅᖅᑐᖅ ᒐᕙᒪᒃᑯᑦ ᐊᑐᖅᑐᐊᕈᓐᓇᑎᓐᓇᒋᑦ 
ᑮᓇᐅᔭᓂᒃ, ᐊᑐᖅᑕᐅᓕᓚᐅᖅᑐᖅ ᑖᓐᓇ. ᑖᓐᓇ ᐊᐱᖅᑯᑎᒋᔭᕋ ᑭᐅᒍᕕᓐᖓ ᐊᐱᕆᒃᑲᓂᔾᔮᖏᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐃᓄᓐᓄᑦ ᓂᐅᕕᖅᕖᑦ, ᐅᑎᖅᑕᖅᑐᑦ ᑮᓇᐅᔭᑦ, ᒪᑉᐱᖅᑐᒐᖅ J-18. 
ᐊᖓᔪᖅᑳᖅ. 

ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐅᑎᖅᑕᖅᑐᖅ ᑮᓇᐅᔭᖅ, ᐃᓄᓐᓄᑦ 
ᓂᐅᕕᖅᕕᐅᔪᑦ ᐅᑎᖅᑕᖅᑐᖅ ᑮᓇᐅᔭᖓ ᓴᖅᑭᑕᐅᓚᐅᖅᓯᒪᔪᖅ ᐊᑐᖅᑕᐅᓂᐊᖅᑐᒥᒃ ᐊᑭᑐᔫᑎᓄᑦ 
ᑮᓇᐅᔭᖃᐅᑕᐅᓗᓂ ᐊᖓᔪᖅᑳᖃᕝᕕᐅᔪᓂ ᐃᓪᓗᖁᑎᖏᓐᓄᑦ ᐱᒐᓚᒃᑯᕕᓄᑦ ᐱᖁᑎᖏᓐᓄᑦ 
ᑎᑎᕋᖅᑕᐅᓂᖏᓐᓄᑦ ᖃᐅᔨᓴᖅᑕᐅᓂᒃᑯᑦ. ᑖᓐᓇᓕ, ᐆᑦᑑᑎᒋᓗᒍ ᐊᖏᔪᐊᓗᒻᒧᑦ ᓱᓇᑐᐃᓐᓇᕐᒧᑦ 
ᓂᐅᕕᐊᕆᔭᕆᐊᓕᑉᐳᑦ ᓯᓚᑖᓂᒃ ᒐᕙᒪᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ, ᑭᐅᔭᐅᕕᑦ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖅᑕᖃᕈᓐᓃᕋᒪ ᑎᑎᕋᖅᕕᓐᓂ. (ᑐᓵᔨᒃᑯᑦ ᐃᓱᓕᑉᐳᖅ): ᒪᑉᐱᖅᑐᒐᖅ J-19, 
ᑐᑭᓯᐅᒪᔾᔪᑎᓄᑦ. ᓇᓗᓇᐃᖅᓯᔾᔪᑎᖏᑦ ᐃᖅᑲᓇᐃᔮᒧᑦ ᐱᓕᕆᓂᖅ ᑖᒃᑯᓇᓐᖓᑦ ᓯᓚᑖᓃᑦᑐᓄᑦ. (ᑐᓵᔨᒃᑯᑦ): 
ᐊᐱᖅᑯᑎᑕᖃᑉᐸ ᑖᒃᓱᒧᖓ ᒪᑉᐱᖅᑐᒐᕐᒧᑦ. ᐅᑎᕐᓗᑕ J-4. J-4. (ᑐᓵᔨᒃᑯᑦ ᐃᓱᓕᑉᐳᖅ): ᓄᓇᓕᓐᓂ ᒐᕙᒪᓕᕆᓂᖅ 
ᐱᓕᕆᕕᐊᑕ ᓇᐃᓕᒋᐊᖅᓯᒪᔪᖏᑦ. ᓇᓗᓇᐃᖅᓯᔾᔪᑎᑦ ᑮᓇᐅᔭᖅᑐᕈᑎᓄᑦ. ᑲᑎᑦᑐᒋᑦ ᐊᐅᓚᑦᔪᑎᓄᑦ ᐊᒻᒪᓗ 
ᒪᑭᒪᐅᑎᓄᑦ, $108,789,000. ᐊᖏᖅᐱᓯ. ᐊᖏᖅᑐᑦ. ᐱᔭᕇᖅᐸᕗᑦ ᐱᓕᕆᕕᐅᔪᖅ. ᐱᓕᕆᕕᐅᔪᖅ ᐱᔭᕇᖅᐸᕗᑦ. 
ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ: ᕿᒥᕐᕈᒋᐊᓯᓗᒍ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ. ᐊᖏᖅᐱᓯ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳᖅ. ᑖᒻ ᕆᑦᔅ. ᖁᔭᓐᓇᒦᒃ ᐊᑕᖏᖅᑐᓯ. ᐊᐱᕆᔪᒪᓕᕐᒥᔭᕋ 
ᐊᖓᔪᖅᑖᖑᔪᖅ ᐃᓪᓗᓕᕆᓂᕐᒧᑦ. ᕿᓚᕝᕙᖅ. 
 
ᐊᖓᔪᖅᑳᑦ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᒃᓯᕙᐅᑕᖅ, ᑕᐃᒃᑯᐊ ᐃᓚᒋᓂᐊᖅᑕᒃᑲ 
ᐃᖅᑲᓇᐃᔭᖅᑎᖁᑎᒃᑲ ᐃᓪᓗᓕᕆᔨᒃᑯᓐᓄᑦ. ᒪᒥᐊᓇᖅ, ᐃᒃᓯᕙᐅᑕᖅ, ᓇᓗᓕᓕᕋᓗᒪ, ᐃᒃᓯᕙᐅᑕᖅ, 
ᐅᑕᖅᑭᑕᐃᓐᓇᕈᕕᑦ. ᖁᔭᓐᓇᒦᒃ, ᑕᐃᒪᑦᑎᐊᖅ. ᒪᒥᐊᓇᖅ ᐃᒃᓯᕙᐅᑕᖅ, ᐊᔾᔨᒋᙱᑕᖏᓐᓂᒃ ᐸᐃᒃᐹᖑᔪᓂ 
ᑕᑯᓐᓇᑲᐃᓐᓇᕋᒪ.  
 
ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᖁᕕᐊᓱᒃᐳᖓ ᐅᖃᕆᐊᒃᓴᖅ ᐊᐱᖅᑯᑕᐅᖃᑦᑕᓚᐅᖅᑐᓂᒃ 2004-2005-ᒥ 
ᑮᓇᐅᔭᓄᑦ ᐊᑐᖅᑐᒃᓴᐅᔪᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. ᐅᑭᐅᓂᒃ ᑎᓴᒪᐅᔪᓂᒃ ᐊᒻᒪᓗ 
ᐱᓕᕆᖃᑎᖃᑦᑎᐊᖏᓐᓇᖅᑐᑕ ᑲᒪᒋᔭᕐᓄᑦ ᐅᕙᖓ ᐅᑯᓄᖓ ᓄᓇᓕᓐᓂ ᒐᕙᒪᓕᕆᓂᕐᒧᑦ , ᐊᒃᓱᕈᑦᑎᐊᖅᐸᒃᑐᒍ 
ᑕᒪᓐᓇ ᐱᕙᓪᓕᖁᓪᓗᒍ ᐃᓪᓗᓕᕆᓂᐅᔪᖅ ᓄᓇᕗᒻᒥ. 
 
ᐱᔪᓐᓇᑐᐊᕋᐃᒐᑦᑕ ᑕᒪᒃᑯᐊ ᐊᒥᓱᕈᖅᑎᒃᑲᓐᓂᕋᓱᐊᖅᐸᒃᑕᕗᑦ ᐃᓪᓗᐃᑦ ᓄᓇᕗᒻᒥ. ᑕᒪᓐᓇ ᐅᕙᒐᑑᓗᑕ 
ᐱᓇᓱᐊᕐᓂᐊᕋᑦᑎᒍᑦ ᑲᑐᔾᔨᔪᒪᔪᓂᓪᓗ ᖃᐃᖁᔨᖃᑦᑕᕐᓂᐊᖅᑐᑕ, ᐃᒪᐃᑦᑐᓂᒃ ᓄᓇᕗᒻᒥ ᑐᙵᕕᒃᑯᑦ 
ᑎᒥᖁᑎᑐᖏᓐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᑦ, ᑕᒪᒃᑯᐊ ᑎᑭᑦᑐᓐᓇᕐᓂᐊᕋᑦᑎᒍᑦ ᐱᓇᓱᐊᖅᑕᕗᑦ.  
 
ᐃᒃᓯᕙᐅᑕᖅ, ᓯᕗᓪᓕᖅᐸᐅᔪᖅ ᐱᓕᕆᐊᕆᓚᐅᖅᑕᕋ ᐊᖓᔪᖅᑳᖑᓕᕋᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᐅᓪᓚᖅᑎᑦᑎᓚᐅᖅᑐᖓ ᑎᑎᖅᑲᐅᔪᒥᒃ ᐊᖓᔪᖅᑳᒧ ᐋᓐᑎ ᓯᑲᑦᒧᑦ, ᑲᓇᑕᐅᑉ ᒐᕙᒪᒃᑯᖏᓐᓂ ᐊᖓᔪᖅᑳᖑᔪᖅ 
ᓄᓇᓕᐅᔪᑦ ᐃᓗᓕᕆᔭᖏᓐᓄᑦ ᐊᒻᒪᓗ ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓄᑦ ᑐᐊᕕᕐᓇᖅᑐᒥᒃ ᑲᑎᒪᖃᑎᒋᔪᒪᓪᓗᒋᑦ. 

ᐊᖓᔪᖅᑳᖑᔪᖅ ᓯᑲᑦ ᑭᐅᓯᒪᓕᖅᑐᖅ ᐊᒃᓱᐊᓗᒃᑕᐅᖅ ᑲᑎᒪᖃᑎᖃᕋᒪᓂᕋᖅᑐᓂᒃ ᐅᖃᖃᑎᒋᓪᓗᓄᑦ ᑕᒪᒃᓱᒥᖓ 
ᐃᓪᓗᑭᕐᓱᒻᒪᕆᓐᓂᑎᓐᓂᒃ. ᑕᐃᒪᓕ ᑲᑎᒪᑎᔭᕆᐊᖓᓂᒃ ᕿᓚᓈᕆᕙᕋ ᑕᐃᓐᓇ ᑭᖑᕝᕕᖅᑎᒋᓂᐊᖅᑕᖓᓘᓐᓃᑦ 
ᑲᓇᑕᒥ ᓂᕈᐊᖅᑐᖃᕇᖅᐸᑦ. 
 
ᓯᕗᓪᓕᐅᔾᔭᐅᖁᔭᐅᔪᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᒥ ᑕᒪᒃᓱᒥᖓ ᑐᕌᕋᓱᐊᖅᑕᑎᓐᓂᒃ ᐃᑲᔪᖅᑐᐃᕗᖅ. ᐊᑭᑐᔪᑎᓄᑦ 
ᐸᕐᓇᒍᑕᐅᔪᑦ ᐊᒻᒪᓗ ᑮᓴᐅᔭᐃᑦ ᒥᑦᓴᐅᓯᓗᐊᙳᐊᖅᑕᕗᑦ ᐃᑲᔪᖅᑐᐃᓐᓇᖅᑐᑦ ᐊᖏᓪᓕᒋᐊᕐᓂᖏᓐᓂᒃ ᐃᓄᐃᑦ 
ᐃᓪᓗᖏᓐᓄᑦ ᓴᓇᒻᒪᐅᓯᑦᓴᖏᓐᓅᖓᔪᑦ ᐊᖅᑯᑎᒋᓗᒋᑦ ᐃᓚᒋᐊᕈᑎᖏᑦ ᐊᐅᓚᑦᓯᓂᕐᓄᑦ ᒪᑭᒪᑦᓯᓂᕐᓄᓪᓗ 
ᑮᓇᐅᔭᖅᑑᑏᑦ ᓄᓇᓕᓕᐅᖃᑎᑦᑎᓐᓄᑦ, ᓄᓇᓕᓐᓂ ᐃᓪᓗᓕᕆᔩᑦ. 
 
ᐃᒃᓯᕙᐅᑖᖅ, ᐊᑭᑐᔪᓂᒃ ᓴᓇᒍᑏᑦ ᑕᐃᒫᑦᓯᐊᖅᑐᒥᒃ ᓴᓇᒍᑏᑦ ᐃᑲᔪᖅᑐᕐᓗᓂᐅᒃ. ᐊᕐᕌᐊᓄᑦ 2004-2005: 
 

• ᖃᐅᔨᓴᐃᓐᓇᓂᐊᖅᑕᕗᑦ ᖃᓄᑎᒋ ᐊᑐᕐᓂᖓ ᐃᓄᐃᑦ ᐃᓪᓗᖏᓐᓄ ᐊᑭᓂᒃ ᓇᓗᓇᐃᖅᓯᒍᑦ. 
ᒫᓐᓇᐅᓂᖓᓂᓕ, ᐃᖅᑲᓇᐃᔭᖅᑏᑦ ᐱᔭᕇᓕᖅᑐᑦ ᓴᓇᔭᐅᒋᐊᒃᑲᓂᕐᓂᖓᓂᒃ ᐃᓪᓘᑉ ᖃᓄᐃᓐᓂᖓᓄᑦ 
ᐊᑭᑭᓪᓕᒋᐊᕈᑏᑦ ᐊᑭᓕᕆᐊᖃᖅᐸᑦᑐᖏᓐᓄᑦ. ᐊᕐᕌᒍᓕᒡᒪᖑᓂᐊᖅᑐᖅ ᖃᐅᔨᓴᐃᓐᓇᓂᐊᖅᑐᒍᑦ 
ᕿᒥᕐᕈᓗᒋᓪᓗ ᖃᓄᐃᓕᖓᓂᓕᒫᖏᑦ ᐊᑭᓕᐅᕆᒍᑎᐅᑉ, ᐱᓕᕆᖃᑎᒋᑦᓯᐊᕐᓗᒋᑦ ᓄᓇᓕᓐᓂ 
ᐃᓪᓗᓕᕆᔨᒃᑯᑦ. 

 
• ᐱᔭᕇᕝᓚᖅᑕᕗᑦ ᓄᓇᓕᓐᓂᒃ ᖃᐅᔨᓇᓱᐊᕐᓂᕗᑦ ᐱᔾ)ᑎᒋᓗᒋᑦ ᐃᓪᓗᐃᑦ ᐊᑕᐅᑎᓂᖏᑦ ᓄᓇᕗᒻᒧᑦ 

ᐸᕐᓇᐅᑎᓕᐊᕆᕙᓪᓕᐊᔪᒥ. ᒫᓐᓇ ᐃᓘᓐᓇᖏᓐᓂᒃ ᓄᓇᓕᓐᓂᒃ ᓂᐅᕐᕈᔭᑦᑐᒍᑦ ᐅᖃᔨᒪᐅᑎᒋᑦᓱᒋᑦ 
ᐃᓪᓗᓄᑦ ᐃᓱᒫᓘᑎᒋᔪᑦ ᐅᖃᖃᑎᒋᑦᓱᒋᑦ ᐃᓄᑐᖃᐃᑦ, ᐅᕕᒃᑲᐃᑦ ᓯᕗᓕᖅᑏᓪᓗ ᓄᓇᓕᓐᓂ. ᐅᕙᓂ 
ᐊᕐᕌᒍᒥ, ᐱᔭᕇᓛᖅᑕᕗᑦ ᖃᓄᐃᓚᕿᒍᑎᖏᑦ ᐅᖃᖃᑎᕝᖏᒍᑎᒋᓯᒪᔭᑦᑕ ᐊᒻᒪᓗ ᓴᓇᕐᕈᑎᒋᓗᒋᑦ 
ᐊᕐᕌᒍᓄᑦ ᖁᓕᓄᒃ ᐸᕐᓇᐅᑎᒥᒃ ᐃᓪᓕᖏᓐᓄᑦ ᓄᓇᕗᑦ. ᑕᐃᑲᙵᑦ, ᓯᑕᒪᖓᓐᓂ ᑲᑎᒪᕐᔪᐊᑎᑦᓯᓛᖅᑐᒍᑦ 
ᑐᓂᓗᒍ ᐸᕐᓇᐅᑦ ᓄᓇᑕᖅᓯᒪᔪᓕᒫᓄᑦ 

 
• ᐃᖅᑲᓇᐃᔭᖅᑎᓄᑦ ᐃᓪᓗᓄᑦ ᒪᓕᒐᐃᑦ ᐱᑕᐊᕆᐊᑐᒻᒪᑕ ᕿᒥᕐᕈᔭᐅᑦᓯᐊᓛᖅᑐᑦᑕᐅᖅ. ᐊᕐᕌᓂ, 

ᐱᔭᕇᔪᔭᕗᑦ ᒪᓕᐸᐅᑉ ᖃᓄᐃᓕᖓᓂᑦᓴᖏᑦ ᐃᖅᑲᓇᐃᔭᖅᑎᓅᖓᔪᑦ. ᐊᕐᕌᒍᐊᓄᑦ 2004-2005, 
ᐃᓱᒪᒋᐊᓪᓚᕝᕕᐊᕐᓂᐊᖅᑐᒍ ᓴᓇᓂᕐᓂᒃ ᐃᖅᑲᓇᐃᔭᖅᓄᑦ ᐃᓪᓗᑦᓴᓂᒃ ᓈᒻᒪᑦᑐᓂᒃ ᑭᙴᒪᒋᔭᖏᑕ 
ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᑕ, ᐱᔪᒐᖅᓴᐅᑎᓯᓐᓈᑦ ᐃᖅᑲᓇᐃᔭᖅᑎᑖᖅᑐᕐᓂᖅ 
ᐃᖅᑲᓇᐃᔭᐃᖅᑎᖃᐃᓐᓇᕋᓱᐊᕐᓂᕐᓗ ᒐᕙᒪᒃᑯᓐᓂ. 

 
• ᐃᒃᓯᕙᐅᑖᖅ, ᖃᐅᔨᓴᑦᓯᐊᒐᓐᓂᐊᕐᒥᔭᕗᑦ ᐊᑭᓕᖅᑐᖅᑕᐃᑦ ᐃᑲᔪᖅᑕᐅᓂᒃᑯᑦ ᐃᓪᓗᐃᑦ ᓄᓇᕗᒻᒥ ᐊᒻᒪᓗ 

ᓱᖅᑯᐃᕆᐊᕐᓗᒋᑦ ᖃᓄᖅ ᑕᒪᒃᑯᐊ ᐊᑑᑎᓖᑦ ᐃᓱᒫᓗᓐᓇᖅᑐᑦ ᐱᑦᓯᐊᓂᖅᓴᕆᓇᓱᐊᕐᓗᒋᑦ. ᐊᑖᓂ 
ᐊᑕᐅᓯᖑᑉ ᐃᓪᓘᑉ ᖄᖓᑕ ᐃᓱᒪᓂᖅ ᑕᒪᑐᒪ ᐱᒋᐊᖅᑎᑕᐅᓂᖓᑕ ᐱᖃᓯᐅᔾᔨᔪᖅ ᖃᐅᔨᓇᓱᐊᑦᓯᐊᓂᕐᒥᒃ 
ᖃᐃᑕᐃᓂᖏᑕ ᐆᒻᒪᖅᑯᑏᑦ ᑯᐊᐳᕋᐃᓴᖓᑕ, ᐃᓕᓐᓂᐊᖅᑎᓄᑦ ᐃᓪᓗᓂᒃ, ᐋᓐᓕᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔩᓪᓗ ᐃᓪᓗᑦᓴᖏᑦ ᐊᒻᒪᓗ ᐱᑐᐃᓐᓇᖑᖏᑦᑐᒥᒃ ᑐᑦᓯᕌᖑᓯᒪᔪᑦ ᒐᕙᒪᖓᓄᑦ ᓄᓇᕗᑦ 
ᐱᓕᕆᕕᖏᓐᓄᑦ. 

 
• ᐃᒃᓯᕙᐅᑖᖅ, ᐊᓯᖏᓐᓂᒃ ᖃᓄᐃᑦᑐᑐᐃᓐᓇᕐᓂᒃ ᑕᐅᑐᒐᖃᕐᒥᔪᒍᑦ ᐊᓯᕈᕈᑎᓂᒃ ᓇᒻᒥᓂᖃᕐᓂᕐᒧᑦ 

ᐱᓕᕆᐊᓂᒃ, ᐊᑖᓃᑦᑐᓂᒃ ᐊᑭᑐᔫᑎᑖᕈᑏᑦ, ᐃᓚᒋᓕᐅᑎᓯᒪᑐᐃᓐᓇᖅᑐᓂᒃ ᐱᓕᕆᐊᑦᓴᓄᑦ ᐸᕐᓇᐅᒻᒥ. 
ᑖᒃᑯᐊ ᐱᖃᓯᐅᔾᔨᔪᑦ ᐊᑭᓖᒍᑎᒋᒋᐊᙵᖅᑐᓄᑦ ᐃᑲᔪᕈᑎᓂᒃ ᐃᓪᓗᑖᕋᓱᐊᕐᓗᓂ, ᐊᓯᖏᓪᓗ ᐊᒥᓱᑦ 
ᐊᓯᕈᖅᑐᑦ ᐋᖅᑭᒋᐊᖅᑐᑦ ᐃᓪᓗᓂᒃ ᓴᓇᒋᐊᕈᑎᕗᑦ ᐱᓇᓱᐊᕆᐊᖏᑦ ᐱᔭᕆᐊᑭᓐᓂᖅᓴᐅᖁᓪᓗᒋᑦ, 
ᑐᑭᓯᓐᓇᑦᓯᐊᕐᓗᑎᓪᓗ ᐊᑦᑐᖅᑕᐅᓂᖅᓴᐅᓗᑎᓪᓗ ᓄᓇᕗᒻᒥᐅᑦ. ᑕᒪᓐᓇ ᖃᐅᔨᓇᓱᐊᕐᓂᖅ 
ᐱᖃᓯᐅᔾᔨᓂᐊᖅᑐᖅ ᑭᓪᕝᓚᓕᑦᑕᕐᕕᑦᓴᖏᓐᓂᒃ, ᐱᖃᓯᐅᑎᑐᐃᓐᓇᕆᐊᖃᕐᓗᓂᓗ ᐊᖏᓪᓕᒋᐊᕆᓂᖅ 
ᓄᑕᕋᒃᔭᐅᒋᐊᕈᑎᖏᑦ ᐃᓘᑉ ᑮᓇᐅᔭᖅᑑᑏᑦ ᐊᑐᐃᓐᓇᐅᓂᐊᖅᑐᓂᑦ ᐱᓕᕆᐊᖑᔪᑦ ᐱᔭᐅᒍᓐᓃᕐᓂᖓᓄᑦ 
ᐊᑐᖅᑕᐅᕙᑦᑐᖅ ᐅᓪᓗᒥᐅᔪᖅ ᒪᓕᑦᑕᐅᔪᖅ ᐊᖏᓪᓕᒋᐊᖅᑎᖔᕐᓗᒍ ᑮᓇᐅᔭᖃᕐᑎᑦᑎᓂᕐᒧᑦ ᐊᑦᑕᐅᑦᑎᒥ. 

ᒪᓕᒐᓕᐅᖅᑏᑦ ᐅᕙᓂ ᒪᓕᒐᓕᐅᕐᕕᒻᒥ ᐅᖃᖅᓯᒪᕗᑦ ᐊᑐᖅᑐᐊᖅᑎᐅᔪᑦ ᐃᓪᓗᓂᑦ ᖃᐅᔨᒪᔪᐃᓐᓇᐅᖏᒻᒪᑕ 
ᐱᐅᔪᓂᑦ ᐊᓯᔾᔩᒍᑎᐅᔪᓂᑦ ᐃᓄᓐᓄᑦ ᐃᓪᓗᖃᕐᑎᑦᑎᓂᕐᒧᑦ ᐊᑭᓕᐅᑕᐅᕙᑦᑐᖅ ᐊᑐᖅᑕᐅᔪᖅ. ᖁᕕᐊᑉᐳᖓ 
ᐅᖃᕆᐊᔅᓴᖅ ᑯᐊᐳᕇᓴᒃᑯᑦ ᐱᒋᐊᖅᑎᑦᑎᓚᐅᖅᑯᑦ ᐅᔾᔪᕈᓱᑦᑎᑦᑎᒋᐊᕐᓂᕐᒥᑦ ᐱᓕᕆᐊᖑᔪᒥᑦ ᓄᓇᓕᓐᓂ. 
ᐱᓇᓱᐊᕈᓰᑦ ᐊᓂᒍᕋᐃᑉᐸᑕ ᐃᓚᖓᓂᑦ ᐊᑐᖅᑐᐊᓂᕐᒧᑦ ᐊᑭᓕᐅᑎᐅᔪᖅ ᐅᖃᐅᓯᕆᔭᐅᖃᑦᑕᓂᐊᕐᖓᑦ 
ᑐᓴᐅᑎᐅᔪᒃᑯᑦ ᑐᓂᔭᐅᖃᑦᑕᓂᐊᖅᑐᓂᑦ ᐊᑐᖅᑐᐊᖅᑐᓕᒫᓄᑦ ᓄᓇᓕᓕᒫᓂ. ᓱᕐᓗ, ᓯᕗᓪᓕᖅᐹᒥ ᑐᓴᖅᑎᑦᑎᓂᖅ, 
ᑖᓐᓇ ᓴᖅᑭᑕᐅᒌᖅᓯᒪᔪᖅ, ᐅᖃᖅᓯᒪᕗᖅ ᐃᓕᓐᓂᐊᕐᑏᑦ ᐱᖃᑕᐅᙱᓐᓂᖏᓐᓄᑦ ᐃᓪᓗᒨᖅᑲᐃᔪᓄᑦ. ᐃᓚᖏᑦ 
ᐅᖃᕐᓯᒪᓂᐊᖅᑯᑦ ᐃᓅᓱᑦᑐᐃᑦ, ᐃᓄᑐᖃᐃᑦ, ᐊᒻᒪᓗ ᐃᓚᒌᖑᔪᑦ ᖃᑦᑎᐅᓂᖏᓐᓄᑦ ᖃᑦᑏᓐᓇᕈᕆᐊᕈᑎᐅᔪᓂᑦ 
ᑕᒪᒃᑯᐊ ᐃᓚᐃᓐᓇᖏᑦ ᐅᖃᕐᓗᒋᑦ. 
 
ᐊᕐᕌᒎᒧᑦ 2004-2005 ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖃᕐᑎᑦᑎᓂᖓ ᓄᓇᕗᒻᒧ ᐃᓪᓗᓕᕆᔨᕐᔪᐊᒃᑯᓐᓄᑦ 
ᐊᒥᓱᕈᕆᐊᕐᓂᐊᖅᑯ $1,862,000-ᒥᑦ. ᑕᒪᓐᓇ ᐃᒪᓐᓇ ᐋᖅᑭᑕᐅᓯᒪᕗᖅ: 
 

• ᐊᒥᓱᕈᕆᐊᕐᓂᖅ $1,008,000 ᐃᓪᓗᓕᕆᔨᓄᑦ ᓄᓇᓕᓐᓂ ᓄᑖᓄᑦ ᐃᓪᓗᓕᐅᕐᓂᕐᒧᑦ. 
• ᐊᒥᓱᕈᕆᐊᕐᓂᖅ $823,000 ᐃᖅᑲᓇᐃᔭᖅᑎᓄᑦ ᐃᓪᓗᔅᓴᓄᑦ. $715,000 ᐊᑐᕐᑕᐅᓂᐊᕐᓗᓂ 

ᐃᑯᒻᒪᖅᑯᑎᓕᕆᓂᕐᒧᑦ ᐊᑭᖏᓐᓄᑦ ᐊᒻᒪᓗ $98,000 ᐊᐅᓚᑕᐅᓂᖏᓐᓄᑦ ᐊᒻᒪᓗ 
ᐋᖅᑭᐅᒪᑎᑕᐅᓂᖏᓐᓄᑦ 20-ᓄᑦ ᓄᑖᓄᑦ ᐃᓪᓗᓄᑦ. 10-ᖑᔪᑦ ᑕᕝᕙᓂ ᑲᖏᖅᖠᓂᕐᒦᓂᐊᖅᑯᑦ ᐊᒻᒪᓗ 
10-ᖑᔪᑦ ᐃᖃᓗᒃᑑᑎᐊᕐᒥ ᐃᑲᔪᐃᓂᐊᖅᑐᓂᑦ ᓄᑖᖑᔪᓂᑦ ᐋᓂᐊᕕᐅᔪᓄᑦ ᑕᕝᕙᓂ ᓄᓇᓕᓐᓂ. 

• ᐊᒥᓱᕈᕆᐊᕐᓂᖅ $41,000 ᐊᑭᖏᓐᓄᑦ ᐊᒥᓱᕈᕆᐊᕐᓂᐅᔪᑦ ᐃᖅᑲᓇᐃᔭᖅᑎᓄᑦ ᐅᑭᐅᖅᑕᕐᑐᒥ 
ᐃᑲᔫᑎᐅᔪᒧᑦ ᑕᒪᒃᑯᓄᖓ ᔫᓐᔨᐊᓐᒦᖃᑕᐅᙱᑦᑐᓄᑦ. 

 
2004-2005 ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓂᕆᐅᕐᓂᖃᕐᖓᑕ ᐃᖅᑲᓇᐃᔮᔅᓴᐅᔪᓂᑦ 
ᐃᓐᓄᑐᐃᓐᓇᐅᓂᐊᖅᑐᒋᑦᑎᓪᓗᑎᑦ. ᒫᓐᓇᐅᔪᖅ ᓂᕆᐅᒃᐳᒍᑦ ᑮᓇᐅᔾᔮᔅᓵᖑᓂᐊᖅᑐᑦ ᐊᑐᖅᑐᐃᓐᓇᐅᓂᐊᕐᓗᑎᑦ 
2004-2005, ᐊᒥᐊᒃᑯᖃᕐᓂᖅᑲᑕ ᐃᓐᓄᓚᐅᕐᓂᖏᑉᐸᑕ ᐊᑐᖅᑕᐅᒐᔭᕐᓗᑎᑦ ᐃᖅᑲᓇᐃᔭᑲᐃᓐᓇᖅᑐᓄᑦ 
ᐱᑕᖃᕆᐊᖃᕐᑐᓄᑦ ᐊᒻᒪᓗ ᓯᓚᑖᒍᑦ ᐃᑲᕐᕋᖏᓐᓄᑦ ᐊᑭᓕᐅᑎᐅᒐᔭᖅᑐᑦ ᐃᖅᑲᓇᐃᔭᕐᓂᖅᑲᑕ.  
 
ᐃᒃᓯᕙᐅᑖᖅ, ᐃᓚᖏᓐᓂ ᐃᓪᓗᓴᓄᑦ ᐊᑐᖅᑕᐅᔪᔅᓴᐃᑦ, ᑮᓇᐅᔭᐃᑦ ᐊᑐᖅᑕᐅᔪᔅᓴᓂᑦ ᓄᓇᕗᑦ 
ᐃᓪᓗᓕᕆᔨᕐᔪᐊᑯᓐᓄᑦ ᐊᓯᔾᔨᔮᙱᑦᑐᑦ ᐊᕐᕌᓂᓂᑦ.  
 
ᖁᕕᐊᓱᓐᓂᐊᖅᑯᖓ ᑭᐅᒋᐊᔅᓴᖅ ᐊᐱᖅᑯᑎᐅᓂᐊᖅᑐᓂᑦ ᐱᔾᔪᑎᒋᓗᒋᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2004-2005 
ᑮᓇᐅᔭᖏᓐᓂ ᐊᑐᖅᑕᐅᔪᔅᓴᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᑲᑎᒪᔨᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ ᕿᓚᕝᕙᖅ. ᐃᖅᑲᓇᐃᔭᖅᑎᖃᖅᑮ ᓇᔅᓴᕈᒪᔭᓐᓂ ᐊᐱᖅᓱᕕᒻᒧᑦ? 
ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᖃᖅᑯᖓ ᑭᐅᔪᓐᓇᕐᑐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᖑᔪᑦ ᐊᖏᖅᑳᑦ ᐊᖓᔪᖅᑳᖑᔪᖅ ᓇᔅᓴᕈᒪᓂᖓᓄᑦ ᐃᖅᑲᓇᐃᔭᖅᑎᖏᓐᓂ 
ᒪᓕᒐᓕᐅᕐᕕᑎᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐃᑲᔪᕈᓐᓇᖅᑭᒋᑦ ᐃᖅᑲᓇᐃᔭᖅᑎᒋᔭᖏᑦ. ᐊᖓᔪᖅᑳ. 

ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥ ᐃᓚᒋᔭᒃᑲ ᐲᑕ ᓯᑲᑦ, 
ᐊᖓᔪᖅᑳᖑᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ. ᑯᕆᔅ ᑖᓯ ᑕᓪᓕᖅᐱᓐᓂᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑲᖅ. ᐅᖃᐅᓯᒃᓴᐃᑦ? ᑰᓕ 
 
ᑰᓕ (ᑐᓵᔨᒃᑯᑦ): ᐄ, ᐃᒃᓯᕙᐅᑕᖅ, ᖁᔭᓐᓇᒦᒃ. ᖁᔭᓐᓇᒦᒃ, ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐊᖓᔪᖅᑳᖓᔪᖅ 
ᐊᒻᒪᓗ ᐊᖓᔪᖅᑳᖓ ᓄᓇᕗᒻᒥ ᐃᓪᓗᓕᕆᔨᒃᑯᑦ, ᐲᑕ ᓯᑲᑦ. ᖃᐅᔨᒪᔭᒃᑲ ᒪᓕᒐᓕᐅᖅᑎᐅᔪᑦ. ᐃᒃᓯᕙᐅᑖᖅ, 
ᖁᕕᐊᓱᒃᐳᖓ ᐃᓕᒃᓯᓐᓄ ᐅᖃᕈᓐᓇᕆᐊᒃᓴᖅ ᐃᒃᓯᕙᐅᑕᕆᔭᐅᓪᓗᖓ ᓄᓇᓕᐅᔪᑦ ᐃᓗᓕᖏᓐᓄᑦ, ᐃᓪᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ ᐃᒃᓯᕙᐅᑕᐅᓪᓗᖓ. ᑲᑎᒪᔨᕋᓛᖑᔪᑦ ᕿᒥᕐᕈᓚᐅᖅᑐᑦ 2004/2005 ᑮᓇᐅᔭᓄᑦ 
ᐊᑐᖅᑐᒃᓴᐅᔪᑦ ᐊᒻᒪ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪ ᑲᑎᒪᖃᑎᒋᓚᐅᖅᑐᒍ 
ᐊᖓᔪᖅᑳᖑᔪᖅ ᐃᐳᕈᓪᒥ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᖅ ᖃᐅᔨᒪᑦᑎᐊᖅᑐᑦ ᑕᐃᓐᓇ ᐊᖓᔪᖅᑳᖑᔪᖅ ᐊᔪᐃᓐᓇᖃᑦᑕᕐᓯᒪᔪᖅ ᑲᓇᑕᒥ 
ᒐᕙᒪᒃᑯᓐᓂᑦ ᐊᒥᓱᕈᕆᐊᖅᑕᐅᖁᓪᓗᓂᒋᑦ ᐃᓄᓐᓄᑦ ᐊᑐᖅᑐᐊᖅᑕᐅᕙᒃᑐᑦ ᐃᓪᓗᐃᑦ ᓄᓇᕗᒻᒥ. ᐊᒻᒪ ᓱᓕ, 
ᒪᓕᒐᓕᐅᖅᑎᐅᔪᑦ ᖁᕕᐊᓱᒃᐳᑦ ᖃᐅᔨᒪᔭᕆᐊᒃᓴᖅ ᑕᐃᓐᓇ ᐊᖓᔪᖅᑳᖑᔪᖅ ᐱᓕᕆᖃᑎᖃᕐᒪᑦ ᓄᓇᕗᑦ 
ᑐᙵᕕᒃᑯᓐᓂᑦ ᑎᒥᖁᑎᖏᓐᓂᒃ ᐊᔪᐃᓐᓇᕐᓂᕐᒧᑦ ᑕᐃᑲᓇᙵᑦ ᒐᕙᒪᑐᖃᒃᑯᓐᓂᑦ ᑕᒪᒃᓱᒥᖓ ᒥᓵᓄᑦ.  
 
ᐃᓕᑕᕆᓪᓗᒋᑦ ᐃᓪᓗᑭᕐᓱᕕᔾᔪᐊᕐᓂᖏᓐᓄᑦ ᓄᓇᕗᒻᒥ. ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓐᓂᖅᐳᑦ ᐊᖓᔪᖅᑳᖑᔪᒥᒃ 
ᖃᐅᔨᓴᑦᑎᐊᖁᓪᓗᒍ ᖃᓄᑐᐃᓐᓇᖅᑎᐊᖅ ᐊᒥᓱᕈᖅᑎᑕᐅᑲᓐᓂᕈᓐᓇᖁᓪᓗᒋᑦ ᐃᓪᓗᐃᑦ ᐱᖃᓯᐅᑎᓪᓗᒋᑦ 
ᓇᖕᒥᓂᕆᔭᐅᔪᑦ ᑲᑐᔾᔭᐅᔪᑦ, ᑲᓇᑕᐅᑉ ᒐᕙᒪᒃᑯᖏᑕ ᐱᖁᑎᒋᔭᖏᓐᓄᑦ ᑮᓇᐅᔭᖃᖅᑎᑦᑎᓂᖅ, ᑲᑐᔾᔨᖃᑎᖃᕐᓂᖅ 
ᐃᓄᐃᑦ ᑲᑐᔾᔨᖃᑎᒌᖏᖑᓐᓂᒃ, ᐊᒻᒪᓗ ᑲᑐᔾᔭᐅᓗᑎᒃ ᖃᓄᖅᑐᕈᑕᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᕕᖏᓐᓄᑦ.  
 
ᐃᒃᓯᕙᐅᑕᖅ, ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᕐᒪᑕ ᑕᒪᒃᑯᐊ ᐃᓪᓗᐃᑦ ᓇᒻᒪᙱᒻᒪᑕ ᑕᑯᒃᓴᐅᑎᑦᑎᓂᕐᒧᑦ 
ᐊᔾᔨᒌᙱᑦᑐᓂᒃ ᐱᔪᒪᔭᐅᔪᓄᑦ ᓄᓇᕗᒻᒥ ᐃᓪᓗᓂᒃ. ᐃᔾᔪᐊᒐᒃᓴᐅᔪᑦ ᐊᒃᓱᐊᓗᒃ ᐱᒻᒪᕆᐅᔪᓐᓇᕐᒪᑕ 
ᐊᔪᐃᓐᓇᕈᑕᐅᒃᑲᓐᓂᕐᓗᑎᒃ ᑕᐃᓐᓇ ᐊᖓᔪᖅᑳᖑᔪᖅ ᐋᑐᕙᒧᖅᐸᑦ. ᑲᑎᒪᔨᕋᓛᖑᔪᑦ ᐅᒃᐱᕈᓱᒃᑐᑦ ᐱᑕᖃᕆᐊᖃᕐᒪᑦ 
ᐊᑕᖏᖅᑕᐅᓗᑎᒃ ᖃᐅᔨᓴᖅᑕᐅᑦᑎᐊᕐᓂᖏᓐᓄᑦ ᓇᓴᐅᑎᖏᓐᓄᑦ, ᓱᓕᑦᑎᐊᖅᑐᓂᒃ ᑐᑭᓯᒋᐊᕈᑎᒃᓴᐅᔪᓂᒃ 
ᐃᓪᓗᓕᕆᓂᕐᒥ ᓄᓇᕗᒻᒥ.  
 
ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᖅᑐᑦ ᑕᒪᒃᑯᐊ ᐃᓪᓗᑖᕋᓱᐊᖅᑐᑦ ᐊᒥᓲᓂᖏᑦ ᐱᓯᒪᔭᐅᕙᒃᑐᑦ ᓄᓇᓕᓐᓂ 
ᐃᓪᓗᓕᕆᔨᒃᑯᓐᓂᑦ ᐊᓪᓚᑦ ᖃᓪᓕᓯᒪᙱᒻᒪᑕ ᐱᔭᐅᔭᕆᐊᖃᖅᑐᓂᒃ ᐃᓪᓗᓂ ᐊᒥᓱᓂᖏᙳᓄᑦ ᐃᓄᐃᑦ 
ᐃᓪᓗᑕᕆᐊᖃᖅᑐᑦ ᐅᐱᓐᓇᕋᓂ ᐊᒥᓱᑦ ᐱᓇᓱᐊᖅᐸᖏᒻᒪᕆᑦᑐᑦ ᖃᐅᔨᒪᒐᒥ ᐃᓪᓗᓂ ᐱᑕᖃᙱᑦᑐᖅ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᖃᐅᔨᒪᔪᑦ ᐃᓪᓗᒥ ᓴᓇᓂᐊᕐᓗᓂ ᐱᖃᓯᐅᑎᒻᒪᑕ ᓄᓇᐅᑉ ᐱᕙᓪᓕᐊᔭᐅᓂᖓᓄᑦ ᐊᒻᒪ 
ᓄᓇᒥ ᐱᓇᓱᐊᖅᑐᓂᒃ ᐊᑭᑐᔪᐊᓗᒻᒪᑦ. ᐃᓚᖏᓐᓂᒃ ᓄᓇᓕᓐᓂ ᐊᒃᓱᐊᓗᒃ ᑕᒪᓐᓇ ᐊᑭᑐᔪᓐᓇᕐᒪᑦ. 
ᒪᓕᒐᓕᐅᖅᑎᐅᔪᑦ ᑎᓕᐅᕆᒋᐊᒃᑲᓐᓂᖅᐳᑦ ᐊᖓᔪᖅᑳᖑᔪᒥᒃ ᐱᓕᕆᖃᑎᖃᑦᑎᐊᖁᓪᓗᒍ ᐊᖓᔪᖅᑳᖑᖃᑎᒥᓂᒃ 
ᑕᒪᒃᑯᐊ ᐊᑭᑭᓪᓕᒋᐊᖅᑎᑕᐅᔪᒥᓇᓱᐊᕐᓗᑎᒃ ᐃᓄᐃᑦ ᐱᓇᓱᐊᕈᓐᓇᓂᕐᓴᒐᔭᕐᒪᑕ ᓇᒻᒥᓂᖅ ᐃᓪᓗᓕᐅᕈᓐᓇᖁᓪᓗᒋᑦ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐅᒃᐱᕈᓱᒃᐳᑦ ᑕᒪᒃᑯᐊ ᒫᓐᓇᐅᔪᖅ ᐃᓪᓗᑕᕐᓂᕐᒧᑦ ᐋᖅᑭᒃᓯᒪᓂᐅᔪᑦ 
ᐊᖅᑯᑎᖃᖅᐸᒻᒪᑕ ᓄᓇᓕᓐᓂ ᐃᓗᓪᓕᕆᔨᒃᑯᑦ ᑲᑎᒪᔨᖏᓐᓂᒃ ᑲᒪᔨᐅᓪᓗᑎᓪᓗ ᑕᒪᓐᓇ 
ᕿᒥᕐᕈᔭᐅᒃᑲᓐᓂᕆᐊᖃᖅᐳᖅ. ᐅᒃᐱᕆᔭᐅᒻᒪᑕ ᑕᒪᒃᑯᐊ ᐊᒥᓱ ᑲᒪᒋᔭᐅᕙᒃᑐᑦ ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ 
ᐊᑲᐅᓂᕐᓴᐅᔪᓐᓇᕋᓗᐊᓗᕐᒪᑕ ᑳᓐᑐᕌᒃᑯᑎᒍᑦ ᓇᒻᒥᓂᖅ ᐱᓕᕆᕕᖃᖅᑐᓄᑦ ᑕᒪᓐᓇ ᐅᐊᑦᑎᐊᕈᒃᑲᓐᓂᖅ 
ᓇᓗᓇᐃᒃᑕᓐᓂᓛᖅᐸᕗᑦ. 



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    

ᐃᒃᓯᕙᐅᑕᖅ, ᐊᑦᔨᒌᑎᑦᑎᓂᖅ ᐊᒻᒪᓗ ᓇᓗᓇᖏᑎᐊᕐᓂᖅ ᐱᒻᒪᕆᐊᓘᔪᒃ ᐃᖅᑲᒋᔭᐅᑦᑎᐊᕆᐊᓕᑦ ᒐᕙᒪᒃᑯᑎᒍᑦ. 
ᒪᓕᒐᓕᐅᖅᑏᑦ ᐃᓱᒫᓘᑎᖃᕐᒪᑕ ᑕᒪᑐᒧᖓ ᑯᐊᐳᕇᓴᓐᑯᑦ ᐊᑐᐊᒐᖓᓄᑦ ᐊᑐᖅᑐᐊᓂᒃᑯᑦ ᐋᖅᑭᒃᓯᖃᑎᖃᑦᑎᓪᓗᒋᑦ 
ᐃᓪᓗᓄᑦ. ᒐᕙᒪᒃᑯᑦ ᓄᓇᕗᒻᒥ ᐱᖁᑎᖃᒡᒐᑐᒻᒪᕆᐊᓘᒻᒪᑕ ᐊᒻᒪᓗ ᐊᑭᓪᓗᐊᖓᓂᒃ ᐱᒋᐊᓕᒃ ᑮᓇᐅᔭᐃᕈᑕᐅᔪᓄᑦ. 
ᒪᓕᒐᓕᐅᖅᑏᑦ ᑎᓕᐅᕆᔪᑦ ᐊᖓᔪᖅᑳᒥᒃ ᖃᐅᔨᒪᒋᐊᕐᓗᑎᒃ ᑖᒃᑯᐊ ᑯᐊᐳᕇᓴᐅᔪᑦ ᐊᑭᓖᖏᓪᓗᑎᒃ ᐊᑐᖅᑐᐊᓂᕐᒧᑦ 
ᐃᓪᓗᓄᑦ ᓇᔪᕋᔅᓴᐅᖏᑦᑐᓄᑦ. 
 
ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ ᐊᓕᐊᓇᐃᒍᓱᖅᑲᐅᔪᑦ ᑐᓴᕆᐊᔅᓴᖅ ᐊᖓᔪᖅᑳᖅ ᑐᓴᖅᑕᐅᑎᑕᖓᓂᒃ ᑕᒪᑐᒧᖓ 
ᓄᑖᖅ ᐊᖓᔪᖅᑳᓄᑦ ᑎᓴᒪᐅᓕᖓᔪᖅ ᑲᑎᓐᖓᔪᑦ ᐃᓪᓗᒃᓴᐃᑦ ᓴᓇᔭᐅᓂᐊᖅᑐᖅ ᑲᖏᖅᑐᒑᐱᒻᒥ. ᑲᑎᒪᔨᑐᐃᓐᓇᐃᑦ 
ᑎᓕᐅᕈᔪᑦ ᐊᖓᔪᖅᑳᒥᒃ ᐱᓇᓱᐊᒃᑲᓐᓂᖁᔭᐅᓪᓗᓂ ᐱᓕᕆᐊᒃᓴᑲᓐᓂᕐᓄᑦ ᓄᓇᓕᓐᓂᒃ ᑕᒪᐃᑎᒍᑦ 
ᐊᑦᑐᐃᓂᖃᑦᑐᓂᒃ ᐊᒻᒪᓗ ᐱᓕᕆᐊᖃᕐᓗᑎᒃ ᓄᓇᓖᑦ ᓯᕗᓪᓕᐅᔾᔭᐅᖁᔭᖏᓐᓄᑦ. ᑲᑎᒪᔩᑦ ᖁᕕᐊᓱᒻᒥᔪᑦ ᑖᒃᑯᐊ 
ᐱᒋᐊᖅᑎᑕᐅᖁᔭᐅᔪᑦ ᐃᖅᑲᓇᐃᔭᖅᑎᑦᑎᓂᐊᕐᒪᑕ ᓄᓇᓕᓐᓂ ᐃᓕᓐᓂᐊᖅᑎᓂᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᐱᓗᐊᖅᑐᒥᒃ ᐊᓕᐊᓇᐃᒍᓱᑦᑐᖅ ᑖᓐᓇ ᑲᖏᖅᑐᒑᐱᒻᒥ ᐱᓕᕆᐊᖑᔪᖅ ᐊᑐᕐᒪᑦ 
ᑎᑎᕋᐅᔭᖅᐅᓯᒪᔪᒥᒃ ᓄᓇᓖᑦ ᓂᕈᐊᖅᓯᒪᔭᖓᓂᒃ. ᑲᑎᒪᔩᑦ ᑎᓕᐅᕆᕗᑦ ᓱᓕ ᐊᖓᔪᖅᑳᒥᒃ ᐱᓕᕆᐊᖃᕐᓗᓂ 
ᐃᓪᓗᓕᕆᓂᕐᒧᑦ ᑎᑎᕋᐅᔭᖅᓯᒪᔪᓂᒃ ᐃᓱᒪᒋᔭᖃᑦᑎᐊᖅᑐᓂᒃ ᐅᑭᐅᖅᑕᖅᑐᒥᐅᑕᐃᑦ ᐱᔪᒪᔭᖏᓐᓂᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᑲᑎᒪᔨᖏᑦ ᐃᓱᒫᓘᑎᖃᑦᑐᑦ ᑕᒪᒃᑯᐊ ᓇᒻᒥᓂᖃᑦᑎᐅᔪᑦ ᑎᓕᐅᖅᑕᐅᒻᒪᑕ ᓂᐅᕐᕈᑎᖃᕐᓗᑎᒃ 
ᐃᓪᓗᒥᒃ ᓇᒻᒥᓂᖁᑎᒋᔭᒥᓂᒃ ᐊᒻᒪᓗ ᓅᖔᕐᓗᑎᒃ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓄᑦ ᐱᑦᔪᑎᖃᑦᑐᑎᒃ 
ᑮᓇᐅᔭᖅᑐᕐᓂᖓᓄᑦ ᐊᐅᓚᑦᔪᑎᖏᓐᓄᑦ ᐊᒻᒪᓗ ᒪᑭᒪᑎᑦᑎᓂᒃᑯᑦ ᐊᖏᕐᕋᐅᔪᒥᒃ. ᑲᑎᒪᔩᑦ ᑎᓕᐅᕆᕗᑦ 
ᐊᖓᔪᖅᑳᒥᒃ ᕿᒥᕐᕈᖁᓪᓗᒍ ᓇᒻᒥᓂᖃᕐᓂᕐᒧᑦ ᐱᓕᕆᐊᖑᔪᒥᒃ ᐃᑲᔪᖅᑐᐃᒍᓐᓇᖁᓪᓗᒍ ᐃᓪᓗᓂᒃ 
ᓇᒻᒥᓂᖃᑦᑎᐅᔪᓂᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᐃᓱᒫᓘᑎᖃᑦᑐᑦ ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᒥᔅᓴᐅᑎᖃᕇᓂᖏᓐᓂᒃ 
ᐊᑭᓕᒃᓴᑖᕐᓂᐊᕐᓂᕐᒥᒃ ᐊᕐᕌᒍᐊᓄᑦ 2004-05 ᑐᕌᖓᔪᒥᒃ ᐋᖅᑭᐅᒪᔾᔪᑎᓄᑦ ᑮᓇᐅᔭᖅᑐᕈᑎᓄᑦ ᑕᒪᒃᑯᓄᖓ 
ᐃᓄᐃᑦ ᐃᓪᓗᒋᔭᖏᓐᓄᑦ ᐋᖅᑭᐅᒪᑎᑦᑎᓂᕐᒧᑦ ᑐᕌᖓᔪᓄᑦ. ᑲᑎᒪᔩᑦ ᑎᓕᐅᕆᕗᑦ ᐊᖓᔪᖅᑳᒥᒃ 
ᐱᓕᕆᖃᑎᖃᕐᓗᓂ ᒪᓕᒐᓕᐅᖅᑎᐅᖃᑎᒋᔭᒥᓂᒃ ᑕᒪᒃᑯᐊ ᐃᓪᓗᐃᑦ ᓱᓇᒃᑯᑖᖏᓐᓄᑦ ᑮᓇᐅᔭᖅᑐᕈᑎᐅᔪᑦ 
ᓱᕐᕋᖏᓪᓗᑎᒃ ᐊᐅᓚᑕᕐᓂᕐᓗᑎᒃ. 
 
ᑲᑎᒪᔩᑦ ᐃᓱᒫᓘᑎᖃᑦᑐᑦ ᑮᓇᐅᔭᐃᑦ ᑖᒃᑯᓇᓐᖓ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᖏᑦ ᐊᒻᒪᓗ ᐃᓪᓗᓕᕆᔨᕐᔪᐊᒃᑯᑦ 
ᑯᐊᐳᕇᓴᓐᖓ ᑕᒪᒃᑯᓄᖓ ᐃᓄᓐᓄᑦ ᐃᓪᓗᒋᔭᐅᔪᓄᑦ ᐊᖏᕈᑎ ᐃᓱᓕᓛᖅᑐᖅ 2037-ᐸᒥ. ᑖᓐᓇ 
ᐃᓱᒫᓘᑎᒋᔭᐅᓚᐅᖅᑐᖅ ᑲᑎᒪᔨᖏᓐᓄᑦ ᑲᑎᒪᔨᕋᓛᑦ. ᐊᒻᒪᓗ, ᑲᑎᒪᔩᑦ ᐃᓱᒫᓘᑎᖃᕆᓪᓗᑎᒃ ᐱᑕᖃᖏᓐᓂᖓᓄᑦ 
ᒐᕙᒪᑐᖃᒃᑯᑎᒍᑦ ᑮᓇᐅᔭᓂᒃ ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ ᐃᓪᓗᓄᑦ ᓴᓇᔭᐅᕙᓪᓕᐊᔪᑦ ᐊᑐᖅᑐᑎᒃ 
ᑮᓇᐅᔭᓂᒃ ᑲᓇᑕᒥ ᐋᖅᑭᓱᐃᔾᔪᑎᑦ ᐊᖏᔫᑎᓄᑦ ᑮᓇᐅᔭᑎᒍᑦ. ᑲᑎᒪᔩᑦ ᑎᓕᐅᕆᕗᑦ ᐊᖓᔪᖅᑳᒥᒃ ᑲᔪᓯᓗᓂ 
ᐃᓱᒪᒻᒥᖅᓯᓇᓱᐊᕐᓂᖓ ᓄᑖᒧᑦ ᐃᓄᓐᓄᑦ ᐃᓪᓗᒋᔭᐅᔪᓄᑦ ᐊᖏᕈᑎᒥᒃ. 
 
ᐃᒃᓯᕙᐅᑕᖅ, ᑲᑎᒪᔩᑦ ᓂᕆᐅᒃᑎᐊᖅᑐᖅ ᕿᒥᕐᕈᓛᕐᓂᕐᒥᓂᒃ ᑮᓇᐅᔭᓄᑦ ᐊᑦᑐᐊᓂᕆᔭᖏᑦ ᑯᐊᐳᕇᓴᓐᑯᑦ ᓄᑖᖅ 
ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᕐᒧᑦ ᐊᑐᐊᒐᖅ. ᑲᑎᒪᔨᑦ ᖃᐅᔨᒪᔪᑦ ᑖᓐᓇ ᐃᖅᑲᓇᐃᔭᖅᑎᓄᑦ ᐃᓪᓗᓕᕆᓂᕐᒧᑦ 
ᐊᑐᐊᒐᖅ ᐊᑦᔨᒌᓕᕆᐊᖃᕐᓂᖓᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᒋᔭᐅᔪᓄᑦ ᐊᑐᐊᒐᖓᓄᑦ, ᐊᑕᐅᑦᑎᑯᓪᓗ 
ᓇᓗᓇᐃᖅᓯᓗᑎᒃ ᑖᒃᑯᐊ ᒐᕙᒪᒃᑯᑦ ᓄᓇᕗᒻᒥ ᓱᕐᕋᖏᓪᓗᑎᒃ ᐅᐸᓗᖓᐃᖅᓯᒪᓂᒃᑯᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᒃᑯᑦ ᐊᒻᒪᓗ ᐱᓯᒪᑦᑎᓂᒃᑯᑦ ᐃᖅᑲᓇᐃᔭᖅᑎᓂᒃ.  
 
ᑖᒃᑯᐊ ᐃᓱᓕᑦᓯᒍᑎᒃᑲ ᒪᑐᐃᖅᓯᒍᑎᓐᓂ ᐃᒃᓯᕙᐅᑖᖅ. ᐃᓄᐃᑦ ᓇᒻᒥᓂᖅ ᐊᐱᖅᑯᑎᑦᓴᖃᑐᐃᓐᓇᕿᖓᓖᑦ 
ᐃᓱᒫᓘᑎᖃᕐᓗᑎᓪᓘᓐᓃᑦ ᑲᑎᒻᒪᑎᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. (ᑐᓵᔨ ᓄᖅᑲᖅᐳᖅ) ᒪᓕᒐᓕᐅᖅᑏᑦ ᐃᖅᑲᐃᑎᒍᒪᔭᒃᑲ ᐅᑯᓂᖓ; 
ᒪᓕᓪᓗᒍ ᒪᓕᒐᖅ 74(1) ᐃᑲᕐᕋᖁᓯᕐᓂᒃ ᖁᓕᓂᒃ ᐅᖃᓕᓚᔪᓐᓇᕐᓗᓂ, ᐊᒻᒪᓗ ᒪᓕᓪᓗᒍ ᒪᓕᒐᖅ 77(2) 
ᑐᙵᕕᖃᕐᓗᓂ ᐃᓱᒪᒋᔭᖓᓂᒃ ᐃᑦᓯᕙᐅᑕᐅᑉ ᒪᓕᒐᓕᐅᖅᑎ ᐊᑕᐅᓯᐊᙱᓪᓗᓂ ᐅᖃᓕᒪᔪᓐᓇᖅᐳᖅ 
ᐊᓯᐊᓂᐅᙱᑦᑐᖅ ᐅᖃᓕᒪᐅᑎᒋᔭᐅᑉ ᑭᓯᐊᓂᑦᑕᐅᖅ ᐅᖃᓕᒪᓚᐅᖅᑎᓪᓗᒋᑦ ᐅᖃᓕᒪᒍᒪᓯᒪᔪᓕᒫᑦ. 

ᐅᖃᐅᑎᒍᒪᔭᒃᑲ ᒪᓕᒐᓕᐅᖅᑏᑦ ᖃᖓᑐᐃᓐᓇᖅ ᑕᐃᒪᐃᒍᓐᓇᑐᐊᕈᕕᑦ ᐊᐱᖅᑯᑎᒋᓗᒋᑦ ᓇᓗᓇᐃᔭᖅᓯᒪᑦᓯᐊᖅᑐᑦ 
ᐊᐱᖅᑯᑎᒋᔪᒪᔭᑎᑦ ᐊᑐᓂᑦ ᒪᑉᐱᖅᑐᒐᐃᑦ ᐅᖃᓕᒫᖅᑕᐅᑎᓪᓗᒋᑦ ᐱᓕᕆᕕᓐᓄᑦ ᒥᑦᓴᐅᓯᑦᑕᐅᒍᑏᑦ ᑮᓇᐅᔭᐃᑦᔭᐃ. 
ᒪᓕᒐᓕᐅᖅᑏ ᐅᖃᐅᓯᑦᓴᖃᖅᑲᑦ, ᑭᓯᐊᓂ ᑲᔪᓯᒋᐊᙱᓂᑦᑎᓐᓂ ᐊᐱᕋᕙᕋ ᐹᓇᐸᔅ ᐅᖃᓕᒪᖁᑦᓱᒍ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑲᓕᒪᐅᑎᖃᕈᒪᔪᖓ ᐃᓱᒫᓘᑎᒋᔭᐅᓯᒪᔪᓂᒃ 
ᓂᕈᐊᖅᑕᐅᓯᒪᕕᓐᓂ ᐱᔾᔪᑎᒋᑦᓱᒍ ᐃᓪᓗᓕᕆᓂᖅ. ᖃᐅᔨᒪᒐᕕᑦ ᐃᓪᓗᓕᖅᐸᓪᓕᐊᔪᒍᑦ ᓯᑕᒪᓕᒻᒥᒃ ᐊᑕᐅᑎᔪᒥᒃ 
ᐃᓪᓗᒥᒃ ᐊᒻᒪᓗ ᒪᕐᕈᓕᒻᒥᒃ ᐊᑕᐅᑎᔫᓐᓂᒃ ᐃᓘᓐᓂᒃ ᓄᓇᓕᓐᓂ ᒥᑭᔫᑕᐅᓂᖅᓴᓂ. 
 
ᑭᓯᐊᓂ ᒪᕐᕈᓖᑦ ᐃᒪᐃᓯᒪᔪᑦ, ᓯᑕᒪᓖᑦ ᐊᑕᐅᑎᔪᓂᒃ ᐃᓪᓗᓂᒃ ᐊᑲᐃᓪᓕᐅᕈᑎᖃᑦᓴᐅᑎᒋᓯᒪᔪᑦ ᐊᒻᒪᓗ 
ᑕᑯᓯᒪᓕᕇᖅᓱᑎᒍ ᐊᑲᐃᓪᓕᐅᕈᑎᖏᑦ ᐊᒻᒪᓗ ᑲᖏᖅᓱᒑᐱᒻᒥᐅᑦ ᓴᓂᕋᔭᒻᒥᐅᓪᓗ ᑕᐃᒪᐃᑦᑐᓂᒃ 
ᐃᓗᖃᖅᐸᓪᓚᐃᑦᓱᑎᒃ ᑕᐃᒪᐃᑦᑐᓂᒃ ᒪᕐᕈᓖᓐᓂᒃ. ᒪᕐᕈᓖᑦ, ᐊᑕᐅᑎᑐᐊᕋᒥᒃ ᐃᓪᓘᒃ ᑐᐊᕕᕐᓇᑐᖅᓯᐅᒻᒥᒃ 
ᐃᑯᐊᓪᓚᓯᔪᒥᓂᐅᑉᐸᑕ ᒪᑐᖃᙱᑦᑐᑦ, ᐊᑕᐅᓯᕐᒥᒃ ᒪᑐᑐᐊᓖᑦ. 
 
ᑕᐃᒪ ᐃᓱᒫᓗᓐᓇᐅᑕᐅᓯᒪᕗᖅ ᐃᑯᐊᓪᓚᑦᑐᖃᖅᑎᓪᓗᒍ ᓴᓂᕋᔭᒻᒥ ᑕᒪᓐᓇ ᐃᓱᒫᓗᓐᓇᕐᓂᖓ ᐅᖃᐅᑕᐅᓯᒪᒻᒪᑦ 
ᐊᒻᒪᓗ ᐃᓄᑐᐊᒃᑯᕖᑦ ᐃᑯᐊᓪᓚᓯᓐᓂᕈᑎᒃ ᐊᓂᒋᐊᕐᕕᖃᙱᑦᑐᑦ ᐊᑕᐅᓯᑐᐊᕐᒥᒃ ᒪᑐᖃᕐᒥᔪᑦ 
ᐃᑯᐊᓪᓚᑐᖅᓯᐅᑎᓂᓪᓗ ᑎᒻᒥᑳᕘᔪᖃᕋᑎᒃ ᑕᐃᒃᑯᐊ ᐃᓪᓗᐃᑦ. 
 
ᐅᕙᖓᑦᑕᐅᖅ ᖃᑦᑎᕆᔨᐅᓯᒪᒻᒥᔪᖓ, ᑭᓯᐊᓂ ᖃᐅᔨᒪᔪᖓ ᖃᑦᑎᕈᑏᑦ ᓯᑕᒪᐅᔪᖅᑐᑐᐃᓐᓇᕐᓂᒃ ᐃᑲᕐᕋᕈᓯᕐᓂᒃ 
ᑎᒻᒥᖄᕈᓐᓇᖅᑐᑦ. ᑕᒪᓐᓇ ᐱᔾᔪᑎᒋᓗᒍ ᐃᓱᒪᔪᖓ ᐱᓕᕆᕕᐅᑉ ᒥᓂᔅᑕᖓ ᖃᐅᔨᒋᐊᕆᐊᖃᕆᐊᖓ 
ᐊᑦᑕᓇᑦᑐᐃᓕᔾᔪᑎᓂᒃ ᑕᒪᒃᑯᐊ ᐊᑦᑕᓇᑦᑕᐃᓕᒍᑏᑦ ᐱᐅᔫᑦᓯᐊᕋᓗᐊᕐᒪᖔᑕ ᑕᐃᒃᑯᓄᖓ ᓄᑖᓄᑦ ᒪᕐᕈᒃᑯᕕᓐᓄᑦ 
ᐃᓪᓗᓄᑦ. 
 
ᑕᐃᒃᑯᐊ ᒪᕐᕈᒃᑯᕖᑦ ᓂᐅᕕᐊᖑᓗᑎ ᑭᓯᐊᓂᐅᒋᐊᖃᕐᒪᑕ ᐃᓄᓐᓄᑦ ᑭᓯᐊᓂ ᑮᓇᐅᔭᕐᔪᐊᓕᐊᓗᓐᓄᑦ ᒪᑯᓄᖓ 
ᒐᕙᒪᓄᑦ. ᓄᑕᕋᒃᔭᐅᒍᑕᐃᓐᓂ ᒪᕐᕈᓖᑦ ᐃᓪᓗᐃᑦ ᓂᐅᕕᐊᖑᒍᓐᓇᖏᑦᑐᑦ ᑭᓇᑐᐃᓐᓇᕐᒧᑦ ᐅᐱᓐᓇᕋᓂ ᐅᐱᓐᓇᕋᓂ 
ᐃᓘᓐᓇᑎᒃ ᐊᑕᐅᓯᐅᓕᖓᔪᒥᒃ ᐃᓪᓗᒥᒃ ᑭᓯᐊᓂ ᓂᐅᕕᕈᒪᔪᑦ. ᒥᑭᔫᑕᐅᓂᖅᓴᐃᑦ ᓄᓇᓖᑦ 
ᐃᓄᑐᖃᒃᑯᕕᖓᙱᑦᑐᑦ, ᐱᓗᐊᖅᑐᒥᒃ ᐋᓐᓂᐊᕕᒻᒦᙶᕋᑖᒥᓂᐅᓗᓂ ᐊᖏᕐᕋᖅᓯᒪᕕᒻᒥᒃ ᒥᑭᓂᖅᓴᓂ ᓄᓇᓕᓐᓂ 
ᐱᓗᐊᖅᑐᒥᒃ. 
 
ᐊᒻᒪᓗ ᑕᒪᓐᓇᓴᐃᓐᓇᖅ ᐃᓱᒫᓘᑕᐅᓚᐅᖅᓯᒪᒻᒥᔪᖅ ᖁᓕᑦ ᐊᑕᐅᓯᕐᓗ ᐃᓗᐃᑦ 1999-ᒥ ᑖᒃᑯᐊᓗ ᐃᓗᐃᑦ 
ᐱᕙᐅᓚᐅᖅᓯᒪᑦᓱᑎᒃ ᓇᓂᓯᕕᒻᒧᑦ. ᐃᓱᒫᓗᓐᓇᖅᑐᖃᓚᐅᖅᓯᒪᙱᑦᑐᖅ ᓱᕈᔪᓐᓇᖅᑐᖃᑦᑕᕆᐊᖏᑦ ᑭᓯᐊᓂ 
ᓴᓇᔭᐅᕙᓪᓕᐊᓕᕋᒥᒃ ᖃᐅᔨᔭᐅᓕᑕᐃᓐᓇᓚᐅᖅᓯᒪᔪᑦ ᓱᕈᔪᓐᓇᖅᑐᖃᕆᐊᖏᑦ ᑕᒡᒐᓕᑦᑕᐅᖅ ᐃᒃᐱᐊᕐᔪᒻᒥᐅᑦ 
ᐃᓪᓗᑖᕆᐊᖃᒃᑲᓐᓂᕋᓗᐊᕐᒥᑎᓪᓗᒋᑦ. ᐊᒻᒪᓗ ᐃᓄᓐᓄᑦ ᑐᕌᖅᑐᓂᒃ ᐃᓪᓗᓂᒃ, ᐅᕝᕙᓗ ᐊᑐᖅᑐᖓᒐᕐᓂᒃ ᐃᓪᓗᓂᒃ 
ᑕᐃᒃᑯᐊ ᐃᓕᓐᓂᐊᑎᑦᓯᔩᑦ ᐃᖅᑲᓇᐃᔭᖅᑎᖏᑕᓗ ᒐᕙᒪᒃᑯᑦ ᓄᓇᕗᒻᒥ ᐊᑐᖅᑐᐊᖅᑕᖏᑦ ᐊᒻᒪᓗ 
ᓇᓗᓇᕈᓐᓃᓕᖅᓱᓂ ᑖᒃᑯᐊ ᐊᑐᖅᑐᐊᒐᐃᑦ ᐃᓪᓗᐃᑦ ᕿᒥᕐᕈᔭᐅᑦᓯᐊᖅᓯᒪᙱᑦᒪᑕ ᑕᐃᒫᑦᓯᐊᖅᑐᒥᒃ. 
 
ᐅᓇ ᐆᑦᑑᑎᒋᓗᒍ ᐃᑯᒪᐅᑎᓄᑦ ᐊᑭᓕᕋᑦᓴᐃᑦ ᐃᓚᖏᑕ ᐃᓕᓐᓂᐊᑎᑦᓯᔩᑦ ᐊᑭᓕᖅᑐᖅᑕᖏᑦ ᒥᑦᓵᓂ $300 
ᑕᖅᑭᑕᒫᑦ ᐆᒻᒪᖅᑯᑎᓄᑦ. ᐆᒻᒪᖅᑯᑎᑐᐋᓄᑦ ᐊᒻᒪᓗ ᑖᓐᓇ ᐱᖃᓯᐅᔾᔨᓇᓂ ᐊᑐᖅᑐᐊᓂᕐᒧᑦ ᐃᓪᓗᒨᖅᑲᐃᓂᕐᒧᑦ. 
 
ᑕᐃᒪ, ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕆᐊᖃᖅᑯ ᐃᓪᓘᔪᑦ ᓈᒻᒪᒃᑲᓗᐊᕐᒪᖔᑕ ᐱᓗᐊᖅᑐᒥ ᐊᑐᖅᑐᐊᖅᑕᐅᑎᓪᓗᖏᑦ 
ᒐᕙᒪᒃᑯᓐᓄᑦ. ᑕᒪᓐᓇ ᓄᖅᑲᐅᑎᒋᑲᐃᓐᓇᓂᐊᖅᑕᕋ, ᐃᒃᓯᕙᐅᑖᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐹᓇᐸᔅ. ᐊᑎᕐᓂᑦ ᐱᓯᒪᒍᓐᓃᖅᑯᖓ ᐅᖃᐅᓯᑐᐃᓐᓇᕐᓄᑦ. 
 
ᐱᕙᓪᓕᐊᙳᓱᓕᕆᕗᒍᑦ ᒪᒃᐱᖅᑐᒐᐃᑦ ᒪᓕᓪᓗᒋᑦ ᖃᐅᔨᓴᕐᓂᕐᒥᑦ ᐱᓕᕆᕕᐅᔪᓄᑦ ᓇᓚᐅᑦᑖᕈᑎᐅᔪᓂᑦ. ᐱᒋᐊᕐᓗᑕ 
ᒪᒃᐱᖅᑐᒐᕐᒥᑦ L-6. ᑐᑭᓯᒋᐊᕈᑎ. ᐊᐱᖅᑯᑎᑕᖃᖅᑳ ᑕᕝᕗᖓ ᒪᒃᐱᖅᑐᒐᕐᒧᑦ ᐊᐅᓚᑦᑎᔨᓄᑦ ᑲᑎᓐᓂᐅᔪᑦ.  

ᐊᐱᖅᑯᑎᑕᖃᙱᓚᖅ. ᒪᒃᐱᕐᓗᒍ. L-7. ᑐᑭᓯᒋᐊᕈᑎᐅᔪᖅ. ᐊᖓᔪᖅᑳᖃᕐᕕᒃ. ᐊᐱᖅᑯᑎᑕᖃᖅᑳ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒋᐊᕈᑎᐅᔪᖅ. ᐅᖃᐅᓯᕆᔪᒪᕙᕋ, ᐱᔾᔪᑎᖃᕐᑐᖅ ᐊᕐᕕᐊᓂ. 
ᐃᓚᒌᑎᒍᑦ ᑎᑎᕋᕈᒪᕙᒃᑲᑦᑕ ᐊᕐᕕᐊᓂ ᐊᓪᓚᕕᐅᔪᒥᑦ ᑭᓯᐊᓂᓕ ᖃᐅᔨᒪᙱᓚᒍᑦ ᑭᒃᑯᑦ ᑭᐅᒐᔭᕐᒪᖔᑕ 
ᑎᑎᖅᑲᑎᓐᓂ ᐱᔾᔪᑎᖃᕐᑐᒥᑦ ᓇᒻᒥᓂᖅ ᐃᓪᓗᑖᕐᓂᕐᒥᑦ. 
 
ᖃᑦᑏᓇᐅᓚᐅᖅᑯᑦ ᑐᔅᓯᕋᐅᑎᐅᔪᑦ ᓇᒻᒥᓂᖅ ᐃᓪᓗᑖᕐᓂᕐᒧᑦ ᐊᕐᕌᓂ ᑭᓯᐊᓂᓕ ᑭᐅᔪᑕᖃᓚᐅᙱᓚᖅ 
ᑐᔅᓯᕋᖅᑐᒥᓂᕐᓄᑦ ᐃᓪᓗᑖᕋᓱᓐᓂᕐᒥᑦ ᓇᒻᒥᓂᖅ. ᐊᐱᖅᑯᑎᖃᕈᒪᕗᖓ ᓇᒻᒥᓂᖅ ᐃᓪᓗᖃᕐᑐᓄᑦ ᓴᓇᔭᐅᒋᐊᕐᓂᕐᒧᑦ, 
ᐅᖃᐅᔾᔨᒍᓐᓇᕈᕕᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐊᕐᕕᐊᑦ ᐃᓄᖏᑦ ᐱᓗᐊᖅᑐᒋᑦ ᐊᑐᕈᓐᓇᓛᖑᓚᐅᕐᖓᑕ ᑖᔅᓱᒥᖓ 
ᐱᓕᕆᐊᖑᔪᒥᑦ ᑭᓯᐊᓂᓕ ᐃᓚᖏᑦ ᑲᖏᖅᖠᓂᕐᒦᑦᑐᑦ ᐊᓪᓛᑦ ᑭᐅᔭᐅᔪᓐᓇᓚᐅᙱᓚᑦ ᑐᔅᓯᕋᐅᑎᖏᓐᓂ. 
ᐊᑕᐅᓯᕆᐊᕋᑎᑦ ᑐᔅᓯᕋᖅᓯᒪᓕᕋᓗᐊᕐᖓᑕ. ᑭᐅᔪᖃᓚᐅᙱᑦᑐᑦ. 
 
ᑕᒪᓐᓇ ᐋᖅᑭᒋᐊᖅᑕᐅᑦᑎᐊᕈᓐᓇᖅᑳ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᑯᔪᒪᒋᕗᖓ ᑭᐅᖃᑦᑕᖁᓗᒋᑦ. 
ᒪᓕᒐᓕᐅᖅᑎᐅᖃᑎᒻᒪ ᐃᓱᒫᓘᑎᒋᔭᖏᑦ, ᐃᖅᑲᓇᐃᔭᖅᑎᓐᓄ ᐊᓪᓚᕕᓐᓂ, ᐃᖅᑲᓇᐃᔭᖅᑎᒋᔭᒃᑲ 
ᐅᖃᕆᐊᕐᑎᓂᐊᖅᑲᒃᑲ ᐱᖃᑕᐅᑎᓐᓂᐊᖃᒃᑲ. ᑕᐃᒃᑯᓄᖓ ᑐᔅᓯᕋᖅᓯᒪᔪᓄᑦ ᐱᓐᓂᕐᒪᖔᑕ ᑐᔅᓯᕌᕆᓯᒪᔭᖏᓐᓄᑦ, 
ᐋᒡᒑᑕᐃᓐᓂᕐᒪᖔᑕ ᐊᖏᖅᑕᐅᓂᕐᒪᖔᑕᓘᓐᓃᑦ. ᖃᐅᔨᒋᐊᖃᕐᖓᑕ ᖃᓄᐃᓕᖓᓂᐊᕐᒪᖔᑕ ᐊᖏᖅᑕᐅᐸᑕ 
ᐅᕝᕙᓘᓐᓃᑦ ᐋᒡᒑᑕᐅᑉᐸᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓄᐃᑦ ᑭᐅᔭᐅᔪᒪᓚᐅᕋᓗᐊᕐᖓᑕ ᐊᖏᖅᑕᐅᒻᒪᖔᑕ 
ᐋᒡᒑᑕᐅᒻᒪᖔᑕᓘᓐᓃᑦ. ᖃᐅᔨᒍᒪᒻᒪᑕ. ᑭᓯᐊᓂᓕ ᑕᐃᒃᑯᓄᖓ ᐊᖏᖅᑕᒥᓂᕐᓄᑦ, ᐃᓚᖏᓐᓂ ᑕᑯᓯᒪᕗᖓ 
ᐃᓄᖏᓐᓂ, ᑕᐃᑲᓂ ᓄᓇᖃᓕᕋᒪ ᐊᕐᕌᒎᓐᓂ ᒪᕐᕉᓐᓂᒃ. ᖁᕕᐊᒋᔭᖃᒻᒪᕆᓚᐅᖅᑯ. ᓄᑖᓂᑦ ᐃᒐᓛᖃᓕᖅᑐᑎᑦ. 
ᑕᒪᒃᑯᐊ ᐱᑐᖃᐅᔪᑦ ᐃᓪᓗᐃᑦ ᓇᒻᒥᓂᖅ ᐃᓪᓗᑖᖅᐸᓪᓕᐊᓕᖅᑎᓪᓗᒋᑦ ᐃᓪᓗᓕᕆᔨᕐᔪᐊᑯᓐᓂ. ᐃᒐᓛᖏᑦ, ᑕᐃᒃᑯᐊ 
ᓯᕗᓪᓕᐅᓚᐅᖅᑐᑦ ᓇᒻᒥᓂ ᐃᓪᓗᑖᖅᑐᑦ, ᐃᑭᐊᕐᑎᔅᓴᖏᑦ ᐱᐅᓚᐅᙱᒻᒪᕆᒻᒪᑕ ᐃᒐᓛᖏᑦᑕ ᓯᓚᑖᓃᑦᑐᑦ.  
 
ᐱᔪᓐᓇᕋᔭᖅᑳᑦ ᑖᒃᑯᐊ ᓇᒻᒥᓂᖃᕐᑐᑦ ᐃᓪᓗᓂᑦ ᐃᑲᔪᖅᑕᐅᔪᓐᓇᕐᓗᑎᑦ. ᐃᒻᒪᖃ ᐃᓚᖏᑦ ᓇᒻᒥᓂᖃᕐᑑᔪᑦ 
ᐱᔪᓐᓇᓚᐅᙱᒻᒪᑕ. ᑕᐃᒪ, ᑕᐃᒪᐃᓚᐅᖅᑯᑦ, ᑭᐅᔭᐅᓚᐅᙱᒻᒪᑕ. ᐃᓚᖏᑦ ᐱᔪᓐᓇᖏᓐᓂᕋᖅᑕᐅᓪᓗᑎᑦ ᑕᕝᕘᓇ 
ᓇᒻᒥᓂᖅ ᐃᓪᓗᖃᕐᓂᕐᒧᑦ ᓴᓇᔭᐅᒋᐊᕐᓂᐅᔪᒧᑦ ᑭᐅᔭᐅᔭᕆᐊᖃᕐᖓᑕᓕ ᐊᖏᖅᑕᐅᓂᖅᑲᑕ ᐅᕝᕙᓘᓐᓃᑦ 
ᐊᖏᖅᑕᐅᓂᙱᑉᐸᑕ. ᒪᑐᖏᑦ ᐃᓪᓗᑐᖃᐅᓂᖅᓴᐅᔪᓂᑦ ᐱᑐᖃᐅᓕᕋᐃᒻᒪᑕ. ᑕᑯᓯᒪᕗᖓ ᐊᑕᐅᓯᐅᙱᑦᑐᓂᑦ, 
ᐃᒐᓛᖏᑦ ᕿᕙᓪᓕᕐᒥ ᑕᒪᓐᓇ ᐊᕕᑦᑐᖅᓯᒪᔪᓂᑦ ᐃᒃᑮᓇᓛᖑᖃᑕᐅᒻᒪᑦ ᐅᑭᐅᖅᑕᖅᑐᒥ. 
 
ᐊᖓᔪᖅᑳᒧᑦ, ᑭᓱᓕ ᐃᓱᓕᓐᓂᕆᕙᐅᒃ ᓇᒻᒥᓂᖅ ᐃᓪᓗᖃᕐᓂᕐᒧᑦ ᓴᓇᔭᐅᒋᐊᖅᑎᑦᑎᓂᕐᒥᑦ ᐱᓕᕆᐊᖑᔪᒥᑦ. 
ᐊᑐᖅᑐᐊᕈᑎᒥᑦ ᐱᔪᓐᓇᖏᒃᑯᑦᑕ ᐱᓕᕆᕕᔅᓯᓐᓂ ᐱᔪᓐᓇᔮᙱᓐᓂᕗᒍᑦ ᑮᓇᐅᔭᒃᑯᕕᒃᑯᑦ ᐊᑐᖅᑐᐊᕈᑎᐅᔪᒥᑦ 
ᑕᐃᒪᓐᓇ ᕿᒪᑐᐃᓐᓇᕐᓗᒍ ᐱᔭᐅᔭᕆᐊᓕᒻᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒻᒥᓂ ᐃᓪᓗᖃᕐᑐᓄᑦ 
ᓴᓇᔭᐅᒋᐊᖅᑎᑦᑎᓂᐅᔪᒥᑦ ᐱᓕᕆᐊᖑᔪᖅ ᐃᓱᓕᕝᕕᖃᖅᑯ $33,700. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᑰᓕ 
 
ᑰᓕ (ᑐᓴᔨᒃᑯᑦ): ᖁᔭᓐᓇᒦᒃ. ᐄ, ᓯᕗᓪᓕᖅᐹᒥᒃ ᐃᓪᓗᑖᕋᐃᒻᒪᑕ. ᖁᓚᙱᑦᑐᖓ ᑮᓇᐅᔭᖃᕈᕕᑦ $33 ᑕᐅᓴᓐ 
ᐱᒋᐊᖃᒃᑲᓐᓂᕈᕕᑦ $33 ᑕᐅᓴᓐᑲᓂᕐᓂᒃ. ᐃᓪᓘᑉ ᓇᑉᐸᖓᓂᒃ ᐱᕕᒃᓴᐅᒐᔭᖅᐸᓚᐃᙱᑦᑐᖅ. ᑕᐃᒃᑯᐊ 
ᐊᑭᑦᑐᕆᐊᕐᓯᒪᕙᓪᓚᐃᓕᕐᒪᑕ. 
 
ᖃᐅᔨᒪᕈᔪᒃᐱᓯ ᖃᖓᒃᑯᑦ ᐊᓯᔾᔨᕆᐊᖅᑕᐅᓚᕐᒪᖔᖅ ᑮᓇᐅᔾᔭᒃᓴᓗᓂ $50 ᑕᐅᓴᓐ ᐊᕐᕌᒍᒥ ᑕᐃᒪᐃᑦᑐᒥ 
ᐱᕕᒃᓴᐅᓗᐊᙱᒻᒪᑦ. ᑕᐃᒪᓕ ᖃᐅᔨᒍᒪᑐᐃᓐᓇᖅᑐᖓ ᑕᒪᓐᓇ ᖄᖏᖅᑐᓂ ᐃᓱᒪᒋᔭᐅᒋᐊᕐᓯᒪᒻᒪᖔᖅ.  
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓱᒫᓗᒍᑎᖃᓕᖅᑐᖓ ᒫᓐᓇᐅᔪᖅ ᐊᒻᒪ 
ᓇᓗᓕᖅᑐᖓ ᒪᓕᒐᓕᐅᖅᑎᐅᖃᑎᒐᓗ ᑖᒃᓱᒥᖓᑦᓴᐃᓐᓇᖅ ᐅᖃᐅᓯᖃᕐᒪᖔᓐᓄᑦ. $33 ᑕᐅᓴᓐ 750 
ᐅᖃᐅᓯᖃᖅᑐᖓ ᐃᓪᓗᒧᑦ ᓴᓇᒋᐊᕐᓂᕐᒧᑦ. 
 
ᑕᒪᓐᓇ ᐃᓱᓕᕝᕕᒋᕙᓪᓚᐄᔭᖓ. ᐊᐃᒃᐸᖓᓄᑦ ᐊᐱᖅᑯᑎᖓᓄᑦ, ᐊᐱᕆᔪᓐᓇᕈᒃᑯᑦ ᑕᐃᓐᓇ ᐊᐱᖅᑯᑎᖓ 
ᑐᑭᓯᓇᕐᓯᑎᒋᐊᕐᓗᓂᐅᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᕋᓱᐊᖅᑐᖓ ᑕᐃᒃᑯᐊ $33 ᑕᐅᓴᓐ, ᑕᐃᓐᓇ ᐃᓱᓕᑦᑕᕐᕕᒋᕙᐅᒃ. ᑕᐃᒪᓕ 
ᑮᓇᐅᑦᔭᒃᓴᔪᒥᓂᐅᑉᐸᑦ, ᑕᐃᒃᑯᐊ ᐊᔪᕋᔭᖅᑐᑦ ᐃᑲᔪᖅᑕᐅᓇᓱᐊᕐᓗᑎᒃ, ᑕᐃᒃᑯᐊ ᑕᐃᒪᐃᑦᑐᒧᑦ ᐱᔪᓐᓇᕋᔭᙱᓚᑦ? 
 
ᑕᐃᒪᓕᖃᐃ ᐊᖓᔪᖅᑳᑉ ᑐᖏᓕᐊ ᑐᑭᓯᔪᖅ. ᑕᐃᒃᑯᐊ ᐃᓚᖏᑦ ᐱᓇᓱᐊᖅᑐᒐᓗᐊᖅ ᓇᓗᓕᓗᕐᓯᒪᓚᐅᕐᒪᑕ. 
ᓇᓗᓕᓚᐅᖅᑐᑦ ᐱᔪᓐᓇᕐᒪᖔᕐᒥᒃ, ᑮᓇᐅᔭᓕᐅᓗᐊᕐᒪᖔᕐᒥᒃ, ᐅᖓᑖᓕᒃᓯᒪᓚᐅᕐᒪᖓᑕ ᐊᔪᙱᒍᑎᒋᔪᓐᓇᖅᑕᒥᓄᑦ, 
ᐱᔪᓐᓇᕐᕕᒋᔭᖓᑕ. 
 
ᐃᒃᓯᕙᐅᑕᖅ: ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. ᐃᓱᓕᕝᕕᒋᔪᓐᓇᖅᑕᖏᑦ ᐋᖅᑭᒃᑕᐅᓯᒪᔪᑦ 
ᓄᓇᓕᐅᔪᓂᒃ. ᓄᓇᓕᓐᓂ ᐃᓱᓕᑦᑕᕐᕕᖃᖅᑐᑦ ᑕᐃᒃᑯᐊ ᒪᓕᑐᐃᓐᓇᖅᐸᒃᑐᑦ ᓄᓇᓕᓐᓂ ᐃᓱᓕᑦᑕᕐᕕᐅᔪᒥᒃ 
ᐅᓪᓗᒥᒧᑦ. ᐃᒃᓯᕙᐅᑕᖅ, ᓇᓗᓇᕈᓐᓃᖅᑐᖅ ᐊᒥᓲᒻᒪᑕ ᓱᓕ ᓇᒻᒥᓂᖅ ᐃᓪᓗᖃᖅᑐᑦ ᐃᑲᔪᖅᑕᐅᔭᕆᐊᖃᖅᑐᑦ. 
 
ᑕᐃᒃᑯᐊ ᑐᒃᓯᕋᖅᐸᒃᑐᑦ ᑕᐃᒃᑯᐊᓴᐃᓐᓇᐅᕗᑦ ᑐᒃᓯᕋᖃᑦᑕᕐᓯᒪᔪᑦ ᓯᕗᕐᖓᒍ ᐊᒻᒪ ᑕᐃᒃᑯᐊ ᕿᒥᕐᕈᓯᒪᔭᕗᑦ, 
ᐊᖏᕐᓯᒪᓕᕐᒥᔪᒍ ᕿᒥᕐᕈᑲᓐᓂᕐᓂᐊᕐᓗᒍ ᓇᒻᒥᓂᖅ ᐃᓪᓗᖃᖅᑐᑦ ᑕᐃᒃᑯᐊ ᐃᑲᔪᖅᑕᐅᑲᓐᓂᕆᐊᖃᖅᑐᑦ. ᖁᔭᓐᓇᒦᒃ. 
 



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

700 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᓇᐃᕐᓯᒋᐊᑲᓐᓂᖁᔨᑐᐃᓐᓇᖅᑐᖓ, ᑮᓇᐅᔭᓕᐅᓗᐊᕐᓂᕈᕕᑦ, ᐱᔪᓐᓇᖏᒃᑯᕕᑦ, 
ᑮᓇᐅᔭᓕᐅᓗᐊᕈᕕᑦ ᐃᓪᓗᒥᒃ ᐃᑲᔪᖅᑕᐅᓗᑎᒃ ᐱᓇᓱᐊᕈᓐᓇᖏᑦᑐᑎᑦ. 
 
ᑕᐃᒃᑯᓄᖓᓕ ᐱᑐᖃᐅᓂᕐᓴᐅᔪᓄᑦ ᐃᓪᓗᓄᑦ, ᐊᒃᓱᐊᓗᒃ ᐃᒃᑮᓇᒃᑲᐅᒻᒪᑕ ᑕᐃᒪᐃᑦᑐᑐᐊᖃᐃ ᑭᕙᓪᓕᕐᒥ ᑕᐃᒃᑯᐊ 
ᐳᖅᑐᔪᐊᓘᒻᒪᑕ ᐊᒻᒪ ᑮᓇᐅᓗᖃᐅᑎᖃᕆᓪᓗᑎᒃ. ᐊᒃᓱᐊᓗᒃ ᐃᒃᑮᓇᑲᐅᒻᒪᑕ, ᓱᕕᖅᑐᐊᓘᓪᓗᑎᒃ ᑕᐃᒪᓕ 
ᐅᕕᒃᑲᐅᔪᒥᒃ ᑕᐃᒪᐃᑦᑐᒥᒃ ᐃᓪᓗᖃᖅᑐᖃᓚᐅᕐᒪᑦ ᑕᐃᑲᓂᓚᐅᕐᓯᒪᒐᒪ. ᑕᐃᒃᑯᐊ ᐆᒻᒪᖅᑯᑎᓄᑦ ᐊᑭᓕᒐᒃᓴᖏᑦ 
ᐊᑭᑐᔪᐊᓗᓪᓗᑎᒃ ᐃᒃᑮᓇᒃᑲᓗᐊᕐᓂᖏᓐᓄᑦ. ᑕᐃᒪᓕ ᑕᐃᒪᐃᑦᑐᓄᑦ ᑐᕌᖓᔪᓂᒃ ᐱᑕᖃᕆᐊᖃᕋᓗᐊᕐᒪᑦ 
ᐃᑲᔪᖅᑕᐅᕕᐅᔪᓐᓇᖅᑐᓂᒃ ᑕᐃᒪᐃᑦᑐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᖏᓕᕆᔭᕋ ᑕᓪᓕᖅᐱᓐᓃᑦᑐᖅ ᑖᒃᓱᒥᖓ 
ᑭᐅᓂᐊᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᐋᓯ. 
 
ᑎᐋᓯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑮᓇᐅᔭᓕᕆᓂᕐᑯᑦ, ᒫᓐᓇᐅᔪᖅ ᐅᑯᓇᓂ ᐊᖏᕐᕋᒧᑦ ᓴᓇᒋᐊᕈᑎᓄᑦ 
ᐱᓕᕆᐊᖑᔪᖅ ᐃᒪᐃᑦᑑᕗᖅ $33,750. ᑭᓯᐊᓂᓕ ᐊᖏᓂᖅᐹᖓ ᐃᓪᓗᖃᑦᑎᐅᔪᑦ ᑮᓇᐅᔭᓕᐊᖏᑦ 
ᑮᓇᐅᔭᖅᑖᓂᐊᕐᓗᓂ ᒫᓂᒋᐊᓖᑦ $96,000 ᓄᓇᕗᒻᒥ. ᖃᐅᔨᒪᒐᑦᑕ ᖃᐅᔨᓴᖅᐸᓪᓕᐊᒐᑦᑕ ᑖᒃᓱᒥᖓ 
ᐊᕐᕌᒎᓂᐊᖅᑐᓄᑦ. ᑖᓐᓇᑦᑕᐅᖅ ᓇᓕᐊᓐᓄᕿᑕᖃᑦᑕᖅᑐᖅ, ᐊᖏᓂᖅᐹᖓ ᐃᓅᑉ ᐱᒍᓐᓇᖅᑕᖓ, ᑖᒃᑯᑎᒎᓇ 
ᐃᑲᔫᑎᑎᒍᑦ, ᐃᒪᐃᑦᑑᒐᔭᖅᑐᖅ $15,000, ᐃᓄᑐᐃᓐᓇᐅᒍᕕᑦ, $96,000 ᓄᓇᕗᒻᒥ, ᐊᒻᒪᓗ ᐊᖏᓂᖅᐹᖓ 
$33,750-ᖑᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑎᐋᓯ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑐᑭᓯᓕᖅᑐᖓ. ᖁᔭᓐᓇᒦᒃ, ᑕᐃᒃᑯᐊ ᐱᓇᓱᐊᖅᑐᖅ ᐊᖏᖅᑕᐅᓂᖏᒃᑲᓗᐊᖅᑲᑕ, 
ᖃᐃᔨᒪᑎᒍᓐᓇᖅᑭᒋᑦ ᑎᑎᖅᑲᑎᒍᑦ ᐊᖏᖅᑕᐅᖏᓐᓂᖏᓐᓂᒃ. 
 
ᑭᖑᓪᓕᖅᐹᒥ ᐅᖃᐅᓯᕆᔪᒪᔭᕋ ᐊᖏᕐᕋᕆᔭᓐᓂ ᓄᓇᑦᑎᓐᓂ ᐱᑕᖃᕐᒪᑦ ᐃᓐᓇᑐᖃᕐᓂᒃ ᐃᑲᔫᓯᐊᖃᑦᑕᖅᑐᓂᒃ 
ᐊᕐᕌᒍᓖᑦ ᒫᓂ 70. ᑖᓐᓇ ᐃᓄᒃ ᐃᓐᓇᑐᖃᕈᑉᐸᓪᓕᐊᔪᖅ, ᓇᒻᒥᓂᖁᑎᖃᑦᑐᖅ ᐃᓪᓗᒥᒃ. ᐊᐳᑎᒥᒃ 
ᐊᒻᒪᔪᖏᑎᒎᖅᑐᖃᖃᑦᑕᖅᑐᖅ. ᑖᓐᓇ ᐃᓄᒃ ᐃᒃᓯᕙᐅᑕᓕᒃ ᐱᓱᒍᓐᓇᖏᑦᑐᖅᓯᐅᑎᒥᒃ ᐊᒻᒪᓕ ᐅᖓᑖᓂ 3 Ft 
ᖄᖓᓂ ᐃᓪᓗᖓᑕ ᐊᐳᑎᖃᑦᑐᖅ. ᐊᐳᑏᔭᐃᒋᐊᖃᑦᑐᓂ ᓇᒻᒥᓂᖅ. ᑕᒪᓐᓇ ᕿᒥᕐᕈᓪᓗᒍ ᐊᐱᕆᓪᓗᑕ 
ᐊᓯᐊᓅᕈᓐᓇᕐᒪᖔᖅ ᐃᓪᓗᒧᑦ. ᑭᒃᑯᓄᓪᓕ ᑎᑎᕋᕋᔭᖅᑭᑕ ᐃᓐᓇᑐᖃᕐᒥᒃ ᑕᐃᒪᓐᓇᐃᑦᑐᒥᒃ 
ᐊᑲᐅᖏᓕᐅᕈᑎᔪᖃᑦᑎᓪᓗᒍ, ᐅᖃᐅᓯᕆᕋᑖᖅᑕᒪ ᐊᑦᔨᐊᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᑐᐃᓐᓇᕐᓗᒍ. 
ᐊᓪᓚᒡᕕᖓᑎᒎᕆᐊᖃᕋᔭᖅᑐᑎᒃ ᐊᕐᕕᐊᓂ. ᑕᐃᑯᖓᕋᔭᖅᑐᑎᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᐃᓄᒃ ᓄᖅᑲᖓᓕᖅᑐᖅ ᐃᖅᑲᓇᐃᔮᒥᓄᑦ. ᐃᖅᑲᓇᐃᔭᖅᓯᒪᔪᖅ ᑖᒃᑯᓄᖓ 
ᐆᒪᖅᑯᑎᓕᕆᔨᒃᑯᓐᓄᑦ ᐊᒥᓱᓄᑦ ᐊᕐᕌᒍᓄᑦ. ᒫᓐᓇᐅᔪᖅ, ᐅᐱᓐᖓᒥ, ᑎᕆᒃᑯᖏᑎᒍᑦ 
ᐊᐳᑎᖃᓗᐊᖅᑐᒻᒪᕆᐊᓘᒪᐅᕐᒪᑦ. ᓇᒻᒥᓂᖅ ᓂᐅᕕᐊᕆᓚᐅᖅᑕᖓ ᐃᓪᓗ. ᐊᑦᔨᖓᓂᒃ ᐱᑎᓐᓂᐊᖅᐸᒋᑦ. ᒫᓐᓇᐅᔪᖅ 
ᐊᐴᑏᔭᖅᑕᐅᓯᒪᓕᖅᑐᖅ ᕼᐋᒻᓚᒃᑯᓐᓄᑦ. ᑕᒪᔾᔭ ᐅᖃᐅᓯᕆᔪᒪᔭᒃᑲ. ᐅᐊᑦᑎᐊᕈ ᐊᐱᖅᑯᑎᖃᕐᓂᐊᕐᕆᕗᖓ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ. ᓄᖅᑲᖓᑲᐃᓐᓇᕐᓂᐊᕐᕋᑦᑕ 
30-ᒥᓂᔅᒥᑦ. ᓂᕆᑲᐃᓐᓇᕐᓂᐊᕐᕋᑦᑕ ᐃᑲᕐᕋᐅᑉ ᐊᕐᕙᖓᓂᒃ. 
 
>>ᑲᑎᒪᔩᑦ ᓄᖅᑲᑲᐃᓐᓇᖅᑐᑦ 18:08-ᒥ ᐊᒻᒪ ᐱᒋᐊᒃᑲᓂᖅᑐᑎᑦ 18:40ᒥ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᕈᓐᓇᖅᓯᕗᒍᑦ. ᑕᕝᕙᓃᑉᐳᒍᑦ L-7. ᐊᖓᔪᖅᑳᖃᕐᕕᒃ, ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ, 
ᑕᒪᓐᓇ ᑐᑭᓯᒋᐊᕈᑎᑐᐃᓐᓇᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᕈᒪᑐᐃᓐᓇᖅᑯᖓ, ᐃᒃᓯᕙᐅᑖᖅ. ᐃᓪᓗᓕᕆᔨᕐᔪᐊᒃᑯᑦ ᐱᒻᒪᕆᐅᒻᒪᑕ ᐱᓕᕆᕕᐅᓪᓗᑎ, 
ᐊᖓᔪᖅᑳ, ᐅᐱᒋᒻᒪᕆᒃᐸᕗᑦ ᐊᒻᒪᓗᑦᑕᐅᖅ ᑲᒪᖃᑦᑕᓕᕐᖓᑕ ᐃᖅᑲᓇᐃᔭᖅᑎᓄᑦ ᐃᓪᓘᔪᓂᑦ. ᐊᑎᕐᓂᑦ 
ᐅᖃᐅᓯᖃᔾᔮᙱᓚᖓ, ᑭᓯᐊᓂᓕ ᐅᖃᕆᐊᕈᒪᕗᖓ ᐱᔾᔪᑎᖃᕐᑐᓂᑦ ᐃᓪᓗᓕᕆᓂᕐᒥᑦ. 
 
ᖃᐅᔨᒪᕗᖓ ᑕᕝᕙᓃ ᑲᒪᓚᐅᕋᕕᑦ, ᐅᕝᕙᓘᓐᓃᑦ ᑐᖏᓕᕆᔭᐃᑦ, ᐅᕝᕙᓘᓐᓃᑦ ᐊᖏᔪᖅᑳᖑᔪᖅ, ᐃᒫᖃᐃ ᐅᖃᕈᒪ. 
ᐊᑭᑦᑐᕋᐅᑎᐅᔪᑦ, ᑖᒃᑯᐊ ᒪᑐᐃᖓᔪᐃᓐᓇᐅᓚᐅᖅᑳᑦ ᐃᓄᓐᓄᑦ, ᐅᐱᓐᓇᕋᓂ ᒪᓕᒐᓕᐅᖅᑎᐅᑎᓪᓗᖓ 
ᐱᖃᑕᐅᒍᒪᒐᔭᙱᓐᓇᒪ ᐱᓇᓱᐊᖃᑕᐅᒐᔭᙱᓐᓇᒪ ᐃᓄᐃᑦ ᐃᓪᓗᑖᕆᐊᖃᕐᑎᓪᓗᒋᑦ. 
 
ᑭᒡᒐᖅᑐᐃᒐᒪ ᓇᒻᒥᓂᓕᓐᓄᑦ, ᓂᕈᐊᖅᑕᐅᓯᒪᒐᑦᑕ ᐊᒻᒪᓗ ᑕᒪᓐᓇ ᑲᒪᒋᔭᐅᔮᓚᐅᖅᑯ ᓵ ᐊᑖᓂ. ᑕᒪᓐᓇ 
ᑕᑯᒃᑲᓐᓂᕈᒪᙱᓚᕋ ᒪᓕᒐᓕᐅᖅᑎᐅᑎᓪᓗᖓ. ᑕᐃᒪᓐᓇ ᑕᑯᒃᑲᓐᓂᕈᒪᙱᓚᖓ ᑲᒪᒋᔭᐅᓗᓂ, ᐃᓪᓗᔅᓴᓂᑦ 
ᐊᑐᐃᓐᓇᐅᔪᖃᕐᑎᓪᓗᒍ, ᐊᑐᖅᑐᐊᑎᑦᑎᓂᐊᕈᕕᑦ, ᒐᕙᒪᒃᑯᑎᒍᑦ ᑲᒪᒋᔭᐅᔭᕆᐊᖃᖅᑯ. ᑕᐃᒪᓐᓇ ᐱᔪᖃᓕᕐᓂᖅᑲᑦ, 
ᑐᓴᕈᒪᒐᔭᖅᑯᖓ ᑕᐃᒪᓐᓇ ᑲᒪᒋᔭᐅᒃᑲᓂᖅᑐᖃᓕᕐᓂᖅᑲᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᑭᐅᔪᓐᓇᖅᑲᒋᑦ, ᐃᖅᑲᓇᐃᔭᖅᑎᒃᑲᓗ 
ᐃᓕᑉᐸᓪᓕᐊᒐᑦᑕ ᐱᒋᐊᓚᐅᕐᓂᑎᓐᓂ, ᐄ, ᒪᑐᐃᖓᓂᐊᖅᑯᒍᑦ ᐊᒻᒪᓗ ᑲᔪᓯᓂᐊᖅᑯᖓ ᐅᖃᖃᑎᖃᖃᑦᑕᕐᓗᖓ. 
ᖃᐅᔨᒪᓇᓱᐊᕆᐊᖃᕋᑦᑕ ᑕᒪᒃᑯᐊ ᐊᑐᖅᑕᐅᔪᔅᓴᑦ ᐊᑐᐃᓐᓇᐅᑎᓪᓗᒋᑦ ᑐᑭᓯᔭᐅᓯᒪᑦᑎᐊᕐᓗᑎᑦ ᓄᓇᓕᓕᒫᓄᑦ, 
ᐊᒻᒪᓗ ᑕᐃᒪᐃᑦᑐᓂᑦ ᐱᑦᑕᐃᓕᒪᓗᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᖅᑳ. ᐊᑎᕐᓂᑦ ᐱᓯᒪᒍᓐᓃᖅᑯᖓ. L-7. ᐊᖓᔪᖅᑳᖃᕐᕕᒃ. 
ᑕᕝᕗᖓᕐᓗᑕ L-8. ᐊᑐᖅᑐᐊᕈᑎᒥᑦ ᐊᑭᓖᓂᖅ. ᑐᑭᓯᒋᐊᕈᑎᐅᔪᖅ. ᐲᑕᓴᓐ. 

ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᑐᐃᓐᓇᖅᑲᕋ ᐊᖓᔪᖅᑳᖑᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒪᔅᓱᒥᖓ 
ᑐᑭᓯᓇᖅᓯᑎᑦᑎᒋᐊᕈᓐᓇᕐᒪᖔᑕ, ᐅᖃᖅᓯᒪᒻᒪᑦ ᐊᑐᖅᑐᐊᕈᑎᒥ ᐊᑭᓖᓂᕐᒥᑦ ᐊᑯᓂᐅᔪᒧᑦ ᐊᑐᖅᑐᐊᕐᑕᐅᔪᓄᑦ 
ᑕᕝᕙᙵᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ 
ᐊᑭᓕᔅᓴᖃᕐᕕᐅᒻᒪᑕ $196,177,000 ᑕᕝᕗᖓ ᓄᙳᐊᓄᑦ ᒫᑦᓯ 31. ᑕᒪᓐᓇ ᑲᑎᑦᑐᒍᑦ ᐊᑭᓕᔅᓴᐅᔪᖅ ᒐᕙᒪᒃᑯᑦ 
ᓄᓇᕗᒻᒥ ᐊᑭᓕᔅᓴᖃᕐᕕᒋᔭᖓ ᑲᓇᑕᒧᑦ ᐃᓪᓗᓕᕆᔨᕐᔪᐊᑯᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᑐᐃᓐᓇᕐᖓᑦ ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᐃᑲᔫᑎᖃᕐᓯᒪᒻᒪᑕ 
ᓄᓇᕗᒻᒧᑦ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑭᓕᐅᑎᖓᓄᑦ ᐊᑭᓕᖅᑕᐅᒃᑲᓐᓂᕆᐊᓕᒻᒧᑦ $28,003,000. ᑕᒪᓐᓇ 
ᑐᑭᓯᓇᖅᓯᑎᑕᐅᑲᓐᓂᕈᓐᓇᖅᑳ ᖃᓄᖅ ᐱᔭᐅᓲᖑᒻᒪᖔᖅ. ᐊᑐᖅᑎᑕᐅᓗᑕ, ᕿᑐᕐᖏᐅᕈᑎᖓ ᐊᑭᓕᕐᓗᑎᒍ ᐊᒻᒪᓗ 
ᑖᓐᓇ ᐊᑭᓕᔅᓴᐅᔪᖅ, ᐊᒻᒪᓗ ᐃᑲᔫᑎᓂᑦ ᑐᓂᓯᒋᕗᑦ ᑕᒪᔅᓱᒧᖓ ᐊᑭᓕᖅᑕᐅᑲᓐᓂᕆᐊᖃᕐᑐᒧᑦ. ᑭᓲᒻᒪᑕ 
ᐊᑭᓕᖅᑕᐅᑲᓐᓂᕆᐊᖃᕐᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᒪᒥᐊᓇᖅ. ᑐᑭᓯᔭᐅᒍᒪᔪᖓ. ᑮᓇᐅᔭᖅᑑᑏ ᐱᓲᕗᑦ ᐊᑭᓕᐅᑎᒋᑦᓱᒋᑦ 
ᐊᑭᓕᑦᓴᑎᓐᓄᑦ. ᑕᒪᓐᓇ ᐊᑭᓕᐅᑎᒋᒋᐊᖃᖅᓯᒪᔪᖅ ᐅᓪᓗᒥᓄᒧᑦ ᑎᑭᑦᓱᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓐᓇᖃᓴᑦᓯᐊᖅᑐᖅ, ᑭᓯᐊᓂ ᑐᓂᔮᑎᒍᑦ ᑮᓇᐅᔭᓂᒃ ᑕᐅᖅᓯᕆᐊᓕᓐᓂᒃ 
ᖃᐅᒃᑲᓂᕐᓂᐊᖅᓱᑎᒃ ᐊᑭᓕᐅᑎᒋᓂᐊᓕᕐᓗᑎᒃ ᐊᑐᖅᑕᒥᓂᑦᑎᓐᓄᑦ ᑕᐅᖅᓯᕆᐊᓕᓐᓄᑦ. ᕿᑐᕐᖏᐅᔨᐊᕗᑦ 
ᐊᑐᖅᑕᒥᓂᕗᑦ, ᖃᓄᖅ ᑕᒪᓐᓇ ᑐᑭᓯᒋᐊᖃᖅᐸᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᐄ, ᑭᐅᔪᓐᓇᑎᒃᑯᕕᙵ, ᑎᐋᓯᐅᑉ ᐅᖃᐅᓯᕆᑦᓯᐊᓂᐊᕐᒪᐅᒃ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᑎᐋᓯ. 
 
ᑎᐋᓯ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ. ᐱᒋᐊᒃᑲᓐᓂᓯᔪᖓ. ᑲᓇᑕᒥ ᐃᓪᓗᑖᖅᐸᓪᓕᐊᓂᕐᒧᑦ 
ᐃᓪᓗᓕᕆᔨᕐᔪᐊᒃᑯᖏᑦ ᐊᑭᓖᕙᑦᑐᑦ ᐅᕙᑦᑎᓐᓄᑦ ᒥᑦᓵᓃᑦᑐᓂᒃ $60-ᒥᓕᐊᓐ ᐊᕐᕌᒍᑕᒫᑦ. ᐃᓚᖓ ᑖᒃᑯᐊ $28-
ᒥᓕᐊᓐ ᐊᑭᓕᑦᓴᓂᒃ ᒥᑭᓪᓕᕙᓪᓖᒋᐊᕈᑏᑦ. ᓇᓗᓇᙱᓚᖅ ᐊᑐᐊᕆᐊᓕᑦ ᐅᑯᓄᙵᖅᑐᑦ 2037-2038, ᐊᑭᖓ 
ᐊᑭᓕᕐᐸᓪᓕᐊᕌᕐᔪᓚᖓᒻᒪᑦ ᐊᑯᓂ. 
 
ᐃᒪᐃᓕᖅᑲᐅᔪᒍᑦ ᐅᖃᐅᓯᕆᑦᓱᑎᒍ ᐊᑭᓕᒃᑲᓐᓂᕆᐊᓖᑦ $28-ᒥᓕᐊᓐ ᐃᓚᒋᐊᕈᑕᐅᓯᒪᔪᑦ ᑮᓇᐅᔭᑦᑎᓐᓄᑦ 
ᒐᕙᒪᖓᓂ ᓄᓇᕗᑦ ᑮᓇᐅᔭᖅᑑᑎᓕᐊᕆᓯᒪᔭᖏᓐᓂ ᑖᒃᑯᓇᓂ $79-ᒥᓕᐊᓐ ᐊᒻᒪᓗ ᖃᐅᔨᓇᓱᐊᖅᑐᒍᑦ 
ᐊᓯᕈᕆᐊᕐᓗᒍ ᐅᖃᓯᕆᒋᐊᑐᙱᑦᑐᖅ ᐊᕐᕌᒍᒧᑦ ᓇᓗᓇᐃᑦᓯᐊᕐᓗᒍᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑎᐋᓯ. ᐃᓚᒋᐊᕆᒍᑏᑦ. ᐲᑕᓴᓐ. 
 
ᐲᑕᓴᓐ ᐊᐱᖅᑯᑎᑦᓴᐅᕈᑦᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᑉᐱᐸᕐᒦᑦᑐᒍᑦ J-8. J-8-ᒨᕐᓗᑕ. (ᑐᓵᔨ ᓄᖅᑲᖅᐳᖅ) 
J-9, ᒪᒥᐊᓇᖅ. ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒻᒪᔨᕋᓛᑐᐃᓐᓴᕈᑐᐃᓐᓂ ᐅᖃᐅᓯᕆᓯᒪᔭᖓᑦ, 
ᕿᒥᕐᕈᖏᐊᖃᓕᕆᐊᕕᒃᑲᑦᑎᒍ ᑖᒃᑯᐊ ᐊᐅᓚᑦᓯᓂᕐᓄᒃ ᒪᑭᒪᑦᓯᓂᕐᓄᓪᓗ, ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᐊᑭᓕᑦᓴᓕᐅᓕᕐᒪᑕ. ᐊᑐᖃᑦᑕᓕᕐᒪᑕ ᐊᒥᓱᐊᓗᓐᓂᒃ ᑮᓇᐅᔭᖅᑑᑎᓂᒃ ᐊᒻᒪᓗ ᑖᒃᑯᐊ ᐃᓘᓐᓇᑎᒃ 
ᑮᓇᐅᔭᓕᐊᖅᐸᓪᓕᐊᕙᓪᓚᐃᒐᑎᒃ. ᕿᒥᕐᕈᓂᖃᓲᖑᕚᑦ ᐊᐅᓚᑦᔪᑎᓂᒃ, ᑳᓐᑐᕌᑦᑕᐅᔪᓐᓇᕐᒪᒑᕐᒥᒃ ᑕᒪᓐᓇ 
ᐱᓕᕆᐊᕆᓂᐊᕐᓗᒍ ᖃᒻᒪᓗ ᐊᑭᓕᖅᑐᖅᑕᐅᒍᑎᒋᓗᓂᔾᔪᒃ. 
 
ᒪᑭᒪᑦᓯᓂᖅ ᐊᑭᓕᖅᑐᐃᑎᑦᓰᓇᕐᓂᖅ ᐃᓪᓗᓂᒃ ᐊᑐᕈᑎᓂᒃ ᐊᒻᒪᓗ ᐃᓪᓗᓂᒃ ᐊᑐᕈᑎᓂᒃ, ᖃᐅᔨᒍᒪᔪᖓ ᑕᐃᒫᒃ 
ᐃᓱᒪᓚᐅᖅᓯᒪᑦᑕᕐᒪᖔᑦᓯ. ᑕᐃᒫ, ᐃᓱᒪᔪᖓ, ᐃᒪᐃᒐᔭᖅᑐᖅ, ᐊᑐᓗᐊᕌᓗᖃᑦᑕᕋᔭᙱᑦᑐᒍᑦ ᑮᓇᐅᔭᖅᑑᑎᓂᒃ 
ᑕᒪᓐᓇ ᐊᐅᓚᑕᐅᑉᐸᑦ ᐃᓪᓗᓕᕆᔨᓄᑦ. ᐃᓚᖏᑦ ᕼᐊᒻᓚᐃᑦ ᐃᓪᓗᓕᕆᔨᒃᑯᓐᓂᒃ ᐃᓗᐊᓃᖁᔨᙱᒻᒪᑕ ᕼᐊᒻᓚᑦᑯᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᓄᓇᓖᑦ ᐃᓚᖏᓐᓂ ᑕᐃᒪᐃᑦᑐᓂᒃ ᐊᑐᖅᑐᑦ, 
ᑭᓯᐊᓂ ᐊᑦᓱᕈᓗᐊᕐᓇᖅᓯᒪᔪᖅ ᐃᖅᑲᓇᐃᔭᖅᑎᓄᑦ. ᐄ, ᒪᑐᐃᖓᑦᓯᐊᖅᑐᒍᑦ ᓄᓇᓕᓐᓄᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᐱᖅᑯᑎᑦᓴᖃᖅᑐᖓ ᒥᓂᔅᑕᓄᑦ ᐃᖅᑲᓇᐃᔭᖅᑎᖏᓐᓄᓪᓗ. ᑕᐃᒪ ᐃᒪᐃᑉᐸ, 
ᐊᓪᓚᕕᒻᒪᕆᖓ ᓄᓇᓕᓕᖃᐅᖅᑐᓂᒃ ᓯᕗᓪᓕᐅᑎᔭᕆᐊᓕᓕᐅᕆᕙᑦᑐᖅ. ᑐᑭᓯᔭᕗᑦ ᐅᖃᓕᒫᖅᐸᑕᑦᑎᒍᑦ ᑕᖅᑭᓂ 
ᐊᒥᓱᒐᓛᓂ ᐊᒻᒪᓗ ᐅᖃᓕᒫᖅᐸᑦᑕᑎᓐᓂ ᐱᕙᓪᓕᐊᔪᓂ, ᑭᙴᒪᑦᓯᒧᒍᑦ ᒫᓐᓇᑦᓴᐅᑎᒋ 3,900-ᓂᒃ ᐃᓪᓗᓂᒃ 
ᐊᒻᒪᓗ ᒫᓐᓇᐅᔪᖅ ᐱᒋᐊᖃᑦᑐᒍᑦ $1.5 ᐱᓕᐊᓐᓂᑦ ᐊᕐᕌᒍᓂᐊᖅᑐᓄᑦ 20-ᓄᑦ ᐃᓪᓗᓕᕆᓂᕐᒧᑦ. 
 
ᐅᓇᑎᑐᑦ ᓄᓇᓕᒃ ᐃᓄᖃᑦᑐᖅ 120-ᓂᑦ ᐅᑕᖅᑭᔪᓂᒃ, ᐃᖃᓗᒃᑑᑎᐊᕐᒥ ᐱᑕᖃᑦᑐᒍᑦ ᒫᓂ 50 ᐃᒻᒪᖃ 70-ᒧᑦ. 
ᐃᓱᒪᑐᐃᓐᓇᖅᑐᖓ, ᐃᒃᓯᕙᐅᑕᖅ, ᖃᓄᖅ ᓄᓇᓕᓐᓂ ᐊᓪᓚᒡᕕᐊ ᐋᖅᑭᒃᑎᕆᖃᑦᑕᕐᒪᖔᑕ ᐊᕕᑦᑐᖅᓯᒪᔪᓂ 
ᓯᕗᓪᓕᐅᑎᒋᐊᓕᓐᓄᑦ ᖃᓄᖅ ᐃᓪᓗᓕᕆᔨᒃᑯᑦ ᑐᓂᔭᐅᓂᐊᕐᒪᖔᑕ, ᓴᓇᔭᐅᖃᑦᑕᖅᑐᓂᒃ ᐊᕐᕌᒍᒥᒃ ᐊᕐᕉᒍᒧᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐊᖓᔪᑦᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓂᓂᐊᕋᒃᑯᑦ ᐊᐱᖅᑯᑎ ᑖᒃᓱᒧᖓ ᒥᔅᑕ. 
ᓯᑳᑦᒧᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᓯᑳᑦ. 
 
ᐲᑕ ᓯᑳᑦ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᐊᑭᑐᔪᓄᑦ ᐸᕐᓇᑎᕆᓂᕐᒥᒃ, ᐱᓗᐊᖅᑐᒥᒃ ᓄᑖᓄᑦ 
ᐃᓪᓗᓕᐅᓂᐅᓂᐊᖅᑐᓄᑦ, ᑲᒪᒋᔭᐅᕙᑦᑐᑦ ᐊᐅᓚᑎᔨᒧᑦ ᐊᓪᓚᕕᒻᒪᕆᖓᑎᒍᑦ. ᐊᑐᓕᖁᔭᐅᔾᔪᑎᑦ ᑲᑎᑕᐅᖃᑦᑕᖅᑐᑦ, 
ᒪᓕᒃᑐᑎᒃ ᐅᖃᐅᓯᐅᓯᒪᔪᓂᒃ ᑖᒃᑯᓇᓐᖓᓕᒫᖅ ᓄᓇᓕᓐᓂ ᐊᓪᓚᒡᕕᐅᔪᓂᒃ ᐊᒻᒪᑕᐅᖅ, ᑲᑎᑕᐅᖃᑦᑕᕐᒥᔪᑦ ᑖᒃᑯᐊ 
ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕐᓂᐊᕐᒪᑕ. ᓄᓇᓖᑦ ᓇᒻᒥᓂᖅ ᐊᑭᑐᔫᑎᓄᑦ 
ᑮᓇᐅᔭᖁᑎᖃᑦᑐᑦ ᓄᓇᕗᒻᒥ ᓇᒻᒥᓂᖃᑦᑎᓄᑦ ᐃᑲᔫᑎ ᐱᓕᕆᐊᖑᔪᓄᑦ ᐊᒻᒪᓗ ᒥᑭᔫᑎᓄᑦ ᐊᑭᑐᔫᑎᓄᑦ ᑖᒃᑯᐊᓕ 
ᐱᓕᕆᐊᖑᒍᓐᓇᖅᑐᑦ ᑖᒃᑯᐊᓗ ᓄᓇᓕᓐᓂ ᐃᓪᓗᓕᕆᔨᒃᑯᑦ ᓇᓗᓇᐃᖅᑎᕆᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᓄᓇᓖᑦ 
ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᑦᑎᐊᐸᓪᓚᐃᖏᑦᑐᖓ, ᐊᕐᕕᐊᓂ 120-ᓂᑦ ᐃᓪᓗᑖᕆᐊᖃᖅᑲᑕ, ᐊᒻᒪᓗ 
ᐃᖃᓗᒃ `ᑐᑎᐊᕐᒥ 50-ᓂᑦ, ᐊᒻᒪᓗ ᐃᓚᖏᑦ ᓄᓇᓕᐅᔪᑦ 15-ᓂᑦ ᐱᒋᐊᖃᑦᑐᑦ, ᐊᒻᒪᓗ ᖃᓄᕐᓕ ᐋᖅᑭᒃᓯᕙᑉᐱᓯ 
ᓇᑭᒃ ᐊᕐᕌᒍᑕᒫᑦ ᑮᓇᐅᔭᖁᑎᓯ ᐊᑐᕐᓂᐊᕐᒪᖔᑕ ᐃᓪᓗᓕᐅᖅᑐᖃᕐᓗᓂ ᑕᒪᒃᑯᓇᓂ ᓄᓇᓕᐅᔪᓂ. 
ᓇᓗᓇᐃᖅᓯᕕᒋᔪᓐᓇᕈᕕᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑯᓄᖓ ᑐᓂᐅᖅᑲᐃᓂᕐᒧᑦ ᐃᓗᓂᒃ ᓄᓇᓕᓐᓄᑦ, 
ᐊᑐᖅᑕᐅᖃᑦᑕᖅᓯᒪᔪᖅ ᐊᕐᕌᒎᓛᐅᖅᑐᓂ ᑕᐃᒪᓐᓇᓪᓗᐊᖅ ᑐᓂᐅᖅᑲᐃᓇᓱᐊᖅᑐᑎᒃ ᐃᓪᓗᓂᒃ ᑕᑯᓐᓇᖅᑕᐅᓪᓗᓂ 
ᓄᓇᕗᑦ ᑕᒪᕐᒥᒃ. ᑕᑯᓐᓇᕋᔭᕈᑦᑕ ᐅᑕᖅᑭᔪᓂᒃ ᐅᓪᓗᒥᐅᔪᖅ, ᑕᑭᔪᐊᓗᒻᒪᑦ ᐊᒻᒪᓗ ᐊᒥᓱᐊᓗᓐᓂᒃ ᐃᓚᒌᓂᒃ 
ᐅᑕᖅᑭᔪᖁᑎᖃᑦᑐᑕ. 
 
ᐆᑦᑑᑎᒋᓗᒍ, ᐃᒃᓯᕙᐅᑖᖅ, 127 ᖁᑦᑎᓂᖅᐹᖑᒻᒪᑦ ᓈᓴᐅᑎ ᐅᑕᖅᑎᔪᓄᑦ ᑕᑯᔭᕗᑦ ᐅᓪᓗᒥᐅᔪᖅ. ᑭᖑᓪᓕᖅ 
119-ᖑᓪᓗᓂ, ᐱᖓᔪᐊ 102, ᑎᓴᒪᖓᑦ 85, ᐊᒻᒪᓗ ᐱᑕᖃᑦᑐᓂ ᓱᓕ ᐊᓯᖏᓐᓂᑦ ᑎᑭᑦᑐᒍ ᑭᖑᓪᓕᖅᐹᖓᓄᑦ 
8-ᒋᔭᖓᓄᑦ ᓄᓇᓖᑦ ᐊᑖᓂ 20. 
 
ᐃᓚᒋᔭᖓᓕ ᕿᒥᕐᕈᓪᓚᕆᑦᑕᒪ ᐱᐅᓂᖅᓴᒥᒃ ᐊᑐᕈᓐᓇᕐᒪᖓᑦᑕ ᓄᓇᓖᑦ ᐱᔭᕆᐊᖃᑦᑕᖏᓐᓄ ᐱᓕᕆᓂᐊᕐᓗᑕ 
ᓄᓇᓕᓐᓂ ᐃᓄᓐᓂᒃ ᐅᑕᖅᑭᔪᖃᑦᑎᓪᓗᒍ ᓄᖑᑎᖅᐹᓪᓕᕐᓗᓂ ᐊᑲᐅᖏᓕᐅᕈᑎᐅᔪᖅ ᐊᓯᖏᓐᓂ ᓄᓇᓕᓐᓂ 
ᐱᑕᖃᕆᐊᖃᓪᓚᕆᑦᑐᓂ ᖃᓂᒋᓂᐅᓴᖏᒻᒪᕆᑦᑕᖓ ᑖᒃᑯᐊᑎᑐᑦ ᓄᓇᓖᑦ ᐊᖏᓂᖅᐹᓂᒃ ᐱᔭᕆᐊᓕᑦ. 
 
ᑕᐃᒪᓕ ᐃᓱᒪᒋᓪᓗᒋ ᓯᕗᔾᓕᐅᔾᔭᐅᔭᕆᐊᓖᑦ ᑎᑎᕋᖅᓯᒪᔪᑦ ᐃᓪᓗᑖᖅᑎᑕᐅᓂᖏᓐᓄᑦ, ᐊᑐᖅᑕᐅᖃᑦᑕᖅᓯᒪᖏᑦᑐᖅ 
ᐊᕐᕌᒍᓄᑦ ᐊᒥᓱᑲᓪᓚᓐᓄᑦ ᑖᒃᑯᓇᑎᒎᓇ ᓄᓇᓖᑦ ᐊᓪᓚᒡᕕᖏᑎᒍᑦ, ᐅᕝᕙᓘᓐᓃᑦ ᐊᕕᒃᑐᖅᓯᒪᔪᑦ ᐊᓪᓚᕝᕕᖏᑎᒍᑦ, 
ᐋᖅᑭᒃᓯᓗᑎᒃ ᓇᓪᓕᐊᒃ ᓄᓇᓖᑦ ᐱᓗᑎᑦ. ᑕᒪᓐᓇᓕ ᒪᓐᓇᐅᔪᖅ ᐱᓕᕆᐊᕆᒻᒪᕆᑦᑕᕋ ᐃᖅᑲᓇᐃᔭᖅᑎᒃᑲᓗ 
ᐱᑕᖃᒻᒪᖔᖅ ᐊᑲᐅᓂᖅᓴᒃᑯᑦ ᐊᑐᕈᓐᓇᑕᖅᑎᓐᓂᒃ ᑐᓂᐅᖅᑲᑦᑕᐅᓂᖏᓐᓄᑦ ᓄᓇᓖᑦ ᐱᒋᐊᖃᓪᓚᕆᑦᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑖᓴᓐ. 
 
ᐲᑕᓴᓐ: ᐊᓕᐊᓇᐃᑉᐳᖅ ᑐᓴᕆᐊᖓᓂᒃ ᐱᑦᔪᑎᒋᓪᓗᒍ ᐱᑕᖃᒻᒪᑦ ᓄᓇᓕᓐᓂᑦ ᓄᓇᕗᒻᒥ 
ᐊᒥᓱᕈᑉᐸᓪᓕᐊᑐᐃᓐᓇᖅᑐᓂᒃ ᐃᓄᒋᐊᓂᖏᒍᑦ, ᓱᒃᑲᓕᔪᐊᓗᒻᒥᒃ, ᐃᓄᐃᑦ ᐊᐅᓛᐸᓪᓕᐊᔪᑦ ᓄᓇᓗᓐᓂᑦ ᐊᓯᐊᓄᑦ 
ᐃᖅᑲᓇᐃᔭᕆᐊᖅᑐᑎᒃ, ᐃᓕᓐᓂᐊᕐᕆᐊᖅᑐᑎᒃ, ᐊᒻᒪᓗ ᑕᒪᓐᓇᑦᑕᐅᖅ ᐊᒃᓱᕈᖅᑎᑎᒃᑲᓂᕐᒥᒻᒪᑦ ᓄᓇᓕᐅᔪᓂᒃ. 

ᐋᖅᑭᒃᓯᒪᔪᖃᕆᐊᓕᒃ ᐊᑐᖅᑕᐅᖃᑦᑕᓂᐊᖅᑐᒥᒃ ᐱᐅᓂᖅᓴᒥᒃ ᑐᓂᓯᐅᖅᑲᐃᓂᕐᒧᑦ ᐊᑐᐃᓐᓇᐅᔪᓄᑦ ᐃᓪᓗᓂ 
ᐱᒋᐊᖃᓪᓚᕆᑦᑐᖃᑦᑎᓪᓗᒍ ᐊᒻᒪᓗ ᐃᓚᖏᓪᓗᖃᐃ ᓄᓇᓖᑦ ᓄᓇᕗᒻᒥ ᐃᓪᓗᑖᕆᐊᖃᖏᑦᑐᑦ ᒫᓐᓇᓕ ᑭᓯᐊᓂ 
ᐱᖃᑦᑕᕐᒥᔪᑦ ᐊᑐᖅᑕᐅᑎᓪᓗᒍ ᐊᑕᐅᓯᖅ ᓄᓇᓕᒃ ᑐᓂᔭᐅᖃᑦᑕᕐᓂᖓᓄᑦ ᐃᓗᓇᑎᒃ ᓄᓇᓖᑦ, ᓴᓇᔪᖃᑦᑐᓂ 
ᒪᕐᕉᓂ ᐃᓪᓘᓐᓂᒃ ᐊᒻᒪᓗ ᐊᑕᐅᓯᖅ ᓄᓇᓕᒃ ᐱᒋᐊᖃᑦᑎᓪᓗᒍ 15-ᓂᑦ 20-ᓂᒃ ᑕᒪᓐᓇ 
ᐃᓱᒪᔅᓴᖅᓯᐅᕈᑕᐅᔭᕆᐊᖃᖅᑯᖅ. ᑕᒪᓐᓇ ᐅᖃᐅᓯᑐᐃᓐᓇᐅᕗᖅ, ᐃᒃᓯᕙᐅᑖᖅ. ᖁᔭᓐᓇᒦᒻᒪᕆᐋᓗᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓄᙳᐊᓃᑉᐳᒍᑦ L-9. ᐊᑏᑦ ᐅᕝᕙᓘᓐᓃᑦ ᐊᐱᖅᑯᑏᑦ? ᑕᕝᕗᖓᕐᓗᑕ L-10. 
ᐊᑭᑐᓗᐊᙱᑦᑐᑦ ᐃᓪᓗᖃᕐᑎᑦᑎᓂᕐᒧᑦ ᐱᓕᕆᐊᖑᔪᖅ. ᐊᐱᖅᑯᑎᑕᖃᖅᑳ ᑖᓐᓇ ᒪᒃᐱᖅᑐᒐᖅ ᐱᔾᔪᑎᒋᓗᒍ? ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕙᓂ ᓄᓇᓕᓐᓂ ᐃᓪᓗᓕᕆᔨᒃᑯᓐᓂ, ᐊᖓᔪᖅᑳᑉ ᐅᖃᐅᓯᕆᖅᑲᐅᔭᖓ 
ᑐᑭᓯᓇᑦᑎᐊᖅᑯ. ᐃᖅᑲᓇᐃᔭᖅᑎᓄᑦ ᖓᕙᒪᒃᑯᓐᓂ, ᑕᐃᒪᐃᔅᓯᒪᕗᖅ, ᐃᑉᐱᒋᔭᒃᑯᓪᓕ ᑳᓐᑐᕌᑰᕆᐊᖃᕐᑐᒋᒐᒃᑯᓕ. 
ᐋᖅᑭᐅᒪᑎᑦᑎᓂᖅ ᐊᖏᔪᒻᒪᕆᐅᒻᒪᑦ ᑕᕝᕙᓂ ᐃᓪᓗᓕᕆᔨᒃᑯᓐᓄᑦ, ᐊᒻᒪᓗ ᐊᕐᕌᒎᑕᒫᑦ, ᑕᐃᒪᐃᔅᓴᐃᓇᖅᑯ. 
ᐅᖃᐅᓯᖃᖅᑯᒍᑦ ᒥᓕᐊᓐ-ᖏᓐᓃᑦᑐᓂᑦ. 
 
ᑕᒪᔅᓱᒪ ᒥᔅᓵᓄᑦ, ᐃᑉᐱᒍᓱᒃᐳᖓᓕ, ᑕᑯᒋᐊᕆᐊᖃᖅᑯᒍᑦ ᐃᓄᓐᓂᑦ ᐊᑯᓂᐅᔪᒧᑦ ᐃᖅᑲᓇᐃᔭᖅᓯᒪᓕᖅᑐᓄᑦ, 
ᐃᑉᐱᒍᓱᒃᐳᖓᓕ ᑕᒪᓐᓇ ᑳᓐᑐᕌᒃᑰᕆᐊᖃᕐᑐᒋᓪᓗᒍ, ᐱᓗᐊᖅᑐᒥ ᐊᐅᓚᑦᑎᓂᕐᒥᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒥᑦ, 
ᑖᒃᑯᓂᖓ ᐊᑐᖅᐸᑦᑐᓂᑦ ᓴᓇᔭᐅᒋᐊᖃᕐᑐᓂᑦ. ᑕᒪᓐᓇ ᐱᔪᓐᓇᕐᓂᖃᕐᓂᖅᓴᐅᔭᕆᐊᖃᖅᑯᑦ, ᐃᒪᓐᓇᐅᖏᑦᑐᖅ 
ᐊᑕᐅᓯᕐᒧᑐᐃᓐᓇᖅ ᐊᕐᕌᒎᒧᑦ. ᐃᓱᒪᒋᕙᕋᓕ ᑕᐃᒪᓐᓇ ᐱᐅᓂᖅᓴᐅᓂᐊᖅᑐᒋᓪᓗᒍ. 
 
ᓱᕐᓗ, ᐃᓄᐃᑦ ᐃᖅᑲᓇᐃᔭᖅᓯᒪᓕᖅᑐᑦ ᑳᓐᑐᕌᒃᑰᕈᓐᓇᖅᓯᓪᓗᑎᑦ. ᖃᐅᔨᒍᒪᕗᖓᓕ ᖃᓄᖅ ᑕᒪᓐᓇ 
ᐃᓱᒪᒋᒻᒪᖔᖅᐱᐅᒃ?. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᕗᖓ ᒪᓕᒐᓕᐅᖅᑎ ᖃᓄᖅ 
ᐃᓱᒪᒻᒪᖔᖅ ᑳᓐᑐᕌᒃᑰᕆᐊᖃᕐᑐᒋᓂᖓᓄᑦ ᑕᒪᔅᓱᒧᖓ ᐋᖅᑭᐅᒪᑎᑦᑎᓂᕐᒥᑦ ᐃᓪᓗᓂᑦ ᓄᓇᓕᓐᓃᑦᑐᓂᑦ, 
ᑮᓇᐅᔭᖅᑕᖃᒃᑲᓂᕐᓂᖅᓴᐅᓂᐊᕐᖓᑦ ᓴᓇᔭᐅᒐᔭᖅᑐᓂᑦ. 
 
ᐄ, ᐊᖏᖃᑎᒋᕙᕋ ᒪᓕᒐᓕᐅᖅᑎᐅᔪᖅ. ᖃᐅᔨᓵᖃᓕᕈᑦᑕ ᐱᓕᕆᕕᐅᔪᓂᑦ, ᑕᒪᓐᓇ ᐃᓱᒪᔅᓴᖅᓯᐅᕈᑎᒋᓂᐊᖅᑲᕗᑦ 
ᒪᓕᒐᓕᐅᖅᑎᐅᔫᑉ ᐅᖃᐅᓯᕆᕋᑖᖅᑕᖏᑦ ᐅᕝᕙᓘᓐᓃᑦ ᐊᐱᖅᑯᑎᒋᔭᖏᑦ ᐊᒻᒪᓗ ᐃᖅᑲᓇᐃᔭᖃᑎᒋᓂᐊᖅᑲᒃᑲ 
ᐃᖅᑲᓇᐃᔭᖅᑎᒋᔭᒃᑲ ᖃᐅᔨᓇᓱᐊᕐᓗᑕ ᖃᓄᖅ ᐱᐅᓂᖅᐹᖑᓂᐊᕐᒪᖔᖅ ᑲᒪᓂᑦᑎᓐᓂ 
ᖃᓄᐃᓕᐅᕈᒪᔾᔪᑎᒋᔭᖓᓂᑦ ᒪᓕᒐᓕᐅᖅᑎᐅᑉ, ᐊᐱᖅᑯᑎᒋᔭᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᐊᑭᑐᓗᐊᙱᑦᑐᓂᑦ 
ᐃᓪᓗᖃᕐᑎᑦᑎᓂᕐᒥᑦ ᐱᓕᕆᐊᖑᔪᒥᒃ. ᑕᒪᓐᓇ ᑐᑭᓯᒋᐊᕈᑎᑐᐃᓐᓇᐅᕗᖅ. ᐅᑎᕆᐊᕐᓗᑕ ᒪᒃᐱᖅᑐᒐᖅ L-4. 
 
ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. ᐱᓕᕆᕕᐅᔪᑦ ᑲᑎᓪᓗᒋᑦ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. ᑲᑎᑦᑐᒋᑦ ᐊᐅᓚᓂᖓᓄᑦ 
ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ. $79,171,000. ᑲᑎᒪᔨᕋᓛᖑᔪᑦ ᐊᖏᖅᑳᑦ ᐃᓪᓗᓕᕆᔨᕐᔪᐊᒃᑯᑦ, ᒪᒥᐊᓇᖅ. 
$79,171,000. ᐊᖏᖅᑐᑦ. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑲᑎᒪᔨᕋᓛᖑᔪᑦ ᐊᖏᖅᑯᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐱᔭᕇᖅᓯᖁᔨᓪᓗᑎᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑮᓇᐅᔭᑦ ᐊᑐᖅᑐᔅᓴᐃᑦ ᐱᔭᕇᖅᑯᑦ. ᖁᔭᓐᓇᒦᕈᒪᕙᒃᑲ ᐊᖓᔪᖅᑳ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑕᕝᕙᓃᒍᓐᓇᕐᓂᖏᓄᑦ ᐅᓐᓄᒪᓐᓇ. ᐹᓇᐸᔅ. 
 
>>ᐸᑦᑕᑐᖅᑐᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕈᒪᓕᖅᑯᖓ. 
 
ᐃᒃᓯᕙᐅᑕᖅ: ᐱᒋᐊᖅᑎᑦᑎᓯᒪᔪᖃᖅᑯ ᓄᖅᑲᕈᒪᓕᖅᑐᒥᑦ. ᐋᔩᒍᑕᐅᔪᓐᓇᖏᑦᑐᖅ. ᓈᒻᒪᓴᖅᑐᑦ 
ᐱᒋᐊᖅᑎᑕᐅᓯᒪᔪᒧᑦ ᐊᒡᒐᓯ ᖁᒻᒧᐊᑎᔅᓯᐅᒃ. (ᑐᓵᔨᒃᑯᑦ ᐱᒋᐊᖅᑐᖅ) ᓈᒻᒪᓴᖅᑐᑦ ᓄᖅᑲᕈᒪᔪᒧᑦ. ᓈᒻᒪᓴᙱᑦᑐᑦ. 
ᐱᒋᐊᖅᑎᑕᐅᔪᖅ ᓵᓚᐅᕗᖅ. 
 
ᑲᒪᔪᓐᓇᓕᕐᒥᔪᒍᑦ ᐊᓯᐊᓂᑦ ᐱᓕᕆᕕᒻᒥ. ᐊᐱᕆᔪᒪᕙᕋ ᐊᖓᔪᖅᑲ ᑲᒪᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ 
ᐅᖃᐅᓯᕆᓂᐊᖅᑕᖏᓐᓂᑦ ᒪᑐᐃᕈᑎᖏᓐᓂ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐱᔪᓐᓇᖅᑎᑕᐅᒐᒪ ᐅᖃᕐᕕᖃᕐᓗᖓ 
ᑲᑎᒪᑐᐃᓐᓇᓂᕐᒧᑦ. ᐃᖅᑲᓇᐃᔭᖅᑎᒃᑲ ᒫᓐᓇ ᐅᕙᓃᙱᓚᑦ, ᑭᓯᐊᓂᓕ ᐅᖃᓕᒫᕐᓂᐊᖃᒃᑲ ᒪᑐᐃᕈᑎᒃᑲ.  
 
ᖁᕕᐊᑉᐳᖓ ᑐᓂᓯᔪᓐᓇᕐᑎᓪᓗᖓ ᖃᐅᔨᓴᕐᓂᕐᒧᑦ 2004-2005 ᐱᓕᕆᕕᒻᒧᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᖃᑦᑏᓐᓇᐅᓛᓂᑦ ᐱᓕᕆᕕᐅᔪᓂᑦ ᑮᓇᐅᔭᖁᑎᖃᖅᑯᑦ ᒐᕙᒪᒃᑯᓐᓂ. 
 
ᑖᒃᑯᐊ ᑮᓇᐅᔭᐃᑦ ᑲᔪᓯᕙᓪᓕᐊᕗᑦ ᓴᓇᓂᕐᒥᑦ ᐱᔭᐅᔭᕆᐊᓕᓐᓄᑦ, ᑐᕌᕈᑎᐅᔪᓄᑦ ᐊᒻᒪᓗ 
ᖃᓄᐃᓕᐅᕈᑎᐅᓇᓱᑦᑐᓂᑦ ᑕᕝᕙᓃᑦᑐᓂᑦ ᐱᓇᓱᐊᖅᑕᕗᑦ ᐊᒻᒪᓗ ᐱᒋᐊᖅᑎᐸᓪᓕᐊᓂᑦᑎᓐᓂ ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᕝᕙᓂᓕᒫᖅ ᒐᕙᒪᑦᑎᓐᓂ. 
 
ᐅᖃᐅᓯᖃᕐᓂᐊᕋᒪ, ᑮᓇᐅᔭᐃᑦ ᐱᒻᒪᕆᐅᒋᕗᑦ ᐊᐅᓚᑦᑎᓂᕐᒥᑦ ᐊᒻᒪᓗ ᑭᒡᒐᕐᑐᐃᓂᕐᒥᑦ ᒐᕙᒪᒃᑯᓐᓄᑦ ᓄᓇᕗᒻᒥ 
ᐊᒻᒪᓗ ᓄᓇᕗᒻᒥᓕᐅᓕᒫᓄᑦ ᑲᒪᓂᑦᑎᓐᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᒻᒪᓗ ᑲᓇᑕᒥ ᒐᕙᒪᒃᑯᖏᓐᓂ. 
 
ᖁᕕᐊᑉᐳᖓ ᐅᖃᐅᔾᔨᒋᐊᔅᓴᖅ ᑕᒪᒃᑮᓐᓂᒃ ᓯᕗᓂᕆᓂᐊᖅᑕᑎᓐᓂ ᐊᒻᒪᓗ ᑭᖑᓂᑦᑎᓐᓂ 
ᖃᓄᐃᓕᐅᕈᑎᒋᓇᓱᐊᖅᑕᕗᑦ ᓴᖅᑮᐸᓪᓕᐊᓕᕐᖓᑕ. ᐃᑲᔪᖅᓱᐃᓂᔅᓯᓐᓄᑦ, ᓂᕆᐅᓐᓂᖃᑦᑎᐊᖅᑯᖓ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑲᔪᓯᑦᑎᐊᕐᓂᖓᓄᑦ ᑲᒪᓂᖓᓄᑦ ᐱᒋᐊᖅᑎᑦᑎᕙᓪᓕᐊᓂᕐᒥᑦ 
ᖃᓄᐃᓕᐅᕈᑕᐅᓇᓱᐊᖅᑐᓂᑦ ᒐᕙᒪᒃᑯᓐᓄᑦ ᒪᓕᑦᑐᒋᑦ ᒪᓕᒐᓕᐅᖅᑏᑦ ᓱᔭᐅᖁᔭᖏᓐᓄᑦ. 
 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᖃᓄᐃᓕᐅᕈᑎᒋᔭᖏᑦ ᐊᒻᒪᓗ ᑭᓲᓂᕆᔭᖓ 
 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᒥᓱᑲᓪᓚᓐᓂ ᑲᒪᓂᖃᖅᑯ ᐱᖃᓯᔾᔨᓪᓗᑎᑦ; ᐱᖃᕐᑎᑦᑎᓂᕐᒥᑦ ᐅᖃᐅᔾᔨᒋᐊᕐᓂᕐᒥᑦ 
ᐊᒻᒪᓗ ᐊᐅᓚᑦᑎᔨᓄᑦ ᐃᑲᔪᖅᑐᑎᑦ ᐊᖓᔪᖅᑳᖑᔪᓄᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕕᖏᓐᓄᑦ ᐊᒻᒪᓗ  

ᑲᑐᔾᔨᖃᑎᒌᖏᓐᓄᑦ, ᐊᐅᓚᑦᑎᓂᕐᒥᑦ ᑲᒪᒋᔭᐅᔪᓂᑦ ᐊᐅᓚᑦᑎᔨᐅᔪᓂᑦ ᐊᒻᒪᓗ ᐱᕙᓪᓕᐊᓂᐅᔪᓂᑦ ᖁᑦᑎᓂᖅᓴᓂᑦ 
ᐃᖅᑲᓇᐃᔭᖅᑎᐅᔪᓂᑦ ᐊᒻᒪᓗ ᐱᓇᓱᐊᖅᑐᑎᑦ ᑖᒃᑯᐊ ᓄᓇᕗᒥ ᓄᓇᑖᕈᑎᒧᑦ ᐊᖏᖃᑎᒌᒍᑎᐅᔪᑦ 
ᐋᖅᑭᑕᐅᕙᓪᓕᐊᓂᖓᓄᑦ. 
 
ᑭᓲᓂᕆᔭᖓ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓇᓱᐊᖅᑐᑎᑦ ᓂᕈᐊᖅᑕᐅᓯᒪᔪᑦ ᓇᒧᙵᐸᓪᓕᐊᓂᖓᓄᑦ ᐊᒻᒪᓗ 
ᐊᖏᖃᑎᒌᓐᓂᕐᒥᑦ ᑕᕝᕙᓂ ᐃᓄᓐᓂ ᐱᔨᑦᑎᕋᖅᑎᐅᓂᕐᒧᑦ. 
 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑲᒪᒋᔭᖃᖅᑯ ᑐᓴᖅᑎᑦᑎᓂᕐᒥᑦ ᖃᓄᐃᓕᐅᕈᑎᐅᓯᒪᔪᓂᑦ, ᐱᔭᐅᒐᓱᑦᑐᓂᑦ ᐊᒻᒪᓗ 
ᒪᓕᑦᑕᐅᔪᔅᓴᓂᑦ ᒐᕙᒪᒃᑯᓐᓄᑦ ᑕᒪᒃᑮᓐᓂᒃ ᒐᕙᒪᒃᑯᓐᓂᑦ ᐊᒻᒪᓗ ᐃᓄᓐᓂ. 
 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᖃᑕᐅᑯᕙᒃᑯᕗᑦ ᒪᓕᑦᑎᐅᓗᑎᑦ ᐊᐅᓚᑦᑎᓂᕐᒥᑦ ᒐᕙᒪᒃᑯᑦ ᓯᕗᓪᓕᐅᑎᒋᐊᓕᖏᓐᓂ 
ᐊᒻᒪᓗ ᖃᓄᐃᓕᐅᕈᑎᒋᓇᓱᑦᑕᖓᓄᑦ ᑎᑎᖅᓯᒪᔪᒥ ᐱᓇᓱᐊᖅᑕᕗᑦ. 
 
ᒐᕙᒪᕗᑦ ᐊᕐᕌᒎᖃᓕᖅᑯ ᑕᓪᓕᒪᓂ ᐊᒻᒪᓗ ᐊᒥᓱᒻᒪᕆᓐᓂᒃ ᐱᓯᒪᓕᕋᓗᐊᖅᑎᓪᓗᒋᑦ, ᓱᓕ ᐊᒥᓱᒻᒪᕆᓐᓂ 
ᓱᔭᕆᐊᖃᖅᑯᑦ. ᑖᒃᑯᐊ 2004-2005 ᑮᓇᐅᔭᓂᑦ ᐊᑐᖅᑕᐅᔪᔅᓴᐅᔪᑦ ᑕᑯᑎᑦᑎᕗᑦ ᓇᒧᙵᐸᓪᓕᐊᓂᖓᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓇᓱᐊᖅᑎᓪᓗᓂᒋᑦ ᖃᓄᐃᓕᐅᕈᑎᒋᓇᓱᑦᑕᖏᑦ. 
 
ᑖᓐᓇ ᑲᑎᑦᑐᒍᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ ᐊᐅᓚᑕᐅᓂᖓᓄᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ $9,397,000 ᐊᕐᕌᒎᒧᑦ 
2004-2005.  
 
ᐊᖓᔪᖅᑲᐅᑏᑦ ᐃᖅᑲᓇᐃᔭᕐᕕᖓ 
 
ᐱᓕᕆᕕᒻᒥ ᐊᖓᔪᖅᑕᐅᑏᑦ ᐃᖅᑲᓇᐃᔭᕐᕕᖓ ᐱᓕᕆᐊᓕᒃ ᐊᖓᔪᖅᑲᐅᑏᑦ ᑎᒦᓪᓗ ᐱᔨᑦᓯᐅᑎᖏᓐᓂᒃ, 
ᓈᓴᐃᓯᒪᓂᕐᓂᒃ, ᑐᓴᐅᒪᖃᑦᑕᐅᑎᓂᕐᓂᒃ, ᒪᓕᒐᓕᐅᕐᓂᕐᓂᒃ, ᐸᕐᓇᓂᕐᓂᒃ ᕿᒥᕐᕈᑦᓯᐊᓂᕐᓂᓪᓗ ᐱᔭᕇᖅᓯᒪᔭᒥᓐᓂᒃ. 
ᐃᑕᔪᖅᑐᖅᓯᒪᒻᒥᔭᕗᑦ ᐃᒪᖅᑐᕈᑎᓄᑦ ᐊᑭᓂᒃ ᕿᒥᕐᕈᔩᑦ ᑲᑎᒻᒪᔨᖏᑦ 
 
ᑎᓕᐅᕆᓂᒃᑯᑦ, ᐊᖓᔪᖅᑲᐅᑏᑦ ᐃᖅᑲᓇᐃᔭᕐᕕᖓ ᐱᓕᕆᐊᖃᕆᐊᓕᒃ ᐊᑐᐃᓐᓇᕈᖅᑎᑎᕆᓂᕐᒥᒃ ᒥᓂᔅᑕᐃᑦ 
ᑲᑎᒻᒪᐅᑎᑦᓴᖏᓐᓂᒃ. ᐃᑲᔪᖅᑐᖅᒥᔪᖅ ᒥᓂᔅᑕᓂᒃ ᑐᓴᐅᒪᑎᑕᐅᒃᑲᖅᓱᒍ ᑎᓕᐅᕆᒍᑎᕗᑦ ᐃᓄᓐᓂᒃ ᐱᔨᑦᓯᐅᑎᑎᒍᑦ. 
 
ᐊᖓᔪᖅᑲᐅᑏᑦ ᐃᖅᑲᓇᐃᔭᕐᕕᖓ ᓱᖅᑯᐃᒪᕗᖅ ᒐᕙᒪᖓ ᓄᓇᕗᑦ ᐊᑐᓕᖅᑎᑦᓯᒐᓗᐊᕆᐊᖓ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᐊᑐᐊᕐᓗᒋᑦ ᐱᓇᓱᐊᖅᑕᕗᑦ, ᐊᒻᒪᓗ ᐱᔭᕇᕐᓗᑎ ᒐᕙᒪᖓᑕ ᓄᓇᕗᑦ ᐱᔭᕇᕆᐊᓕᖏᓐᓂᒃ 
ᓄᑦᑎᖅᑎᕆᕕᐅᓯᒪᔪᓄᑦ ᒐᕙᒪᒃᑯᑦ ᐃᖅᑲᓇᐃᔮᖁᑎᖏᓐᓂᒃ. 
 
ᒐᕙᒪᐅᖃᑎᒌᑦ ᐱᓕᕆᓂᖏᓐᓄᑦ ᐃᖅᑲᓇᐃᔭᕐᕕᒃ 
 
ᒐᕙᒪᐅᖃᑎᒌᑦ ᐱᓕᕆᓂᖏᓐᓄᑦ ᐃᖅᑲᓇᐃᔭᕐᕕᖓ ᐱᓕᕆᕆᐊᖃᕆᐊᓕᒃ ᐊᐅᓚᑦᓯᓂᕐᒥᒃ ᐱᕙᓪᓕᐊᑎᑦᓯᓂᕐᒥᓪᓗ 
ᒐᕙᒪᐅᖃᑎᒌᑦ ᐸᕐᓇᐅᑎᓕᐊᖏᓐᓂᒃ, ᒪᓕᒐᓕᐊᖏᓐᓂᒃ ᐱᒋᐊᖅᑎᑕᐅᓐᓇᖅᑕᖏᓐᓂᓪᓗ ᐊᑕᔪᓂᒃ ᑲᓇᑕᐅᑉ 
ᒐᕙᒪᖓᓄᑦ, ᓄᓇᓕᓕᐸᐅᔭᖁᑎᖏᓐᓄᑦ, ᓄᓇᖁᑎᖏᓐᓄᑦ, ᓄᓇᕐᔪᐊᑉ ᑲᔾᔨᖓᓄᑦ 
ᓄᓇᖃᖅᑳᖅᓯᒪᔪᓕᕆᓂᕐᓄᓪᓗ. 
 
ᑖᒃᑯᐊ ᐱᔭᕇᖅᑕᐅᓲᑦ ᐅᑯᑎᒎᓇ: 
 

• ᓴᙱᔪᒥᒃ ᐃᖅᑲᓇᐃᔭᐊᑎᒌᑦᑎᑦᓯᓇᓱᐊᕐᓗᓂ ᒐᕙᒪᓂᒃ. 
• ᐱᑦᓯᐊᕐᓗᒋᑦ ᐃᖅᑲᓇᐃᔭᖃᑎᒌᑦ ᑐᑭᒧᐊᑦᑎᓪᓗᒋᑦ ᒐᕙᒪᖓᑕ ᓄᓇᕗᑦ ᐊᐅᓚᑕᖏᑦ ᐱᐊᑎᒋᑦᓱᒋᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᒻᒪᓗ ᐊᓯᖏᑦ ᐃᓄᐃᑦ ᑎᒥᖁᑎᖏᑦ. 
• ᓱᖅᑯᐃᒪᓗᒍ ᐊᑐᓕᖅᑎᑕᐅᒐᓗᐊᕆᐊᖏᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᖃᑎᒌᒍᑏᑦ. 

• ᓯᑦᑕᑦᓴᕆᐊᕐᓗᒋᑦ ᐱᔪᓐᓇᕐᓂᑖᖅᑕᐅᒍᑎᒋᔪᑦ ᐊᖏᖃᑎᒌᖑᑎᖃᕋᓱᐊᕐᓂᕐᒥᒃ ᑲᓇᑕᐅᑉ ᒐᕙᒪᖓᓂᒃ. 
 
ᑕᐃᒫᒃ ᒪᓕᒐᓕᐅᖅᑏᑦ ᖃᐅᔨᒪᔪᐃᓐᓇᐅᒻᒪᑕ ᓄᑖᒥᒃ ᑲᓇᑕᒥ ᒐᕙᒪᖃᓛᓕᖅᑐᖅ ᑐᖔᓂ ᔫᓂ 29. ᓄᓇᕗᒻᒥ 
ᒐᕙᒪᐅᓗᑕ, ᐃᖅᑲᓇᐃᔭᖃᑎᒋᓗᒋᑦ ᓄᓇᕗᑦ ᑐᙵᕕᒃ ᑎᒥᖓ, ᐋᖅᑭᑦᓱᐃᒋᐊᖃᓛᖅᑐᒍᑦ 
ᐃᖅᑲᓇᐃᔭᖃᑎᑖᐅᖅᖃᓗᑕ ᓱᖅᑯᐃᒪᓂᐊᕐᓗᒋᑦ ᓯᕗᓐᓕᐅᑎᒋᐊᓕᕗᑦ ᑐᓴᖅᑕᐅᒐᓗᐊᕆᐊᖏᑦ ᓄᑖᒧᑦ ᒐᕙᒪᒧᑦ. 
 
ᐃᓘᓐᓇᑎᒃ ᒥᓂᔅᑕᐅᖃᑎᒃᑲ ᐊᖅᑯᑎᒋᓗᒋᑦ ᐱᓕᕆᐊᕆᒋᐊᓕᖏᑦ ᐊᒻᒪᓗ ᑲᓇᑕᒥ/ᓄᓇᖁᑎᖏᓐᓂ 
ᐊᕕᑦᑐᖅᓯᔪᓂ/ᐅᑭᐅᖅᑕᖅᑐᒥ ᓄᓇᖁᑎᖏᓐᓂ ᐱᓕᕆᐊᑦ ᐱᓇᓱᐊᕐᓗᑎᐅᓛᕐᒪᑕ ᑮᓇᐅᔭᖅᑑᑎᑦᓴᓂᒃ 
ᐱᓕᕆᐊᓂᓪᓗ ᑐᓴᖅᑕᐅᒃᑲᕐᓗᒋᑦ ᑭᙴᒫᕆᔭᖏᑦ ᓄᓇᕗᒻᒥᐅᑦ. 
 
ᐃᒃᓯᕙᐅᑖᖅ. ᑖᒃᑯᐊ ᑐᕌᒐᕆᔪᒪᔭᖏᑦ ᐃᓄᓐᓂᒃ ᐃᖅᑲᓇᐃ.ᖅᑎᑦᓯᓂᕐᒧᒃ ᐊᖏᖃᑎᒡᒌᖑᑎᐅᑉ ᐱᓴᓱᐊᒐᖓᓂ 
ᐊᕐᕌᖑᐊᓂ 2004/2005. ᓂᕆᐅᑦᑐᖓ ᐱᕙᓪᓕᐊᓂᐊᕆᐊᑦᑕ ᑲᔪᓯᑦᓯᐊᓂᑦᑎᓐᓂ ᐊᒻᒪᓗ ᐊᑐᐃᓐᓇᕈᖅᑎᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒐᓕᐅᖅᐸᓪᓕᐊᒍᑎᒋᓗᒋᑦ. ᖁᕕᐊᒐᔭᖅᑐᖓ ᑭᐅᒋᐊᖅ ᓇᓕᐊᓐᓂᑐᐃᓐᓇᖅ 
ᐊᐱᖅᑯᒻᒥᒃ ᐅᕚᓗ ᐅᖃᐅᑎᒋᓗᒋᑦ ᐅᖃᐅᓯᖏᑦ ᒪᓕᒐᓕᐅᖅᑎᐅᖃᑎᒻᒪ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓯᕗᓕᖅᑏ. ᐃᖅᑲᓇᐃᔭᖃᑎᖃᖅᑮᑦ ᓇᑦᓴᕈᒪᔭᓐᓃᕕᑦ ᓵᒧᑦ. ᑲᑎᒻᒪᔨᕋᓛᑦ ᐊᖏᖅᑲᑦ 
ᓯᕗᓕᖅᑎ ᐃᖅᑲᓇᐃᔭᖅᑎᒡᒋᖁᓗᒍ ᓵᒧᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᓇᐅᑖᓗᓕᔭᖅᑎ ᐃᑲᔪᕈᓐᓇᕈᕕᒋᑦ ᓯᕗᓕᖅᑎᐅᑉ ᐃᖅᑲᓇᐃ.ᖅᑎᖏᑦ. ᓯᕗᓕᖅᑏ 
ᑭᓇᐅᒻᒪᖔᑕ ᐃᖅᑲᓇᐅᔭᖅᑎᑎᑦ ᖃᐅᔨᒃᑲᐅᑎᙳᐊᑕᖅᓯᓇᒃᑭᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᐅᓪᓗᒥ ᓴᐅᒥᓐᓃᑦᑐᖅ, ᑐᖓᓕᕋ, ᔮᓐ ᐅᐊᔅ. ᑕᓕᖅᐱᓐᓂ ᑎᐅᕆ ᕌᔾᔭᔅ, 
ᐃᖅᖃᓇᐃᔭᕐᕕᑦ ᐱᔨᑦᓯᐅᑎᖏᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᑲᑎᒻᒪᔨᕋᓛᑦ ᐅᖃᐅᓯᑦᓴᖃᖅᑲᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᑲᑎᒻᒪᔨᕋᓛᖅ ᑐᙵᓱᒋᓪᓗ ᑐᐊᓕᖓ ᒥᓂᔅᑕᐅᑉ ᐅᐊᔅ ᐊᒻᒪᓗ ᕌᔾᔭᔅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒻᒪᔨᕋᓛᖑᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᑕᖏᓐᓄᑦ ᓱᖏᖅᑑᑕᐅᓂᖏᓐᓄᓪᓗ 
ᕿᒥᕐᕈᓯᒪᓕᖅᑐᑦ ᒥᑦᓴᐅᓯᑦᑕᐅᓂᖏᓐᓂᒃ ᑮᓇᐅᔭᐃᑦ ᐊᒻᒪᓗ ᐱᓕᕆᐊᑦᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ 
ᐊᖓᔪᖅᑲᐅᑏᑦ ᖃᐅᓄᐃᑦᑐᑐᐃᓐᓇᓂᓪᓗ ᒐᕙᒪᓕᕆᔩᑦ ᐊᕐᕌᒍᐊᓄᑦ ᑮᓇᐅᔭᐃᑦ 2004-2005, ᐊᒻᒪᓗ 
ᖁᕕᐊᓱᑉᐳᖓ ᐅᖃᕈᓐᓇᕐᓗᖓ ᑲᑎᒪᔨᕋᓛᖑᔪᑦ ᐅᖃᐅᓯᔅᓴᖏᓐᓄᑦ. 
 
ᑲᑎᒪᔨᕋᓛᖑᔪᑦ ᖃᐅᔨᕗᑦ ᐱᓕᕆᕕᐅᔪᑦ ᑮᓇᐅᔭᖏᑦ 2004-2005 ᖃᑦᑏᓐᓇᕈᕆᐊᖅᓯᒪᕗᑦ 9%-ᒥᑦ ᑕᕝᕙᙵᑦ 
2003-2004, ᐱᔾᔪᑎᖃᓗᐊᖅᑐᑎᑦ ᐱᔭᕇᕐᓂᖏᓐᓄᑦ ᓅᑎᕐᓂᐅᓚᐅᖅᑐᓂᑦ ᐃᖅᑲᓇᐃᔮᓂᑦ ᓄᓇᓕᓐᓄᑦ. 
 
ᐅᐊᑦᑎᐊᕈ, ᐊᒥᓲᔪᑦ ᐃᓱᒫᓘᑎᐅᓚᐅᖅᑯᑦ ᖃᐅᔨᓴᕐᑕᐅᑎᓪᓗᒋᑦ ᑮᓇᐅᔭᖏᑦ ᐱᓕᕆᕕᐅᑉ. ᒫᓐᓇ 
ᐅᖃᐅᓯᖃᑲᐃᓐᓇᕈᒪᕗᖓ ᐱᔾᔪᑎᖃᕐᑐᓂᑦ ᖃᓄᐃᓕᐅᕈᑕᐅᔪᓂᑦ ᐊᒻᒪᓗ ᓱᔭᐅᓂᖏᓐᓂ ᑖᒃᑯᓂᖓ. 
 
ᖃᓄᐃᓕᐅᕈᑎᐅᔪᑦ ᐱᓕᕆᕕᒻᒥ ᓴᖅᑮᑎᑦᑎᒋᐊᖃᕐᓂᐅᔪᑦ ᐅᓂᒃᑳᓕᐊᖑᔪᓂᑦ ᐱᔭᐅᔭᕆᐊᖃᕐᐸᑦᑐᓂᑦ 
ᐱᐅᓯᕚᓪᓕᖅᓯᒪᕗᑦ ᓯᕗᓪᓕᖅᐹᒥ ᐱᒋᐊᓚᐅᖅᓯᒪᒻᒪᑕᓂᑦ ᒐᕙᒪᒃᑯᑦ ᐊᐅᓚᓂᖓ. ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐱᒻᒪᕆᐅᔪᒥᑦ ᑲᒪᓂᖃᖅᑯᑦ ᐱᓇᓱᐊᕐᑎᓪᓗᒋᑦ ᑕᒪᒃᑯᐊ ᐊᑐᖅᑕᐅᑦᑎᐊᕋᓗᐊᕐᒪᖔᑕ ᐱᓕᕆᕕᐅᔪᓄᑦ. 
 



ᓇᒃᑲᔾᔭᐅ, ᒪᐃ 31, 2004 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ    
 

 

709 

ᑭᐊᓯᓂᓕ, ᑕᒪᒃᑮ ᑲᑎᒪᔨᕋᓛᖑᔪᑦ ᐊᒻᒪᓗ ᖃᐅᔨᓴᖅᑎᒻᒪᕆᐅᔪᖅ ᖃᐅᔨᑎᑦᑎᓯᒪᕗᑦ, ᐊᕐᕌᒎᑕᒫᖅ ᑮᓇᐅᔭᓄᑦ 
ᖃᓄᐃᓕᐅᕈᑕᐅᔪᓂᑦ ᐊᑕᐅᓯᐅᙱᑦᑐᓄᑦ ᒐᕙᒪᒃᑯᑦ ᑯᐊᐳᕇᓴᖏᓐᓄᑦ ᓴᖅᑭᑕᐅᕙᒻᒪᑕ ᑕᖅᑭᒐᓚᐅᓕᖅᑎᓪᓗᖏᑦ 
ᓴᖅᑭᑕᐅᒋᐊᖃᕐᓂᖓ ᐊᓂᒍᖅᓯᒪᓕᖅᑎᓪᓗᒍ. ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᒻᒪᓗ ᑮᓇᐅᔭᓕᕆᔨᒃᑯᑦ 
ᐃᖅᑲᓇᐃᔭᖃᑎᒌᒋᐊᖃᖅᑯ ᐱᔾᔪᑎᒋᓪᓗᒍ ᑕᒪᓐᓇ ᐱᐅᓯᕚᓪᓕᑎᑦᑎᓂᕐᒥᑦ ᑭᖑᕙᖃᑦᑕᕐᓂᐅᔪᒥᑦ. 
 
ᐱᒋᐊᕐᔪᑎᒋᓗᒍ, ᑲᑎᒪᔨᕋᓛᖑᔪᖅ ᐅᖃᐅᔾᔨᒋᐊᕈᒪᕗᑦ ᑖᒃᑯᐊ ᐊᕐᕌᒎᑕᒫᑦ ᐃᖅᑲᓇᐃᔭᑦᑎᐊᓂᕐᒧᑦ 
ᐱᔾᔪᓯᐊᖅᑎᑦᑎᖃᑦᑕᕐᓗᑎᑦ ᖁᑦᑎᓂᖅᓴᓄᑦ ᐱᓕᕆᕕᓐᓂ ᐃᖅᑲᓇᐃᔮᖃᕐᑐᑦ ᐊᒻᒪᓗ ᑯᐊᐳᕇᓴᒥᑦ 
ᐊᖏᔪᖅᑲᐅᑎᐅᔪᓂᑦ ᐱᖃᑕᐅᑎᓪᓗᒍ ᐱᔪᓐᓇᓂᕆᓂᐊᖅᑕᖏᓐᓂᑦ ᑖᒃᑯᓂᖓ ᒪᓕᒐᖅᑎᒍᑦ 
ᓴᖅᑭᑕᐅᑎᑕᐅᔭᕆᐊᓖᑦ ᒪᓕᓪᓗᒋᑦ. 
 
ᐅᐊᑦᑎᐊᕈ, ᒪᓕᒐᓕᐅᖅᑏᑦ ᐅᖃᖃᑦᑕᖅᓯᒪᕗᑦ ᐱᓕᕆᕕᐅᔪᖅ ᐱᐅᓯᕚᓪᓕᑎᑦᑎᒋᐊᖃᕐᓂᖓᓄᑦ 
ᑐᓴᖅᑎᑦᑎᖃᑦᑕᓂᕐᒥᑦ ᓄᓇᓕᓐᓄᑦ. ᑲᑎᒪᔩᑦ ᖁᕕᐊᑉᐳᑦ ᐅᖃᐅᔾᔨᒋᐊᔅᓴᖅ ᐱᓕᕆᕕᐅᑉ ᑲᔪᓯᓂᖓᓄᑦ 
ᐱᓇᓱᐊᕐᑐᑎᑦ ᐊᑐᕐᓂᖅᓴᐅᓂᕐᒥᑦ ᓄᓇᓕᓐᓂ ᓈᓚᐅᑎᒃᑯᑦ ᑐᑭᓯᒋᐊᕈᑎᐅᔪᓂᑦ ᐊᑐᐃᓐᓇᐅᑎᑦᑎᓂᕐᒥᑦ 
ᓄᓇᕗᒻᒥᐅᓕᒫᓄᑦ ᑐᓴᖅᑕᐅᔭᕆᐊᓕᓐᓂ. 
 
ᑲᑎᒪᔩᑦ ᐃᑲᔪᖅᓱᐃᖏᓐᓇᖅᑯᑦ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᑦ ᖃᐅᔨᒪᑎᑦᑎᓇᓱᐊᖏᓐᓇᖅᑯᑦ ᑲᓇᑕᒥ ᒐᕙᒪᒃᑯᓐᓂ 
ᐱᔭᕆᐊᓕᖏᓐᓂ ᑮᓇᐅᔭᓂᑦ ᒪᓕᑦᑕᐅᖏᓪᓗᑎᑦ ᐊᓯᔾᔨᖅᑕᐅᔪᓐᓇᖏᑦᑐᓂᑦ ᐊᒻᒪᓗ ᓈᒻᒪᓈᙱᑦᑐᓂᑦ 
ᒪᓕᓐᓂᐅᔪᓂᑦ ᖃᑦᑎᐅᓂᖏᓐᓄᑦ ᐃᓄᖏᓐᓂ ᓄᓇᓕᓐᓂ, ᑭᓯᐊᓂᓕ ᑕᒪᒃᑯᐊ ᐱᔭᕆᐊᖃᓪᓚᕆᑐᑦ 
ᐊᕕᑦᑐᖅᓯᒪᔪᒥᑦ. 
 
ᑲᑎᒪᔩᑦ ᐱᖁᔨᓯᒪᕗᑦ ᒐᕙᒪᒃᑯᓐᓂᑦ ᐊᔾᔨᒌᓐᓂᕐᒥᑦ ᐊᒻᒪᓗ ᐅᑉᐱᕈᓱᓐᓂᕐᒥᑦ ᐱᔭᕆᐊᓕᖏᓐᓂᑦ ᓄᓇᓕᓐᓂ, 
ᐃᓕᓐᓂᐊᕐᕕᓂᑦ, ᐊᒻᒪᓗ ᐊᓯᖏᓐᓂ ᑲᑐᔾᔨᔨᐅᔪᓂᑦ ᒪᓕᑐᐃᓐᓇᖏᓪᓗᒍ ᑖᒃᑯᐊ ᖃᑦᑎᐅᓂᖏᓐᓄᑦ ᐃᓄᐃᑦ. 
 
ᑲᑎᒪᔩᑦ ᖁᕕᐊᓚᐅᖅᑯᑦ ᖃᐅᔨᒋᐊᔅᓴᖅ ᒫᓐᓇᕈᓘᓚᐅᖅᑐ ᐱᖓᓲᔪᑦ ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥ 
ᐱᔪᓐᓇᓚᐅᕐᓂᖏᓐᓄᑦ ᐱᐅᓂᖅᓴᒥᑦ ᐊᖏᕈᑎᐅᔪᒥᑦ ᓄᓇᕗᒻᒧᑦ ᐊᒻᒪᓗ ᐅᑭᐅᖅᑕᕐᑐᒥᐅᖃᑎᑦᑎᓐᓄᑦ, ᓄᓇᑦᓯᐊᕐᒧᑦ 
ᐊᒻᒪᓗ ᔫᑳᓐᒧᑦ, ᑕᕝᕗᖓ ᐋᓐᓂᐊᖃᙱᑦᑐᓕᕆᓂᕐᒧᑦ. ᑲᑎᒪᔩᑦ ᖁᕕᐊᓚᐅᕆᕗᑦ ᖃᐅᔨᒋᐊᔅᓴᖅ ᒐᕙᒪᒃᑯᑦ 
ᓄᓇᕗᒻᒥ ᐊᖏᖅᑎᑦᑎᒐᓱᓐᓂᖏᑦ ᐱᔪᓐᓇᓚᐅᕐᓂᖏᓐᓄᑦ ᑕᒪᔅᓱᒧᖓ ᐱᕙᓪᓕᐊᓂᐅᔪᒧᑦ ᕿᖓᐅᒧᑦ 
ᐊᑐᕆᐊᓕᐅᖅᑕᐅᓂᕐᒧᑦ. 
 
ᑲᑎᒪᔩᑦ ᐃᓕᓴᖅᓯᕗᑦ ᑲᓇᑕᒥ ᓂᕈᐊᖅᑐᔅᓴᐅᔪᑦ ᓇᓗᓇᖅᑐᒥᑦ ᓂᕆᐅᓂᖃᓕᕐᓂᕐᒥᑦ ᒫᓐᓇᐅᔪᒧᑦ ᓅᑦᑎᑦᑎᓂᕐᒥᑦ 
ᐃᓱᒫᓘᑎᐅᔪᒥᑦ. 
 
ᑲᑎᒪᔩᑦ ᑕᑯᔪᒪᒐᓗᐊᖅᑯᑦ ᓯᕗᓕᖅᑎᒻᒥᑦ ᐊᒻᒪᓗ ᐊᖓᔪᖅᑲᐅᑏᑦ ᑲᑎᒪᔨᖏᓐᓂ ᖃᐅᔨᑎᑦᑎᖃᑦᑕᓂᕐᒥᑦ 
ᒪᓕᒐᓕᐅᕐᕕᑎᓐᓄᑦ ᖃᓄᐃᓕᐅᕈᑎᒋᔭᖏᓐᓂ ᐊᒻᒪᓗ ᓱᔭᒥᓂᖏᓐᓂ ᐊᒥᓲᔪᓄᑦ ᑲᓇᑕᒥ-ᐊᕕᑦᑐᖅᓯᒪᔪᓂᑦ ᐊᒻᒪᓗ 
ᓄᓇᕐᔪᐊᓂᑦ ᑲᑎᒪᓂᐅᖃᑦᑕᖅᑐᓂᑦ ᐱᖃᑕᐅᖃᑦᑕᑎᓪᓗᒋ ᑦ. ᑐᓴᖅᑎᑦᑎᔾᔪᑎᒃᑯᑦ ᐱᕙᓪᓕᐊᔪᒃᑯᑐᐊᖅ 
ᐊᑲᐅᓈᙱᒻᒪᑦ. 
 
ᑲᑎᒪᔨᕋᓛᖑᔪᑦ ᑕᑯᒍᒪᒋᕗᑦ ᐊᒥᓲᓂᖅᓴᓂᑦ ᐊᒻᒪᓗ ᖃᐅᔨᑎᑦᑎᑎᐊᕐᓂᕐᒥᑦ ᒪᓕᒐᓕᐅᕐᕕᑎᓐᓄᑦ 
ᖃᓄᐃᓕᖓᓕᕐᓂᖏᓐᓄᑦ ᐊᖏᖃᑎᒌᙱᑦᑐᓂᑦ ᓇᐅᒃᑯᑦ ᓄᓇᑖᕋᓱᒃᑯᑦ ᓄᖅᑲᕐᕕᖃᕐᓂᐊᒪᖔᑕ ᑲᑐᔾᔨᔨᐅᔪᓂᑦ 
ᒫᓂᑑᕙᒥ ᐊᒻᒪᓗ ᓇᒥᑐᐃᓐᓇᖅ. 
 
ᑲᑎᒪᔨᕋᓛᖑᔪᑦ ᑕᑯᔪᒪᕗᑦ ᐃᖅᑲᓇᐃᔭᖃᑎᒌᑦᑎᐊᓂᕐᒥᑦ ᒐᕙᒪᒃᑯᓐᓂᑦ ᓄᓇᕗᒻᒥ ᐊᒻᒪᓗ ᓄᓇᕗᒻᒥ ᑐᙵᕕᒃᑯᓐᓂ, 
ᐱᓇᓱᐊᖁᔨᔅᓯᓐᓈᑦ ᒐᕙᒪᒃᑯᓐᓂ ᓱᓕᖁᔨᓪᓗᑎᑦ ᑲᑎᒪᔨᓄᑦ ᐱᔾᔪᑎᖃᕐᑎᓪᓗᒋᑦ ᑖᒃᑯᐊ ᒪᕐᕉᔫᒃ 
ᐊᖏᕈᑎᖃᕈᓐᓃᑎᓪᓗᒋᑦ. 

ᐃᒃᓯᕙᐅᑖᖅ, ᑕᒪᓐᓇ ᖃᓄᐃᓕᖓᓂ ᒐᕙᒪᒃᑯᑦ ᓄᓇᕗᒻᒥ ᐋᖅᑭᒋᐊᖅᑕᐅᓚᐅᕋᓗᐊᖅᑎᓪᓗᒍ ᒫᑦᓯᐅᓚᐅᖅᑐᒥ 
ᑕᒫᓂ ᐊᕐᕌᒎᒥ, ᑲᑎᒪᔩᑦ ᖃᐅᔨᑎᑦᑎᖁᔨᕗᑦ ᖁᕕᐊᓇᑎᑦ ᑖᓐᓇ ᑭᖑᓪᓕᖅᐹᖑᔪᒥᑦ ᐅᓂᒃᑳᓕᐊᖑᔪᒥᑦ 
ᐱᓕᕆᐊᖑᔪᓂᑦ ᖃᐅᔨᓴᕐᓂᕐᒧᑦ ᐱᒋᐊᖅᑕᐅᓚᐅᖅᑐᒧᑦ ᐊᒻᒪᓗ ᖃᓄᐃᓕᐅᕈᑎᐅᔪᓄᑦ ᓴᖅᑭᑕᐅᓚᐅᙱᒻᒪᑦ. 
 
ᑕᒪᔅᓱᒪ ᐊᔾᔨᐸᓗᐊᓂᑦ, ᑲᑎᒪᔩᑦ ᖁᐊᖅᓵᓚᐅᖅᑯᑦ ᒫᓐᓇᕈᓘᓚᐅᖅᑐ ᒐᕙᒪᒃᑯᑦ ᓄᓇᕗᒻᒥ ᑐᔅᓯᕋᐅᑎᖓᓄᑦ 
ᐱᔪᒪᔪᓂᑦ ᑕᕝᕙᖔᖅᑐᖅ ᐱᕙᓪᓕᐊᔪᓕᕆᔨᒃᑯᓐᓂᑦ ᐊᒻᒪᓗ ᐊᐅᓪᓚᖃᑦᑕᖅᑐᓕᕆᔨᒃᑯᓐᓂ, ᑐᔅᓯᕋᖅᑎᓪᓗᒋᑦ 
ᖃᐅᔨᒻᒪᑕᓄᑦ ᐱᔨᑦᑎᕋᖅᑎᐅᒐᔭᖅᑐᓂᑦ ᐊᒥᓱᑲᓪᓚᓐᓄᑦ, ᑖᓐᓇ ᐱᖃᓯᐅᔾᔭᐅᓪᓗᓂ ᖃᐅᔨᓴᕐᓂᐅᔪᖅ 
ᐱᓕᕆᐊᖑᔪᓄᑦ. 
 
ᒐᕙᒪᒃᑯᑦ ᓄᓇᕗᒻᒥ ᐱᔭᕆᐊᓕᖏᑦ ᑕᕝᕙᓂ ᐊᑐᕈᓐᓇᕐᓂᖅ ᑐᑭᓯᒋᐊᕈᑎᓂᑦ ᐊᒻᒪᓗ ᓴᐳᔾᔨᓂᖅ ᑲᙳᓇᖅᑐᓂᑦ 
ᒪᓕᒐᐅᔪᖅ ᐊᐅᓚᑕᐅᒻᒪᑕ ᐱᓕᕆᕕᒻᒧᑦ. ᑲᔪᓯᓂᖃᖅᑯᑦ ᐊᒥᓲᔪᑦ ᐃᖅᑲᓇᐃᔮᕆᔭᐅᓯᒪᑦᑎᐊᖏᑦᑐᔅᓱᓕ 
ᐱᓇᓱᑦᑎᓪᓗᒋᑦ ᐱᖁᔭᐅᓯᒪᔪᑦ ᑕᕝᕙᙵᑦ ᑐᑭᓯᒋᐊᕈᑎᓂᑦ ᐊᒻᒪᓗ ᑲᙳᓇᖅᑐᓂᑦ ᑲᒥᓴᓇᐅᔪᒥᑦ ᐅᕝᕙᓘᓐᓃᑦ 
ᑲᑎᒪᔨᕋᓛᖑᔪᓂᑦ ᑕᕝᕙᓂ ᒪᓕᒐᓕᐅᕐᕕᑎᓐᓂᓐ. 
 
ᐊᑕᐅᓯᖅ ᐱᖃᓯᐅᑕᐅᕗᖅ ᑲᑎᒪᔨᕋᓛᑦ ᑕᑯᒍᒪᒐᔭᖅᑕᖓᓂᑦ ᐊᖏᓂᖅᓴᒥᑦ ᒪᑐᐃᖓᑎᑦᑎᓂᖅ ᐃᓚᖓᓂᑦ 
ᒐᕙᒪᒃᑯᑦ ᓄᓇᕗᒻᒥ ᐱᔾᔪᑎᖃᕐᑐᖅ ᐊᑐᖅᑕᐅᒋᐊᖃᕐᑐᒧᑦ ᒪᓕᒐᐅᔪᑦ ᑐᓂᔭᐅᓯᒪᔪᑦ ᒐᕙᒪᒃᑯᓐᓄᑦ. 
ᐊᒥᓱᐊᖅᑎᓗᐊᖅᑐᑎᒃ, ᒐᕙᒪᒃᑯᑦ ᐅᖃᒐᓚᓗᐊᖅᐸᒻᒪᑕ ᐃᓄᓐᓄᑦ ᑕᐃᒃᑯᓂᖓ ᐃᓱᒪᓕᐅᕈᔾᔨᔪᓐᓇᖏᓐᓂᕋᖅᑐᑎᒃ 
ᑎᓕᐅᕈᑎᓂᓪᓘᓐᓃᑦ ᑐᓂᕙᒃᑕᒥᓐᓄᑦ ᐱᓕᕆᕕᐅᔪᓄᑦ ᐊᒻᒪᓗ ᑯᐊᐳᕇᓴᖁᑎᒥᓄᑦ. 
 
ᑕᐃᒪᓕ ᒪᓕᒐᓕᐅᖅᑎᐅᔪᑦ ᖃᐅᔨᒪᒐᓗᐊᖅᑎᓪᓗᒋᑦ ᐃᓱᒪᓕᐅᕈᑕᐅᔭᕆᐊᖃᖅᑐᓂᒃ ᐊᖓᔪᖅᑳᖑᔪᓄᑦ, 
ᖃᓄᖅᑑᕈᑎᒋᔪᓐᓇᖅᑕᖏᓪᓗ ᐃᓱᒪᒋᕙᒃᑲᑕᖏᑦ, ᑕᒪᒃᑯᐊ ᑐᓴᖅᑕᐅᕈᓘᔭᕆᐊᖃᙱᒻᒪᑕ, ᑕᒪᒃᑯᐊ ᑭᒃᑯᑐᐃᓐᓇᕐᓄᑦ 
ᐱᔭᐅᕙᒃᑐᑦ ᑐᓴᖅᑕᐅᓚᐅᕐᓯᒪᙱᓪᓗᑎᒃ ᐃᓱᒪᓕᐅᕈᑕᐅᓪᓚᒃᑖᖅᑐᑦ ᒐᕙᒪᒃᑯᓐᓄᑦ ᐃᓚᓂᒃᑯᑦ ᐅᒃᐱᕐᓇᓗᐊᙱᓪᓚᑦ. 
 
ᐱᒋᐊᕈᑎᒋᓗᒍ, ᑲᑎᒪᔨᕋᓛᖑᔪᑦ ᐊᑐᓕᖁᔨᓂᐊᖅᐳᑦ ᒐᕙᒪᒃᑯᓐᓂᑦ ᓴᖅᑮᖁᔨᓗᑎᒃ ᒪᓕᒐᓕᐅᕐᕕᒻᒥ ᐊᑕᖐᔪᓂᒃ 
ᐊᑐᐊᒐᐅᔪᓂᒃ ᐊᖏᖅᑕᐅᓯᒪᔪᓂᒃ ᐅᓪᓗᒥᒧᑦ ᐊᖓᔪᖅᑳᖑᔪᑦ ᑲᑎᒪᔨᖏᓐᓄᑦ. ᑕᒪᒃᑯᐊ ᐱᖃᓯᐅᔾᔨᒐᔭᖅᑐᑦ, 
ᐆᒃᑑᑎᒋᓗᒍ, ᓄᓇᕗᑦ ᒐᕙᒪᒃᑯᖏᑕ ᓄᑖᖑᔪᑦ ᐊᑐᖅᑐᐊᕐᓂᕐᒧᑦ ᐊᑐᐊᒐᖏᑦ, ᓴᖅᑭᔮᕐᓂᖏᑦ ᑕᐃᒃᑯᐊ 
ᑭᒃᑯᑐᐃᓐᓇᕐᓄᑦ ᑐᓴᖅᑕᐅᓪᓗᑎᒃ ᓴᖅᑭᑕᐅᓚᐅᖅᑐᑦ ᕖᕝᕗᐊᕆᒥ ᐊᖓᔪᖅᑲᐅᑕᐅᓂᕐᓴᐅᔪᓄᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐊᖓᔪᖅᑲᐅᑎᐅᐃᔪᓄᑦ ᑭᒃᑯᑐᐃᓐᓇᕐᓂᒃ ᓈᓚᒃᑎᑦᑎᑦᑎᓪᓗᒋᑦ. ᐱᔪᓐᓇᕐᕕᖃᙱᒻᒪᑕ 
ᓴᖅᑮᖏᓐᓂᕐᒧᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᐊᑐᐊᒐᓕᐅᕐᓂᕐᒧᑦ ᐊᖏᖅᑕᐅᓯᒪᔪᓂᒃ ᐊᖓᔪᖅᑲᐅᑕᐅᔪᓄᑦ, 
ᑭᖑᓂᐊᒍᓪᓗ ᒐᕙᒪᒃᑯᓐᓄᑦ ᐊᑕᖏᖅᑕᐅᓗᑎᒃ.  
 
ᑕᐃᒪᓕ ᒐᕙᒪᒃᑯᑦ ᑐᓴᕐᓴᐅᓗᐊᕋᑎᒃ ᐃᖅᑯᓕᖅᐸᒃᑲᓗᐊᖅᑎᓪᓗᒋᑦ ᒪᑐᖓᓂᕐᒥᓂᒃ ᑭᐅᑦᑕᖃᑦᑕᕈᓐᓇᕐᓂᕐᒥᓂᒃ, 
ᐃᒪᐃᑦᑐᔭᖃᑦᑕᕐᒪᑦ ᑭᖑᕙᖅᐸᓪᓕᐊᑐᐃᓐᓇᖅᑐᑕ ᐊᓯᖏᓐᓂ ᑲᓇᑕᒥ ᑐᓴᖅᑎᑦᑎᖃᑦᑕᕐᓂᕐᒧᑦ ᑭᒃᑯᑐᐃᓐᓇᕐᓂᒃ.  
 
ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐱᕙᓪᓕᐊᓂᖃᕐᓯᒪᒻᒪᑕ ᑭᒃᑯᑐᐃᓐᓇᕐᓄᑦ ᑕᑯᓴᐅᔪᓐᓇᖅᑐᑎᒃ ᑕᒪᒃᑯᓂᖓ ᑲᒪᑎᓪᓗᒋᑦ 
ᓲᕐᓗ ᐃᒪᐃᑦᑐᓂᒃ ᐃᖏᕐᕋᖃᑦᑕᕐᓂᕐᒧᑦ ᐊᒻᒪᓗ ᑐᙵᓱᑦᑎᑦᑎᔾᔪᑕᐅᕙᒃᑐᓂᒃ ᐊᖓᔪᖅᑲᐅᑕᐅᔪᓄᑦ 
ᐃᖅᑲᓇᐃᔭᖅᑎᓄᑦ, ᑕᐃᒫᒃ ᓴᖅᑭᔮᒃᓯᒪᓕᕐᒪᑕ ᐊᓪᓚᑦ ᑲᓇᑕᐅᑉ ᒐᕙᒪᒃᑯᖏᑕ ᐊᖓᔪᖅᑲᐅᑎᖏᓐᓂᒃ ᑕᒪᒃᑯᐊ 
ᑮᓇᐅᔭᐃᑦ ᐊᑐᖅᑕᒥᓂᖏᑦ ᑕᑯᓴᐅᑎᑕᐅᓗᑎᒃ ᖃᕋᓴᐅᔭᒃᑯᑦ ᑐᑭᓯᒋᐊᕐᕕᐅᔪᒃᑯᑦ. ᐃᒃᓯᕙᐅᑕᖅ, ᓇᓗᓇᕈᓐᓃᖅᐳᖅ 
ᑕᒪᒃᑯᓂᖓ ᑐᑭᓯᒋᐊᕈᑎᒃᓴᐅᔪᓂᒃ ᑕᒪᒃᑯᐊ ᑐᓴᐅᒪᑎᑕᐅᑎᓪᓗᒋᑦ ᓄᖅᑲᖓᔾᔪᑕᐅᔪᒥᕙᒻᒪᑕ ᐊᑐᑲᒻᒪᓂᕐᒧᑦ 
ᐊᑐᕐᓂᓗᓐᓂᕐᒧᓪᓗ.  
 
ᐃᒃᓯᕙᐅᑕᖅ, ᐆᒻᒪᖅᑯᑎᓄᑦ ᐊᑭᖏᓐᓄᑦ ᕿᒥᕐᕈᓂᕐᒧᑦ ᑲᑎᒪᔨᐅᔪᑦ ᐊᑖᓂᒻᒪᑕ ᐱᓕᕆᕕᐅᔪᑉ. ᒪᓕᒐᓕᐅᖅᑎᐅᔪᑦ 
ᓱᓕ ᐃᓱᒫᓗᒍᑎᖃᐃᓐᓇᕐᒪᑕ ᖃᓄᑎᒋ ᐃᓚᐅᖃᑦᑕᕐᓯᒪᒻᒪᖔᑕ ᒫᓐᓇᐅᔪᖅ ᖃᓄᐃᓕᖓᓂᐅᔪᒥᒃ ᑕᒪᒃᑯᓇᓂ 
ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᒃᑯᑦ ᑭᖑᓪᓕᖅᐹᒥ ᐅᖅᓱᐊᓗᐃᑦ ᐊᑭᑦᑐᕆᐊᕐᓯᒪᓂᖏᓐᓄᑦ 
ᐊᖑᒻᒪᑎᒍᑕᐅᑲᐃᓐᓇᓂᐊᖅᑐᒥᒃ ᐊᑭᖓᓂ.  

ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᖃᐅᔨᓯᒪᓕᕆᕗᑦ ᑕᐃᒃᑯᐊ ᐱᓕᕆᕕᐅᔪᑦ ᐊᕐᕌᓂ ᐅᖃᓚᐅᕐᓯᒪᒐᓗᐊᖅᑎᓪᓗᒋᑦ 
ᐃᖅᑲᓇᐃᔮᖑᔪᑦ ᓄᒃᑎᖅᑕᐅᓂᐊᕐᓂᖏᓐᓄᑦ ᐸᕐᓂᖅᑑᒧᑦ, ᑕᐃᒃᑯᐊ ᓱᓕ ᐃᖅᑲᓇᐃᔭᒃᓴᐅᔪᑦ ᐃᓐᓄᒃᓯᒪᙱᒻᒪᑕ. 
ᑕᐃᒃᑯᐊ ᐱᖃᓯᐅᔾᔨᒋᓪᓗᑎᒃ ᐃᒪᐃᑦᑐᓂᒃ, ᐃᖅᑲᓇᐃᔮᖑᔪᓂᒃ ᖃᐅᔨᓴᖃᑦᑕᕆᐊᖃᕐᓯᒪᔪᓂᒃ ᖃᓄᑎᒋ 
ᑲᔪᓯᑦᑎᐊᕐᓯᒪᓂᖏᓐᓂᒃ ᓄᓇᓕᓐᓄ ᐃᖅᑲᓇᐃᔮᖅᑕᖅᑎᑦᑎᓂᕐᒧᑦ ᐱᒋᐊᕈᑕᐅᓯᒪᔪᓂᒃ.   
 
ᒪᕐᕉᔪᒃ ᑲᑎᒪᔨᕋᓛᖑᔪᓂ ᑕᑯᔭᐅᓗᐊᓚᐅᕐᒥᔪᑦ ᒐᕙᒪᒃᑯᑦ ᖄᖓᑐᐃᓐᓇᖅᑐᓂᒃ ᕿᒥᕐᕈᔭᐅᑎᑦᑎᓂᖏᓐᓄᑦ ᐊᑭᖏᑦ 
ᐊᒻᒪᓗ ᑲᔪᓯᓗᑦᑎᐊᕐᓂᖏᓐᓄᑦ ᓄᓇᓕᓐᓄᑦ ᐃᖅᑲᓇᐃᔮᖅᑖᖑᓯᒪᔪᑦ, ᐊᒻᒪ ᐊᑭᖏᑦ ᑲᔪᓯᑦᑎᐊᕐᓯᒪᓂᖏᑦ ᐅᓪᓗᒥᒧᑦ 
ᐊᑐᓕᖁᔭᐅᓚᐅᖅᑐᑦ ᐃᑯᒪ ᐅᓂᒃᑳᖏᓐᓂᑦ.  
 
ᐃᒃᓯᕙᐅᑕᖅ, ᐃᓚᒋᒻᒥᔭᖓᑦᑕᐅᖅ ᑕᐃᒃᑯᐊ ᐱᓕᕆᐊᖑᓂᖏᓐᓄᑦ ᖃᐅᔨᓴᖅᑕᐅᓂᖏᑦ. ᒪᓕᒐᓕᐅᖅᑎᐅᔪᑦ 
ᖃᐅᔨᒍᒪᓯᒪᒻᒪᕆᓕᖅᑐᑦ ᐱᓕᕆᕕᐅᔪᑉ ᐸᕐᓇᓂᕐᒧᑦ ᑐᕌᒐᖓᓐᓂᑦ ᓴᖅᑭᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑕ 
ᐱᓕᕆᓂᖏᓐᓄᑦ ᖃᐅᔨᒋᐊᕈᑎᒃᓴᐅᔪᓂᒃ. ᑲᑎᒪᔨᕋᓛᖑᔪᑦ ᑕᑯᔪᒪᒐᔭᖅᐳᑦ ᐱᓕᕆᕕᐅᔪᑦ ᐸᕐᓇᒍᑎᖏᖑᓐᓂᒃ 
ᖃᐅᔨᓴᓪᓚᕆᑦᑐᓂᒃ ᖃᐅᔨᔭᐅᔾᔪᑎᖏᓐᓂᒃ, ᐊᒻᒪᓗ ᐱᓕᕆᐊᕆᑐᐃᓐᓇᖏᓐᓇᖏᓐᓂᒃ ᓴᖅᑭᑐᐃᓐᓇᖏᑦᑐᓂᒃ.  
 
ᑕᒪᔾᔭ ᐅᖃᐅᓯᕐᖓᐅᑎᒃᑲ, ᐊᑐᓂᑦ ᒪᓕᒐᓕᐅᖅᑎᐅᖁᔪᑦ ᐃᓱᒫᓗᒍᑎᒃᓴᒥᓂᒃ ᐊᒻᒪ ᐅᖃᐅᓯᒃᓴᒥᓂ ᐅᖃᕐᓂᐊᕐᒥᔪᑦ 
ᑲᔪᓯᕙᓪᓕᐊᓗᑕ, ᑭᓯᐊᓂᓕ ᑕᕝᕙᑐᐊᑲᓚᐅᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦ, ᑐᑐ. ᒫᓐᓇᐅᓕᖅᑐᖅ ᒪᓕᒃᒋᐊᖃᖅᑕᕗᑦ ᖃᐅᔨᒪᓕᖅᑕᑎᑦ. ᑕᐃᒪᓕ, ᒫᓐᓇᐅᔪᖅ 10-
ᒥᓂᑦᒥᒃ ᐅᖃᕆᐊᕈᓐᓇᕐᓯᕗᓯ ᐅᖃᐅᓯᒃᓴᑐᐃᓐᓇᕐᓂᒃ. ᐃᓵᒃᓯᒪᔪᖃᙱᑦᑐᖅ ᐅᖃᐅᓯᒃᓴᑐᐃᓐᓇᕐᓄᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᐅᓯᕐᖓᐅᑎᒋᔭᐅᔪᑦ ᐃᓚᒋᐊᑐᐃᓐᓇᕐᓗᒋᑦ. ᓯᕗᓕᖅᑎ, ᖃᐅᔨᒪᖁᓪᓗᒍ 
ᐃᓱᒫᓗᒍᑎᖃᙱᑦᑐᒍᑦ ᒐᕙᒪᒃᑯᓐᓂᑦ ᐱᐅᒃᓴᖏᓪᓗᑕᓘᙱᑦᑐᖅ ᒐᕙᒪᒃᑯᓐᓂᑦ. 
 
ᑭᓯᓂᓕ ᑕᒪᒃᑯᐊ ᕿᒥᕐᕈᔭᐃᓐᓇᕆᒍᑦᑎᒍᑦ ᖃᐅᔨᒪᔨᑕᕆᔭᐅᔪᓄᑦ ᑳᓐᑐᕋᖑᓚᐅᖅᑐᑦ ᑕᐃᒃᑯᐊ ᓯᕗᓪᓕᕐᓗᒥᒃ 
ᒪᓕᒐᓕᐅᖅᑎᐅᑎᑭᓪᓗᒋᑦ ᐊᒻᒪᓗ ᐱᓕᕆᕕᐅᔪᓄᑦ ᐃᓕᖅᑯᓯᓕᕆᔨᒃᑯᓐᓄᑦ, $500 ᑕᐅᓴᐅᓚᐅᕐᒪᑕ 
ᕿᓂᕈᑎᒃᓴᐅᓂᐊᖅᑐᑦ; ᑳᓐᑐᕌᒃᓯᓂᕐᒧᑦ ᓱᑯᑦᑎᐊᓂᓐᓂᕆᒐᔭᖅᑕᖓᓄᑦ ᑕᑯᔭᒐᖃᕐᕕᐅᔪᑉ. $500 ᑕᐅᓴᓐ, ᒥᓕᐊᓐ 
ᓇᑉᐸᖏᑦ. ᑕᐃᒃᑯᓄᖓ ᐃᓪᓗᓕᐅᕈᓐᓇᓗᐊᓚᐅᖅᑐᒍ, ᐅᖃᓕᒫᖅᑐᒋᓪᓗ ᐅᓂᒃᑳᓕᐊᖑᓯᒪᔪᑦ, 
ᖃᓂᓐᓂᕐᓴᐅᒐᔭᙳᐊᓚᐅᕐᒪᑦ 60 ᑕᐅᓴᓐᓄᑦ ᐃᓱᒪᒋᓪᓗᒍ ᑕᐃᒃᑯᐊ ᐊᑭᒋᒐᔭᖅᑕᖏᑦ ᐱᔭᕇᕐᓯᒪᓚᐅᙱᒻᒪᑕ.  
 
ᑖᒃᓱᒥᖓ ᐱᑦᔪᑎᖃᕐᓗᖓ ᐅᖃᖅᑎᒋᐊᕈᒪᕙᕋ ᐱᓕᕆᕖᑦ ᑳᑦᓛᒃᓯᓂᐊᕈᑦᑲ ᕿᒥᕐᕈᔭᕆᐊᖃᕈᕕᑦ ᐃᓘᓇᖏᓐᓂᒃ 
ᐱᓕᕆᕕᒃᑎᒍᑦ ᐱᓕᕆᐊᖑᔪᓂᒃ. ᐃᓄᒃᑕᖃᑦᑐᖅ ᕿᒥᕐᕈᒍᓐᓇᖅᑐᓂᒃ ᐃᓗᐊᓂ ᒐᕙᒪᒃᑯᑦ, ᐱᓕᕆᕕᐅᑉ 
ᐃᖅᑲᓇᐃᔭᖅᑎᖏᑦ, ᐅᐸᒍᑎᒋᐊᖃᖃᑦᑕᖏᑦᑐᑦ ᑐᕌᓪᓚᑖᖅᑐᑎᒃ ᖃᐅᔨᒪᔨᑕᓄᑦ. 
 
ᐱᑕᖃᑦᑐᖅ ᐃᓄᓐᓂᒃ ᐃᓗᐊᓂ ᒐᕙᒪᒃᑯᑦ ᐱᔪᓐᓇᕐᓂᖃᑦᑎᐊᖅᑐᓂᒃ, ᑕᐃᒪᐃᓕ ᖃᐅᔨᒪᑦᑎᐊᕐᕆᐊᖃᑦᑐᒍᑦ 
ᑳᑦᑐᓛᓯᓂᑦᑎᓐᓂᒃ. ᐊᑐᕆᐊᖃᕋᑦᑎᒍ ᐃᖅᑲᓇᐃᔭᖅᑎᕗᑦ, ᐃᖅᑲᓇᐃᔭᖅᑎᕗᑦ ᐱᔪᓐᓇᕐᓂᓖᑦ ᐊᒻᒪᓗ ᓇᓗᖏᓚᖓ 
ᐊᖏᔪᒥᒃ, ᐊᖏᔪᖅᔪᐊᕐᕋᓗᒻᒥᒃ ᑳᑐᓛᓂᒃ ᓈᒻᒪᒋᔭᐅᔪᖃᓚᐅᖅᑐᖅ ᑖᒃᑯᓇᓐᖓᑦ ᑮᓇᐅᔭᓕᕆᔨᒃᑯᑦ ᐊᐅᓚᑦᑎᓂᕐᒧᑦ 
ᑲᑎᒪᔨᖏᓐᓂᑦ ᐊᒻᒪᓗ ᐱᐊᓂᒃᓯᒪᓇᓂ ᐊᒻᒪᓗ ᑕᓐᓇ ᑕᕝᕙ ᐊᑕᐅᓯᖅ ᐆᑦᑑᑎᐅᔪ ᓇᓗᓇᐃᕈᒪᖅᑲᐅᔭᕋ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑰᓕ. ᐱᑕᖃᕈᓐᓃᕋᒪ ᒪᓕᒐᓕᐅᖅᑎᓂᒃ ᐊᑎᖁᑎᓐᓂ ᐅᖃᐅᓯᑐᐃᓐᓇᕐᓄᑦ. 
ᑲᔪᓯᓂᐊᕐᓕᕋᑦᑕ ᒪᑉᐱᖅᑐᒐᖏᑎᒍᑦ ᕿᒥᕐᕈᓂᕐᒥᒃ ᐱᓕᕆᕕᐊᑕ ᑮᓇᐅᔭᐃᑦ ᓇᓚᐅᖅᑖᖅᑕᐅᓯᒪᔪᖏᓐᓄᑦ 
ᐱᒋᐊᕐᓗᑕ ᒪᑉᐱᖅᑐᒐᖅ B-5 ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᓪᓚᕝᕕᐊᑕ ᓇᐃᓕᒋᐊᖅᓯᒪᔪᖏᑦ. 
ᐊᓪᓚᒡᕕᒃ. $1,426,000. ᐊᖏᖅᑭᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ B-6. ᑐᓴᐅᒪᖃᑦᑕᐅᑎᓂᖅ, ᐊᑐᐊᒐᑦ, ᐸᕐᓇᑎᕆᓂᖅ ᐊᒻᒪᓕ ᖃᐅᔨᓴᕐᓂᖅ. 
$1,989,000. ᐊᖏᖅᑭᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ B-7, ᓈᓴᖅᑕᐅᓯᒪᔪᑎᒍᑦ ᐱᔨᑦᑎᕈᑎᑦ. ᑲᑎᑦᑐᒋᑦ ᐊᐅᓚᑦᔪᑎᑦ ᐊᒻᒪᓗ ᒪᑭᒪᐅᑎᓄᑦ 
$352,000. ᐊᖏᖅᑭᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᓄᓇᕗᑦ ᓯᕗᓕᖅᑏᑦ ᑲᑎᒪᔨᖏᑦ. ᐊᐱᖅᑯᑎᑕᖃᑉᐸ ᑖᒃᓱᒧᖓ ᒪᑉᐱᖅᑐᒐᕐᒧᑦ. ᒪᑉᐱᖅᑐᒐᖅ B-8. 
$3,500,000. ᐊᖏᖅᑭᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ 9. ᑲᒥᓇᖓ ᓄᓇᕗᑦ. ᑲᑎᑦᑐᒋᑦ ᐊᐅᓚᑦᔪᑎᒃ ᐊᒻᒪᓗ ᒪᑭᒪᐅᑎᓄᑦ. $189,000. 
ᐊᖏᖅᑭᓯ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ: ᒪᑉᐱᖅᑐᒐᖅ ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᐊᓪᓚᒡᕕᐊᑕ ᓇᐃᓕᒋᐊᖅᓯᒪᔪᖏᑦ. 
ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᐊᐱᖅᑯᑎᑕᖃᑉᐸ ᑖᒃᓱᒧᖓ ᒪᑉᐱᖅᑐᒐᕐᒧᑦ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᓐᖓᓱᒃᑎᒍᒪᓪᓗᒍ ᓯᕗᓕᖅᑎ ᐊᒻᒪᓗ ᐃᖅᑲᓇᐃᔭᖅᑎᖏᑦ. ᐊᐱᖅᑯᑎᒃᓴᖃᕋᒪ 
ᐃᓘᓇᑦᑎᐊᖓᓂᒃ ᐱᓕᕆᐊᕆᔭᖓᓂᒃ ᓄᓇᕗᑦ ᓂᖏᐊᓂ ᑲᓇᑕᐅᑉ. ᖃᓄᖅ ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ 
ᐱᓕᕆᐊᖃᒻᒪᖔᑕ ᑕᒪᑐᒧᖓ ᐅᖃᐅᓯᖃᑦᑎᓪᓗᒋᑦ ᐱᓕᕆᐊᖅᑎᓐᓂᒃ ᖃᓪᓗᓈᓂ, ᐋᖅᑭᐅᒪᑎᑕᐅᓗᓂ. 
ᑐᓴᖃᑦᑕᖅᓯᒪᒐᒪ ᐊᐅᓚᖃᑦᑕᑎᓪᓗᖓ ᐃᓄᐃᑦ ᖃᓪᓗᓈᓃᑦᑐᑦ ᖃᐅᔨᒪᖏᒻᒪᑕ ᓇᒦᒻᒪᖔᖅ ᓄᓇᕗᑦ. 
ᑐᓴᖅᓯᒪᓪᓗᖓ ᒐᕙᒪᓕᕆᔩᑦ ᐋᑐᕚᒥ ᐅᖃᖅᑎᓪᓗᒋᑦ ᑕᒪᓐᓇ ᓄᑖᖑᓂᖓ ᓄᓇᕗᑦ ᓄᖑᓯᒪᓕᕐᒪᑦ. 
 
ᐃᓱᒪᓪᓗᖓ ᐃᓱᒻᒥᖅᓯᓇᓱᐊᖅᑎᓪᓗᑕ ᖃᓪᓗᓈᓂ ᐊᑐᕆᐊᖃᕋᑦᑕ ᐱᓇᓱᐊᕐᓂᓕᒫᒃᑯᑦ ᐊᒻᒪᓗ ᐊᑐᐃᓐᓇᐅᔪᒃᑯᑦ 
ᖃᐅᔨᒪᔭᐅᕚᓕᖁᓪᓗᒍ ᖃᓪᓗᓈᓂ ᖃᓄᐃᓕᐅᖅᐸᓪᓕᐊᓂᕆᔭᕗᑦ ᑕᒫᓂ. 
 
ᐃᓱᒪᑐᐃᓐᓇᖅᑐᖓ ᓯᕗᓕᖅᑎ ᐅᖃᐅᓯᖃᕈᓐᓇᕐᒪᖔᖅ ᖃᓄᐃᓕᐅᖅᐸᓪᓕᐊᓂᖃᒻᒪᖔᑕ ᐱᓕᕆᕕᐊᑎᒍᑦ 
ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ ᓯᕗᓕᖅᑎ. 
 
ᓯᕗᓕᖅᑎ ᐹᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᑐᒧᖓ ᑮᓇᐅᔭᖃᒡᒐᓐᓂᕆᔭᑦᑎᓐᓄᑦ 
ᐊᒥᓲᖏᑦᑐᓄᑦ ᑮᓇᐅᔭᖅᑐᓗᐊᖅᑕᐃᓕᒪᖃᑦᑕᖅᑐᒍᑦ. ᓄᖅᑲᔪᐃᑦᑑᔪᒍᑦ ᑕᕝᕙᓂ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᑦ  

ᐊᒻᒪᓗ ᐃᖅᑲᓇᐃᔭᖃᑎᒌᑦᑎᐊᕐᓂᖃᑦᑐᑕ ᐃᓘᓇᖏᓐᓂᑦ ᐊᓯᖏᓐᓂᒃ ᒐᕙᒪᐅᔪᓂᒃ ᓄᓇᓕᕐᔪᐊᑦ 
ᐊᕕᑦᑐᖅᓯᒪᓂᐅᒐᓗᐊᖅᑲᑕ ᐅᕝᕙᓘᓐᓂᑦ ᐱᖓᓱᑦ ᒐᕙᒪᐅᔪᑎᒍᑦ. 
 
ᐃᑲᔪᓐᓂᖃᒻᒪᕆᑦᑐᖅ ᑕᒪᑐᒧᖓ ᐃᓱᒻᒥᖅᓯᓇᓱᐊᕐᓂᕐᒧᑦ. ᐊᓪᓚᒡᕕᖃᕋᑦᑕ ᐋᑐᕚᒥ, ᑕᐃᑲᓃᓐᓂᕈᕕᑦ 
ᑐᓐᖓᓱᒃᑎᐊᖅᑐᑎᒃ ᖃᐃᓗᑎᒃ ᐊᒻᒪᓗ ᐊᑐᕐᓗᒍ ᐊᓪᓚᕝᕕᕗᑦ ᑕᐃᑲᓂ. ᖃᐅᔨᒪᖃᑦᑕᐅᑏᓐᓇᕈᓐᓇᖃᑦᑕᖅᑐᒍᑦ 
ᑖᒃᑯᐊᓗ ᒐᕙᒪᑐᖃᒃᑯᑦ. 
 
ᑕᒪᑐᒧᖓᓗ ᓴᖅᑭᔮᖅᑎᑦᑎᓂᕐᒧᑦ, ᖃᓄᐃᓕᐅᓪᓗᐊᖃᑦᑕᖏᑦᑐᒍᑦ. ᐊᑭᖃᖏᑦᑐᓂ ᓴᖅᑭᔮᖅᑎᑦᑎᓂᖃᑉᐸᑦᑐᒍ 
ᐊᑐᐃᓐᓇᕈᖅᑐᖃᕋᐃᒻᒪᑦ. ᓲᕐᓗ ᐅᑭᐊᒃᓵᖑᓚᐅᖅᑐᖅ, ᓱᓕᒍᒪ, ᑐᓴᕋᔅᓴᓕᕆᔨᒃᑯᑦ Globe and Mail 
ᐱᕕᖃᑦᑎᑦᑎᓚᐅᕐᒥᔪᑦ ᐃᓗᐃᑦᑐᒥᒃ ᐊᑕᐅᓯᕐᒥᒃ ᒪᑉᐱᖅᑐᒐᕐᒥᒃ ᓴᖅᑭᔮᖅᑎᑦᑎᓗᑎᒃ ᐱᖁᑎᒋᔭᑦᑎᓂᒃ ᐅᒻᒪᓗ 
ᓇᒦᓕᒻᒪᖔᑦᑕ ᑲᔪᓯᔪᓄᑦ ᓴᖅᑭᔮᖅᑎᑦᑎᓂᒃᑯᑦ ᐃᖅᑲᓇᐃᔮᓂᒃ ᑐᓴᕋᔅᓴᖁᑎᖏᒍᑦ. ᐊᐅᓚᖃᑦᑕᕐᓂᕆᔭᒃᑲ ᑕᕆᐅᑉ 
ᐊᑭᐊᓄᑦ ᐊᑭᓕᑎᒐᓱᐊᖃᑦᑕᑕᒃᑲ ᐊᓯᕗᑦ ᒐᕙᒪᐃᑦ ᒪᑯᐊᑎᒍᑦ ᒐᕙᒪᑐᖃᒃᑯᑦ. ᐊᑐᕋᓱᐊᖃᑦᑕᖅᑐᖓ 
ᐱᕕᖃᖅᕕᒋᔪᓐᓇᑕᒃᑯᑦ ᐊᑐᐃᓐᓇᕈᖅᑐᖃᕋᐃᒻᒪᑦ ᐱᕚᓕᕈᑎᒃᓴᓄᑦ ᓄᓇᕗᒻᒧᑦ ᐊᒻᒪᓗ ᐱᖁᑎᑦᑎᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐲᑖᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓕᕗᖓ ᑭᐅᒻᒪᖓ. ᐃᓚᒋᔭᖓ ᑐᑭᓯᓂᕐᓗᒍᑎᐅᖃᑦᑕᖅᑐᖅ ᖃᓪᓗᓈᓂ, 
ᖃᓪᓗᓈᓂ ᑲᓇᑕ ᑐᓂᓯᖃᑦᑕᖅᑐᑦ ᐅᕙᑦᑎᓐᓄᑦ $700 ᐅᕝᕙᓘᓐᓃᑦ $800 ᒥᓕᐊᓐ ᑖᓚᔅᓂᑦ ᒐᕙᒪᒃᑐᖃᒃᑯᑎᒍᑦ 
ᐊᐅᓛᖅᑕᐅᔪᑦ ᑕᒪᐅᖓᑐᐃᓐᓇᖃᑦᑕᖅᑐᑦ ᐊᒻᒪᓗ ᔭᒐᑉᐸᑦᑐᑎᒃ ᓇᒧᒃᑭᐊᖅ.  
 
ᒪᕐᕉᒃ ᐊᕐᕌᒎᓚᐅᖅᑑᓐᓂ ᓈᓴᐃᓚᐅᕐᕋᑦᑕ, ᓄᓇᓖᑦ ᑖᒃᑯᓇᓐᖓᖅᑐᑦ KPMG ᐊᒻᒪᓗ ᓈᓴᐃᓪᓗᑕ ᑖ$ᑯᐊ $600 
ᐅᕝᕙᓘᓐᓃᑦ $700 ᒥᓕᐊᓂᑦ, $450 ᒥᓕᐊᓐᓂᑦ ᐅᑎᓚᐅᖅᑐᑦ ᖃᓪᓗᓈᓄᑦ ᐊᒻᒪᓗ ᐃᑲᔪᖅᑐᐃᓚᐅᖅᑐᑦ ᒫᓂ 4 
ᑕᐅᓴᓐ ᐊᒻᒪᓗ 900 ᑕᐅᓴᓐᓂᑦ ᓯᕗᓪᓕᖅᐹᒥ ᐊᕐᕌᒍᖓᓂ ᐃᖅᑲᓇᐃᔭᖅᑎᖏᓐᓂᒃ ᖃᓪᓗᓈᓂ, ᑲᓇᑕᐅᑉ ᓂᒋᐊᓂ 
ᐊᑭᖃᑦᑐᒥᒃ $300 ᒥᓕᐊᓐ ᑖᓚᔅᓂᑦ ᓂᐅᕕᐊᒃᓴᑎᒍᑦ ᓴᓇᔭᐅᔪᓄᑦ ᑕᐅᓇᓂ. 
 
ᐃᓱᒪᓪᓗᖓ, ᐃᒃᓯᕙᐅᑖᖅ, ᓯᕗᓕᖅᑎ ᐅᖃᐅᓯᖃᕈᓐᓇᕐᒪᖔᖅ ᐃᓱᒪᔅᓴᖅᓯᐅᕈᑎᖃᒻᒪᖔᖅ ᒐᕙᒪᒃᑯᓐᓂᑦ 
ᑕᐃᒪᓐᓇᐃᑦᑐᓂᒃ ᐱᓕᕆᐊᖃᕆᐊᖃᒻᒪᖔᑕ, ᐊᑦᔭᖅᓯᓗᑎᒃ ᑮᓇᐅᔭᓕᕆᓂᕐᒧᑦ ᐊᑦᑐᐃᓂᐅᔪᓂᒃ ᑲᓇᑕᐅᑉ ᓂᒋᐊᓂ 
ᑕᒪᒃᑯᓄᖓ ᑮᓇᐅᔭᐃᑦ ᐊᐅᓚᖅᑎᑕᐅᖃᑦᑕᖅᑐᑦ ᖃᓪᓗᓈᓄᑦ, ᐊᒻᒪᓗ ᐃᖅᑲᓇᐃᔮᑦ ᓴᖅᑭᑕᐅᕙᑦᑐᑦ 
ᐃᑲᔪᖅᑕᐅᓪᓗᑎᒃ ᖃᓪᓗᓈᓂ, ᐅᕙᒍᓪᓕ ᑕᒫᓃᓂᐊᑎᓪᓗᑕ ᐅᑭᐅᖅᑕᖅᑐᒥ, ᐅᐊᓐᓇᖓᓂ ᐅᑭᐅᖅᑕᖅᑑᑉ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. (ᑑᓵᔨᒃᑯᑦ): ᓇᓗᓇᐃᖅᓯᔾᔪᑎᒋᔪᓐᓇᖅᑕᕗᓪᓕ 
ᐊᒻᒪᓗ ᖃᐅᔨᓚᐅᖅᓯᒪᖏᓐᓇᒪ ᐊᐴᑎᓂᕐᒥᒃ ᐃᓂᒋᔭᑦᑎᓐᓄᑦ ᐊᓯᖏᑎᒍᑦ ᒐᕙᒪᐃᑦ ᑐᑭᓯᐊᓂᑯᖏᓐᓄᑦ 
ᓇᑭᓐᖔᕐᒪᖔᑦᑕ ᐊᒻᒪᓗ ᐱᔪᓐᓇᕐᓂᕆᕙᕗᑦ ᑮᓇᐅᔭᓕᐅᕈᓐᓇᓂᖅᑎᒍᑦ ᓇᒻᒥᓂᖅ ᐱᕕᑭᑦᑑᒐᓗᐊᖅ 
ᑎᒍᒥᐊᖅᑕᐅᓂᑯᖓᓄᑦ ᑲᓇᑕᒥ ᒐᕙᒪᑯᓐᓂᑦ. ᑕᒪᓐᓇᓗ ᐊᑐᖅᑕᐅᒐᔪᒐᓂ ᓄᑖᓄᑦ ᒐᕙᒪᐅᔪᓄᑦ.  
 
ᐅᐊᓕᓂᕐᒥᐅᑎᑐᑦ, ᐃᓘᓇᑎᒃ ᓄᓇᓕᕐᔪᐊᑦ ᐊᕕᑦᑐᖅᓯᒪᔪᑦ ᐊᐴᑕᒥᒃ ᐊᒻᒪᓗ ᒫᓂᑑᐸᒥᒃ, ᐅᕝᕙᓘᓐᓃᑦ ᓵᓯᑳᑦᓱᕚᒥᒃ 
ᓇᒻᒥᓂᖅ ᑮᓇᐅᔭᓕᐅᕈᓐᓇᓚᐅᖏᑦᑐᑦ ᐱᒋᐊᓕᕋᑖᖅᑎᓪᓗᒋᑦ. ᑕᐃᒪᐃᒻᒪᑦ ᐃᑲᔪᖅᑐᐃᑎᐊᖅᑐᖅ ᐅᕙᑦᑎᓐᓂᒃ 
ᐱᓇᓱᐊᖅᑕᑎᒍᑦ ᐊᐅᓚᑦᑎᒐᓱᐊᖅᑎᓪᓗᑕ ᐱᔪᓐᓇᓂᖅᑎᓐᓂᒃ ᓇᒻᒥᓂᖁᑎᒋᔭᑦᑎᓐᓂᑦ. ᐃᖃᓗᓕᕆᓂᕐᒧᑦ, 
ᐊᑦᔨᓴᐃᓐᓇᕆᔭᖓ ᐊᑐᕈᓐᓇᑕᖅᑕ. 

ᐊᓯᖏᓪᓗ ᐊᕕᒃᑐᖅᓯᒪᓂᐅᔪᑦ ᓄᓇᓕᕐᔪᐊᑦ ᐃᑲᔪᖅᑐᐃᓯᒪᓪᓚᕆᑦᑐᑦ ᐱᓇᓱᐊᕐᓂᕆᔭᑦᑎᓐᓂᒃ ᐊᒻᒪᓗ ᑲᓇᑕᒥ 
ᒐᕙᒪᐅᔪᖅ ᐃᑲᔪᖅᑐᐃᕙᓪᓕᐊᓕᖅᑐᓂ. ᒪᑐᐃᖓᔪᑦ ᐅᖃᖃᑎᒌᓐᓂᕐᒧᑦ ᐊᐅᓛᖅᓯᓂᕐᒥᒃ ᓅᑦᑎᑦᓯᓂᕐᒧᑦ 
ᑮᓇᐅᔭᓕᐅᕈᓐᓇᕐᓂᐊᕐᕋᑦᑕ ᓇᒻᒥᓂᖅ. ᐊᖏᖅᑐᐃᓐᓇᐃᑦ ᐱᑕᖃᓗᐊᖏᓇᑦᑕ ᑕᒫᓂ ᑮᓇᐅᔭᓕᐅᕈᑎᔅᓴᑎᓐᓂᒃ, 
ᑕᐃᒪᓕ ᑮᓇᐅᔭᕆᐊᖃᑦᑐᒍᑦ ᖃᓪᓗᓈᓂ ᐊᒻᒪᓗ ᓂᐅᕕᖅᐸᓪᓗᑕ ᐱᖁᑎᓂᒃ ᑕᒪᓐᓇ ᐱᔭᕆᐊᑭᓐᓂᕆᔭᖓ. ᑖᒃᑯᐊ 
ᑲᓇᑕᒥ ᒐᕙᒪᒃᑯᑦ ᓈᒻᒪᔅᓴᓕᖅᑎᓐᓇᓱᐊᕐᓗᒋᑦ ᐃᑲᔪᖅᑕᐅᔭᕆᐊᖃᕐᓂᑎᓐᓂᒃ ᐊᖏᓂᖅᐹᖑᕗᖅ 
ᐱᓕᕆᐊᕆᔭᕆᐊᓕᑦᑎᓐᓂᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐲᑖᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᔪᒪᑐᐃᓐᓇᖅᑐᖓ ᓯᕗᓕᖅᑎᒥᒃ ᑕᑯᑎᑦᑎᒍᓐᓇᕐᒪᖔᖅ 
ᐋᔩᖃᑎᒌᒍᑎᒋᔭᖏᓐᓂᑦ, ᐅᖃᖃᑎᒌᓐᓂᖏᑦ ᑖᒃᑯᐊ ᓄᓇᓕᕐᔪᐊᑦ ᐊᕕᑦᑐᖅᓯᒪᔪ ᓯᕗᓕᖅᑎᖏᓪᓗ ᐊᒻᒪᓗ 
ᒐᕙᒪᑐᖃᒃᑯᑦ ᑕᒪᑐᒧᖓ ᓇᓗᓇᐃᖅᑎᕆᓂᕐᒧᑦ ᒥᑭᔪᒻᓚᕆᐊᓗᒻᒥᒃ ᐃᓄᓕᓐᓂᒃ ᐱᑕᖃᕐᓂᖓᓂᒃ ᓄᓇᕗᒻᒥ ᐊᒻᒪᓗ 
ᐊᑕᐅᓯᕐᒧᑦ ᐃᓄᒻᒧᑦ ᐋᖅᑭᒃᓯᒪᓂᐅᔪᖅ ᐊᑐᓐᖏᑦᑐᖅ ᓄᓇᕗᒻᒥ. ᑕᑯᓯᒪᔭᕗᑦ ᑕᒪᒃᑯᓇᓂ ᐊᖏᔫᑎᑎᒍᑦ 
ᑮᓇᐅᔭᖁᑎᓂᒃ ᐱᖃᑦᑕᓚᐅᖅᓯᒪᔭᑦᑎᓐᓂ. ᑲᔪᓯᑦᑎᐊᖅᓯᒪᔪᒍᑦ ᐊᒻᒪᓗ ᐋᖅᑭᒋᐊᖅᑎᕆᕙᑦᑐᑕ ᑭᓯᐊᓂᓗ 
ᐱᓇᓱᐊᕐᓂᑎᓐᓄᑦ ᐊᓯᒃᑲᓐᓂᖏᓐᓂᒃ ᑮᓇᐅᔭᓂᒃ ᐋᓐᓂᐊᖅᑐᓕᕆᓂᕐᒧᑦ, ᐊᑲᐅᒐᔭᖅᑯᑦ ᑖᓐᓇ ᐊᑕᐅᓯᖅ ᐃᓄᒃ 
ᐋᖅᑭᒃᓯᒪᔾᔪᑎ ᐊᑐᖅᑕᐅᓂᖏᑉᐸᑦ, ᑐᓐᖓᕕᖃᕐᓂᒃᑯᑦ ᑐᓂᔭᐅᖃᑦᑕᓕᕐᓗᑎᒃ. 
 
ᐃᓱᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, ᓯᕗᓕᖅᑎ ᐅᖃᐅᓯᖃᕈᓐᓇᕐᒪᖔᖅ ᐱᕙᓪᓕᐊᓂᖃᒻᒪᖔᒻ ᖃᓪᓗᓈᓂ 
ᓱᓕᔪᖅᓴᓕᖅᑎᑦᑎᓇᓱᐊᕐᓂᒃᑯᑦ ᐱᓕᕆᖃᑎᒋᔭᐅᕙᑦᑐᓂᒃ ᐊᒻᒪᓗ ᐊᖓᔪᖅᑲᐅᑎᓂᒃ ᑕᕝᕙᓂ ᒐᕙᒪᑐᖃᒃᑯᓐᓂᑦ 
ᑖᓐᓇ ᐊᑕᐅᓯᕐᒧᑦ ᐃᓄᒻᒧᑦ ᐊᖅᑭᒃᓯᒪᓂᐅᔪᖅ ᐊᑐᕈᓐᓂᕐᓂᖓᓂᒃ ᐃᓄᑭᑦᑐᓄᑦ ᐱᑕᖃᕋᑦᑕ ᐅᑭᐅᖅᑕᖅᑐᒥ 
ᓄᓇᕗᒻᒥ ᐅᕝᕙᓘᓐᓂᑦ ᐃᓚᖏᓐᓂ ᒥᑭᓂᖅᓴᐅᔪᓂ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓇᒧᖓᓕᕐᒪᖔᕐᐱᑦ ᐱᓱᒃᑎᓪᓗᑕ ᓄᓇᕗᑦᑎᒍᑦ 
ᑕᐃᒪᓕ ᓱᓕᔪᖅᓴᓕᖅᑎᑦᑎᒍᓐᓇᖏᓐᓇᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐃᓂᒋᔭᑦᑎᓐᓄᑦ ᑕᓐᓇ ᐊᑕᐅᓯᖅ ᐃᓄᒃ 
ᐊᑐᓐᖏᓐᓂᖓᓂᒃ. ᑕᐃᒪᖓᓂᒃ ᐱᓱᓕᓚᐅᕋᑦᑕ ᐊᖏᕈᑎᒥᒃ ᑖᒃᑯᐊ ᒐᕙᒪᑐᖃᒃᑯᑦ ᐅᕙᑦᑎᓐᓄᑦ 
ᐊᑐᖅᑕᐅᑎᒐᓱᒃᑕᖏᓐᓄᑦ, ᓴᖅᑮᓚᐅᖅᑐᒍᑦ ᓄᑖᓂᒃ ᐊᑐᖅᑕᐅᓂᐊᖅᑐᓂᒃ ᐅᑭᐅᖅᑕᖅᑐᒧᑦ ᑮᓇᐅᔭᖅᑖᑲᓐᓂᕐᓗᑕ 
ᐊᓐᓂᐊᖅᑐᓕᕆᔨᒃᑯᓐᓄᑦ. 
 
ᑕᒪᓐᓇ ᐃᓱᒪᒋᔭᐅᓚᐅᖅᑐᖅ ᑭᖑᓪᓕᖅᐹᒥ ᑲᓇᑕᒥ ᒐᕙᒪᑐᖃᒃᑯᑦ ᑭᓇᐅᔭᖁᑎᖏᑎᒍᑦ. ᑖᓐᓇ ᑮᓇᐅᔭᒃᑲᓐᓂᐅᔪᖅ 
ᐱᓚᐅᖅᑕᕗᑦ ᖄᖓᒍᑦ ᐊᑕᐅᓯᖅ ᐃᓅᑉ ᑮᓇᐅᔭᐃᑦ ᑲᔪᓰᓐᓇᖅᑐᒃᑯᑦ ᑮᓇᐅᔭᐅᔪᖅ ᐋᓐᓂᐊᖅᑐᓕᕆᓂᕐᒧᑦ 
ᐅᑭᐅᖅᑕᖅᑐᒥ. ᐃᓘᓇᓕᒫᖏᓐᓄᑦ ᑮᓇᐅᔭᖅᑐᕈᑎᒋᓂᐊᖅᑕᑎᓐᓄᑦ ᐊᑦᑐᐃᖏᑦᑑᒐᓗᐊᖅ ᑭᓯᐊᓂᓕ ᐃᓚᖓᑎᒍᑦ 
ᐃᑲᔪᖅᑐᖅ ᐅᕙᑦᑎᓐᓄᑦ ᑮᓇᐅᔭᖅᑐᕈᑎᑦᑎᓐᓄᑦ ᐊᑐᖃᑦᑕᑕᑦᑎᓐᓄᑦ.  
 
ᐊᒻᒪᓗᑦᑕᐅᖅ ᑮᓇᐅᔭᒃᑲᓂᕐᓂᑦ ᐱᔪᓐᓇᓚᐅᖅᑯᒍᑦ ᓄᓇᓕᓐᓄᑦ ᐊᐅᓚᒍᓐᓇᕐᓂᐅᔪᓄᑦ ᐱᔭᕆᐊᓕᖏᓐᓄᑦ ᑕᒪᓐᓇ 
ᓯᕗᓕᖅᐹᖑᑕᐅᓪᓗᓂᑦ ᐊᖏᔪᓄᑦ ᓴᓂᕐᕙᖅᓯᒪᔭᑦᑎᓐᓄᑦ ᐋᖅᑭᑕᐅᓚᐅᖅᓯᒪᔪᓂᑦ. ᑕᐃᒪ, ᖁᕕᐊᒋᕙᕋ 
ᐃᖅᑲᓇᐃᔭᑦᑎᐊᕐᓂᖓᓄᑦ ᒪᓕᒐᓕᐅᖅᑎᐅᑉ ᖃᓄᐃᓕᐅᕈᒋᓴᒪᔭᖓᓂ ᑕᕝᕗᖓ ᓄᓇᕗᒻᒥ ᑲᑐᔾᔨᖃᑎᒌᖑᔪᓂᑦ 
ᓄᓇᓕᓐᓂ ᐊᖏᖅᑎᑦᑎᓇᓱᐊᖅᑐᑎᑦ ᑲᓇᑕᒥ ᒐᕙᒪᒃᑯᓐᓂ. ᑕᐃᒪ ᑕᒪᓐᓇ ᐃᑲᔫᑎᖃᒻᒪᕆᑉᐳᖅ ᑭᓯᐊᓂᓕ 
ᐱᓇᓱᐊᕐᓂᐊᖅᑯᒍᑦ ᓇᐅᒃᑯᑐᐃᓐᓇᖅ ᐊᑐᕈᓐᓇᑕᑦᑎᓐᓂ ᑲᓇᑕᒥ ᒐᕙᒪᒃᑯᓐᓂ ᐊᒻᒪᓗ ᑕᒪᓐᓇ ᐱᒡᒐᓇᙱᓛᖑᕗᖅ 
ᑕᕝᕙᓂ ᐊᕐᕌᒎᑕᒫᑦ ᓯᕗᓕᖅᑏᑦ ᑲᑎᒪᓂᖓᓂ ᐅᐸᖃᑦᑕᖅᓯᒪᔭᑦᑎᓐᓂ ᐊᒻᒪᓗ ᖃᐅᑦᑎᔭᐅᖏᓐᓇᖅᑯᖓ 
ᐃᑲᔪᖅᑐᐃᑎᐊᖅᑐᓂᑦ ᑲᑎᒪᔨᓐᓂ ᖃᖓᑐᐃᓐᓇᒃᑯᑦ ᐅᖃᐅᓯᖃᓕᕋᐃᒐᑦᑕ ᐃᓱᒫᓘᑎᐅᔪᓂᑦ ᐅᑭᐅᖅᑕᕐᑐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ. ᐅᖃᐅᓯᔅᓴᖃᑐᐃᓐᓇᖅᑯᖓ, ᐃᒃᓯᕙᐅᑖᖅ. ᐱᔾᔪᑎᖃᕐᑐᒥᑦ ᐃᖅᑲᓇᐃᔭᑎᖑᑯᑖᖑᓂᕐᒥᑦ 
ᑲᓇᑕᒥ, ᐊᑯᓂᐅᓛᖑᓕᖅᑐᑦ ᓯᕗᓕᖅᑎᐅᓕᕋᕕᑦ ᐅᕝᕙᓘᓐᓃᑦ ᑭᖑᓂᑦᑎᐊᖓ ᓯᕗᓕᖅᑕᐅᓪᓗᑎᑦ. 
ᐅᖃᕆᐊᕈᓐᓇᖅᑮᑦ ᑕᒪᔅᓱᒪ ᒥᔅᓵᓄᑦ. ᖃᐅᔨᒪᕗᖓ ᑕᒪᓐᓇ ᐃᑲᔪᖅᑐᐃᓂᖃᕐᖓᑦ ᐊᖏᖅᑎᑦᑎᓇᓱᐊᖅᑐᓂᑦ 
ᖁᑦᑎᓂᖅᓴᓄᑦ ᐃᖅᑲᓇᐃᔭᖅᑎᐅᔪᓄᑦ. ᐅᖃᕈᓐᓇᖅᑮᑦ ᑕᒪᔅᓱᒪ ᒥᔅᓵᓄᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖓᔪᒋᔭᐅᕗᖓ ᐊᒻᒪᓗ ᐃᑲᔪᖅᑐᖅᑯ ᖃᐅᔨᒪᒻᒪᑕ 
ᑕᐃᒪᐃᑦᑐᓃᖃᑦᑕᕋᕕᑦ ᐊᒻᒪᓗ ᖃᐅᔨᒪᓪᓗᒋᑦ ᐅᖃᐅᓯᕆᔭᖏᑦ. ᖃᐅᔨᒪᕙᒃᑲ ᐱᖃᑕᐅᕙᑦᑐᑦ ᑲᑎᒪᓕᕋᐃᒐᑦᑕ 
ᐊᒻᒪᓗ ᑭᓲᒻᒪᖔᑕ ᐅᖃᐅᓯᕆᔭᖏᑦ ᑕᒪᓐᓇ ᐃᑲᔫᑎᖃᒻᒪᕆᑉᐳᖅ ᑲᒪᓂᕐᒥᑦ ᑭᓱᑐᐃᓐᓇᕐᓂᑦ ᐅᖃᐅᓯᕆᔭᐅᔪᓂᑦ 
ᑲᓇᑕᒥ ᐊᑐᖅᑕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᔅᓯᕋᕈᒪᕗᖓ ᑲᑎᒪᔩᑦ ᑐᑭᓯᒍᓐᓇᕐᓂᖓᓂᑦ ᐸᓂᒐ 
ᐊᓇᕐᕕᒻᒨᕈᑎᒋᐊᖃᖅᑲᐅᒐᒃᑯ ᐊᒻᒪᓗ ᐊᐱᖅᑯᓯᐅᔪᓂᑦ ᑐᓵᖅᑲᐅᖏᓐᓇᒪ ᑖᒃᑯᐊ ᒪᒃᐱᖅᑐᒐᐃᑦ ᓯᕗᓪᓕᖅᐹᖏᓐᓂ. 
ᑎᓴᒪᒋᓕᖅᑕᖓᓂᑦ ᐊᐱᖅᑯᑎᐅᔪᒥᑦ ᐊᐱᖅᑯᑎᖃᕈᒪᖅᑲᐅᕗᖓ. 
 
ᐃᒃᓯᕙᐅᑖᖅ, ᓯᕗᓕᖅᐹᒥ ᐊᐱᖅᑯᓯᕆᔪᒪᔭᕋ ᐊᒻᒪᓗ ᐱᔾᔪᑎᖃᕐᑐᓂᑦ ᐅᖃᐅᓯᐅᔪᓂᑦ ᒪᑐᐃᕐᕕᒋᖅᑲᐅᔭᓐᓂ 
ᐅᖃᐅᓯᕐᓂᑦ ᐊᒻᒪᓗ ᓯᕗᓪᓕᖅᐹᒥ, ᐱᓕᕆᐊᖑᔪᒧᑦ ᐅᖃᐅᓯᕆᖅᑲᐅᔭᓐᓄᑦ ᐱᓕᕆᐊᓂᑦ ᖃᐅᔨᓴᕐᓂᐅᔪᒧᑦ 
ᑭᖑᓪᓕᖅᐹᒥ ᐅᓂᒃᑳᓕᐊᖑᔪᒥᑦ. ᖃᐅᔨᒍᒪᑐᐃᓐᓇᖅᑯᖓᓕ ᖃᖓᒃᑯᑦ ᑖᓐᓇ ᑭᖑᓪᓕᖅᐹᖑᔪᖅ ᐅᓂᒃᑳᓕᐊᖑᔪᑦ 
ᓴᖅᑭᑕᐅᓛᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᕈᑎᐅᓚᐅᖅᑐ ᑭᖑᓪᓕᖅᐹᖑᓚᐅᖅᑐᒥᑦ 
ᒪᓕᒐᓕᐅᖅᑎᓂ ᓂᕈᐊᖅᑐᖃᓚᐅᖅᑎᓐᓇᒍ, ᑐᓴᖅᑎᑦᑎᓚᐅᖅᑯᒍᑦ ᖃᓄᐃᑦᑑᓂᖏᓐᓂᑦ ᑕᐃᔅᓱᒪᓂ, 
ᖃᐅᔨᓚᐅᖅᑕᑎᓐᓂ ᐱᓕᕆᐊᖑᔪᑦ ᖃᐅᔨᓴᖅᑕᐅᓂᖏᓐᓂ. ᓂᕆᐅᓚᐅᙱᓚᒍᑦ ᐅᓂᒃᑳᓕᐊᓪᓚᕆᐅᔪᒥᑦ ᐊᓯᐊᒍᑦ 
ᑐᓴᖅᑎᑦᑎᓂᕐᒥᑦ ᖃᐅᔨᔭᐅᔪᓂᑦ ᐊᒻᒪᓗ ᐃᓚᖏᑦ ᑭᐅᔾᔪᑎᐅᔪᑦ ᑲᑎᑎᖅᓯᒪᕙᕗᑦ. ᑕᐃᒪ ᑲᑎᒪᔨᐅᔪᖅ 
ᑎᑎᕋᖅᑯᔨᑉᐸᑦ ᐱᐅᔪᒥᑦ ᐅᓂᒃᑳᓕᐊᒥ ᖃᐅᔨᓚᐅᖅᑕᑎᓐᓂ ᐊᒻᒪᓗ ᑭᐅᔾᔪᑎᒋᓚᐅᖅᑕᑎᓐᓂ ᖃᐅᔨᓴᕐᓂᑎᓐᓄᑦ 
ᑕᐃᒪᐃᒍᓐᓇᕆᕗᒍᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑎᒪᖃᑕᐅᓚᐅᖅᑯᖓ ᐊᒻᒪᓗ ᖃᐅᔨᒪᓪᓗᖓ ᑕᐃᓐᓇ 
ᖃᐅᔨᒋᐊᖅᑎᑦᑎᓂᑐᐃᓐᓇᐅᓚᐅᕐᖓᑦ ᑕᒪᔅᓱᒪ ᒥᔅᓵᓄᑦ ᐱᓕᕆᐊᖑᔪᓂᑦ ᖃᐅᔨᓴᕐᓂᐅᔪᓂᑦ. ᐊᐱᕆᔪᒪᕙᕋᓕ 
ᐊᖓᔪᖅᑳᖑᔪᖅ ᑭᓱᓪᓚᑦᑖᓂᑦ ᐃᓱᒪᓕᐅᕈᑎᐅᔪᓂᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᖁᔭᐅᔪᓂᑦ ᑕᒪᓐᓇ 
ᐱᔭᕇᖅᑕᐅᓚᐅᖅᑎᓪᓗᒍ ᖃᐅᔨᓴᕐᓂᐅᔪᖅ. 
 
ᐊᒻᒪᓗᑦᑕᐅᖅ ᐅᖃᕈᒪᒋᕗᖓ, ᖃᐅᔨᒪᕗᒍᑦ, ᐅᖃᕐᓂᕐᒥᑦ ᖃᑦᑏᓐᓇᐅᔪᓂᑦ ᓇᓂᓯᓂᕐᒥᑦ ᐊᒻᒪᓗ ᑕᒪᓐᓇ ᐃᓱᒪᓇᖅᑯ 
ᓇᑲᑦᑎᓂᕐᒥᑦ ᐱᔭᕇᓚᐅᖅᑎᓐᓇᒍ ᑕᒪᓐᓇ ᖃᓄᐃᓕᐅᕈᑕᐅᔪᖅ. ᐱᔭᕇᖅᓯᒪᔫᔮᙱᒻᒪᑦ. ᑕᐃᒫᒃ ᐅᖃᓚᐅᖅᑎᓪᓗᖓ, 
ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᑭᓱᓪᓚᕆᓐᓂᒃ ᐃᓱᒪᓕᐅᕈᑎᐅᔪᓂᑦ ᐅᕝᕙᓘᓐᓃᑦ ᖃᓄᐃᓕᐅᕈᑕᐅᖁᔭᐅᔪᓂᑦ 
ᑕᒪᓐᓇ ᐱᔭᕇᑦᑕᐅᓚᐅᖅᑎᓪᓗᒍ ᖃᐅᔨᓴᕐᓂᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔨᔾᔪᑎᒋᔭᕗᑦ ᐱᓯᒪᕙᒃᑲ ᑭᓯᐊᓂᓕ 
ᐱᔪᒪᓂᖃᑦᑎᐊᖅᑯᖓ ᐅᖃᐅᓯᐅᔪᓂᑦ ᐊᑐᐃᓐᓇᐅᑎᑦᑎᓂᕐᒥᑦ, ᐃᒻᒪᖃ ᐅᓂᒃᑳᓕᐊᓪᓚᕆᑦᑎᑐᑦ ᑲᑎᒪᔨᐅᑉ 
ᑐᔅᓯᕌᕆᔭᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᓂᕆᐅᒋᑦᑎᐊᓂᐊᖅᑲᕋ. ᐅᖃᕈᓐᓇᓂᐊᖅᑮᑦ ᑎᑎᖅᑲᒃᑯᑦ ᐊᖓᔪᖅᑳᒧᑦ 
ᖃᐅᔨᑦᑎᐊᕐᓂᐊᕋᑦᑕ ᑭᓱᓪᓚᕆᒻᒥᑦ ᑕᑯᓐᓇᕐᒪᖔᑦᑕ. 
 
ᐊᐱᖅᑯᑎᒋᒃᑲᓂᖅᑕᕋ ᐱᔾᔪᑎᖃᖅᑯᕐᑕᐅᖅ ᐅᖃᐅᓯᕆᖅᑲᐅᔭᓐᓂ ᒪᑐᐃᕈᑎᒋᔭᕐᓂᑦ ᖃᓄᐃᓕᐅᕐᓂᐅᓚᐅᖅᑐᒧᑦ 
ᒐᕙᒪᒃᑯᓐᓄᑦ ᓴᖅᑮᑎᑦᑎᓂᕐᒥᑦ ᐱᔭᕇᖅᓯᒪᔪᓂᑦ ᐋᖅᑭᑦᑕᐅᓯᒪᓪᓚᕆᑦᑐᓂᑦ ᒪᓕᑦᑕᐅᔭᕆᐊᓕᓐᓂᑦ ᐅᓪᓗᒥᒧᑦ. 
ᐊᖓᔪᖅᑳᖑᔪᖅ ᐅᖃᕈᓐᓇᖅᑳ ᑕᐃᒪᐃᒍᓐᓇᕐᒪᖔᖅ ᐊᒻᒪᓗ ᖃᖓᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. .ᐃ, ᑲᑎᒪᓂᖅᐳᑦ ᐱᐊᓂᓕᕐᒪᑦ. ᐅᖃᕋᔭᖅᑐᖓ 
ᓴᖅᑭᕋᔭᕋᒃᑯᑦ ᑭᖑᓪᓕᕐᒥ ᑲᑎᒪᓕᕐᒥᒍᑦᑲ ᐱᓯᒪᓛᕋᑦᑎᒍᑦ ᑭᖑᓪᓕᕐᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᑐᑐ. 
 
ᑐᑐ: ᐊᐅᔭᖃᑦᑎᐊᕐᓂᐊᖅᑯᓯ. ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᐱᖅᑯᑎᒐ ᑐᕌᖓᔪᖅ ᐊᖓᔪᖅᑳᑦ ᑎᑎᕋᖅᑎᖏᓐᓄᑦ, 
ᓱᓕ ᐅᖃᐅᓯᕆᖅᑲᐅᔭᕋ ᐅᖃᓯᓐᖓᐅᑎᓐᓂ, ᐊᒻᒪᓗ ᑕᒪᐃᒻᒪᑦ ᒐᕙᒪᑐᖃᒃᑯᑦ ᒪᓐᓇᐅᔪᖅ 
ᑐᓴᖅᑎᑦᑎᖃᑦᑕᐃᓇᓕᕐᒪᑕ ᑐᔪᒻᒥᔾᔪᑎᓄᑦ ᐊᒻᒪᓗ ᐃᖏᕐᕋᓂᕐᒧᑦ ᑮᓇᐅᔭᖅᑐᕈᑎᑦ ᐊᖓᔪᖅᑲᐅᑎᖏᓐᓄᑦ 
ᒐᕙᒪᑐᖃᒃᑯᑦ ᐃᖅᑲᓇᐃᔭᖅᑎᖏᑕ. 
 
ᑕᐃᒪ ᐊᖓᔪᖅᑳᖅ ᐊᖏᖅᓯᒪᓂᐊᖅᑲ ᓴᖅᑮᓛᕐᓗᓂ ᑐᑭᓯᔾᔪᑎᒥᒃ ᑲᑎᒪᕕᒻᒥ ᑖᒃᑯᓄᖓ ᒐᕙᒪᒃᑯᑦ ᓄᓇᕗᒻᒥ 
ᐊᖓᔪᖅᑳᐅᑎᖏᑕ ᐃᖅᑲᓇᐃᔭᖅᑎᖏᓐᓄᑦ ᐊᒻᒪᑕᐅᖅ ᓯᕗᓕᖅᑏ ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᕿᒥᕐᕈᒍᒪᔪᖓ, ᐊᔪᓐᓇᖏᑐᐃᓐᓇᕆᐊᖃᕐᓂᖓᓂᒃ 
ᖃᓄᐃᑦᑐᓂᒃ ᐊᑐᕆᐊᖃᒻᒪᖔᑦᑕ ᑭᒃᑯᑐᐃᓐᓇᕐᓄᑦ ᑐᓴᐅᒪᔭᐅᒋᐊᖃᖏᓂᕐᒧᑦ, ᑭᓯᐊᓂᓕ ᖃᓄᑐᐃᓐᓈᓂᖅᓴᐅᔪᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. ᐃᓚᒋᐊᕈᑎ. 
 
ᑐᑐ: ᐃᒃᓯᕙᐅᑕᖅ, ᐊᐱᖅᑯᑎᒃᑲᓐᓂᖅ ᑐᕌᖓᔪᖅ ᐅᖃᐅᓯᕆᖅᑲᐅᔭᓐᓄᑦᑕᐅᖅ ᐅᖃᐅᓯᓐᖓᐅᑎᖃᑦᑎᓪᓗᖓ, 
ᑕᒪᑐᒧᖓ ᓈᓴᖅᑕᐅᓯᒪᓂᒃᑯᑦ ᐊᕕᒃᓯᒪᓂᖅ. ᐅᖃᐅᓯᐅᓚᐅᖅᑐᖅ 2003-ᒥ ᑖᒃᑯᐊ ᐱᓕᕆᕕᒃᑯᑦ ᓅᓐᓂᐊᕐᓕᕐᒪᑕ  

ᐸᖕᓂᖅᑑᒧᑦ ᐊᒻᒪᓗ ᑐᑭᓯᔪᖓ, ᖃᐅᔨᒪᓪᓗᖓ ᐃᓄᖏᓐᓂᒃ ᓅᖃᑕᐅᓂᐊᖅᑐᓂᒃ. ᐃᓱᒪᑐᐃᓐᓇᖅᑐᖓ, ᖃᖓᓕ 
ᐱᓕᕆᕕᒃ ᓂᕆᐅᒻᒪᑕ ᑖᓐᓇ ᐊᕕᒃᓯᒪᓂᖅ ᐊᐅᓚᓂᖃᓕᕐᓂᐊᕐᕆᐊᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑯᓂᐅᓂᖅᓴᐅᓂᐊᖅᑐᒍᖃᐃ ᐊᒻᒪᓗ ᓄᓇᓕᓐᓂ 
ᐃᖅᑲᓇᐃᔭᖅᑎᑖᕐᓗᑕ, ᐸᕐᓇᑦᑐᒍᑦ ᑕᐃᒪᐃᓐᓂᐊᕐᕋᑦᑕ ᐊᒻᒪᓗ ᐸᕐᓇᑦᑐᒍᑦᑕᐅᖅ ᐱᐊᓂᒃᑕᐅᓯᒪᓕᕐᓂᐊᕐᓗᓂ 
ᓯᑎᐱᕆᒥ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓛᒃ, ᓇᓗᖏᓚᖓ ᐃᓚᖓ ᑐᑭᓯᐅᒪᔾᔪᑎᐅᔪᖅ ᑖᓐᓇ ᐊᕕᒃᓯᒪᓂᖅ 
ᐊᑐᐃᓐᓇᐅᑎᑕᐅᔪᖅ ᒐᕙᒪᒃᑯᓐᓄᑦ ᑐᑭᓯᔾᔪᑎᐅᒪᑦ ᐱᔭᕆᐊᖃᓪᓚᕆᑦᑕᓄᑦ ᑐᓂᓂᐊᕐᓗᒍ ᖃᓪᓗᓈᓃᑦᑐᓄᑦ. 
 
ᑕᐃᒪᓕ, ᐱᒋᐊᖅᓴᕋᐃᒃᑯᑦᑕ ᐱᐅᓂᖅᓴᐅᕗᖅ. ᐱᒻᒪᕆᐅᔪᖅ ᑕᒪᓐᓇ. ᖃᐅᔨᔭᐅᕚᓪᓕᕆᐊᓕᒃ ᑐᓂᒋᐊᖃᑦᑕᕗᑦ 
ᑕᐅᓄᖓ ᐊᒻᒪᓗ ᓇᓗᓇᐃᖅᓯᒍᓐᓇᕐᓗᑕ ᐃᓚᒃᑲᓐᓂᖏᓐᓂᒃ ᐱᖁᑎᑦᑕ ᓵᓚᖃᕋᓱᐊᕐᓂᐊᕐᕈᑦᑕ. ᑎᓕᐅᖅᐸᒃᑲ 
ᐊᖓᔪᖅᑳᖅ ᐱᓕᕆᐊᖃᖁᓪᓗᒍ ᒫᓐᓇᒫᒃᑯᑦ. 
 
ᐊᐃᑉᐸᖓ ᐊᐱᕆᔪᒪᓪᓗᖓ ᑕᒪᑐᒧᖓ ᐃᖃᓗᒐᓱᐊᕐᓂᕐᒧᑦ ᑰᑕᖓᓂᒃ ᐅᖃᐅᓯᖃᑦᑎᓪᓗᑎᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑲᑐᔾᔨᖃᑎᒌᓐᓂᕆᔭᖓᓂᒃ ᐋᑐᕚᒃᑯᓪᓗ. 
 
ᐊᖓᔪᖅᑳᖅ ᓇᓗᓇᐃᖅᓯᒍᓐᓇᖅᑲ ᑐᓴᖅᑎᑦᑎᒋᐊᕐᓗᓂ, ᖃᓄᐃᓕᖓᓕᕐᒪᖔᑕ ᑕᒪᑐᒧᖓ ᖁᑦᑎᓂᖅᓴᒥᒃ 
ᑐᓂᔭᐅᖃᑦᑕᕈᒪᓂᕐᒧᑦ ᑯᑕᖏᑎᒍᑦ ᐊᒻᒪᓗ ᐊᑐᖅᑐᐊᓂᕐᒧᑦ ᐊᔪᓐᓇᖏᑐᐃᓐᓇᕆᐊᖃᕐᓂᖓ ᐅᖃᐅᓯᖅᑲᐅᔭᒃᑲ 
ᐅᓪᓗᒥᐅᖅᑲᐅᔪᖅ ᐊᒻᒪᓗ ᐊᖓᔪᖅᑳᖓ ᐊᕙᑎᓕᕆᔨᒃᑯᑦ ᐃᓱᒪᔅᓲᑎᖃᕈᓐᓇᓂᐊᖏᑯᑦᑕ ᑰᑕᐅᔪᓂᒃ, ᐱᕕᒃᓴᖃᑦᑐᒍᑦ 
ᐊᓯᖏᑎᒍᑦ ᑎᓕᐅᕆᓂᒃᑯᑦ ᐃᓄᓐᓂᒃ ᐃᖃᓗᐃᑦ ᐃᒪᑦᑎᓃᑦᑐᑦ ᓂᐅᔭᐅᖃᑦᑕᓕᕐᓗᑎᒃ ᓄᓇᕗᒻᒥ, ᑕᒪᓐᓇᖃᐃ 
ᕿᒥᕐᕈᒍᓐᓇᖅᑕᕗᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐅᑐᑦᑐᒍᓪᓕ ᐃᓱᒻᒥᖅᓯᓇᓱᐊᕐᓂᕐᒥᒃ ᖁᑦᑎᓂᖅᓴᒥᒃ 
ᑐᓂᔭᐅᖃᑦᑕᓕᕐᓗᑕ ᑐᓐᖓᕕᖃᓪᓗᓂ ᖃᓂᒋᔮᓂ. ᒪᓕᒐᓕᐅᖅᑏᑦ ᐃᖅᑲᐅᒪᓂᐊᖅᑐᑦ ᑭᖑᓪᓕᖅᐹᒥ ᓯᕗᓕᖅᑏᑦ 
ᑲᑎᒪᓂᖃᑦᑎᓪᓗᒋᑦ ᐅᐸᓚᐅᖅᓯᒪᔭᓐᓂ, ᐃᑲᔪᖅᑐᖅᑕᐅᓚᐅᕐᕋᒪ ᐃᓂᒋᔭᑦᑎᓐᓄᑦ ᖃᓂᒋᔮᓂᑦᑐᓄᑦ 
ᒪᓕᒃᑕᐅᔭᕆᐊᓕᓐᓄᑦ, ᑭᖑᐃᑦ ᑐᓂᔭᐅᖃᑦᑕᕐᓂᖏᓐᓄᑦ, ᑐᕌᖓᒋᐊᓕᒃ ᓄᓇᕗᒻᒧᑦ ᐊᒻᒪᓗ ᐃᑉᐱᒋᔭᐅᒋᐊᖃᑦᑐᑕ 
ᑕᐃᒫᑦᓴᐃᓐᓇᖅ ᑲᓇᑕᒥᐅᖃᑎᑦᑎᑐᑦ ᐱᔭᕆᐊᓕᑦᑎᓐᓄᑦ ᐱᖁᑎᑦᑎᓐᓄᑦ. 
 
ᑕᐃᒪᓕ ᑕᒪᓐᓇ ᑕᐅᑐᒃᓯᒪᕙᕗᑦ ᐊᑦᔨᒌᒥᒃ ᐃᑉᐱᒋᔭᐅᓕᕈᒪᓪᓗᑕ ᑕᐃᒪᐃᑕᐅᒐᔭᕋᑦᑕ ᖃᓪᓗᓇᓂᑦᑐᑎᑐᑦ. 
 
ᑕᒪᒃᑯᓄᖓᓕ ᐊᖏᔫᑎᓄᑦ, ᐃᓱᒻᒥᖅᓯᓯᒪᓇᓱᐊᖅᑐᒍᑦᑕᐅᖅ ᐊᑦᔨᑐᐃᓐᓇᖏᓐᓄᑦ ᐱᓕᕆᐊᖑᔪᓄᑦ ᖃᓪᓗᓈᑦ 
ᐱᖃᑦᑕᖅᑕᖏᑎᑐᑦ ᓴᓐᖏᓂᖃᖅᕕᐅᔪᓂ. ᐅᓪᓗᒥᒧᑦ, ᐱᓯᒪᖏᑎᐊᖅᑐᒍᑦ, ᑭᓯᐊᓂᓕ ᑲᔪᓯᔪᒍᑦ ᐱᓇᓱᐊᖅᑐᑕ 
ᐱᕕᒃᓴᓕᒫᑦᑎᒍᑦ ᐊᑐᐃᓐᓇᕆᔭᑦᑎᓐᓄᑦ ᐊᒻᒪᓗ ᑐᓴᖅᑕᐅᑎᓐᓇᓱᐊᖅᑐᑕ ᐅᖃᐅᓯᕆᔭᑦᑎᓐᓄᑦ. 

ᐊᒃᓱᕈᑦᑎᑦᑎᓇᓱᐊᕐᒥᔪᒍᑦᑕᐅᖅ ᐃᖅᑲᑦᑐᐃᕕᒃᑯᑦ ᐃᓚᖓᓐᓄᑦ ᑐᓂᔭᐅᖃᑦᑕᓂᕐᒧᑦ ᐱᑦᔪᑎᖃᑦᑐᑕ ᐃᓱᒪᒐᑦᑕ 
ᓄᓇᑖᕈᑕᐅᓚᐅᖅᑐᑦ ᐃᓚᖏ ᑎᑎᕋᕐᓯᒪᔪᑦ ᒪᓕᒃᑕᐅᓯᒪᙱᒻᒪᑕ ᑲᓇᑕᒥ ᒐᕙᒪᒃᑯᓐᓂᑦ ᑕᐃᒃᑯᐊ ᑐᓂᔭᐅᒻᒪᑕ 
ᐊᕐᕌᓂ, ᐆᒃᑑᑎᒋᓗᒍ. 
 
ᑕᐃᒪᐃᒻᒪᑦ, ᖃᓄᖅᑑᖃᓱᐊᙱᓐᓇᙳᓱᑦᑐᒍᑦ ᐅᕙᑦᑎᓐᓄᑦ ᐃᑲᔫᑕᐅᔪᓐᓇᖅᑐᓕᒫᓂᑦ ᑖᒃᑯᓇᙵᑦ ᐱᔾᔪᑎᒃᓴᕆᔭᑦᑕ 
ᑲᒪᒋᔭᐅᓂᖏᓐᓂᒃ ᓄᓇᕘᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
ᑕᐃᒪᓕ, ᖃᓄᖅᑑᕋᓱᐃᓐᓇᙳᓱᑦᑐᒍᑦ ᐱᓇᓱᐊᕐᓗᑕ ᐃᑲᔫᑎᐅᔪᓐᓇᖅᑐᓕᒫᓂᒃ ᐱᔭᒃᓴᕆᔭᑦᑕ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓚᙱᓚᖓ ᐊᖓᔪᖅᑳᖁᔪᖅ ᖃᐅᔨᒪᒻᒪᑦ ᖃᓄᑐᐃᓐᓇᖅ 
ᐃᑲᔪᕐᔪᑎᒃᓴᐅᔪᓐᓇᖅᑐᑦ ᒪᓕᒐᓕᐅᖅᑎᐅᖃᑕᐅᔪᑦ ᐃᑲᔪᕋᓱᐊᖏᓐᓇᙳᓱᒻᒪᑕ, ᖃᐅᔨᒪᑦᑎᐊᖅᑐᖓ 
ᐃᑲᔪᕈᒪᓂᖃᑦᑎᐊᙳᓱᒻᒪᑕ ᑕᐃᒃᑯᓄᖓ ᐱᓇᓱᐊᖅᑕᑎᓐᓄᑦ. 
 
ᐃᒃᓯᕙᐅᑕᖅ, ᐅᖃᐅᓯᖃᒐᓛᑲᐃᓐᓇᕈᒪᒐᒪ ᐊᐅᓚᓂᕆᔭᐅᔪᓂᒃ ᑳᓐᑐᕌᒃᑖᖑᒃᑲᓐᓂᓲᖑᕗᑦ ᓄᓇᑦᓯᐊᑉ 
ᒐᕙᒪᒃᑯᖏᓐᓄᑦ, ᐆᑦᑑᑎᒋᓗᒍ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ ᑲᑐᔾᔭᐅᔪᓄᑦ ᒪᕐᕉᓐᓄᑦ ᒪᓕᒐᖅᑎᒍᑦ 
ᐊᕕᑦᑐᖅᓯᒪᔫᓐᓂᒃ ᓄᓇᐅᔫᓐᓂᒃ. 
 
ᒐᕙᒪᒃᑯᑦ ᐊᕕᑦᑎᑦᑎᓇᓱᐊᖅᐸᑦ ᒫᓐᓇᐅᔪᖅ ᑖᒃᑯᐊ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓂᒃ, ᐅᕝᕙᓘᓐᓃᑦ ᓱᕐᕋᑦᑕᐅᔾᔮᙱᓚᖅ ᐊᒻᒪᓗ ᑲᑐᔾᔨᓗᑎᑦ ᑲᑎᒪᔨᖃᑐᐃᓐᓇᙳᓱᑉᐸᑦ, ᐃᓱᒪᒐᒪ ᑕᒪᓐᓇ 
ᑲᒪᒋᔭᐅᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒪᒥᐊᑉᐳᖓ ᐊᖓᔪᖅᑳᕆᔭᐅᙱᓐᓇᒪ ᐃᖅᑲᓇᐃᔭᖅᑎᓄᑦ 
ᓇᓪᓕᐊᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ, ᑕᐃᒪᐃᒻᒪᑦ ᖃᐅᔨᒪᙱᓚᖓ ᓇᓗᓇᐃᔭᖅᓯᒪᔪᓂᒃ 
ᖃᓄᐃᓕᐅᕋᓱᐊᓕᕐᒪᖔᑕ. ᑭᓯᐊᓂᓕ, ᐃᖅᑲᐅᒪᓂᕋ ᒪᓕᑦᑐᒍ ᑕᒪᓐᓇ ᐊᑲᐅᙱᓕᐅᕈᑎᐅᔪᖅ 
ᑲᒪᒋᓇᓱᐊᓚᐅᖅᓯᒪᔭᕗᑦ ᓇᒻᒥᓂᖅ ᐃᖅᑲᓇᐃᔭᖅᑎᓄᑦ ᓇᓪᓕᐊᒃᑯᒫᓕᕆᔨᒃᑯᑦ ᑲᑎᒪᔨᖃᕈᒪᓐᓂᕈᑦᑕ 
ᐱᓕᕆᔾᔪᑎᒃᓴᖃᓚᐅᖅᓯᒪᙱᓐᓇᑦᑕ ᑮᓇᐅᔭᖅᑎᒍᑦ ᑮᓇᐅᔭᖃᖅᑎᒍᓐᓇᓚᐅᖅᓯᒪᙱᓐᓇᑦᑎᒍ ᓇᒻᒥᓂᖅ 
ᐃᖅᑲᓇᐃᔭᖅᑎᓄᑦ ᓇᓪᓕᐊᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ, ᑕᐃᒫᒃ ᐊᑭᓕᖅᑐᕆᐊᓕᐅᔪᑦ ᓄᓇᑦᓯᐊᒃᑯᑦ ᒐᕙᒪᒃᑯᖏᓪᓘᓪᓗᑕ ᑲᑐᑎᓚᐅᖅᓯᒪᔭᕗᑦ 
ᑮᓇᐅᔭᖃᑦᑎᐊᕈᓐᓇᖁᓪᓗᑕ ᐊᒻᒪᓗ ᐊᑐᓕᖅᑎᓪᓗᒋᑦ ᐱᔪᓐᓇᐅᑎᒋᔭᕗᑦ ᑮᓇᐅᔭᖅᑎᒍᑦ ᐱᓕᕆᐊᒃᑯᑦ ᑕᒪᒃᑮᓐᓄᒃ 
ᒐᕙᒪᐅᔫᓐᓄᒃ. 
 
ᑕᒪᓐᓇ ᒫᓐᓇᐅᓕᖅᑐᖅ ᐱᔾᔪᑎᒋᓪᓗᒍ, ᑐᑭᓯᒋᐊᕈᑎᒃᓴᑲᓐᓂᐅᔪᓂᒃ ᑐᓂᓯᒍᓐᓇᙱᑦᑐᖓ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᓯᐊᑦᑕᐅᖅ ᑳᓐᑐᕌᒃᑕᐅᒃᑲᓐᓂᖅᓯᒪᔪᖅ ᓄᓇᑦᓯᐊᖅ ᒐᕙᒪᒃᑯᖏᓐᓄᑦ ᐊᒻᒪᓗ 
ᐊᐱᖅᑯᑎᒃᓴᖃᕋᒪ ᖃᓄᐃᑦᑑᒻᒪᖔᑕ ᐊᒻᒪᓗ ᖃᖓ ᑖᒃᑯᐊ ᐊᐅᓚᓂᐅᔪᑦ ᐅᑎᖅᑎᑕᐅᒐᔭᕐᒪᖔᑕ ᓄᓇᕘᒧᑦ ᐊᒻᒪᓗ 
ᑭᒃᑯᓐᓄᑦ ᑲᒪᒋᔭᐅᒐᔭᖅᑐᑎᒃ.  
 
ᐊᐱᖅᑯᑎᒋᕙᕋ ᑕᒪᓐᓇ ᐱᔾᔪᑎᒋᓪᓗᒍ ᑳᑦᑐᕌᒃᑕᐅᒃᑲᓐᓂᕋᔭᕐᒪᖔᖅ, ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᖏᕈᑎᐅᔪᒃᑯᑎᒍᑦ 
ᑖᒃᑯᓄᖓ ᐊᖏᕈᑎᐅᓪᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᑦᓯᐊᑉ ᒐᕙᒪᒃᑯᖏᓪᓗ, ᑕᐃᒪᐃᒻᒪᑦ ᐊᐱᕆᕙᕋ 
ᓯᕗᓕᖅᑎᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᑲᒪᒋᔭᐅᒐᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑕᖅ. ᒫᓐᓇᐅᔪᖅ ᑐᑭᓯᒋᐊᕈᑎᓂᒃ ᐱᓯᒪᑦᑎᙱᓐᓇᒪ, ᑭᓯᐊᓂᓕ 
ᐅᑉᐱᕈᓱᑉᐳᖓ ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ, ᐊᖓᔪᖅᑳᖑᔪᖅ ᐃᒥᐊᓗᓕᕆᔨᒃᑯᓐᓄᑦ 
ᑭᐅᔪᓐᓇᑦᑎᐊᕐᓂᖅᓴᐅᒐᔭᕐᒪᑎᒃ ᑖᔅᓱᒧᖓ ᐊᐱᖅᑯᑎᐅᔪᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᐊᒡᓗᒃᑲᖅ:  
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖅᑲᓇᐃᔭᒃᓴᐅᔪᑦ ᓄᒃᑎᑕᐅᔭᕆᐊᖃᖅᑐᑦ 
ᐅᑎᖅᑎᑕᐅᓗᑎᒃ ᓄᓇᑦᓯᐊᕐᒧᑦ ᑕᒫᓂ ᐊᕐᕌᒍᒥ, ᐅᑭᐊᒃᓴᖃᐃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑕᖅ, ᐊᐃᒃᐸᖓ ᐊᐱᖅᑯᑎᒋᔪᒪᔭᒪ ᑕᐃᒃᑯᐊ ᐃᖅᑲᓇᐃᔮᖑᔪᑦ ᓇᒦᓚᕐᒪᖔᑕ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓴᔨᒃᑯᑦ): ᐊᖓᔪᖅᑳᖅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓗᒃᑲᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᓴᖅᑕᐅᑎᓚᐅᕐᓯᒪᒻᒥᔭᖃᓗᐊᕋ. ᑲᑎᒪᔨᕋᓛᑦ 
ᑲᑎᒪᕙᓪᓚᐃᑎᓪᓗᒋᑦ, ᑕᐃᒃᑯᐊ ᐃᖅᑲᓇᐃᔮᖑᓂᐊᓚᐅᖅᑐᑦ ᐋᖅᑭᒃᑕᐅᓯᒪᓚᐅᖅᑐᑦ ᐅᖅᓱᖅᑐᒧᑦ 
ᓄᒃᑎᖅᑕᐅᒐᔭᕐᒪᖅ ᑲᖏᖠᓂᕐᒧᑦ. ᐃᓚᖏᑦ ᐅᕙᓂ ᐃᖃᓗᓐᓂᓚᖅᑐᑦ ᑲᒪᒋᔭᐅᓂᖓᓄᑦ ᐃᒥᐊᓗᒃᑕᕐᕕᐅᑉ 
ᐊᖓᔪᖅᑳᖓᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦ, ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᓱᒧᖓᖃᐃ ᑕᕝᕙᑐᐊᑦ. ᐊᐱᖅᑯᑎᒃᓴᖃᒃᑲᓐᓂᕐᓂᐊᕐᒥᔪᖓᖃᐃ 
ᓄᓇᓕᓐᓄᑦᑕᐅᓂᖏᓐᓄᑦ ᐃᖅᑲᓇᐃᔭᓄᑦ ᑎᑭᒃᑯᑦᑕ ᑮᓇᐅᔭᓂᒃ ᐊᑐᖅᑐᒃᓴᓂᒃ. ᖁᔭᓐᓇᒦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒪᒃᐱᒐᖅ B-10. ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᑦ, ᑲᑎᑐᒋᑦ 
ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. 1 ᒥᓕᐊᓐᓗ 208 ᑕᐅᓴᓐ. ᐊᖏᖅᐱᓯ. ᐊᒋᖅᐳᒍ. ᐊᖏᖅᐱᓯ. ᑰᓕ 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑰᓕ. 
 
ᑰᓕ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐃᓵᓯᒪᖅᑕᐅᔪᖓ ᒐᕙᒪᖃᐅᖅᑐᓕᕆᓂᕐᒥ. ᐊᑖᓂ ᓄᓇᑦᔪᐊᕐᒥ ᑲᔾᔨᖓᓂᒥᐅᑦ 
ᑲᑎᒻᒪᓂᖏᓐᓂ. ᐊᐱᕆᔪᓐᓇᕈᒪ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᖅ. ᑕᑯᓐᓂᖏᓐᓇᒃᑭᑦ ᐃᓵᑦᓯᒪᑎᓪᓗᑎᑦ. ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑰᓕ ᐊᐱᕆᖅᑳᕈᓐᓇᖅᑐᖃᐃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᐱᕆᔪᒪᕖᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐄ. ᖁᔭᓐᓇᒦᒃ. ᐊᐱᖅᑯᑎᒐ ᐱᔾᔪᑎᓕᒃ ᑲᓇᑕᐅᑉ ᓯᓚᑎᖏᓐᓄᑦ ᓄᓇᕐᔪᐊᕐᒥᐅᓄᑦ 
ᐊᐅᓪᓚᑲᑦᑕᕐᓂᖅ ᐅᕙᓂ ᐃᓄᐃᑦ ᓄᓇᕐᔪᐊᑉ ᑲᔾᔨᖓᓂᒥᐅᒃ ᑲᑎᒻᒪᓂᖓᓂ. ᐅᖃᓕᒪᐅᑎᖃᖃᑦᑕᕋᓗᐊᕐᒪᑕ 
ᑕᐅᖅᓯᕋᐅᑎᓂᕐᓂᒃ ᑭᓯᐊᓂ ᐊᑦᓱᐊᓗᒃ ᓇᓗᓇᖅᑑᑎᓪᓗᒋᑦ ᐅᖃᓕᒪᐅᑎᒋᕙᒻᒪᒍ. ᑕᐃᖅᓯᕋᐅᑎᖃᑎᖃᓯᓐᓂᕈᑦᑕ 
ᐊᑯᑭᑦᑐᒥᐅᓂᒃ ᐊᑦᓱᐊᓗᒃ, ᐊᑦᓱᐊᓗᒃ ᐱᐅᒐᔭᖅᑐᖅ ᑭᓯᐊᓂ ᐊᔾᔨᒋᙱᑕᕖᙶᓗᒋᒻᒪᒋᑦ ᑕᐅᖅᓯᕋᐅᑎᓂᕐᒧᑦ 
ᒪᓕᒐᖏᑦ. ᑳᓐᑐᕌᑦᑎᕆᓂᖏᑦ ᐃᓪᓗᓕᐅᕐᓂᓄᓪᓗ ᒪᓕᒐᖏᑦ ᐊᔨᖏᒋᙱᒻᒥ.ᖏᑦ ᐊᑦᓱᐊᓗᒃ. ᐱᔾᔪᑎᒋᑦᓱᒋᑦ 
ᑕᒪᒃᑯᐊ ᓇᓗᓇᕐᓂᑯᖏᓐᓄᑦ ᐃᓛᖃᐃ ᐃᔾᔭᕈᓐᓇᖏᑦᑕᕋᓗᐊᕗᑦ ᐊᑯᑭᑦᑐᒥᐅᑦ ᒐᕙᒪᒃᑯᖏᑦ. 
 
ᑲᑎᒻᒪᔭᖅᑐᖃᑎᒋᓕᑐᐊᕈᑦᓯᐅᒃ, ᐅᖃᐅᑎᒍᓐᓇᖅᑕᓯᖃᐃ ᐊᔭᐅᖅᑐᕐᓗᒋᑦ ᐅᐱᓐᓇᕋᓂ ᐃᓚᖏᑦ ᐃᓪᓗᓕᐅᖅᑏᑦ 
ᓴᐱᓕᖅᐸᒻᒪᑕ ᐊᑭᖃᙱᑦᑐᒥᒃ ᑕᐅᖅᓯᕋᐅᑎᒍᓐᓇᖃᑎᒋᓐᓂᕈᑦᑎᒍ ᐱᔭᕆᐊᑭᓐᓂᖅᓴᐹᓘᒐᔭᖅᑐᖅ. ᓯᕗᓕᖅᑎᒧᑦ 
ᑕᒪᓐᓇ ᐃᓱᒪᒋᔭᐅᖁᑐᐃᓐᓇᖅᑕᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑕᒪᓐᓇ ᐊᐱᖅᑯᑎᐅᕙᓪᓚᐃᖏᑦᑐᖅ ᐅᖃᐅᓯᑐᐃᓐᓇᖅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᑦᓯᐊᕙᒃ. ᐅᖃᖃᑎᒋᖃᑦᑕᖅᓯᒪᔭᕗᑦ 
ᐊᑯᑭᑦᑐᒥᐅᑦ ᒐᕙᒪᖏᑦ ᐊᒻᒪᓗ ᓇᒻᒥᓂᕐᒥᓐᓂᒃ ᒪᓕᒐᖃᓪᓚᕆᙱᑦᑐᑦ ᐱᔾᔪᑎᒋᓗᒍ ᑕᐅᖅᓯᕋᐅᑎᓂᖅ. ᑕᐃᒪ 
ᑕᒪᓐᓇ ᐊᑲᐃᓪᓕᐅᕈᑎᒋᖃᑦᑕᖅᓯᒪᕙᕗᑦ. ᐊᒻᒪᓗᑦᑕᐅᖅ ᐅᕙᒍᑦ ᑕᐅᖅᓯᕋᑎᓂᕐᒧᑦ ᒪᓕᒐᖃᓪᓚᕆᙱᑦᑐᒍᑦ. 
ᑕᒪᑐᒧᙵᖓᔪᓄᑦ ᐱᔪᓐᓇᕐᕕᖃᕐᕕᒋᙱᓇᑦᑎᒍ, ᑭᓯᐊᓂ ᐃᑲᔫᑎᖃᑦᑕᖅᓯᒪᔪᒍᑦ ᐃᓕᓐᓂᐊᑎᑦᓯᓂᒃᑯᑦ 
ᐃᓄᖁᑎᑦᑎᓐᓂᒃ ᐃᓄᖏᓐᓂᓪᓗ ᐱᔾᔪᑎᒋᑦᓱᒋᑦ ᐃᖃᓗᓕᕆᓃᑦ. 
 
ᖃᐅᔨᒪᔪᖓ ᒪᒪᖅᓴᖅᑐᐹᓘᒋᐊᖏᑦ ᑐᑦᑐᒥᓂᕐᓂᒃ ᐅᖃᓕᒪᐅᑎᒋᕋᑖᔪᒻᒥᔭᕗᑦ. ᑕᐃᒪ ᐊᑕᐃᓪᓕᐅᕈᑎᑐᐊᕆᓯᒪᔭᕗᑦ 
ᐊᐅᓪᓚᑎᑦᓯᓂᖅ ᑐᑦᑐᒥᓂᕐᓂᒃ. ᐅᓯᔪᑦᓴᓂᒃ ᐅᒥᐊᕐᔪᐊᖃᙱᒻᒪᑦ ᐅᓯᔪᓐᓇᕋᔭᖅᑐᓂ ᓂᑭᓂᒃ 
ᑕᐅᖅᓯᕋᑎᒍᑎᒋᓇᔭᔪᔭᑦᑎᓐᓂᒃ. 
 
ᑕᐅᖅᓯᕋᐅᑎᖃᑎᖃᕐᓂᖅ ᑐᑦᑐᒥᓂᕐᓂᒃ ᒥᐊᓕᒐᒃᑯᓐᓄᑦ ᐱᓕᕆᐊᕆᓯᒪᔭᕋᓗᐊᕗᑦ ᑕᐃᒃᑯᐊ 
ᐊᕝᖁᑦᓯᐅᑎᓚᐅᙱᓐᓂᖏᓐᓂ ᐃᑦᒧᑦᓯᐅᒐᐃᑦ ᐃᓱᒪᐅᕈᒍᑎᖏᑦ ᐋᓐᓂᐊᑦ. ᑕᐃᒪ ᓂᐅᕕᐅᑎᒋᔪᓐᓇᙱᑕᑐᐊᕗᑦ 
ᒥᐊᓕᒐᒃᑯᓐᓄᑦ ᓇᑦᓯᕐᓂᒃ ᕿᓰᔭᕐᓃᑦ. 
 
ᐃᒃᓯᕙᐅᑕᖅ: (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᕈᒪᑐᐃᓐᓇᖅᑕᕋ ᓯᕗᓕᖅᑎ. ᐃᓱᒪᔪᖓ ᐃᖅᑲᓇᐃᔭᖅᑐᐹᓘᒋᐊᖃᖅᑐᒍᑦ 
ᐱᓇᓱᐊᒡᒐᖏᓐᓂᖅᓴᒥᒃ ᑕᐅᖅᓯᕋᑎᓂᖃᖁᓪᓗᑕ ᐊᑐᑭᑦᑐᒥᐅᓂᒃ. ᓂᕿᐅᑦᑕᕐᓂᕋᓗᐊᕐᐸᑕ ᓂᕿᐅᙱᑉᐸᑕᓗ, 
ᐊᓪᓛᑦ ᓴᓇᐅᒐᑦ ᑕᑯᑦᓱᒐᐃᓪᓗ. 
 
ᑕᐅᖅᓯᕋᐅᑎᖃᑎᖃᐳᓐᓇᖏᓐᓂᖅ ᒥᐊᓕᒐᕐᓂᒃ ᐊᑲᐃᓪᓕᐅᕈᑎᖃᕐᒪᑦ ᑕᐅᓄᙵᕈᓐᓇᕈᒪᒐᓗᐊᖅᓱᑕ ᒥᐊᓕᒐᕐᓄᑦ 
ᓂᐅᕕᕆᐊᕐᓗᑕ ᑕᐅᖅᓰᒋᐊᕐᓗᑕ ᑭᓯᑦᑎᓐᓂᒃ. 
 
ᖃᖓᑐᐃᓐᓇᖅ, ᐱᔪᓐᓇᑐᐊᖅᐸᑦ, ᖃᐃᖅᑯᔪᓐᓇᑐᑦᓴᐅᔭᕗᑦ ᑕᐅᖅᓯᕋᖁᑎᓂᕐᒥᒃ ᑭᒡᒐᑐᖅᑎᖏᑦ ᒥᐊᓕᒐᒃᑯᑦ 
ᐅᕙᑦᑎᓐᓄᑦ ᖃᐃᖁᓗᒋᑦ ᒪᓕᒐᓕᐅᕐᕕᒻᒥ ᑲᑎᒻᒪᑎᓪᓗᑕ. ᐊᐱᖅᓱᕈᓐᓇᕋᔭᕋᑦᑎᒍ ᐃᓚᖏᓐᓂᒃ, ᐱᓗᐊᖅᑐᒥ 
ᓴᓇᙳᐊᒐᕐᓅᖓᔪᓂᒃ ᕿᓯᓐᓄᓪᓗ. ᒪᑐᐃᖓᒐᔭᕐᒪᑦ ᒥᐊᓕᒐᕐᓄᑦ. 

ᐃᑲᔪᖅᓯᒪᔭᕐᔪᐊᕌᓗᕗᑦ ᒥᐊᓕᒐᒃᑯᑦ ᐊᒻᒪᓗ ᐃᑲᔪᖅᓯᒪᑦᓱᑎᒍ ᓈᓚᕝᕕᑦᑎᒍᑦ ᐅᓇᓕᕐᓄᑦ. ᐃᓱᒪᕗᖓᓕ 
ᐱᐅᔪᒻᒪᕆᒻᒥᑦ ᐊᑭᓖᕕᖃᕐᓂᐊᕆᐊᔅᓴᖅ ᐊᒥᐊᓕᑲᓄᑦ ᐊᒻᒪᓗ ᐅᖃᐅᑎᒋᐊᕈᒪᕙᕋ ᐊᖓᔪᖅᑳᖑᔪᖅ 
ᖃᐃᖁᔨᖁᓪᓗᒍᑦ ᐊᑭᓖᓂᕐᒥᑦ ᑭᒡᒐᕐᑐᐃᔨᐅᔪᑦ ᑕᒪᐅᖓ ᓄᓇᕗᒻᒧᑦ ᑐᑭᓯᑎᒋᐊᕐᓗᑎᒍᑦ ᖃᓄᐃᓕᐅᕋᓱᓐᓂᑎᓐᓂ 
ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᐅᔮᕋᑖᙱᒻᒪᑦ, ᐅᖃᐅᓯᑐᐃᓐᓇᐅᕙᓪᓚᐃᕋᑖᖅᑐᖅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᒥᓱᒻᒪᕆᐅᓚᐅᖅᑯᑦ ᐊᑭᓖᓂᕐᒧᑦ ᑭᒡᒐᑐᕐᑐᓂᑦ 
ᐊᒻᒪᓗ ᐃᒻᒪᖃ ᐃᒪᓐᓇᐃᑦᑑᕗᑦ 100-ᖑᓪᓗᑎᑦ ᑕᒪᐅᙵᕆᐊᖃᕋᔭᖅᑐᑦ. ᐊᒻᒪᓗᑦᑕᐅᖅ ᐱᑕᖃᒃᑲᓐᓂᕆᕗᖅ 200-
ᖑᔪᓂᑦ ᒪᓕᒐᓕᐊᕆᔭᐅᔪᓂᑦ ᖃᐅᔨᓴᖅᑏᑦ ᐊᖏᖃᑎᖃᕆᐊᖃᕋᔭᕆᕗᑦ ᐊᑭᓖᓂᕐᒧᑦ ᒪᓕᒐᐅᔪᓂᑦ. 
 
ᑐᑭᓯᔪᐃᓐᓇᐅᔮᙱᑦᑐᑦ, ᑭᓯᐊᓂᓕ ᐊᖏᖅᑎᒐᓱᒋᐊᖃᖅᑲᕗᑦ ᑭᓱᑐᐃᓐᓇᖅ ᐊᑭᓖᓂᕐᒥᑦ ᑲᑎᖃᑎᖃᕈᒪᒐᑦᑕ, 
ᐃᑲᔪᖅᑕᐅᔭᕆᐊᖃᕐᓂᐊᖅᑯᒍᑦ ᐊᑭᓖᓂᕐᒥᑦ ᑭᒡᒐᖅᑐᐃᔨᓂᑦ ᐊᒥᐊᓕᑲᐃᓐ ᓄᓇᖓᓐᓂ. 
 
ᐊᒻᒪᓗᑦᑕᐅᖅ, ᐃᖅᑲᓇᐃᔭᖃᑎᖃᕈᒪᒋᕗᒍᑦ ᐊᓛᔅᑲᒥᐅ ᒐᕙᒪᒃᑯᖏᓐᓂ, ᐊᒥᐊᓕᑲᐃᑦ ᓄᓇᖓᓐᓂ ᒐᕙᒪᐅᔪᓂᑦ 
ᐊᓛᔅᑲᒥ. ᐃᒻᒪᖃ ᐃᖅᑲᓇᐃᔭᖃᑎᒋᒍᑦᑎᒍ ᐱᔾᔪᑎᖃᕐᓗᑕ ᐊᓐᓄᕋᓕᐅᕐᓂᕐᒥᑦ ᐱᖅᑯᓯᑐᖃᐅᔪᓂᑦ. ᑕᒪᒃᑯᓂᖓ 
ᐱᖃᑕᐅᔪᓐᓇᖅᑯ ᒪᑐᐃᕆᐊᖅᓯᒍᓐᓇᖅᑐᒥᑦ ᐊᑭᓖᓂᕐᒧᑦ ᑕᕝᕙᓂ ᐊᒥᐊᓕᑲᒃᑯᑦ ᒐᕙᒪᒃᑯᖏᓐᓂ ᐊᒻᒪᓗ 
ᐱᑕᖃᕋᔪᒃᐳᑦ ᓯᓈᖅᑎᐅᔪᓂᑦ ᑕᐅᓇᓂ, ᑕᐃᒪᐃᑦᑐᒐᓚᓐᓂ ᐊᒻᒪᓗ ᐱᒡᒐᓇᒻᒪᕆᑉᐳᑦ ᐊᖏᖅᑎᒐᓱᒃᑐᒋᑦ. 
 
ᑕᐃᒪ, ᐃᖅᑲᓇᐃᔭᖃᑎᖃᕆᐊᖃᖅᑯᒍᑦ ᐊᓯᖏᓐᓂ ᐃᓄᓐᓂ ᐊᓛᔅᑲᒥ. ᖃᐅᔨᒪᒋᐊᕆᐊᖃᕐᓂᐊᕋᑦᑕ ᒪᓕᒐᐅᔪᓂᑦ 
ᐅᑎᕐᓗᒍᓐᓇᖅᑐᓂᑦ ᐱᔾᔪᑎᓕᓐᓂ ᐊᑭᓖᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑰᓕ, ᑕᕝᕙᑐᐊᖅ? ᑕᕝᕙᓃᑉᐳᒍᑦ B-10, ᒐᕙᒪᐅᖃᑎᒌᑦᑐᓕᕆᔨᒃᑯᑦ 
(ᑐᓵᔨᒃᑯᑦ ᓄᖅᑲᖅᐳᖅ): ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᑎᑦᑎᓂᕐᒧᑦ, $1,028,000. ᐊᒋᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: B-11, ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᕕᑦᑐᖅᓯᒪᓂᖏᑦ ᑲᑎᑦᑐᒋᑦ. ᓄᓇᖃᖅᑳᕐᑐᒥᓃᑦ ᐊᒻᒪᓗ 
ᐅᑭᐅᖅᑕᕐᑐᒥᑦ ᐊᕕᑦᑐᖅᓯᒪᔪᑦ ᓄᓇᕐᔪᐊᓂᑦ ᑲᒪᔩᑦ. ᒪᒃᐱᖅᑐᒐᖅ 12 ᑕᕝᕗᖓ B-11. ᐊᐱᖅᑯᑎᔅᓴᖅᑕᖃᖅᑳ 
ᑕᕝᕗᖓ ᒪᒃᐱᖅᑐᒐᕐᒧᑦ? ᐊᐱᖅᑯᓯᔅᓴᖃᙱᓚᓰ? ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑦᑎᓂᕐᒧᑦ, 
$733,000. ᐊᖏᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᒪᒃᐱᖅᑐᒐᖅ B13. ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᕕᑦᑐᖅᓯᒪᓂᖏᑦ ᑲᑎᑦᑐᒋᑦ. ᓅᑦᑎᕆᓂᕐᒧᑦ 
ᐃᖅᑲᓇᐃᔮᓂᑦ ᓄᓇᓕᓐᓄᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᑯᒥᓇᖅᑯ ᑖᓐᓇ ᑭᖑᓕᖅᐹᖅ ᑎᑎᖅᓯᒪᔪᖅ ᑕᕝᕙᓂ 
ᒪᒃᐱᖅᑐᒐᖓᓂ ᑖᓐᓇ ᓅᑦᑎᕆᓂᐅᔪᖅ ᐃᖅᑲᓇᐃᔮᓂᑦ ᐱᔭᕇᓚᐅᕐᖓᑕ ᐊᐅᓚᓂᖏᓐᓂ ᒫᑦᓯ 31, 2003 ᐊᒻᒪᓗ 
ᐊᑕᐅᓯᖅ ᐃᓱᒪᒍᓐᓇᖅᑯ, ᑖᒃᑯᐊ ᐃᖅᑲᓇᐃᔮᖑᔪᑦ ᓅᑦᑎᖅᑕᐅᔪᑦ ᐱᔭᕇᖅᓯᒪᓕᕐᖓᑕ. ᑐᓴᖅᑲᐅᕗᒍᑦ  

ᐊᖓᔪᖅᑳᖑᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᕐᑎᓪᓗᒍ ᐃᓚᖏᑦ ᐃᖅᑲᓇᐃᔮᖑᔪᑦ ᑕᕝᕙᓃᓐᓂᐊᓚᐅᖅᑐᑦ 
ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓂ ᐅᖅᓱᖅᑑᒥ ᓅᑦᑕᐅᓂᐊᓚᐅᖅᑐᑦ ᑲᖏᖅᖠᓂᕐᒧᑦ. 
 
ᖃᐅᔨᒍᒪᑐᐃᓐᓇᖅᑯᖓᓕ ᑖᒃᑯᐊ ᑐᑭᖃᕐᒪᖔᑕ ᐊᓯᖏᑦ ᐃᖅᑲᓇᐃᔮᖑᔪᑦ ᓅᑦᑎᖅᑕᐅᓂᐊᕐᒪᖔᑕᑕᐅᖅ. 
ᖃᐅᔨᒃᑲᕈᒪᑐᐃᓐᓇᖃᒃᑲ ᑭᒡᒐᑐᖅᑕᒃᑲ, ᖃᐅᔨᒪᕗᓯ ᐃᖃᓗᐃᑦ ᐊᒥᓱᒻᒪᕆᓐᓂ ᑕᕝᕚᖅᓯᒋᐊᖃᓚᐅᕐᖓᑕ ᐊᒻᒪᓗ 
ᐱᑕᖃᕐᓂᐊᕈᓐᓃᖅᑯ ᐃᖅᑲᓇᐃᔮᔅᓴᐅᔪᓂᑦ ᓅᑕᐅᓂᐊᖅᑐᓂᑦ ᐃᖃᓗᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑐᑐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓗᒍ ᓯᕗᓕᖅᐹᒥ ᐸᕐᓇᐅᑎᐅᔪᒥᑦ, ᓂᕆᐅᒋᔭᐅᔪᑦ 
ᓴᖅᑭᑕᐅᓂᐊᓚᐅᖅᑐᑦ ᐃᖅᑲᓇᐃᔮᖑᔪᓂᑦ ᓅᑦᑎᑕᐅᓂᐊᖅᑐᑦ ᓈᓴᐅᑎᖏᑦ, ᐄ, ᐱᔭᕇᖅᑯᑦ ᐊᒻᒪᓗ 
ᐱᑕᖃᒃᑲᓂᔾᔮᒍᓐᓃᖅᑯᑦ ᐃᖃᓗᓐᓃᖔᖅᑐᓂᑦ. 
 
ᑕᐃᒪ, ᑕᒪᓐᓇ ᐱᔪᓐᓇᖏᑦᑎᑎᙱᓚᖅ ᐊᒥᓱᒃᑲᓐᓂᐅᔪᓂᑦ ᑮᓇᐅᔭᓂᑦ ᐱᔭᕆᐊᖃᓂᐊᖅᑕᑎᓐᓂ ᓯᓚᑖᓂ 
ᑳᓐᑐᕌᑕᐅᔭᕆᐊᓕᓐᓂ ᐱᔪᓐᓇᕆᕗᒍᓱᓕ, ᐱᔪᓐᓇᐅᑎᖃᖅᑯᒍᔅᓱᓕ ᓅᑦᑎᕆᓂᕐᒥᑦ ᐃᓚᖏᓐᓂ ᐃᖅᑲᓇᐃᔮᖑᔪᓂᑦ 
ᓇᑭᑐᐃᓐᓈᖅᑐᓂᑦ, ᑭᓯᐊᓂᓕ ᑕᒪᓐᓇ ᐱᔭᕇᖅᑯ ᐊᖏᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ. B14, B15. ᑐᓴᒐᒃᓴᑐᐃᓐᓇᐃᑦ. ᐅᑎᕐᒥᓗᑕ ᒪᑉᐱᒐᖅ B-4ᒧᑦ, 
ᓯᕗᓕᖅᑎᓕᕆᓂᕐᒧᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᒥᓂᔅᑕᐅᕝᕕᒻᒧᑦ ᓇᐃᓈᖅᓯᒪᔪᑦ. ᐊᑭᓕᐅᑎᑦ ᐅᓂᒃᑳᖏᑦ. 
ᑲᑎᓪᓗᒋᑦ ᐊᐅᓚᔾᔪᑎᓄᑦ, $9 ᒥᓕᐊᓐ 397 ᑕᐅᓴᓐ. ᐊᖏᖅᐱᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔨᕋᓛᑦ ᐊᖏᖅᐸᑦ ᒥᓂᔅᑕᐅᕝᕕᒃ ᐱᔭᕇᖅᑕᐅᖁᓪᓗᒋᑦ. ᐊᖏᖅᐱᓰ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᓯᕗᓕᖅᑏ ᐊᒻᒪ ᐃᑲᔪᖅᑎᖁᑎᑎᑦ ᑲᑎᒪᔨᕋᓛᓄᐊᕈᓐᓇᖅᑲᐅᒐᑦᑎ 
ᐅᓐᓄᒋᔭᑦᑎᓐᓂ. ᖁᔭᓐᓇᒦᒃ. 
 
ᑲᑎᒪᔨᕋᓛᑦ ᖃᓄᐃᑦᑐᒪᕙᑦ. ᓈᒻᒪᓴᖅᑐᓕᒫᑦ. ᐊᖏᙱᑦᑐᓕᒫᑦ ᐱᒋᐊᖅᑎᑕᖅ ᑲᔪᓯᕗᖅ, ᐱᒋᐊᖅᑎᑦᑎᕗᖓ 
ᑲᔪᓯᒋᐊᕈᒪᓂᑦᑎᓐᓂᑦ. 
 
ᐅᖃᖅᑎ (ᑐᓵᔨᒃᑯᑦ): ᐃᖏᒋᑦᑎ. ᓈᓴᐅᑖ 20, ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 
ᑲᑎᒪᔾᔪᑎᒃᓴᓄᐊᕐᒥᓗᑕ. (ᑐᓵᔨ ᓄᖅᑲᖅᐳᖅ) ᑲᑎᒪᔨᕋᓛᑦ ᖃᓄᐃᓘᕈᒪᓕᖅᐸᑦ. ᐃᒃᓯᕙᐅᑕᖅ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᖅᓴᓯᐅᖅᑲᐅᕗᑦ ᒪᓕᒐᒃᓴᖅ 2ᒥᒃ 
ᐊᒻᒪ ᑮᓇᐅᔭᖅᑐᕈᑎᒃᓴᓂᑦ ᐊᒻᒪ ᓄᖅᑲᑲᐃᓐᓇᕈᒪᓕᖅᑐᑕ. ᐊᒻᒪᓗ ᐅᖃᖅᑏ ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐋᕆᐊᒃ. (ᑐᓵᔨ ᓄᖅᑲᖅᐳᖅ) ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ. ᑲᑦᑐᒃ. 
ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. ᐊᖏᙱᑦᑐᓕᒫᑦ. ᐱᒋᐊᖅᑎᑕᖅ ᑲᔪᓯᕗᖅ. ᑲᑎᒪᔾᔪᑎᒃᓴᖅ 21, 
ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᒃᓴᐃᑦ ᔫᓂ 1, 2004ᒥ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 2 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓪᓗᒥ ᓇᐃᒋᓕᖅᑕᖓᑦ ᐱᔨᑲᑖᓄᑦ ᐃᑲᔪᖅᑎᒋᔭᑦᑎᓐᓂᑦ ᑭᖑᓪᓕᕐᒥ 
ᐊᐃᕝᕕᐅᓚᐅᖅᑐᒥᓂᒃ. ᐃᓕᓐᓂᐊᕐᕕᐊᓗᒻᒥ ᑕᒫᓂ ᐃᖃᓗᓐᓂ ᐱᓕᕆᕗᑦ ᐊᒻᒪ ᐅᑯᐊᖑᓪᓗᑎᑦ: ᑯᕇᓇ ᓄᔭᓕᐊ, 
ᓯᓕᒪ ᐊᖑᔾᔪᐊᖅ, ᓚᐃᕆᓐ ᑏᒪᓐ ᐊᒻᒪ ᓵᒻ ᒋᐅᓪᕼᐅᓕ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᐊᒻᒪᓗ ᐱᔪᓐᓇᕐᓂᖅᑖᕆᓯᒪᔭᕋ ᐱᒋᐊᖅᑎᑕᒥ 11 - 2(1) ᒪᓕᓪᓗᒍ ᒪᓕᒐᓕᐅᕐᕕᒃ 
ᓄᖅᑲᖓᓂᐊᖅᐳᖅ ᐊᐃᕝᕕᙳᕋᓱᓐᓂᖓᓂ ᔫᓂ 1ᒥ 10:00 ᐅᓪᓛᒃᑯᑦ. 
 
ᐃᖅᓱᖅᑎ 
 
>>ᒪᓕᒐᓕᐅᕐᕕᒃ ᓄᖅᑲᓚᐅᖅᐳᖅ 20:00ᒧᐊᖅᑎᓪᓗᒍ 
 



 

 

 


